
Ovdasátni

Dát girji lea muhtun muddui vuođđuduvvon áššedovdiid guovtti dutkamii maidda Tove 
Skutnabb-Kangas ja Robert Dunbar leigga váldočállit, ja mat leat čađahuvvon ONa 
álgoálbmotáššiid bissovaš fora várás (UNPFII). Dát leat Indigenous Children’s Education 
and Indigenous Languages (2005), maid čálle Ole Henrik Magga, Ida Nicolaisen, 
Mililani Trask, Robert Dunbar ja Tove Skutnabb-Kangas, ja Forms of Education of 
Indigenous Children as Crimes Against Humanity? (2008). Maŋit lea UNPFII-vuogádagas 
namahuvvon dakkárin “maid Lars-Anders Bär ja čuovvovaš olbmot leat ovddidan: 
Robert Dunbar, Tove Skutnabb-Kangas ja Ole-Henrik Magga. New York: United 
Nations Permanent Forum on Indigenous Issues, 2008, http://www.un.org/esa/socdev/
unpfii/documents/E_C19_2008_7.pdf. Ole Henrik Magga, gii lei UNPFIIa vuosttamuš 
jođiheaddji, komentii dárkilit vuosttamuš dutkama ja čálii das rávvagiid, ja Ida Nicolaisen 
ja Mililani Trask erenoamážit, buvttiiga komeanttaid. Ole Henrik Magga ja Lars-Anders 
Bär logaiga ja dohkkeheigga nuppi dutkama. Moai dáhtto giitit sin buohkaid ovttasbarggu 
ja doarjuma ovddas. Dieđusge sis ii leat mange láhkai ovddasvástádus das maid moai letne 
dán girjái čállán. 

Áššedovdiid dutkamiid lassin moai letne váldán mielde viehka ollu earáge ávdnasiid 
(omd. Skutnabb-Kangas 2008a), ja vel muhtun ávdnasiid maid lei dárbu vátna saji geažil 
guođđit áššedovdiid dutkamiin. Moai letne hui ollu lasihan ja ođasmahttán rievttálaš, 
oahpahuslaš, sosiolingvisttalaš ja ekonomalaš ákkaid duktamiid ja iežamet vásáhusaid 
vuođul mat leat leamaš jagi 2007 loahpa rájis, dallego nubbi áššedovdiid dutkan 
čađahuvvui. Guokte dehálaš dokumeantta, Andrea Smith čállin Indigenous Peoples and 
Boarding Schools: A Comparative Study (2009), mii čállojuvvui ONa álgoálbmotáššiid 
bissovaš fora várás, ja EMRIPa Study on Lessons Learned and Challenges to Achieve the 
Implementation of the Right of Indigenous Peoples to Education. Report of the Expert 
Mechanism on the Rights of Indigenous Peoples (2009), mii čállojuvvui EMRIPa nuppi 
čoahkkimastimiidda mat ledje Genevas borgemánu 10. b. rájis 14. b. rádjai 2009, jovde 
menddo maŋŋit, ja dan geažil ii lean ávdnasiid vejolaš váldit oassin mielde, muhto dat eai 
oro moge leamen min ákkaiguin vuostálagaid. 

Mii doaivut ahte dát girji livččii juoba veahášge doarjjan álgoálbmogiidda, čeardaálbmo
giidda ja unnitloguide guđet ovdal leat gillán ja dálge ain gillájit daid fearániid maid moai 
govvidetne, vai sii ain eambbo livčče diđolaččat das, man dohkkemeahttun dakkár váillálaš 
oahpahus lea, mii soaitá leat dagahan dahje ain dagaha ahte dát joavkkut eai duššefal 
masse oasi iežaset gielas ja kultuvrras, muhto maiddái iežaset iešvuođalági, boahtteáigásaš 
vejolašvuođaid ja iežaset olmmošárvvu. 

Moai dihte ahte eai buohkat liiko dasa maid moai muitaletne. Dávjá 
álbmotgoddinjurdda lea iešalddis doarvái dasa, go olbmot dávistit dovdduideasetguin 
ja unohastimiin, nu ahte eai oro nagadeamen váldit vuhtii ákkaid mat geavahuvvojit. 
Moai giittášeimme jos olbmuin leat heivvolaš komeanttat mat sáhttet čájehit mo moai 
sáhtášeimme nanusmahttit iežame ákkastallamiid dahje čujuhit duođaštusaide mat bohtet 
vuostálagaid munno oaiviliiguin. Seammás moai dáhtto muittuhit sidjiide guđet vedjet 
háliidit fallehit baicce sátnedoalvuid ovdalgo sin cealkámušaid, Desmond Tutu dovddus 
metafora birra: 

Jos don it váldde beali dáhpáhusaid hárrái mat eai leat rievttalaččat, de don leat válljen 
leat illásteaddji bealde. Jos elefánta duolbmá sáhpána seaibbi, ja don dajat iežat leat 
bealátkeahttái, de sáhpán ii dohkket du bealátkeahttáivuođa (Bisma Desmond Tutu, nugo 
su sánit leat geardduhuvvon dás: Fine et al. 2004: 4).

Moai letne hui giitevaččat go Gáldu ja Magne Ove Varsi leat prentehan ja almmuhan 
dán girjji. Magne Ove álššalaš mokta ja njuovžilvuohta lea munnuide leamaš buorre 

doarjjan. Moai háliidetne oktii vel giitit ja rámidit iežamet bajábealde namahuvvon 
mielčálliid. Tove maid háliida giitit BUOT iežas ustibiid (ja sin doarjuid) guđet gullet 
álgoálbmogiidda, čeardaálbmogiidda ja unnitloguide buot dan ovddas maid sii leat 
oahpahan sutnje, ja dange ovddas go lea beassan leat oassi sin eallimis, ja vel iežas isida ja 
bargoskihpára, Robert Phillipson, go lea leamaš nu gierdavaš ja álo bissovaččat dorjon ja 
movttiidahttán su čállinbargguin. 

Álggaheapmi

Gáldu – Álgoálbmotvuoigatvuođaid áigečála Nr.1/2010 Álgoálbmotmánáid oahpaheapmi 
gielalaš álbmotgoddimin ja rihkkumin olmmošsohkagotti vuostá? Máilmmeviidosaš 
perspektiiva maid Tove Skutnabb-Kangas ja Robert Dunbar almmuheigga. Skutnabb-
Kangas lea sosiolingvista ja pedagoga, ja Dunbar lea olmmošvuoigatvuođaid 
advokáhta. Girjji vuođđun leat áššedovdiid guokte dutkama mat leat čađahuvvon ONa 
Álgoálbmotáššiid Bissovaš Fora várás.  

Nugo bajilčála čájeha, de čálli-guovttos ákkastallaba ahte ovddeš ja dáláš oahpahusas 
álgoálbmogiid/álbmotčearddaid ja unnitloguid mánáid várás geavahit gievrrat giela 
váldooahpahangiellan skuvllas, maid lea vejolaš áddet rihkkumin olmmošsohkagotti 
vuostá daid definišuvnnaid mielde mat leat ONa álbmotgoddinkonvenšuvnnas. Dakkár 
váillálaš oahpahusas mánát ohppet gievrrat giela vahágin iežaset eatnigillii. Dat váikkuha 
giellamolsumii, ja nu maiddái dasage ahte máilmmi gielalaš šláddjiivuohta duššá (ja nu 
maiddái jávká biošláddjiivuohta). 

Ákkaiguin mat leat vižžojuvvon oahpahusas, sosiolingvistihkas, psykologiijas, 
sosiologiijas, stáhtadiehtagis ja sosialekonomiijas, čálli-guovttos čájeheaba ahte dákkár 
oahpahus eaktodáhtolaččat doalvu mánáid gielalaččat ja kultuvrralaččat iežaset joavkkus 
eret gievrrat jovkui, juoga mii dávjá sáhttá dagahit ja dagahage duođalaš rumašlaš ja 
mielalaš vahágiid mat čuhcet máŋgga bulvii.  

Dákkár oahpahusa organiseren šaddá vuostálagaid bures duođaštuvvon 
dutkanbohtosiiguin. Dát nugohčoduvvon subtraktiiva oahpahus deavdá 
maid guovtti čilgehusa eavttuid mat mearridit mii álbmotgoddin lea ONa 
álbmotgoddinkonvenšuvnnas. Čálli-guovttos govvideaba dákkár oahpahusa 
ovddamearkkaiguin mat leat vižžojuvvon miehtá máilmmi. Čálli-guovttos čájeheaba 
dange makkár oahpahanvuogit leat soahppevaččat lágaide ja dutkanbohtosiidda, ja 
loahpaheaba čielga rávvagiiguin. 

Magne Ove Varsi
direktevra

Oanádusat

BICS	 = 	Basic Interpersonal Communicative Skills (Olbmuidgaskasaš 	
gulahallama vuođđomáhtut)

CALP	 = Cognitive-Academic Language Proficiency (Kognitiiva- akademihkalaš 
giellahálddašeapmi

CLIL	 = 	Content and Language Integrated Learning (Guovttegielalaš 		
oahpahus)

DRIP	 = 	Geahča UNDRIPa (ONa álgoálbmotjulggaštus)
EMRIP	 = 	UN Expert Mechanism on the Rights of Indigenous Peoples (ONa 	

álgoálbmotvuoigatvuođaid áššedovdi mekanisma)
ICSU	 = 	The International Council of Science (www.icsu.org) 	 (Riikkaidgaskasaš 

dutkanráđđi)
AM	 = 	Álgoálbmotmáhttu, geahča TEK)
ILO	 = 	International Labour Organization (www.ilo.org) (Riikkaidgaskasaš 	

bargoorganisašuvdna)
IMF	 = 	International Monetary Fund (www.imf.org) (Riikkaidgaskasaš 	

ruhtafoanda)
ÁČU 	 = 	Álgoálbmogat/čeardaálbmogat ja/dahje unnitlogut
G 	 =  	Giella
G1	 =	Vuosttas giella, eatnigiella
G2 	 =  	Nubbigiella
GOV	 = 	Gielalaš olmmošvuoigatvuođat
GV	 = 	Gielalaš/lingvisttalaš vuoigatvuođat
EMO	 = 	(Eatnigillii vuođđuduvvon) máŋggagielalaš oahpahus
EG	 = 	Eatnigiella
EOG	 = 	Etnigiella oahpahusgiellan
TEK	 = 	Árbevirolaš ekologalaš máhttu; geahča maid AM
UNDRIP	 = 	(UN) Declaration on the Rights of Indigenous Peoples (ONa 	

álgoálbmotvuoidatvuođaid julggaštus)
UNICEF	 = 	The United Nations Children’s Fund (www.unicef.org) (ONa 	

mánáidfoanda)
MB	 = 	Máilmmebáŋku (the World Bank (www.worldbank.org)) 

“Miehtá máilmmi unnitloguid mánát 
gillájit eahpedássidit go sis váilot ovtta
dássásaš vejolašvuođat oažžut buori 
oahpahusa. Unnitlohkojoavkkut geain 
eai leat nu ollu fámut, leat ollu stuorát 
váras oažžut heajos oahpahusa go buori 
oahpahusa. Heajosdilálaš unnitlohko
mánát leat dávjjit boarráseappot go eará 
oahppit go ja jos sii álget skuvlii, sii dávjá 
eai leat gergosat dahje bures ráhkkanan 
skuvlii, ja sii dávjjit heitet skuvllas dahje 
eahpelihkostuvvet skuvllas bohtosiid 
dáfus. Dát bisuha geafivuođa gearduma, 
ja hehtte sin maŋŋá ollašuhttimis iežaset 
olmmošlaš vejolašvuođaid oažžut 
duhtadeaddji barggu ja šaddamis servo
dagas árvvus adnojuvvon lahttun.» 
(Gay McDougall, unnitlohkoáššiid 
sorjákeahtes ON-áššedovdi, 2009: 7)

”Váilevaš vejolašvuohta beassat buori 
oahpahussii lea dehálaš sivva mii dagaha 
álgoálbmogiid sosiála bázahallama, 
sin geafivuođa ja sin duvdašuvvama 
eret guovlluineaset” (John Bernhard 
Henriksen, guhte jođiha ONa Áššedovdi 
mekanismma mii lea álgoálbmogiid 
vuoigatvuođaid várás, 2009: 10). 

“101 mijon máilmmi mánáin sullii 50 ja 70 
proseantta gaskkas geat eai beasa skuvlla 
vázzit gullet unnitloguide dahje álgo
álbmogiidda”, ja “badjel bealli sis geat eai 
čađat skuvlavázzima gullet unnitloguide”, 
gulahii, nugo Gáldu dieđiha, Minority 
Rights Group International (MRG) 
nammasaš joavku, mii bargá Londonis, 
go suoidnemánus almmuhii iežas raport
tas man namma lea 2009 State of the 
World’s Minorities and Indigenous 
Peoples (http://www.galdu.org/web/index.
php?odas=3979&giella1=eng). Gearddu
huvvon sánit leat vižžojuvvon dan raportta 
ovdasániin1. Go álgoálbmogiid dahje 
čeardaálbmogiid ja unnitloguid (ÁČU) 2 

mánát geaid eatnigiella3 lea álgoálbmot
giella dahje unnitlohkogiella4 galget vázzit 
skuvlla, de dávjá stáhtaid oahpahuspoli
tihkka sin bágge oahpahusvuogádahkii mas 
oahpahusgiellan lea gievrrat stáhtalaš dahje 
almmolaš giella.  

Vuos, de dát politihkka lea dehálaš sivva 
giellamolsunproseassas. Dakkár poli
tihkka čielgasit čuohcá njuolga ÁČU-gillii, 
dasgo jos oahppi gártá eret skuvllas, de dat 
dávjá mearkkaša ahte son massá doaba
čohkiid masa lea dárbu formála dahje 
“alit” giellageavahansurggiin; sii báhcet 
sátneváilevažžan. Nubbi čielga váikkuhus 
lea guottuide: mánát ja sin vánhemat 
jáhkkigohtet ahte sin iežaset gielas lea 
unnit árvu go váldogielas. Dáin guottuin 
lea dábálaččat hirbmat heajos váikkuhus 
álgoálbmotgielaid geavaheapmái. Giella, 
kultuvra, dábit ja árbevierut eai leat olbmos 
juo riegádeamis, go mánnáhan ferte ealli
mis daid vásihit, oahpahallat ja oahpahuv
vot. Jos mánáid birra eai leat unnimusat 
muhtun rávesolbmot ja vuorrasat olbmot 
guđet gullet mánáid iežaset jovkui, guđet 
(besset) oahpahit mánáide iežaset gielaid, 
muitalusaid, dábiid ja árbevieruid, eai 
duššefal ruovttuin ja báikegottis, muhto 
maiddái skuvllas, de eai mánát beasa daid 
vuđolaččat oahppat. Ja jos ÁČU-mánát eai 
máhte iežaset giela bures, de lea hui stuorra 
várra ahte sii eai oahpat dan giela mánáida
saset.

Nuppádassii, de gievrrat stáhtagiela 
geavaheapmi áidna oahpahusgiellan skuvl
las sáhttá čielgasit čuohcit ÁČU-mánáid 
ovdáneapmái. Nugo čájehuvvo dás maŋ
ŋelis, de mánáid giela geavaheapmi dávjá 
leamaš gildojuvvon jogo čielgasit dahje 
dajakeahttá. Nu lea ain dálge muhtun 
dilálašvuođain, nugo min ovdamearkkat 
čájehit. Jos mánát eai beasa oahppat iežaset 
giela dahje hehttejuvvojit dan geavaheames 
dannego sirrejuvvojit rávesolbmuin guđet 
máhttet giela, de dat mearkkaša ahte lea 

1	 Oahpisteapmi ja čoahkkáigeassu

’gielddus geavahit joavkku giela beaivválaš 
gulahallamis dahje skuvllas’. Čielgaseamos 
sirrenvuohki lea dat go mánát váldojuvvojit 
ruvttuin eret ja biddjojuvvojit internáhta
skuvllaide, muhto dat dáhpáhuvvá dallege 
go buot dahje eanaš oahpaheaddjit gullet 
gievrrat jovkui eaige geavat ÁČU-giela. 

Nugo moai áigo čájehit dán girjjis, de 
dakkár politihkka lea dávjá dagahan sihke 
duođalaš rumašlaš vahága (gč. osiid 4.3 ja 
4.4) ja hirbmat duođalaš mielalaš vahágiid 
(sosiála olggušteami, psykologalaš, kogni
tiiva, gielalaš ja oahpahuslaš vahága), ja 
vel, muhtumassii dan geažil, ekonomalaš, 
sosiála ja politihkalaš boittohallama. 
Čujuhettiinis amerihkálaš dutkamiidda 
ja statistihkaide Teresa McCarty čilge mo 
“oahpahangaskaoapmepolitihkka” váikkuha 
(2003: 74):

Studeanttain guđet leat boahtán álgo
álbmogiin ja eará unnitloguin, lea 
vuolimus oahppodássi, vuolimus 
bearašdienas ja alimus lossamielalaš
vuođa ja iešgoddima lohku nuppe
lotjagiineaset, erenoamážit álgoálbmot
nuoraid gaskkas lea dakkár dilli.

Munno vuosttamuš áššedovdidutkamis 
(Magga ja earát, 2005) moai geavaheimme 
ákkaid ja dutkanbohtosiid maidda lei 
vuođđun ja maidda čatnasedje álbmot
riekti, oahpahus, oahpahusantropologiija, 
geavahuslingvistihkka, sosiolingvistihkka, 
psykolingvistihkka, psykologiija, sosio
logiija, ekonomiija, ja stáhtadieđa. Munno 
loahppajurdda lei ahte ÁČU-mánáid 
vástesaš oahpahus, mas eanaš geava
huvvo gievrrat giella oahpahusgiellan, 
váikkuha hirbmat hejot daidda ulbmiliidda 
mat leat mearriduvvon dahje mat leat 
cealkkekeahttá mielde dehálaš riikkaid
gaskasaš álbmotvuoigatvuođaid-instru
meanttain, erenoamážit olbmo vuoigat
vuhtii oažžut oahpu. Divaštallamiiguin 
oahpahusa rievttálaš vuođu birra, man 
vuođus ledje ONa erenoamášraportevrra 
Katarina Tomaševski dulkomat oahppo
vuoigatvuođaid birra (2001, 2004, 2006; 
gč. maid www.tomasevski.net/), moai čáje
heimme ahte dakkár gievrrat giela geava
heapmi oahpahusas rievtti mielde hehtte 

olbmo vejolašvuođa oažžut oahpu, dasgo 
dat ráhkada gielalaš, pedagogalaš ja psyko
logalaš heađuštusaid. 

Moai maiddái gávnnaheimme ahte 
jos oahpahussii guoski gielalaš olmmoš
vuoigatvuođat eai ollašuva, erenoamážit 
olbmo vuoigatvuohta oažžut máŋgga
gielalaš oahpahusa mas eatnigiella eanaš 
lea oahpahusgiellan stáhtalaš skuvllain 
(mas ii máksojuvvo skuvlaruhta) ja mas 
čeahpes guovttegielalaš oahpaheaddjit 
dahket vejolažžan bures oahppat gievrrat 
giela nubbigiellan, de fertejit eanaš ÁČU-
mánát gierdat subtraktiiva oahpahusa 
mas gievrrat giella dahje váldoálbmoga 
giella geavahuvvo oahpahusgiellan. Go lea 
subtraktiiva giellaoahpahus, de oahpa
huvvo ođđa gievrrat giella dahje váldogiella 
nu ahte eatnigiella gillá. Eatnigiella duvdo
juvvo vuos eret, juoga mii dagaha eahpe
dássidis guovttegielalaš (diglossalaš) dili 
mas eatnigiella lea anus muhtun dilálaš
vuođain (omd. ruovttus) ja gievrrat giella 
fas eanaš almmolaš dilálašvuođain, omd. 
skuvllas. Maŋŋá eatnigiella lonuhuvvo oalát 
eret ja gievrrat giella boahtá dan sadjái. 
Subtraktiiva oahpahus unnuda mánáid 
gielalaš geavahusfámu iige buorit dan. 
Dákkár oahpahusmálliid gohčodit giella
duššadanmállen: Mánáid bidjet heavvanit 
vieris gillii almmá vejolašvuođaid haga 
oahppat “vuodjat” dan gielas. Mánát eai 
oaččo makkárge doarjju dainnago skuvllas 
sidjiide ii mieđihuvvo sadji sin eatnigielalaš 
máhttui (mii livččii nana vuođđu mánnái 
sáhttit oahppat erenoamážit gáibideaddji 
jurddalaš (kognitiiva) beliid dovdat eará 
gielain).

Dakkár giellahálddašeamis mánná guhte 
oažžu subtraktiiva oahpahusa, dahje aŋkke 
juo sin mánát, duohtadilis sirdojuvvojit 
gielalaččat ja kultuvrralaččat gievrrat jov
kui. Báikkálaš servodaga dásis dát dávjá 
dagaha dan, ahte sin iežaset giella áitojuvvo 
go buolvvaid gaskasaš giellasirdin, vánhen
buolvvas mánáidbulvii, bissána. Maŋŋá dat 
sáhttá dan dagahit, ahte álgoálbmoga dahje 
čeardaálbmoga giella, ja dávjá unnitloguge 
giella, duššá. Go olles joavku molsu giela, 
de dalle dat dange dagaha, ahte máilmmi 
giellašláddjiivuohta unnu. 

Oahpahus ja mediat leat deháleamos 

sivat mat njulgestaga dagahit dan ahte 
gielat duššet. Duogábealde sivaid logus mii 
dieđusge gávdnat máilmmi politihkalaš, 
ekonomalaš, teknomiliteara ja sosiála 
fámuid, maidda gullá maid ođđaliberála 
(neoliberála) fitnodatmáilbmádeapmi.

Otnáš ÁČU-oahpahusa bohtosiid 
dutkamat čájehit ahte dat, man guhká 
eatnigiella geavahuvvo oahpahusgiellan 
oahpahusas, lea deháleabbo go buot eará 
bealit (maiddái servodatekonomalaš dássi) 
čujuheaddjin dasa man bures oahpahus 
lihkostuvvá guovttegielalaš oahppiide, 
masa gullá maid sin máhttu gievrrat gielas 
(omd. Thomas & Collier 2002). Heajumus 
bohtosat, masa gullá sin stuorámus lohku 
guđet báhcet olggobeallai5, deaividit daid 
oahpahusprográmma oahppiid dáfus geaid 
eatnigiella ii dorjojuvvo oppanassiige dahje 
lea dušše fága mii oahpahuvvo.

Moai gávnnaheimme iežame vuosttamuš 
áššedovdidutkamis ahte dáláš ÁČU-oahpa
hus lea organiserejuvvon dakkár vuogi 
mielde mii ii soaba nana duođaštusaiguin 
dasa mo buoremusat lea vejolaš sihkka
rastit viiddis guovttegielalašvuođa dahje 
máŋggagielalašvuođa, ja mo lea vejolažžan 
dahkat ÁČU-oahppiide olahit buriid 
skuvlabohtosiid. Moai čájeheimme ahte 
otnáš geavat, mas oahpahusa vuođđu daid 
mánáid várás guđet bohtet álgoálbmogiin, 
lea gievrrat riikkagiela dahje stáhtagiela 
geavaheapmi, ja ahte dat geavat lea áibbas 
vuostálagaid sihke bures duođaštuvvon 
teoriijaiguin ja geavatlaš dutkamiiguin das 
mo lea buoremusat vejolaš ollašuhttit buori 
ulbmiliid (gč. oasi 4.1), ja duohtan dahkat 
daid vuoigatvuođaid maid álbmotriekti 
addá álgoálbmogiid ja čeardaálbmogiid 
mánáide, masa gullet oahpahusvuoigat
vuođatge (gč. kapihttala 2). Dasto lea vel 
otnáš geavat dakkár mii rihkku vánhemiid 
vuoigatvuođa beassat mánáidasaset sirdit 
iežaset buolvvas árvvuid, ee. iežaset giela. 

Vuosttamuš áššedovdidutkamis moai 
ákkastalaime dange, teoriijaid vuođul maid 
dakkár njunuš ovddádusekonomat go omd. 
Nobel-bálkkašumi oažžu Amartya Sen 
(1985, Dreze & Sen 2002), ahte geafivuođas 
ii leat sáhka duššefal ekonomalaš dilis ja 
ovdáneamis. Olmmošlaš návccaid ovdá
neapmi lea deháleabbo oassi go áigumuš 

lea árvvoštallat mo geafivuođa geahpedit, 
ja das berre leat stuorát oassi ovdáneami 
ulbmilis (omd. Misra & Mohanty 2000a, b, 
Mohanty 2000). Go gievrrat giella geava
huvvo reaidun oahpahit ÁČU-mánáid, 
de dat dávjá hehtte mánáid návccaid ja 
attáldagaid ovdáneami. Dainna lágiin 
geafivuohta bisuhuvvo ja boađusin šaddet 
duođalaš psykologalaš vahágat. 

Nuppi áššedovdidutkamis moai ere
noamážit berošteimme olmmošlaš gillá
mušain maid dakkár oahpahuspolitihkka 
dagaha. Arvat ovdamearkkat leat dain 
gillámušain ja garra psyhkalaš ja dávjá 
rumašlaš váhágiin mat leat čuohcán 
ÁČU-mánáide dakkár politihka geažil. 
Dál lea čielggas ahte eiseválddit dávjá 
dihtet dakkár ja eará heajos vahága dahk
ki váikkuhusaid mat vulget das go ÁČU-
mánát bággehallet oahpahussii mas gievr
rat giella lea oahpahusgiellan, juoga maid 
moai govvidetne dárkileappot dán girjjis. 
Ahte eiseválddit ain doalahit dakkár poli
tihkas go sis lea dát máhttu, lea govvi
duvvon juogalágan gielalaš ja/dahje kul
tuvrralaš álbmotgoddimin, ja Rodolfo 
Stavenhagen (1990, 1995) dan gohčoda 
sániin “ethnocide” (čeardagoddin).6 Moai 
divaštalle man muddui dakkár politihka 
diđolaš geavaheapmi sáhttá ja berre adno
juvvot rihkkumin maid otnáš álbmot
rievttálaš kategoriijat gieđahallet. Dán 
girjjis moai dasto guorahalle vejolaš
vuohtan ahte dát politihkka, mii lea johtui 
biddjojuvvon vaikko leat dievas dieđut 
das, man billisteaddji váikkuhusat das leat 
sidjiide geat šaddet dan gillát, lea riikkaid
gaskasaš lágaid mielde rihkkun, vaikkoba 
dakkárge mii lea álbmotgoddin dahje olm
mošsohkagotti rihkkun dan mearkkašumis 
mii geavahuvvo ONa jagi 1948 manno
saš konvenšuvnnas (“Álbmotgoddinkon
venšuvnnas”) mii gieđahallá álbmotgoddin
rihkkuma eastadeami ja ráŋggášteami7.

Kapihttalis 2 moai árvvoštalle makkár 
rievttálaš vuođđu lea oahpahusa oažžuma 
vuoigatvuođas, ja man muddui dát vuoi
gatvuohta dál addá vejolašvuođa gáibidit 
ahte oahpahusgiella galgá leat eatnigiella. 
Moai ákkastalle ahte sierranas giella
duššadanprográmmat mat leat geavahuv
von ja ainge geavahuvvojit ÁČU-mánáid 

oahpahusas, rihkkot dan vuođđovuoigat
vuođa mii mánáin lea nugo arvat riikkaid
gaskasaš standárddat mearridit. Moai 
dange ákkastalle, ahte vaikko máŋga dáin 
standárddain eai erenoamážit gáibit eatni
giela oahpahusgiellan, de dákkár standárd
daid ollašuhttimii orru dattetge dárbu 
gáibidit oahpahussii eatnigiela. Go moai 
geahčadetne vealahangildosa ja gáibádusa 
ahte láhka galgá buohkaid ovtta láhkai 
suodjalit, mat leat juo riikkaidgaskasaš 
olmmošvuoigatvuođalágaid vuođđooasit, 
de oahpahus eatnigillii lea mearrideaddji 
dehálaš go áigumuš lea sihkkarast ÁČU-
mánáide ovttadássásašvuođa oahpahus
vuogádagas. Moai árvvoštalle maiddái 
dađistaga lassáneaddji riikkaidgaskasaš 
standárddaid mat gieđahallet unnitloguid 
ja álgoálbmogiid vuoigatvuođaid, ja moai 
čájehetne mo dát standárddat oppalohkái 
geahčadit oahpahusa eatnigillii. Loahpas 
moai árvvoštalle arvat eará riikkaidgaska
saš standárddaid, main ii duohtadilis 
ovddiduvvo dakkár oahpahusvuogádat man 
vuođđun lea gielladuššadeapmi, muhto 
baicce oahpahus eatnigillii.

Kapihttalis 3 moai árvvoštalle man 
dehálaš eatnigiella lea ja makkár oppalaš 
doaibma gielas lea, maiddái sosiála árvo
dásiid ásaheapmái. Dát siskkilda dakkár 
doahpagiid čilgehusa go “eatnigiela”. Moai 
bukte maid ovdan muhtun divaštallamiid 
das, man muddui doahpagat “eatnigiella”, 
“identitehta” dahje “giella” mearkkašit 
máŋggabealat ihtagiid romantiserema, 
áhtandahkama ja váldoáššindahkama, 
namalassii dakkáriid mat álo leat nuppá
stuvvamin. Kapihttalis moai maid bukte 
ovdan máŋga oainnuge mat álgoálbmogiin 
leat das maid eatnigiella/giella mearkkaša 
álgoálbmogiidda/čeardaálbmogiidda (ja 
unnitloguide). 

Kapihttalis 4, moai gieđahalle oahpa
husvuoigatvuođa oahpahusvuođu, moai 
mearridetne makkár ulbmilat leat dakkár 
oahpahusas mas eatnigiella lea oahpahus
giellan daid olmmošvuoigatvuođadoku
meanttaid vuođul maid árvvoštalaime 
kapihttalis 2. Moai dasto bukte ovdan ja 
árvvoštalle “dohkkemeahttun málliid” 
ja “geahnohis málliid” mat leat guovtte
gielalaš/máŋggagielalaš oahpahusa várás: 

dakkáriid mat eai ollašuhte dáid ulbmiliid. 
Moai árvvoštalle sierranas bággenvugiid 
mat leat ÁČU-oahpahusas gožihanmállen; 
“seakti”, “spihčá” ja “ideat” – ja buktit ovdan 
ovdamearkkaid dain. Moai loahpas bukte 
ovdan loahppajurdaga (heajos) oahpa
huslaš, sosiála, rumašlaš ja mielladilálaš 
čuovvumušain maid dákkár oahpahus 
dagaha, man vuođus lea gielladuššadeapmi.

Kapihttal 5 muitala muhtun ekonomalaš 
paramehteriid mat leat AČU-oahpahusas. 
Dávjá čuoččuhuvvo ahte eatnigillii vuođđu
duvvon máŋggagielalaš oahpahus (dás 
maŋás EMO) lea menddo divrras eaige 
stáhtat suitte daid čađahit. Moai čájehetne, 
ean duššefal ahte dát čuoččuhusat eai 
doala deaivása, muhto maiddái ahte dat 
eai gula dása. Mii berret baicce jearrat 
manne stáhtat EAI suitte álggahit dákkár 
oahpahusa. Moai maid árvvoštalle gielalaš 
ja kultuvrralaš šláddjiivuođa ja biošláddjii
vuođa ekologalaš gaskavuođa. Árbevirolaš 
ekologalaš máhttu, mii lei čoahkkanan 
ÁČU-olbmuid unna giellaservodagažiidda 
ja báikkálaš álbmogii, lea dávjá dárkileabbo 
ja deaivileabbo go oarjemáilmmi dieđalaš 
máhttu. Biošláddjiivuođa seailun áitojuvvo 
go dát gielat jávket. 

Kapihttaliin 6 ja 7 moai árvvoštalle 
man muddui sierranas ovddeš ja dáláš 
oahpahusvuogit maid vuođus lea giella
duššadeapmi, sáhttet mielddiset buktit 
riikkaidgaskasaš ráŋggástusrievttálaš 
ovddasvástádusa. Kapihttalis 6 moai dutke 
álbmotgoddindoahpaga geavaheami, ja 
kapihttalis 7 moai guorahalle doahpaga 
rihkkun olmmošsohkagotti vuostá. Goap
pašiid doahpagiid dáfus moai oidne ahte 
vuostehágut leat geavahit dáid doahpagiid 
dakkár oahpahussii man vuođus lea giella
duššadeapmi, vaikko oidnege, erenoamážit 
go doaba lea rihkkun olmmošsohkagotti 
vuostá, ahte riekteoahppa ii leat nu čielg
gas ja lea dađistaga ain ovdáneamen, ja dat 
sáhttá mielddis buktit ahte riikkaidgaska
saš ráŋggáštusrievtti unnimus oasit sáhttet 
gustot oahpahussii man vuođus lea giella
duššadeapmi dađistaga go riekteoahppa 
ovdána. 

Loahpas moai jerre kapihttalis 8 mo 
ÁČU-oahpahus berre leat organiserejuvvon 
ovdalgo heive sihke juridihkalaš gáibádu

saide ja daidda dutkanbohtosiidda mat 
leat čilgejuvvon kapihttaliin dás ovdalis. 
Moai bukte ovdan ja čájehetne máŋgga
gielalaš oahpahusa vástesaš “nana málliid” 
ja daid bohtosiid, ja moai geahčadetne 
dárkileappot lihkostuvvan málliid duo
gáš vuođđojurdagiid, mat ollašuhttet daid 
ÁČU-oahpahusulbmiliid mat leat mearri
duvvon oasis 4.1. Girjji loahpas leat arvat 
biegášlaš evttohusat. 

2.1. Álggaheapmi
Ollu gávdnojit álbmotrievttálaš standárddat 
main lea dahkamuš ÁČU-mánáid 
vástesaš oahpahusain. Dát standárddat 
leat mearriduvvon soahpamušain mat 
čatnet juridihkalaš geatnegasvuođaiguin, 
ja maiddái earáge instrumeanttain, mat, 
vaikko dat eai leat čadni juridihkalaš 
geatnegasvuođat, dattetge leat dehálaččat 
sihke politihkalaččat ja morálalaččat, ja 
dannego dat sáhttet ovdánit ja šaddat 
juridihkalaš geatnegasvuohtan mat áiggi 
mielde gáibidit eambbo. Juridihkalaččat 
čadni soahpamušgeatnegasvuođaid 
dáfus lea dehálaš muitit ahte dakkár 
geatnegasvuođat čatnet duššefal stáhtaid 
mat leat dohkkehan áššáigulli soahpamuša. 
Muhtun soahpamušaid main lea sáhka dán 
kapihttalis, leat ollu stáhtat dohkkehan, 
ja muhtun soahpamušaid dáfus dilli ii 
leat nu (omd. nugohčoduvvon “guvllolaš 
olmmošvuoigatvuođa-instrumeanttaid 
dáfus maid leat ásahan dakkár guvllolaš 
riikkaidgaskasaš organisašuvnnat go 
Eurohpá-ráđđi, Amerihkálaš stáhtaid 
organisašuvdna ja Afrihkálaš uniuvdna, ja 
duot dehálaš soahpamuš mii erenoamážit 
gieđahallá álgoálbmogiid, namalassii ILO-
konvenšuvdna Nr. 169 álgoálbmogiid ja 
čeardaálbogiid birra (“ILO-konvenšuvdna 
Nr. 169”, gč. http://www.ilo.org/ilolex/
cgi-lex/convde.pl?C169). Go moai letne 
áigumin árvvoštallat mo dán kapihttala 
vuođđojurdagat galget geavahallojuvvot, 
de lea dehálaš váldit vuhtii dan, leago dat 
stáhta mas lea sáhka duođaid dohkke
han áššáiguoski soahpamuša. Dasto lea 
vel nu, ahte vaikko leatge dohkkehan 
soahpamuša, stáhtat sáhttet lasihit dasa 
eavttu dahje eavttuid mat gusket dihto 
geatnegasvuođaide ja nu geahččalit 
ráddjet geatnegasvuođaid duhkodaga. 
Vaikko muhtumin lea gažaldat das, man 
lobálaš dat lea ja mo dakkár várašumit 

váikkuhit, de lea dattetge dárbu iskat leatgo 
várašumit. Dasto sáhttet geatnegasvuođat, 
ja muhtumin soahpamuša álggahanmeka
nismmat, leat mearriduvvon soahpamuša 
fakultatiiva (válljehahtti) beavdegirjjis, 
juoga mii váldoáššis lea maŋŋá-dahkko
juvvon lasáhus soahpamuššii. Dábálaččat 
dakkár válljehahtti beavdegirji gusto 
duššefal jos stáhta ieš lea dohkkehan dange 
vaikko vel leage álgosoahpamuša oasehas.

Earret dan vuoigatvuođa oahpahusa 
oažžut, mii gullá buot mánáide, maiddái 
ÁČU-mánáidege, de ÁČU-mánát sáhttet 
maid ávkki atnit riikkaidgaskasaš standárd
daid ovdáneamis mat leat unnitloguid 
mánáid oahpahusa várás, ja erenoamáš 
riikkaidgaskasaš standárddain mat 
leat álgoálbmogiid ja čeardaálbmogiid 
mánáid oahpahusa várás, mat maiddái 
ovdánit. Moai áigo árvvoštallat man 
muddui oahpahussii guoski vuoigat
vuođat ja duot eará ovdáneaddji riikkaid
gaskasaš standárddat siskkildit olbmo 
vuoigatvuođa oažžut oahpahusa iežas 
gillii. Dehálaš lea maid árvvoštallat 
makkár vejolaš mearkkašupmi lea olbmo 
vuoigatvuođas oažžut ovttadássásaš 
meannudeami, erenoamážit dábálaš 
oahpahusvuoigatvuođaid ektui, ja dát 
čuolbmačoahkki šaddá leat oassi das, go 
moai árvvoštalle olbmo vuoigatvuođa 
oažžut oahpahusa, mainna moai álgga
heimme kapihttala. Moai loahpahetne 
kapihttala árvvoštaladettiineame eará 
riikkaidgaskasaš standárddaid mat, vaikko 
dain ii leat njulgestaga sáhka ÁČU-mánáid 
oahpahusas, leat dakkár standárddat maid 
dáfus moai čuoččuhetne ahte stáhtalaš 
álggaheapmi hui ollu nanusmuvvá go 
stáhtat ollašuhttet daid sierranas oahpa
husvejolašvuođaid maid moai divaštalle 
dán kapihttalis, ja oppalaš dásis eambbo 
go álggahit ÁČU-mánáid várás dakkár 
oahpahusa maid moai dán girjjis dorjo.

2	 Álgoálbmogiid dahje čeardaálbmogiid ja 
unnitloguid mánáid vuoigatvuohta oažžut 
oahpahusa – rievttálaš vuođđu

2.2. Vuoigatvuohta oahpahussii
Vuoigatvuohta oahpahussii áššái čujuha 
Olmmošvuoigatvuođaid máilmme
julggaštus nammasaš julggaštusa 
(“Máilmmeviidosaš julggaštusa”) artihkkal 
26 (http://www.un.org/en/documents/
udhr/), maid Ovttastuvvan natiovnnaid 
váldočoahkkin dohkkehii juovlamánu 10. b. 
1948. Vaikko Máilmmeviidosaš julggaštus 
ii leat soahpamuš iige, nugo ONa seamma 
čoahkkima eará julggaštusat, nannosit 
geatnegahte, de dat das beroškeahttá lea 
vuođđoáššis hui dehálaš riikkaidgaskasaš 
instrumeanta. Artihkkala 26 lađas 1 dáhki
da juohke olbmo vuoigatvuođa oahpa
hussii. Lađas 2 mearkkaša ahte dakkár 
oahpahus “galgá čađahuvvot olbmo ieš
vuođalági dievas ovdáneapmái”, ja “galgá 
ovddidit riikkaid, olmmošnáliid ja oskku
joavkkuid gaskasaš ipmárdusa, gierdavaš
vuođa ja ustitvuođa”. Beroštahtti lea, ahte 
artihkkala 26 lađas 3 cealká ahte vánhemiin 
lea “ovdavuoigatvuohta válljet makkár 
oahpahus galgá addojuvvot sin mánáide”.

Nugo Máilmmeviidosaš julggaštusa 
earáge mearrádusat, de olbmo vuoigat
vuhtii oažžut oahpahusa dahkkojuvvui 
geatnegahtti juridihkalaš vuođđu go dat 
nubbái dan guovtti ONa olmmošvuoigat
vuođakonvenšuvnnas dohkkehuvvui jagi 
1966:8, namalassii Riikkaidgaskasaš 
konnvenšuvnnas ekonomalaš, sosiála 
ja kultuvrralaš vuoigatvuođaid birra 
(the “ICESCR”) nammasaš julggaštusa 
artihkkalii 13 (http://www2.ohchr.org/
english/law/cescr.htm). Vaikko artihkkal 
13 dávista máŋga oasi mat gullet Máilm
meiidosaš julggaštusa artihkkalii 26, de 
dat spiehkasta maid das máŋgga dehálaš 
suorggis. Vuosttas lađas dohkkeha 
juohkehačča vuoigatvuođa oažžut 
oahpahusa. Nugo Máilmmeviidsosaš 
julggaštusa artihkkal 26, de dátge nanne 
ahte dakkár oahpahusa ulbmil galgá 
leat olbmo dievas ovdáneapmi,9 muhto 
lasiha maid čujuhusa olbmo árvui. Nugo 
Máilmmeviidsosaš julggaštusa artihkkal 
26, de lađas 1 maid čujuha dan rollii mii 
oahpahusas lea das mii guoská riikkaid 
ja olmmošnáliid dahje oskkujoavkkuid 
gaskasaš ipmárdusa, gierdavašvuođa ja 
ustitvuođa ovdáneapmái10, namalassii 

daid joavkkuid maidda Máilmmeviidosaš 
julggaštusa artihkkal 26 lađas 2 čujuha, 
muhto dat lasiha maid čujuhusa 
“čearddalaš joavkkuide”. Vaikko dat ii 
livčče vuorddehahtti, ahte váilu sierra 
čujuhus giellajoavkkuide (ollu olmmoš
vuoigatvuođa-instrumeanttain lea dakkár 
čujuhus), go juo giella ja čearddalašvuohta 
gullet lahkalagaid oktii, de lea unnán 
jáhkehahtti ahte dakkár giellajoavkkuide 
čujuhusa guođđin dagaha dan ahte dakkár 
joavkkuide ii leat dán mearrádusa addin 
suodjalus. Dasto lađas 1 ollá guhkkelii go 
Máilmmiviidosaš julggaštusa artihkkal 
26, go dat cealká ahte oahpahus maid 
galgá “dahkat buohkaide vejolažžan 
friddja servodagas searvat ávkkálaš 
vuogi mielde”. Dattetge moai oidne ahte 
ICESCRa artihkkala 13 goalmmát lađas 
ráddje čujuhusa mii lea Máilmmeviidosaš 
julggaštusa artihkkala 26 goalmmát 
lađđasis, vánhemiid vuoigatvuohtan 
válljet makkár oahpahusa sin mánát galget 
oažžut. Dás daddjojuvvo ahte stáhtat 
berrejit vuhtii váldit vánhemiid ja, go nu 
lea dárbu, fuolaheaddjiid friddjavuođa 
sihkkarastit “mánáidasaset oskkolaš ja 
morálalaš oahpahusa” mii soahpá sin 
iežaset jáhkkui. Dasto daddjojuvvo ahte 
vánhemiid (dahje fuolaheaddjiid) vuohki, 
mo sii geavahit dán friddjavuođa, lea 
válljet mánáidasaset eará skuvllaid go 
daid maid almmolaš eiseválddit leat 
ásahan. Nuppe láhkai cealkki, de dát lađas 
suodjala vánhemiid vuoigatvuođa sáddet 
mánáideaset skuvllaide maid stáhta ii 
leat ásahan (ja maid stáhta várra ii leat 
ruhtadange), sihkkarastin dihtii ahte mánát 
ožžot “oskkolaš ja morálalaš” oahpahusa 
mii soahpá vánhemiid sávaldagaide. Nu ii 
oro leamen, ahte stáhta dáhkida ahte nu 
galgá leat almmolaš skuvlalágádusas. 

Ain deháleabbo go ICESCRa artihkkala 
13 leat várra mearrádusat oahpahusa birra 
mat leat ONa jagi 1989 konvenšuvnnas 
mánáid vuoigatvuođaid birra (“CRC”), 
nuppi stuorra ONa konvenšuvnnas mii 
gieđahallá olbmo vuoigatvuođa oahpa
husa oažžut, dainnago CRC lea eanemus 
vuolláičállagiiguin dohkkehuvvon buot 
ONa olmmošvuoigatvuođa-instru
meanttain.11 Vuođđovuoigatvuohta oahpa

husa oažžut lea mearriduvvon artihkkala 
28 vuosttas lađđasis, mas dat stáhtat 
mat leat CRCa oasálaččat dohkkehit 
mánáid vuoigatvuođa oažžut oahpahusa. 
Lađđasii lasihuvvo datge, ahte go ulbmil 
lea oažžut dán vuoigatvuođa “dađistaga ja 
ovttadássásaš vejolašvuođaid vuođul”, de 
galget stáhtat čađahit arvat doaibmabijuid, 
ee. daid mat leat namahuvvon lađđasis e), 
ja dakkáriid mat movttiidahttet mánáid 
jeavddalaččat vázzit dábálaš skuvlla, ja 
mat geahpedit daid mánáid logu geat eai 
čađat skuvlavázzima. CRCa artihkkal 
29 viiddida olbmo vuođđovuoigatvuođa 
oažžut oahpahusa mii lea mearriduvvon 
artihkkalis 28, go dat mearrida sierranas 
ulbmiliid mat galget gustot máná oahpa
husas. Muhtumiin dain vuhttojit Máilm
mejulggaštusa artihkkala 26 ja ICESCRa 
artihkkala 13 mearrádusat. Ovdamearkka 
dihtii, de mearriduvvo lađđasis a) ahte 
oahpahusa ulbmil lea ovddidit máná 
olmmožin, su attáldagaid ja mielalaš ja 
rumašlaš návccaid nu bures go vejolaš, ja 
lađđasis d) ahte oahpahus galgá ráhkka
nahttit máná eallit ovddasvástideaddji 
olmmožin friddja servodagas man dovdo
mearkkat leat áddejupmi, ráfi, gierda
vašvuohta, sohkabeliid ovttadássásaš
vuohta (maidda eará instrumeanttat eai 
čujut), ja buot álbmotčearddaid, čeard
daid, riikkalaš ja oskkolaš joavkkuid ja 
álgoálbmogiidda gulli olbmuid gaska
saš ustitvuohta (datge čujuhus mii ii 
leat eará instrumeanttain ja dattetge 
dehálaš dán oktavuođas). Máilmme
julggaštusa artihkkal 29 lea viidát go 
artihkkal 26 ja ICESCRa artihkkal 13 
muhtun dehálaš surggiin. Lassin dasa, 
go lađđasis b) celkojuvvo ahte oahpahus 
galgá ovddidit olmmošvuoigatvuođaid 
árvvusatnima ja vuođđofriddjavuođaid 
árvvusatnima, de mearriduvvo lađđasis 
d) ahte oahpahus galgá ovddidit mánás 
vánhemiiddis gudnejahttima, máná iežas 
kultuvrralaš identitehta, giela ja árvvuid 
gudnejahttima, iežas ássanriikka árvvuid 
gudnejahttima, dan riikka gudnejahttima 
mas son leažžá vuolgán, ja daid kultuvrraid 
gudnejahttima mat leat earáláganat go 
máná iežas kultuvra. Dasto artihkkal 30 
gieđahallá áššin erenoamážit unnitloguide 

dahje álgoálbmogiidda gulli mánáid. 
Viehka muddui ONa jagi 1966 mannosaš 
siviila ja politihkalaš vuoigatvuođaid 
riikkaidgaskasaš konvenšuvnna 
(“ICCPR”) vuođul, namalassii dan dovddus 
“unnitlohkomearrádusa” vuođul, čuodjá 
artihkkal 30 ná:

Dain stáhtain main leat čearddalaš, 
oskkolaš dahje gielalaš unnitlogut dahje 
olbmot guđet gullet álgoálbmogiidda, 
ii galgga mánás guhte gullá dakkár 
unnitlohkui dahje álgoálbmogii, 
gildojuvvot vuoigatvuohta beassat, 
ovttas earáiguin guđet gullet su joavkui, 
eallit iežas kultuvrii soahppevaš 
vuogi mielde, dovddahit iežas oskku, 
dahje geavahit gielas.12 (čálli-guoktá 
deattuheapmi vinju bustávaiguin)

Dehálaš lea fuomášit ahte olbmo 
vuoigatvuohta oažžut oahpahusa lea 
dohkkehuvvon maiddái arvat dehálaš 
guvllolaš olmmošvuoigatvuođa-
instrumeanttainge. Vuosttas jagi 1952 
mannosaš fakultatiiva beavdegirjji 
artihkkal 2, mii lea Eurohparáđi jagi 1950 
mannosaš Olmmošvuoigatvuođaid ja 
vuođđofriddjavuođaid suodjaleaddji 
konvenšuvnna várás (Eurohpálaš 
olmmošvuoigatvuođakonvenšuvnna 
várás, dahje “ECHR”a várás) (http://
conventions.coe.int/treaty/en/Treaties/
Html/005.htm) nanne ee. ahte ii ovttage 
olbmos galgga gildojuvvot vuoigatvuohta 
oažžut oahpahusa, ja ahte stáhta galgá 
gudnejahttit vánhemiid vuoigatvuođa 
sihkkarastit ahte dakkár oahpahus ja 
oahpaheapmi sohpet sin iežaset oskkolaš ja 
filosofalaš jáhkkui. Olbmo vuoigatvuohta 
oažžut oahpahusa lea ain oaneheappot 
dárkilvuođain čilgejuvvon artihkkalis 
17 mii lea Afrihkálaš vuođđobábir 
olmmoš- ja álbmotvuoigatvuođaid birra 
nammasaš lihtus, mii lea jagi 1981 manu 
(“Afrihkálaš lihttu”) ( http://www.hrcr.org/
docs/Banjul/afrhr.html), lađđasis 1, mas 
álkit nannejuvvo ahte buot olbmuin galgá 
leat vuoigatvuohta oažžut oahpahusa. 
Afrihká dáfus dát vuođđovuoigatvuohta 
viiddiduvvo artihkkalis 11, mii lea 
Afrihkálaš lihtus mánáid vuoigatvuođaid 

ja buorredilálašvuođa birra, mii lea jagi 
1990 manu (vieččahahtti dás: http://www.
africa-union.org/child/home.htm), mii 
váldoáššis sulastahttá ICESCRa artihkkala 
13.13  Dát guoská maid artihkkalii 13, mii 
lea Olmmošvuoigatvuođaid gieđahalli 
amerihkálaš konvenšuvdnii gullevaš jagi 
1989 mannosaš lassebeavdegirjjis14, mii 
gieđahallá ekonomalaš, sosiála ja kultuvr
ralaš vuoigatvuođaid (http://www.oas.org/
juridico/English/treaties/a-52.html).

Das mii lea namahuvvon dás ovdalis, 
moai oidne ahte leat njuolga čujuhusat 
olbmo vuoigatvuhtii oažžut oahpahusa 
juogo muhtun gielas dahje gillii, dahje 
njuolga cealkki, oahppat oahpahit dahje 
geavehit máná eatnigiela. Dát čuolbma
čoahkki árvvoštallojuvvui árrat ja viehka 
dehálaš áššis mas lei oktavuohta ECHRii. 
Jagi 1968 Belgialaš giellaáššis15 Eurohpá
laš olmmošvuoigatvuođaid duopmo
stuollu gávnnahii ahte Belgia ii lean 
rihkkon ECHRa vuosttas beavdegirjji 
nuppi artihkkala, mii gieđahallá olbmo 
vuoigatvuođa oažžut oahpahusa, go 
biehttalii ránskkagielalaš vánhemiin 
guđet orro Belgia flámskkagielalaš oasis 
vejolašvuođa sihkkarastit mánáidasaset 
oahpahusa ránskkagillii. Duopmostuollu 
duopmocealkámušastis gávnnahii ahte 
olbmo vuoigatvuohta oažžut oahpahusa ii 
siskkildan vuoigatvuođa oažžut oahpahusa 
dan gillii maid vánhemat dáhtto. Go moai 
buohtastahtte gáibádusa mii lea ECHRa 
vuosttas fakultatiiva beavdegirjji artihkkalis 
2, mii cealká ahte stáhta galgá gudnejahttit 
vánhemiid vuoigatvuođa sihkkarastit ahte 
sin mánáid oahpahus lea soahppevaš sin 
oskkolaš ja filosofalaš jáhkuin, de lea maid 
dehálaš fuomášit ahte duopmostuollu 
gávnnahii ahte oahpahusgiela válljema eai 
sáhte dakkár jáhkut mearridit. Dát oaidnu 
dattetge sáhttá nuppástuvvat. Ovdamearka 
lea Eurohpálaš olmmošvuoigatvuođa
duopmostuolu mearrádus áššis Kypos 
Turkka vuostá16, mii lei jagi 2001. Okta 
dain moaitámušain mat bohte Turkka 
vuostá, lei dat go Turka lei gidden áidna 
nuoraidskuvlla Kyprosa Turkka vuollásaš 
oasis mii fálai oahpahusa greikkágillii. 
Greikkágiella gildojuvvui vuođđoskuvlla 
oahpahusgiellan. Duopmostuollu gávnna

hii (ovddeš diggecealkámušaid mielde) 
ahte dannego mánát sáhtte joatkit skuvlla
vázzima skuvllain main turkkagiella (dahje 
eŋgelasgiella) lei oahpahusgiella, de dat 
“rievtti mielde” mearkkašii ahte olbmo 
vuoigatvuohta oažžut oahpahusa ii lean 
rihkkojuvvon, ja seammás dat čujuhii 
dasa mii guoská dán vuoigatvuhtii, ahte 
ii leat mearriduvvon mii gielaid galgá 
geavahuvvot oahpahusgiellan (toakstaoassi 
277). Duopmostuollu oaivvildii dattetge 
ahte dakkár vejolašvuođat ledje “eahpe
realisttalaččat dan duohtadili geažil 
ahte mánát ledje juo čađahan iežaset 
vuođđoskuvlaoahpahusa greikkálaš-
kypriohtalaš skuvllas”, ja ahte dakkár 
dilálašvuođain eiseválddiid váilevaš 
fálaldagat mánáide oažžut oahpahusa 
greikkágillii nuoraidskuvlla dásis rievtti 
mielde rihkko oahpahussii gullevaš 
ávnnaslaš vuoigatvuođa (teakstaoassi 278).

Váttis lea diehtit mo dát ášši dulkojuvvo 
ja váldojuvvo atnui boahtteáiggi, ja 
vejolaš lea ahte dat šaddá dulkojuvvot 
hui gáržžet, ja váldojuvvo atnui duššefal 
seammalágan dahje sulastahtti áššiin 
dahje dilálašvuođain. Munno oaivil lea 
dattetge ahte menddo garas livččii ášši nu 
dulkot. Jáhkehahtti lea ahte Eurohpálaš 
olmmošvuoigatvuođaduopmostullui 
váikkuhedje gielalaš duohtadilleáššit, 
namalassii mánáid viehka váillálaš máhttu 
turkkagielas iežaset ruovttubirrasa 
ja ovddeš skuvllavázzima geažil. Dát 
dilálašvuođat dat fertejit leat lemaš 
sivva dasa, go duopmostuollu gávnnahii 
ahte váilevaš skuvlafálaldat mánáide 
greikkágillii rievtti mielde meakkaša ahte 
olbmo vuoigatvuohta oažžut oahpahusa 
rihkkojuvvo. Moai čuoččuhetne ahte ášši 
lea vejolaš nu dulkot, ja berrejetnege nu 
dulkot, ahte go mánáide oahpahuvvo 
dakkár gillii mas sis lea unnán máhttu, de 
oahpahus rihkku sin ávnnaslaš vuoigat
vuođa oažžut oahpahusa. Dát oaivil 
nannejuvvui go USA alimusriekti mearri
dii hirbmat dehálaš áššis, mas sáhkan lei 
oahpahusfálaldat duššefal eŋgelasgillii 
sullii 1800 kiinnálaš mánnái guđet dadjat 
juo eai máhttán eŋgelasgiela. Lau v. 
Nichols17 nammasaš ášši gusto dasa mo 
olbmo vuoigatvuođa oažžut oahpahusa 

ja vealakeahttáivuođa vuođđojurdaga 
gaskasaš doaibma lea, ja dan šaddat 
árvvoštallat dás maŋŋelis. Alimusriekti 
dattetge namahasttii dakkár oahpahus
geavada birra ná: 

Vuođđomáhttu eŋgelasgielas lea ieš 
guovdilis ášši dáid almmolaš skuvllaid 
oahpahusas. Dakkár gohčus, ahte 
mánás galget leat dakkár vuođđomáhtut 
ovdalgo son rievtti mielde sáhttá 
searvat oahpahusprográmmii, lea bilku 
almmolaš oahpahussii. Moai dihte 
ahte sii guđet eai máhte eŋgelasgiela, 
eahpitkeahttá šaddet vásihit skuvlalanja 
dáhpáhusaid dakkárin maid eai ádde ja 
mas ii leat mihkkege oaiviliid. 

Áššis ii lean sáhka olbmo vuoigatvuođas 
oažžut oahpahusa, muhto dat loahppa
cealkka, ahte dát oahpahus ii lean 
áddehahtti oahppiide, ja ahte “das danne 
ii lean moge mihkkege oaiviliid”, lea čielga 
čujuhus dasa, ahte olbmo vuoigatvuohta 
oažžut oahpahusa vejolaččat lea ollásit 
rihkkojuvvon. 

Moai letne duođaštan dán girjjis, ere
noamážit oasis 4.4, ahte oahpahus mii lea 
vuođđuduvvon gielladuššadeapmái, sáhttá 
leat ja lea dávjá “áddemeahttun” ÁCU-
mánáide guđet ožžot dakkár oahpahusa, 
ja ahte dat ii mange láhkai leat heivvolaš 
sidjiide. Moai sáhtte lasihit ahte dál lea 
čielggas, duođaštusaid vuođul maid moai 
bidje ovdan dán girjjis, ahte dakkár oahpa
hus njulgestaga vahágahttá ÁČU-mánáid 
geat ožžot dakkár oahpahusa (gč. omd. 
ovdamearkkaid 5, 6, 8, 9, 10, 11, 14, 15, 32, 
43). Vaikko olbmo vuođđovuoigatvuohta 
oažžut oahpahusa nugo bajábealde instru
meanttat leat mearridan ii soaitte siskkildit 
konkrehta čujuhusaid olbmo oahpahussii 
eatnigillii, de moai čuoččuhetne, daid die
đuid vuođul mat mis leat das mo dakkár 
oahpahusa váilivuohta duođaid čuohcá 
mánáide guđet eai doarvái bures máhte 
skuvlla váldogiela, ahte dakkár váilevaš 
fálaldat rihkku olbmo ávnnaslaš vuoigat
vuođa oažžut oahpahusa nugo dán 
vuoigatvuođa ođasmahttojuvvon dulkon 
gáibida. Vaikko dát vuoigatvuohta, go dat 
dulkojuvvo ná, várra ii sáhte dulkojuvvot 

vuoigatvuohtan oažžut oahpahusa eatni
gillii miehtá oahpahusa áiggi, de moai 
čuoččuhetne ahte dat vuoigatvuohta gái
bida eatnigielalaš oahpahusa unnimusat 
dasságo oahppit doarvái bures máhttet 
váldoálbmoga giela skuvladilis, eai dušše fal 
gulahallangiellan, muhto maiddái váldo
giela akademalaš beliid (gč. BICS ja CALP, 
mearkkašumiid 65 ja 83), vai sáhttet seam
ma ávkki atnit dan giela oahpahusas go dat 
mánát guđet dievaslaččat máhttet dan. 

Olbmo vuoigatvuođas oažžut oahpahusa 
leat earáge bealit mat leat nannejuvvon 
sierranas ONa instrumeanttain (ja máŋgga 
guvllolaš instrumeanttas) maidda moai 
letne čujuhan dás ovdalis go dain lea 
mearkkašupmi dán árvvoštallamii. Dain 
ON-instrumeanttain mat ásahit dakkár 
vuoigatvuođa oahpahussii, lea oktasaš 
dat, go gáibidit ahte dakkár oahpahusa 
ulbmil galgá leat olbmo iešvuođalági ja 
iešárvvu dievas ovddideapmi (gč. ICESCRa 
artihkkala 13 lađđasa 1), dahje, nugo 
CRC čilge, ovddidit máná iešvuođalági, 
attáldagaid ja mielalaš ja rumašlaš návccaid 
nu ollu go vejolaš (artihkkala 29 lađas 1a)). 
Duođaštusaideame vuođul, mat čájehit 
ahte sierranas oahpahusvuogit maid 
vuođđun lea gielladuššadeapmi, dahket 
bahás vahágiid mánáid ovdáneapmái, mat 
váikkuhit sin bargovejolašvuođaide, miela
laš ja rumašlaš dearvvasvuhtii ja dábálaš 
eallindoaimmaide, moai čuoččuhetne ahte 
dakkár gielladuššadanvuogit leat ollásit 
vuostálagaid olbmo vuoigatvuođain oažžut 
oahpahusa. Ja iežame viiddis duođaštusaid 
vuođul, mat čájehit man dehálaš eatni
giella lea oahpahusgiellan ÁČU-mánáide, 
sin jurddašannávccaid, dovdduid (maiddái 
iešvuođalági), akademalaš ja sosiála ovdá
neapmái, moai oaivvildetne ahte áibbas 
dárbbašlaš lea eatnigiela geavahit oahpa
husgiellan, erenoamážit vuosttamuš 
oahpahusjagiid, vai lea vejolaš sihkka
rastit ÁČU-mánáid dievas ovdáneami. 
Danne moai oaivvildetne ahte dát ii leat 
dušše dajakeahtes gáibádus mii vuolgá 
olbmo vuođđovuoigatvuođas oažžut 
oahpahusa, muhto ahte duššefal eatni
gielalaš oahpahus, aŋkke juo vuođđo
skuvllas, čuovvu áššáiguoski instru
meanttaid mearrádusaid. Sivva lea go 

earálágan oahpahusain lea dáhpi guođđit 
sihkkarasttekeahttái olbmo iešvuođalági 
ja iešárvvu ovdáneami, ja go dat mánát 
geat eai oaččo eatnigielalaš oahpahusa, eai 
oaččo vejolašvuođa šaddat seamma bures
doaibmi olbmot servodagas go earát. 

Dat vuoigatvuohta mii olbmos lea oažžut 
oahpahusa, maid ON-instrumeanttat ja 
máŋga guvllolaš instrumeantta gieđa
hallet, maid moai letne namahan dás 
ovdalis, gáibidit maid ahte oahpahusas 
galgá leat ulbmilin válmmaštit máná 
ovddasvástideaddji eallimii friddja servo
dagas. Nugo CRC cealká, de dát gáibida 
ahte dakkár oahpahus vuoiŋŋastis galgá 
ovddidit áddevašvuođa, ráfi, gierdavaš
vuođa ja ustitvuođa buot olbmuid gaskkas, 
namalassii čearddalaš, riikkalaš ja oskkolaš 
joavkkuid ja álgoálbmogiidda gullevaš 
olbmuid gaskkas. Vaikko moai ean áiggo 
čuoččuhit ahte dát eaktuda eatnigiela 
geavaheami oahpahusgiellan, de moai 
dattetge čuoččuhetne ahte eatnigiela geava
heapmi oahpahusgiellan soahpá dáidda 
ulbmiliidda ja duođaid ovddida daid. Dat 
ášši man njuovžilit oahpahusvuogádat 
sáhttá dávistit daidda erenoamáš dárbbuide 
mat leat dihto oasis álbmogis, addá diehtte
vassii vuođđodiehtun ahte šláddjiivuohta 
ja servodaga gierdavašvuohta šláddjiivuhtii 
lea dehálaš. 

CRC siskkilda muhtun mearrádusaid 
mat leat erenoamás dehálaččat. Oktii 
vel moai háliidetne rohttet ovdan dáid 
geatnegasvuođaid viiddis doaibmasuorggi 
dannego mealgadii máilmmeservodaga 
buot stáhtat leat dohkkehan dán konven
šuvnna.18 Nugo juo lea namahuvvon, 
de artihkkala 28 lađas 1e) gáibida ahte 
stáhtalaš oasehasat álggahit doaibmabijuid 
mat galget movttiidahttet mánáid jeavdda
laš skuvlavázzimii, ja vai unnošii sin lohku 
guđet eai čađat skuvlavázzima. Moai 
dihte makkár boađus lea dakkár oahpa
huspolitihkas mas váldoálbmoga giella 
bákkuin geavahuvvo oahpahusgiellan, ja 
erenoamážit go oahpahusa vuođus lea 
gielladuššadeapmi, ahte dat viggá dagahit 
dan, ahte hárvát oahppit ollašuhttet dan 
maid sáhtášedje, ja dange, ahte stuorát 
lohku oahppiin eai čađat oahpahusa, ja nu 
ain (gč. omd. ovdamearkkaid 6, 8, 9, 11, 

22). Danne dakkár politihka čađaheapmi, 
nugo moai oidne dan, eahpitkeahttá dahká 
veadjemeahttun áššin čađahit ulbmiliid 
ja šaddá áššin mii rihkku artihkkala 28 
lađđasa 1e). Nugo namahasttiime dás 
ovdalis, de CRCa artihkkala 29 lađas 1c) 
cealká ahte mánáid oahpahus ee. galgá 
atnit ulbmilin “ovddidit máná vánhemiid 
hárrái gudnejahttima”, ja máná iežas 
kultuvrralaš iešvuođalági, giela ja árvvuid 
gudnejahttima”.  Čalbmáičuohcci čielggas 
orru leamen, ahte oahpahus vieris gillii 
iige máná eatnigillii (dahje jos lea dárbu, 
eará gillii maid mánná máhttá bures), mas 
máná eatnigiella ii adnojuvvo árvvus, ii 
ovddit máná iežas kultuvrralaš identitehta, 
giela ja árvvuid gudnejahttima. Jos dákkár 
oahpahus eahpitkeahttá lea vuođđuduvvon 
váldoálbmoga giela ja kultuvrra buoret
vuhtii ja atná ulbmilin jáhkihit dahje 
dagaha dan, ahte ÁČU-mánát jáhkket dan 
buoretvuhtii, de moai čuoččuhetne ahte 
dakkár oahpahus rihkku artihkkala 29 
lađđasa 1c) mearrádusaid. Moai nannosit 
oaivvildetne ahte eatnigiela geavaheapmi 
oahpahusas sáhttá dohkálaš vuogi mielde 
ovddidit dan gudnejahttima maid dát 
mearrádusat gáibidit. 

Moai letne maid oaidnán CRCa 
artihkkalis 30, mas nannejuvvo ahte 
“stáhtain main leat čearddalaš, oskkolaš 
dahje gielalaš unnitlogut dahje olbmot 
guđet gullet dakkár álgoálbmogii, mánáin 
guhte gullet dakkár unnitlohkui dahje 
álgoálbmogii, ii galgga gildojuvvot vuoigat
vuohta ovttas earáiguin iežas jovkui gulle
vaš mánáiguin eallit iežaset kultuvrra 
mielde, ja dovddahit iežaset oskku ja 
čuovvut dan, dahje geavahit iežaset 
giela”. Nugo juo lea namahastojuvvon, 
de dát mearrádus speadjalastá ICCPRa 
artihkkala 27. Ii leat dattetge áibbas 
čielggas maid dát mearrádusat dagahit 
dasa mii guoská eatnigiela geavaheapmái 
oahpahusgiellan. Olmmošvuoigatvuođa
lávdegoddi, soahpamušorgána mii vuođđu
duvvui ICCPRa vuollásaš orgánan, lea 
iežas dábálaš komeanttas nr. 23 (1994) 
artihkkal 27 hárrái (http://www.unhchr.
ch/tbs/doc.nsf/(Symbol)/fb7fb12c2fb
8bb21c12563ed004df111?Opendocum
ent) mearkkašan, vaikko negašuvdna 

geavahuvvoge, ahte artihkkal gáibida ahte 
stáhtat álggahit positiiva doaibmabijuid 
mat dorjot unnitloguid. Dađe bahát, de 
Olmmošvuoigatvuođalávdegoddi ii leat 
cealkán dárkilit makkár doaibmabijuin 
lea sáhka oahpahusa oktavuođas iige 
galgetgo dain leat doaibmabijut mat 
čatnasit eatnigiela geavaheapmái oahpa
husgiellan (mearkkašit berret maiddái ahte 
USA alimus riekti velttii Lau v. Nichols 
nammasaš áššis mearridit dihto doaibma
bijuid).

Lassin soahpamušmearrádusaide ja 
gullevaš riektegeavadii lea dehálaš váldit 
vuhtii dakkár instánssaid cealkámušaid mat 
leat ásahuvvon sierranas soahpamušaid 
oktavuođas maid moai dás árvvoštalle, ja 
riikkaidgaskasaš organisašuvnnaid nugo 
omd. ONa njunušámmátolbmuid cealká
mušaid, mat leat mielde leamaš váikku
heamen dasa ahte dakkár soahpamušat leat 
dahkkojuvvon. Vaikko dakkár cealkámušat 
duohta ságas eai geatnegahte rievttálaš 
ja juridihkalaš fámuin, de dat dattetge 
leat dehálaš čujuhus dasa, mo soahpa
mušmearrádusat berrejit dulkojuvvot. 
Dehálaš ovdamearka lea vižžojuvvon dr. 
Katarina Tomaševski19 barggus, guhte lei 
ONa erenoamášraportevra oahpahus
vuoigatvuođaid áššiin. Son lea čájehan mo 
ICESCRa artihkkala 13 lađđasa 1 mielde, 
ja CRCa artihkkala 28 lađđasa 1 mielde, 
stáhtaid geatnegasvuođain leat njeallje 
oasi, namalassii olámuddu, beassanlohpi, 
dohkálašvuohta ja heivehanvejolašvuohta 
(availability, accessibility, acceptability and 
adaptability).20 Son cealká ahte “duššefal 
beassan oahpahusásahusaide, vaikko man 
váttis de livččii geavadis, ii okto ollašuhte 
oahpahusvuoigatvuođa” (2004, teakstaoassi 
57). Dás moai divaštalle dušše daid ášše
beliid mat eanemusat gusket vuoigatvuhtii 
geavahit álgoálbmotgielaid oahpahus
giellan. 

“Oahpahusgiela” Tomaševski lea gieđa
hallan “dohkálašvuođa” doahpaga vuođul 
(2001, teakstaoasit 12-15 ja 29-30), mas 
vánhemiid oahpahusgiela válljema gudne
jahttin gávnnahuvvui leat ovtta dásis go 
vánhemiid oskui gullevaš jáhkuid gudne
jahttin oahpahusa oktavuođas. Vaikko 
vánhemiid vuoigatvuohta oažžut doarjaga 

stáhta ruhtadan oahpahussii iežaset 
háliiduvvon gillii hilgojuvvui Belgialaš 
giellaáššis, de son lea oaidnán eará 
sajiin (http://www.right-to-education.
org/sites/r2e.gn.apc.org/files/B6g%20
Primer.pdf, s. 29) ahte duopmostuollu 
dovddaha ahte stáhtaid vuohki heivehallat 
oahpahusvuogádaga sáhttá rievddaldit 
áiggi ja saji dáfus nugo heive servodaga ja 
ovttaskas olbmuid dárbbuide ja návccaide. 
Seamma vuogi mielde namahuvvojit 
unnitloguid dohkkehuvvon vuoigatvuohta 
ásahit, jođihit ja bearráigeahččat iežaset 
skuvllaid main unnitlohkogielaid ieža 
mákset (2001, teakstaoassi 30).

Munno oaivil lea ahte oahpahusgiella 
eanaš gullá”beassanlohpi” nammasaš 
doahpagii, mas čuoggáin okta lea ”veala
headdji váilevaš beassanlobi dovdán ja 
jávkadeapmi”21 (nugo lea daddjojuvvon, 
de moai galge geahčadit dárkileappot 
vealatkeahttáivuođa vuođđojurdaga ja 
oahpahusvuoigatvuođa gaskavuođa dás 
ovddas guvlui). “Beassama” hehttehusaid 
lea vejolaš dulkot ávnnaslažžan (omd. 
skuvlagaska), ekonomalažžan (omd. 
skuvlamáksu; 91 riikkas ii oppa vuođđo
skuvlage leat nuvttá (Tomaševski (2004), 
teakstaoassi 23), dahje dannego nieid
daid bargonávccaide lea dárbu ruovttuin), 
hálddahuslažžan (omd. riegádus
duođaštusa gáibádus dahje ássan
sadjeduođaštusa gáibádus ovdalgo lea 
vejolaš máná čálihit oahppin skuvlii 
(Tomaševski, 2004, teakstaoassi 4b) dahje 
skuvlla diibmoplána (Tomaševski, 2001, 
teakstaoassi 12)) dahje juridihkálažžan. 
Jos oahpahusmálle mii skuvlii válljejuvvo 
(lága vuođul dahje hálddahusa vállje
ma vuođul) ii gáibit dahje ii daga álgo
álbmogiidda dahje unnitloguide gulli 
mánáide vejolažžan oažžut oahpahusa 
eanaš dakkár gillii maid mánát áddejit, de 
dat duohta dilis mearkkaša ahte mánáin 
biehttaluvvo beassan oahpahussii. Jos 
oahpahusgiella lea vieris mánnái ja oahpa
headdjis ii leat doarvái buorre oahppu 
čilget fáttáid áddehahtti láhkai vieris gillii, 
de dat mearkkaša ahte mánná ii duođaid 
beasa oahppat.22 Jos oahaphusgiella 
ii leat ii eatnigiella/álgogiella iige velá 
dakkár nubbigiella mii livččii joppa bures 

áddehahtti mánnái, ja jos oahpahus lea vel 
láhččojuvvon ja lágiduvvon daid mánáid 
várás geaidda oahpahusgiella lea eatni
giella, namalassii ahte norbman lea adno
juvvon ahte oahpahusgiella lea oahpis 
mánáide, de dat mearkkaša ahte unnit
lohkománáin ii leat oppa ovttadássásašge 
vejolašvuohta beassat oahppat. Visot dát 
áššit ovttas mearkkašit ahte leat gielalaš, 
pedagogalaš ja psykologalaš hehttehusat 
“beassamii” oahppat.

Soahpamušorgánaid čealkámušaid 
hárrái, de ONa mánáidlávdegoddi 34. 
čoahkkimastimis (čakčamánu 15. beaivvis 
golggotmánu 3. beaivái 2003) lágidii ovtta
beaivásaš dábálaš divaštallama álgoálbmot
mánáid vuoigatvuođaid birra. Lávdegotti 
”Recommendations on Education” rávve 
“ahte stáhtalaš áššeoasálaččat galget sihk
karastit álgoálbmotmánáide beassama 
heivvolaš alladássásaš oahpahussii” (Gč. 
E/C.19/2004/5/Add.11, Annex, s. 10). Go 
lávdegoddi galgá dulkot dakkár beassama, 
de cealká ná:

Lávdegoddi rávve, ahte stáhtalaš 
áššeoasálaččat, main leat 
álgoálbmotservodagaid ja mánáid 
ovddasteaddjit […]

b)	 huksejit vuođu álgoálbmotmánáide, 
vai besset oahppat lohkat ja čállit sihke 
iežaset álgogillii dahje dakkár gillii maid 
dat joavku eanemusat geavaha masa 
mánát gullet, ja dan gillii dahje daidda 
čearddalaš gielaide mat geavahuvvojit 
sin ássanriikkas23,

c)	 álggahit doaibmabijuid mat beaktilit 
fuolahit dan viehka ollu stuorát 
oasi álgoálbmotnuorain guđet eai 
čađat oahpahusa, ja sihkkarastet 
ahte álgoálbmotmánát leat doarvái 
bures ráhkkanan alit oahpahussii, 
fidnooahpahussii ja iežaset ekonomalaš, 
sosiála ja kultuvrralaš áigumušaide,

d)	 álggahit beaktilis doaibmabijuid vai 
lassánit oahpaheaddjit guđet bohtet 
álgoálbmotservodagain dahje guđet 
hállet álgoálbmotgielaid, ja addit sidjiide 
heivvolaš oahpahusa ja sihkkarastit ahte 
sii eai dárbbaš gillát eambbo vealaheami 
go eará oahpaheaddjit,

e)	 várrejit doarvái ruđalaš, ávnnaslaš 

ja olmmošlaš resurssaid maiguin lea 
vejolaš ráhkadit vuođu dáidda pro
grámmaide ja dán politihkkii beaktilis 
vuogi mielde.

Ráva b) dovddaha čielgasit ahte stáhtat 
mat barget álgoálbmotservodagaiguin, 
berrejit vuođđudit guovttegielalaš oahpa
husvuogádagaid jos stáhta galggaš sihk
karastit “álgoálbmotmánáide beassama 
heivvolaš alladássásaš oahpahussii” 
(maid čálli-guovttos deattuheaba). Nugo 
lea čájehuvvon dás eará sajiin, de dát lea 
dárbbašlaš eaktu oažžumii áigái buori 
guovttegielalašvuođa, ja mánáid válm
masteapmái alit oahpahussii. Dáin rávva
giin oasit sulastahttet muhtun muddui 
mearrádusaide oahpahusa birra mat 
leat ONa váldočoahkkima Julggaštu
sas vuoigatvuođaid birra mat leat ol
bmuin guđet gullet nationála dahje 
čearddalaš, oskkolaš ja gielalaš unnit
loguide, mii dahkkojuvvui jagi 1992 
(Unnitlohkocealkámuš), mas artihkkala 4 
lađas 3 nanne ahte “stáhtat berrejit álgga
hit heivvolaš doaibmabijuid dan meari 
mielde mii lea vejolaš, vai olbmuin guđet 
gullet unnitloguide, leat soahppevaš vejo
lašvuođat oahppat iežaset eatnigiela dahje 
oažžut oahpahusa eatnigillii” (maid čálli-
guovttos deattuheaba).

Loahpas moai dáhtto čujuhit dan viehka 
dehálaš oppalaš komentii mii bođii CRCa 
vuollásaš soahpamušorgánas, Mánáid
lávdegottis, das mii guoská álgoálbmot
mánáide ja sin vuoigatvuođaide, mat gullet 
CRCa vuollái.24 Lávdegoddi buvttii oppalaš 
mearkkašupmin, ahte konkrehta čujuhusat 
álgoálbmotmánáide mat gullet CRCa25 
vuollái“ čájehit miehtama dasa, ahte dat 
gáibidit erenoamáš doaibmabijuid vai 
mánát ollásit galget sáhttit ávkineaset atnit 
iežaset vuoigatvuođaid” (teakstaoassi 5). 
Čielggas lea ahte lávdegoddii dáid sánii
guin oaivvilda erenoamáš doarju doaibma
bijuid mat duhtadit daid sierra dárbbuid 
mat álgoálbmotmánáin leat, juoga maid sii 
deattuhedje garrasit ja čielgasit vuollelis 
dábálaš komeanttas: ”Lávdegoddi lea dan 
oaivilis, ahte sierra doaibmabijut suo
djalan dihtii álgoálbmotmánáid berrejit 
álggahuvvot atnui válddedettiin láhka

čohkiid ja politihka go leat ráđđádallamat 
áššáigullevaš servodagaiguin ja gulaskud
damat singuin guđet ovddastit mánáid” 
(teakstaoassi 20, lávdegoddi buktá dan 
mearkkašumi, ahte dakkár ráđđádallama 
CRCa artihkkala 12 geatnegáhttá). Lávde
goddi mearkkašii man dehálaš CRCa 
vuođđoprinsihppa lea, namalassii dat ahte 
vejolaš doaibmabijut mat álggahuvvojit 
berrejit vuhtiiváldit mánáid buoremus 
lági mielde, ja deattuhii “ahte erenoamáš 
fuopmášumi gáibida prinsihpa ollašuhttin 
go sáhka lea álgoálbmotmánáin”:

Lávdegoddi mearkkaša ahte sánit 
”mánnái buoremus ávkin” dulkojuvvo
jit sihke kollektiiva ja oktagaslaš vuoi
gatvuohtan, ja ahte dán vuoigatvuođa 
čađaheapmi álgoálbmotmánáid várás 
joavkun, gáibida árvvoštallama das, mo 
dát vuoigatvuohta guoská kollektiiva 
kultuvrralaš vuoigatvuođaide. Álgo
álbmotmánáid eai leat álo váldán vuhtii 
nugo sii livčče ánssášan. . . . (teakstaoassi 
30).

Go stáhtalaš eiseválddit oktan lágaid
mearrideaddji čoahkkimiiguin galget 
árvvoštallat mii lea buorre dakkár 
mánnái guhte gullá álgoálbmogii, de 
berrejit váldit vuhtii máná kultuvrralaš 
vuoigatvuođaid ja su dárbbu beassat 
daid vuoigatvuođaid ovttas geavahit 
iežas joavkku olbmuiguin. Lágaid, poli
tihka ja prográmmaid hárrái mat oppa
laččat gusket álgoálbmotmánáide, de 
eiseválddit berrejit gulaskuddat álgo
álbmotservodagaiguin ja addit daidda 
vejolašvuođa searvat prosessii mas 
galget gávnnahit mat áššit dat dábálaččat 
leat buoremusat álgoálbmotmánáide go 
sin kultuvrra váldet várrugasat vuhtii. 
Dakkár gulaskuddamat berrejit nu ollu 
go leaš vejolaš rahpat vejolašvuođa álgo
álbmotmánáide searvat jierpmálaš vuogi 
mielde (teaksaoassi 31).

Go deaddu lea das, ahte gulaskuddamat 
galget leat jierpmálaččat (dat deattuhuvvo 
ain eambbo teakstaosiin 37-39), de dat, 
nugo moai oidne dás vuollelis, soahpá 
ollásit álbmotriektái nugo dat lea ovdánan 

unnitloguid ja álgoálbmogiid ja čearda
álbmogiid buorrin, go dat dađistaga deat
tuha man dehálaš sidjiide lea beassat 
searvat. Dehálaš lea registarastit ahte álgo
álbmogat ja álgoálbmotmánát hui dávjá leat 
vásihan ahte sin čuldet eret, ja ain dálge 
vásihit dan, go galget mearridit makkár 
oahpahusa álgoálbmotmánát galget oažžut. 

Lávdegoddi geavahii olles čoahkki
mastima álgoálbmotmánáid oahpahusa 
áššiide. Lávdegoddi mearkkašii ahte 
álgoálbmotmánáid oahpahus veahkeha 
ovddidit sihke olbmo ja su báikegotti, ja 
su searvama stuorraservodahkii, ja dan 
loahppajurdda lea ahte “álgoálbmotmánáid 
oahpahusvuoigatvuođa ollašuhttin lea 
hirbmat dehálaš doaibmabidju, vai álgo
álbmogiid persovnnalaš ovddasvástádus ja 
iešmearrideapmi ollašuvvá” (teakstaoassi 
57). Lávdegoddi mearkkašii ahte oahpahus, 
vaikko CRC bargá, dávjá ii leat álgoálbmot
mánáid olámuttos nugo earáide (juoga 
maid moai letne čájehan go geahčadeimme 
“beassanlobi” iežametáššedovdi guora
hallamis jagi 2005, Magga ovttas earáiguin):

. . . duohtadilis ii leat nu jáhkehahtti 
ahte álgoálbmotmánát vázzet skuvlla, 
ja ain lea nu ahte sis guđet dan dahket, 
eanebut go eará mánáin guđet eai leat 
álgoálbmotmánát, eai čađat oahpa
hallama eaige oahpa loahkat eaige čállit. 
Eanaš álgoálbmotmánáin lea heajut 
vejolašvuohta beassat oahpahussii, ja 
sivat dasa leat váilevaš oahpahusvisttit, 
ávdnasat ja oahpaheaddjit, ja go ieža eai 
suitte máksit goluid eaige eiseválddit 
dan daga, ja dasa lassin vel váilot sin 
kultuvrii heivehuvvon ja guovttegielalaš 
oahppolohkamušat nugo artihkkal 30 
eaktuda. (teakstaoassi 59) 

Dát mearkkaša áibbas čielgasit ahte 
lávdegotti oaivil lea, ahte kultuvrii heive
huvvon oahppolohkamušat ja erenoamážit 
guovttegielalaš oappolohkamušat (mas 
vuordimis oahpahangiella lea mánáid 
eatnigiella earret gievrrat giela) leat 
áibbas dárbbašlaččat CRCa gáibádusaid 
mielde. Das mii guoská mánáid gáhttemii 
buotlágan vealáhemiin, juoga maid CRCa 
artihkkal 2 gáibida, lávdegoddi cealká ná:

Dán geatnegasvuođa beaktilis olla
šuhttima sihkkarastin dihtii stáhtalaš 
áššeoasálaččat berrejit sihkkarastit 
ahte lohkamušat, oahppoávdnasat 
ja historjágirjjit govvidit rievttalaš, 
doallevaš ja čuvgejeaddji dieđuiguin 
álgoálbmogiid, servodagaid ja 
kultuvrraid. Vealaheaddji dábit, nugo 
kultuvrralaš ja árbevirolaš biktasiid 
geavaheami gieldimat, eai galgga leat 
skuvllas. (teakstaoassi 58)

Lávdegoddi buktá geažideaddji čujuhusaid 
internáhtaskuvllaid geavaheami birra:

Stáhtalaš áššeoasálaččat berrejit sihkka
rastit ahte skuvlavisttit ja oahppo
ávdnasat leat bures olámuttos dain 
báikkiin main álgoálbmotmánát ásset . . . 
. Stáhtalaš áššeoasálaččat berrejit, go lea 
dárbu, vuođđudit internáhtaskuvllaid 
duššefal báikkiide mat leat 
álgoálbmotservodagaid olggobealde, 
amas álgoálbmotmánáid čáliheapmi 
oahppin skuvlii iežaset báikkis váttá
smuvvat, erenoamážit nieiddaid. 
Internáhtaskuvllat berrejit čuovvut 
kultuvrra vuhtiiváldi standárddaid, ja 
dan lea dárbu jeavddalaččat gozihit. 
Dárbu lea maid geahččalit sihkkarastit 
ahte álgoálbmotmánáin guđet ásset 
iežaset servodagaid olggobealde, lea 
vejolašvuohta oažžut dakkár oahpahusa 
mii gudnejahttá sin kultuvrra, giela ja 
árbevieruid. (teakstaoassi 61)

Loahpalaččat lávdegotti cealkámuš ii livčče 
sáhttán leat čielgaseabbo ja nannoseabbo 
oahpahusgiela hárrái:

Artihkkal 30 [CRC] nanne ahte álgo
álbmotmánáin lea vuoigatvuohta geava
hit iežaset giela. Dan vuoigatvuođa 
čađaheapmi eaktuda ahte oahpahus 
lea máná iežas eatnigillii. Artihkkal 
28 mii lea ILO-konvenšuvnnas nr. 169 
[dat árvvoštallojuvvo dárkileappot 
dás vuollelis], duođašta ahte álgo
álbmotmánát galget oahppat lohkat 
ja čállit iežaset álgogillii, ja vel oažžut 
vejolašvuođa njuovžilit oahppat riikka 
eará almmolaš gielaid. Guovttegielalaš 

ja kultuvrraidgaskasaš lohkamušat leat 
dehlálaš eavttut álgoálbmotmánáid 
oahpahussii. Álgoálbmotmánáid 
oahpaheaddjit berrejit buoremus meari 
mielde vižžojuvvot álgoálbmotservo
dagain ja oažžut doarvái heivvolaš 
doarjuma ja oahpu. (teakstaoassi 62)

Danne lea čielggas ahte ONa mánáid
lávdegoddi atná áibbas dehálažžan 
ja dárbbašlažžan CRCa gáibádusaid 
mielde oahapahusa mas mánáid eatni
giella lea  oahpahangiella. Jos CRC 
leaš dat soahpamuš maid eanaš riikkat 
leat dohkkehan, ja ahte dat danne lea 
deháleamos gáldu eastatkeahtes juridih
kalaš geatnegasvuođaide mat gusket 
oahpahussii, de Dábálaš komeanta nr. 11 
lea hirbmat stuorra lávki ovddas guvlui. 
Moai dás ráhkadetne čoahkkáigeasu ohpit 
čujuhettiineame dan bargui maid Katarina 
Tomaševski lea dahkan. “Skuvlavázzin 
sáhttá leat heakkaváralaš” nammasaš 
vuollebajilčállaga oasis son čuoččuha 
ahte niehku vuoigatvuhtii vuođđuduvvon 
oahpahusa ollašuhttimis “gáibida vuostálas 
geavadiid dovdáma ja heaittiheami” 
(2004, teakstaoassi 50). Dát váttásmuvvá 
guovtti jáhku geažil: “Dehálaš sivva lea 
dat jáhkku ahte máná oažžuma skuvlii 
lea ieš ohapahusa ulbmil iige gaskaoapmi 
oahpahallamii, ja vel váraleabbo lea dat 
jáhkku ahte buotlágan skuvlavázzin lea 
buorre mánnái”. Girjji oasis 4.1 moai 
letne skovven mo álgoálbmotmánáid 
oahpahusa dáláš geavat, mas gievrrat 
riikkagiela/stáhtagiela geavaheapmi lea 
áibbas vuostálagaid nana teoriijaiguin ja 
dutkamiiguin mat čájehit mo buoremusat 
lea vejolaš ollašuhttit buori oahpahusa 
njealji ulbmila, mat leat čilgejuvvon girjji 
vuosttas oasis. Lassin dat mearkkaša ahte 
nu rihkkojuvvo vánhemiid vuoigatvuohta 
iežaset árvvuid sirdit ođđa buolvvaide, 
maiddái giela (gč. ovdamearkkaid 6, 7, 
14, 15, 16, 17, 18, 21). Tomaševski jáhkku 
(2004, teakstaoassi 5) lea ahte vuoigat
vuhtii vuođđuduvvon oahpahusa beaktil
vuohta berre “árvvoštallojuvvot dan 
vuođul mo dat veahkeha olbmo geavahit 
buot olmmošvuoigatvuođaid”. “Ovddeš 
áiggiid gáibádusaid sadjái, ahte mánná 



23

GÁLDU ČÁLA 1/2010

álo galgá iežas heivehit dan oahpahussii 
mii fállojuvvo, Riikkaidgaskasaš olmmoš
vuoigatvuođalágat dál gáibidit ahte 
oahpahus galgá heivehuvvot nu, ahte dat 
doaibmá juohke áidna mánnái buoremusat” 
(2004, teakstaoassi 54). Mánáid vuoigat
vuohta geavahit iežaset giela šaddá veadje
meahttun jos mánát masset gielaset oahpa
husa áiggi. 

2.3	 Oahpahusvuoigatvuođa 
ja vealatkeahttáivuođa 
vuođđojurdaga gaskavuohta

Gielddus vealaheami vuostái lea vuođđu
deaddji vuođđojurdda riikkaidgaskasaš 
olmmošvuoigatvuođalágain ja gokčá máŋga 
ášši, maiddái giela ja čearddalašvuođa 
áššiid, ja danne ii leat mihkkege ipmašiid 
ahte dat boahtá ovdan mealgadii buot 
instrumeanttain mat gieđahallojuvvojit 
dán kapihttalis.26 Vealaheami gieldima 
lassin máŋga riikkaidgaskasaš olmmoš
vuoigatvuođainstrumeantta dáhkidit 
maid dasa sulastahtti vuođđojurdaga, ahte 
galgá leat lágalaš dásseárvu ja ahte láhka 
galgá buohkaid suodjalit ovtta láhkai.27 
Duohtadilis vealatkeahttáivuođa vuođđo
jurdda lea nu vuođđudeaddji ahte dan atnet 
leat jus cogens, dahje álbmotriektái gullevaš 
norbman, mii mearkkaša ahte njuolggadus 
lea nu viidát dohkkehuvvon ahte lea 
šaddan álbmotrievttálaš árbevieru oassin 
(ja danne juridihkalaččat geatnegahttá 
vaikko stáhta ii leat soahpamuša vuollái
čállán mas dan dohkkeha), ja danne dan 
ii leat vejolaš garvit.28 Deba leage dehálaš 
maiddái árvvoštallat vuođđudeaddji 
oahpahusvuoigatvuođa ja vealatkeahttái
vuođa vuođđojurdaga ovttasdoaibmama. 

Skuvlabohtosiid dutkamat mat leat 
čilgejuvvon eará sajiin dán girjjis, erenoa
mážit kapihttalis 4, geažidit ahte ÁČU-
mánáin geain lea gievrrat giella oahpa
husgiellan gielladuššadanprográmmas, leat 
viehka ollu heajut bohtosat go seamma 
luohká mánáin geain eatnigiella lea gievrrat 
giella. Dakkár dutkamat leat maid čájehan 
ahte rašit giela mánáin stuorát oassi eai 
čađat oahpahusa jna. (gč. omd. ovda
mearkkaid 6, 8, 9). Dát orru leamen nana 
ja mealgadii duššatkeahtes ágga das, ahte 
dakkár mánát eai oaččo seamma stuorra 

ávkki iežaset vuoigatvuođas beassat 
oahpahallat go dat mánát geaid eatnigiela 
skuvla geavaha, ja ahte dát erohus vuolgá 
gielas, ja ahte dakkár oahpahusgeavat 
danne lea vealaheapmi sihke beassama 
dáfus oahpahallat ja lága suodjalusa dáfus. 

Lau v. Nichols nammasaš ášši,29 
mii namahuvvui dás ovdalis, govvida 
jure justa dan. Dán áššis lei sáhka 
kiinnágielalaš sisafárrejeaddjiid mánáin 
guđet ožžo oahpahusa eŋgelasgillii unnit 
eanet vejolašvuođa haga oažžut dan 
kiinnágillii. Duopmostuollu celkkii iežas 
leat ovtta oaivilis vánhemiid čuočču
husain, ahte dat mearkkašii rihkkuma 
Ovttastuvvan stáhtaid jagi 1964 manno
saš riikkalahttolága §601 vuostái, mii 
gieldá prográmmaid ja doaimmaid 
vealaheamis “náli, ivnni dahje nationála 
vuolggasaji” geažil, omd. San Fransisco 
gávpoga oahpahusvuogádaga, masa 
federála eiseválddit addet ekonomalaš 
doarjaga. Duopmár Douglas, guhte čálii 
Ovttastuvvan stáhtaid bajimušrievtti 
duopmocealkámuša, buvttihii ahte 
“ovttadássásaš gieđahallan ii mearkkaš 
dušše dan, ahte oahppiide fállojuvvojit 
ovttalágan oahpahusbáikkit, oahppogirjjit, 
oahpaheaddjit ja lohkamušat, dasgo 
oahppit guđet eai ádde eŋgelasgiela leat 
duohtadilis čuldojuvvon eret jierpmálaš 
oahpahusdilis” (s. 566),  ja su loahppa
jurdda lei ahte “orru leamen čielggas ahte 
(San Francisco) gávpoga skuvlavuogádagas 
kiinnágielalaš unnitlohku oažžu unnit 
bálvalusaid go eŋgelasgielalaš eanetlohku, 
ja dat sis duššada jierpmálaš vejolašvuođa 
searvat oahphusprográmmii, juoga mii 
lea dakkár vealaheami dovdomearka maid 
láhka gieldá” (s. 568). Cealkkedettiinis 
gustojeaddjin dan, ahte “ii leat mihkkege 
stuorát vealaheaddji gieđahallamiid go dat 
mas gieđahallan lea ovttadássásaš vaikko 
olbmot eai leat ovtta dásis”, duopmostuollu 
gáibidii ahte máŋga positiiva doaibmabiju 
fertejit álggahuvvot, vai lea vejolaš 
sihkkarastit eŋgelasgielahis oahppiide 
beassama dakkár oahpahussii masa sis lea 
vuoigatvuohta. Vaikko duopmostuollu 
ii cealkán dárkilit maid buoridemiid 
lea dárbu čađahit, de dat dajai čielgasit 
ahte San Francisco gávpot ferte čađahit 

doaibmabijuid mat sihkkarastet dáidda 
mánáide seamma stuorra ávkki oahpahusas 
go duoidda nuppiide, vai sin oahpahus lea 
seamma beaktil go dat maid eŋgelasgielalaš 
oahppit ožžot. Dehálaš lea vuhtii váldit 
ahte ONa mánáidlávdegotti dábálaš ko
meanta nr. 11 (2009) árvalii dan sullasaš 
lahkananvuogi:

Stáhtalaš áššeoasálaččaid raporttaid 
dárkilis geahčadeami vuođul lávdegoddi 
mearkkaša ahte álgoálbmotmánát gullet 
daidda mánáid lohkui guđet dárbbašit 
positiiva doaibmabijuid mat heaittihit 
vealahusa dagaheaddji dilálašvuođaid, ja 
dakkár doaibmabijuid mat sihkkarastet 
sidjiide vejolašvuođa ovttadássásažžan 
eará mánáiguin geavahit vuoigatvuođaid 
maid konvenšuvdna addá sidjiide. 
Stáhtalaš áššeoasálaččat erenoamážit 
ávžžuhuvvojit árvvoštallat sierra 
doaibmabijuid geavaheami mat sihkka
rastet ahte álgoálbmotmánát besset atnit 
kultuvrii heivehuvvon bálvalusaid mat 
gusket dearvvasvuhtii, borramušdollui, 
oahpahussii, rekreašuvdnii ja valáš
tallamii, sosiála bálvalusaide, orrun
sadjái, renovašuvdnii ja nuoraid dahkan 
rihkkumiidda. (teakstaoassi 25) (čálliid 
deattuheapmi)

Loahpas moai namahetne duon hirbmat 
dehálaš mearrádusa maid Eurohpálaš 
olmmošvuoigatvuođaduopmostuollu dagai 
D.H. and Others v. The Czech Republic 
áššis,30 nugohčoduvvon “Ostrava-áššis” jagi 
2007. Áššin lei Čehkkia viidát geavahuvvon 
vierru bidjat eahpegovttolaš ollu rom-
álbmoga mánáid ”sierra skuvllaide” mat 
ledje ráhkaduvvon “psyhkalaččat báza
hallan” mánáid várás, nu ahte sii dainna 
lágiin eai sáhttán vázzit “dábálaš” vuođđo
skuvlla.31 Diggi gávnnahii ahte go nationála 
lágat čuhce dakkár vealaheapmin, de dat 
gávvamohkiid šadde vealaheapmin beroš
keahttá das ahte stáhtas ii lean ulbmil 
vealahit (teakstaoassi 194). Diggi gávnnahii 
ahte dán vealaheaddji doaibmamis ii 
lean mihkkege objektiiva dahje govttolaš 
joatkinsivaid. Stáhta geavahii ágganis 
ahte oahppit biddjojuvvojedje dakkár 
skuvllaide iskamiid vuođul, muhto diggi 

gávnnahii ahte dain ledje ovdagáttut 
rom-mánáid hárrái (teakstaoasit 200-1), 
ja diggi hilggui dange, ahte lei sivva rom-
mánáid biddjojupmái dakkár skuvllaide 
dannego sin vánhemat ledje dasa miehtan, 
go diggi mearkkašii ahte vánhemat, geat 
gulle rašit servodahkii ja geain dávjá lei 
unnán oahppu, eai sáhte vihkkedit dakkár 
dili buot beliid eaige dan maid sin miehtan 
sáhttá dagahit (teakstaoasit 202-4). Áššái 
mearrideaddji oassi lei dat, go diggi gávn
nahii ahte oahpahus mii lei dakkár skuvl
lain lei heajut go oahpahus “dábálaš” skuvl
lain, juoga mii dagahii ahte mánáin ledje 
ollu heajut vejolašvuođat boahtteáiggis:

 . . . ortnega geažil váidaleaddjit 
biddjojuvvojedje skuvllaide mat ledje 
psyhkalaččat bázahallan mánáid 
várás, main lohkamušat eai lean nu 
váddásat go dábálaš skuvllain, ja main 
sii ledje čuldojuvvon eret servodaga 
eará oahppiin. Boađus lei ahte sii 
ožžo oahpahusa mii stuorrudii sin 
váttisvuođaid ja áittii sin vejolaš per
sovnnalaš ovdáneami dan sadjái go 
čoavdit sin duohtadilálaš váttisvuođaid 
dahje veahkehit sin sajáiduvvat dábálaš 
skuvllaide ja ovddidit máhtuid mat 
livčče láhčán sidjiide vejolašvuođa eallit 
eanetlohkoálbmogis. Eiseválddit leat 
rievtti mielde gávvamohkiid miehtan 
ahte ráddjejuvvon vejolašvuođat 
leat sierraskuvllaid oahppiide oažžut 
bargguid. (teakstaoassi 207)

Ostrava-ášši čielggasmahttá ahte dihto 
mánnajoavkkuid sirren skuvllaide main 
lea fállamassii eará ja heajut oahpahus, 
lea vealaheaddji dahku. Munno oaivil 
lea ahte Ostrava-ášši áibbas čielgasit 
gokčá internáhtaskuvllaid. Moai dattet
ge oaivvildetne dán ášši vuođđojurdagiid 
anihit ollu guhkkelii go internáhtaskuvllaid 
dillái. Eurohpálaš olmmošvuoigatvuođa
duopmostuollu ii gávnnahan duššefal 
rom-mánáid sirrema heivetmeahttumin 
Ostrava-áššis, muhto dange duohtadili 
ahte rom-mánát ožžo juogalágan oahpa
husa mas ii lean nu buorre dássi, mii ii lean 
heivehuvvon sin erenoamáš dárbbuide, 
ja mii ráddjii sin boahtteáigásaš vejolaš

vuođaid (gč. omd. ovdamearkkaid 8, 
10, 11, 14, 34, 35, 36, 37, mat leat oasis 
5.1). Nugo moai letne čájehan dán girjji 
kapihttaliin 4 ja 8, de dakkár oahpahus 
man vuođđun lea gielladuššadeapmi, 
čuohcá jure justa seamma láhkai, ja moai 
danne čuoččuhetne dasa, ahte ihcalassii 
dakkár oahpahusdoaimmat vealahit ja 
leat danne gildosis vealatkeahttáivuođa 
vuođđojurdaga mielde. Munno áigumuš ii 
leat geažidit ahte dát vuođđojurdda doarvái 
bures dáhkida álgoálbmogiid, čearda
álbmogiid ja unnitloguid mánáide vuoigat
vuođa oažžut oahpahusa iežaset eatnigillii 
vuođđoskuvllas ja nuoraidskuvllas, vaikko 
moai čuoččuhetne dan vuođus maid dađi
staga viidáneaddji duođaštusat dahket 
oahpahussuorggis mii gieđahallojuvvo 
dás, ahte dakkár oahpahus lea sávahahtti 
go áigumuš lea oažžut áigái oahppiin 
buoremus bohtosiid. Moai letne dattetge 
dan oaivilis, ja dálge dán girjji duođaštusaid 
vuođul mat leat boahtán oahpahussuorggis, 
ahte mánáid eatnigiela geavaheapmi 
oahpahusgiellan mánáid vuosttamuš 
skuvlajagiid, ja vel dasto gievrrat giela 
geavaheapmi dađistaga eambbo, ii leat 
duššefal buoremus vuohki mánáide, muhto 
várra maid áidna vuohki mo sihkkarastit 
ahte ÁČU-mánát oahpahusas šaddet 
ovttadássásažžan gievrrat giellaservodaga 
mánáiguin. Munno oaivil danne lea, ahte 
vealatkeahttáivuođa vuođđojurdda ain jo 
gáibida dakkár lahkananvuogi oahpahussii, 
ja ahte jos fálaldahkan váilu dakkár fálaldat, 
de dat lea fasttes rihkkun jus cogens-gildosii 
mii lea vealaheapmái. 

2.4	 Instrumeanttat ja mearrádusat 
mat aiddonassii gieđahallet un-
nitloguide, álgoálbmogiidda ja 
čeardaálbmogiidda guoskevaš 
áššiid

Earret vuoigatvuođa oahpahussii máŋgga 
unnitlogus ja álgoálbmogis leat earáge 
oahpahusvuoigatvuođat mat leat nama
huvvon arvat riikkaidgaskasaš instru
meanttain, mat leat aiddo fal unnitloguid ja 
álgoálbmogiid várás. Dehálaš lea dohkkehit 
ahte álgoálbmogat ja čeardaálbmogat 
maiddái galget atnit ávkki mearrádusain 

mat leat unnitloguid várás, lassin daidda 
mat leat aiddonassii sin várás.32 Dattetge 
berrejetne maid mearkkašit ahte máŋga 
instrumeantta dain mat leat dehálamosat 
aiddonassii unnitloguid várás, leat ráhka
duvvon eurohpálaš oktavuođain ja 
geavahusa várás ovddimusat eurohpálaš 
riikkain, mii mearkkaša ahte dat leat ávkin 
duššefal daidda viehka unna álgoálbmo
giidda mat leat dáin riikkain. 

Deháleamos instrumeanttat mat leat 
erenoamážit álgoálbmogiid ja čearda
álbmogiid várás, ILO-konvenšuvdna nr. 
169 (namahuvvui dán kapihttala álggus) ja 
ONa álgoálbmotjulggaštus (”UNDRIP”), 
mii lea čakčamánu 7. b. 2007 rájis, leat 
goappašagat máilmmiviidosaččat, muhto 
goappašagain leat dihto ráddjehusat. ILO-
konvenšuvdna nr. 169 vuođđuda rihko
keahtes juridihkalaš geatnegasvuođaid 
daidda stáhtaide mat leat soahpamuššan 
daid dohkkehan, muhto dássážii dušše
fal guoktelogi stáhta leat nu dahkan.33 
Vaikko ONa váldočoahkkimis viidát serve 
Álgoálbmotjulggaštussii (UNDRIP), de 
eai dattetge buohkat dan dorjon.34 Muhto 
dannego dát lea ONa váldočoahkkima 
julggaštus, de dat duohta ságas ii ásat 
rihkokeahtes juridihkalaš geatnegas
vuođaid. 

Das mii gullá oahapahussii guoski 
mearrádusaide, mat leat unnitloguid 
vástesaš instrumeanttain, de leat vuođđu
duvvon rihkokeahtes soahpamuš
geatnegasvuođat Eurohpáráđi guovtti 
instrumeantta bokte, maidda duššefal 
Eurohparáđi lahtut dássážii leat oasá
laččat,35 Rápmakonvenšuvdna natio
nála unnitloguid suodjaleami birra 
(”rápmakonvenšuvdna”), mii lea 1995 
rájis, ja Eurohpálaš lihttu guvllolaš 
gielaid ja unnitlohkogielaid várás 
(”unnitlohkogielaid lihttu”), mat guktot 
fámuiduvve jagi 1998. Rápmákonven
šuvnna artihkkal 5 mearrida muhtun 
dehálaš dábálaš geatnegasvuođaid das mo 
unnitloguid gieđahallat. Dán artihkkala 
vuosttas lađas cealká ahte soahpamuš
oasálaččat galget ovddidit dilálašvuođaid 
mat sihkkarastet dan ahte nationála unnit
loguide gullevaš olbmot sáhttet bisuhit 
ja ovddidit kultuvrraset ja seailluhit ieža

set identitehta áibbas guovdilis osiid, 
maid logus leat osku, giella, árbevierut ja 
kulturárbi. Artihkkala 5 nubbi lađas gáibida 
ahte oasálaččat eai galgga čađahit politihka 
dahje geavada maiguin ulbmil lea nationála 
unnitloguide gullevaš olbmuid dáhtu 
vuostá jávkadit eanetlohkoservodahkii. 
Rápmakonvenšuvnnas leat arvat 
mearrádusat mat gieđahallet nationála 
unnitloguide gullevaš olbmuid oahpahusa. 
Ovdamearkka dihtii artihkkala 12 vuost
tas lađas cealká ahte oasálaččat galget 
čađahit doaibmabijuid oahpahus- ja 
dutkansuorggis buoridan dihtii máhtu 
iežaset unnitloguid kultuvrra, historjjá, 
giela ja oskku birra. Dán artihkkala nubbi 
lađas cealká ahte dakkár oahpahusa ja 
dutkama oktavuođas oasálaččat galget 
fállat dohkálaš vejolašvuođaid olbmuide 
váldit oahpaheaddjioahpu ja skáhp
pot sin várás oahpponeavvuid. Rápma
konvenšuvnna artihkkal 13 mearrida 
ahte oasálaččat galget dohkkehit 
ahte nationála unnitloguide gullevaš 
olbmuin lea vuoigatvuohta vuođđudit 
ja jođihit iežaset priváhta oahpahus- ja 
oahpahallanásahusaid, vaikko artihkkala 
nubbi lađas nanne ahte dán vuoigatvuođa 
ollašuhttin ii mearkkaš ahte stáhtas leat 
ekonomalaš geatnegasvuođat. Rápma
soahpamuša deháleamos mearrádus 
sáhttá leat artihkkal 14. Dán artihkkala 
vuosttas lađas dohkkeha ahte buot dain 
olbmuin guđet gullet nationála unnit
lohkui, lea vuoigatvuohta oahppat iežaset 
unnitlohkogiela. Nubbi lađas joatká 
ain guhkkelii ja gáibida ahte stáhtalaš 
oasálaččat galget ”viggat sihkkarastit” 
ahte buot olbmot guđet gullet nationála 
unnitloguide, ožžot dohkálaš vejolaš
vuođaid oahppat iežaset unnitlohkogiela 
(namalassii fágan), dahje ožžot oahpahusa 
dan gillii (namalassii ahte dat geavahuvvo 
oahpahusgiellan). Dán geatnegasvuhtii 
gullet dattetge muhtun várašumit, go 
dát geatnegasvuohta gusto duššefal dain 
guovlluin stáhtas main nationála unnit
loguide gullevaš olbmot ellet ”árbevieruset 
mielde ja stuorra logus”, ja duššefal dan 
mearis mas lea ”áibbas dárbu” dakkár 
oahpahussii. Vaikko artihkkala 14 
nuppi lađđasis lea dat hirbmat dehálaš 

dohkkeheapmi, ahte mánáid eatnigiella lea 
dehálaš unnitlohkománáid oahpahusas, 
de dákkár várašumit eai heive nu bures, 
go daid buktin vanahallanmuni lea vejolaš 
boastut geavahit.  

Unnitlohkogielaid lihttu gáhtte ”guvllolaš 
gielaid dahje unnitlohkogielaid”, maid 
artihkkal 1 čilge leat dakkár gielat maid 
stáhtas dihto territorias riikkalahtut unnit 
joavkun árbevieruset mielde geavahit. 
Guvllolaš giella dahje unnitlohkogiella ferte 
leat earalágan go stáhta almmolaš giella,36 
iige sáhte leat almmolaš gillii gullevaš 
suopman iige giella maid guossebargit 
geavahit. Unnitlohkogielaid lihtu oasis 
II leat arvat dábálaš mearrádusat mat 
gustojit buot guvllolaš gielaide dahje 
unnitlohkogielaide maid olbmot geavahit 
dan stáhtas mii lea dohkkehan lihtu. Dain 
mat dás eanemusat beroštahttet, leat 
arvat vuollelađđasat mat gullet vuosttas 
lađđasii, mii gáibida ahte dat guđet leat 
lihttui oasálaččat, fertejit vuođđudit 
politihka, lágaid ja geavada arvat sierranas 
vuođđojurdagiidda, maiddái dange 
dohkkeheapmái, ahte guvllolaš gielat ja 
unnitlohkogielat leat kultuvrralaš árvvuid 
dovddaheapmi (1 a), ahte lea dárbu nana 
doaibmabijuide main ulbmil lea seailluhit 
dakkár gielaid (1 c), ahte lea dárbu láhčit 
dilálašvuođaid ja/dahje movttiidahttit 
dáid gielaid sihke almmolaš ja priváhta 
njálmmálaš ja čálalaš geavaheapmái (1 
d), ja ahte dat mii dás lea deháleamos, lea 
mearrádus dohkálaš vugiid ja neavvuid 
birra, maiguin lea vejolaš oahppat ja lohkat 
guvllolaš gielaid dahje unnitlohkogielaid 
but heivvolaš dásiin (1 f ) ja ovddidit lohka
miid ja dutkamiid dáin gielain univer
sitehtain dahje sullasaš ásahusain (1 h). 
Ain deháleabbo sáhttá artihkkal 8 leat, 
mii mearrida arvat doaibmabijuid maid 
unnitlohkogielaid lihttui oasálaš stáhtat 
sáhttet šaddat geatnegasat čađahit (jos 
sii válljejit lihtu vuođul dohkkehit dáid 
geatnegasvuođaid)37 das mii guoská 
oahpahussii. Dát geatnegasvuođat ollet 
guvllolaš giela dahje unnitlohkogiela 
oahpaheami rájis lohkamušfágan 
gitta lohkamuša oahppama rádjai dán 
gilllii go dat lea oahpahusgiella, ja dát 
geatnegasvuođat gustojit ovdaskuvlla 

rájis ja miehtá vuođđoskuvlla ja 
nuoraidskuvlla, gitta joatkkaskuvlla dási 
rádjai (ja vel rávesolbmuid oahpahusa 
ja joatkkaoahpahusa várás). Dávjá 
geatnegasvuođat dattetge gustojit dihto 
territoriain stáhtas, eaige miehtá stáhta. 
Dát territoriat leat dábálaččat dakkár 
guovllut main gielas leat dan mađe ollu 
geavaheaddjit ahte lea vejolaš doarjut 
dohkálažžan dakkár doaibmabijuid main 
dás lea sáhka (artihkkal 1, lađas b). 

Eará hui dehálaš standárddat mat eai 
leat soahpamušat, leat ráhkaduvvon 
Eurohpá sihkkarvuođa ja ovttasbarggu 
organisašuvnna (OSSE) namas, ja dehá
leamos dain lea Document of the 
Copenhagen Meeting on the Human 
Dimension of the CSCE (”Københám
mandokumeanta”) (http://www.osce.
org/documents/odihr/1990/06/13992_
en.pdf),38 mii máŋgga láhkai doaimmai 
rápmakonvenšuvnna movttiidahttingáldun. 
Nugo rápmakonvenšuvnna artihkkal 13, de 
Københámmandokumeanttage artihkkal 
32.2 cealká ahte olbmuin guđet gullet 
nationála unnitloguide, lea vuoigatvuohta 
vuođđudit ja jođihit iežaset oahpahus
ásahusaid, vaikko stáhta ii leat geatnegas 
daid doarjut ruđalaččat dahje eará láhkai 
nugo rápmakonvenšuvnna artihkkala 13 
oasálažžan. Nugo rápmákonvenšuvnna 
artihkkal 14, lađas 2, de Københámman
dokumeanttage artihkkal 34 geatnegahttá 
stáhtaid viggat sihkkarastit ahte olbmuin 
guđet gullet nationála unnitloguide, leat 
”dohkálaš vejolašvuođat” oažžut oahpahusa 
iežaset eatnigillii dahje eatnigielas. Dát 
geatnegasvuođat eai mearkkaš, go mii 
daid dárkilit geahčadit, rihkokeahtes juri
dihkalaš geatnegasvuođaid, muhto dat 
ovddastit hui dehálaš bákkohis geatne
gasvuođaid daidda stáhtaide mat leat 
OSSE-lahtut.39 Dehálaš vuođđojurdagat, 
muhto dattetge eai datge juridihkalaččat 
geatnegahtti vuođđojurdagat, leat 
ráhkaduvvon Eurohpá sihkkarvuođa ja 
ovttasbarggu organisašuvnna (OSSE) 
Nationála unnitloguid vástesaš alla
kommiseara namas, ja dain oahpahussii 
guovdileamos vuođđojurdda lea The 
Hague Recommendations Regarding 
the Education Rights of National 

Minorities, mii lea golggotmánu 1996 
rájis, (http://www.osce.org/documents/
hcnm/1996/10/2700_en.pdf). Dán doku
meanttas rávvejuvvo ahte eatnigiella 
galgá geavahuvvot oahpahusgiellan buot 
dásiin, maiddái nuoraidskuvllas, ja dasa 
lea dárbu guovttegielalaš oahpaheaddjiide 
mat geavahit gievrrat giela nubbegiellan 
(art. 11-13). Čilgejeaddji merkestagain lea 
čuovvovaš komeanta váillálaš oahpahusa 
birra:

[S]ubtraktiiva lahkananvuogit, mas 
lohkamušat čilgejuvvojit duššefal 
stáhtagillii, go stáhtagiella lea luohká 
oahpahusgiellan ja unnitlohkománát 
leat luohkás ollásit searválagaid eanet
lohkománáiguin, leat riikkaidgaskasaš 
standárddaiguin vuostálagaid (teaksta
oassi 5).

Dannego buot dát OSSE-standárddat 
eanaš gusket Eurohpái (eahpedárkilis 
mearkkašumis), de dainge lea ráddjejuvvon 
mearkkašupmi daidda álgoálbmogiidda 
guđet ásset eará guovlluin. 

Okta instrumeanta, mii lea aiddonassii 
unnitloguid várás ja mii váikkuha miehtá 
máilmmi iige duššefal Eurohpás, lea ONa 
Julggaštus vuoigatvuođaid birra mat 
leat dain olbmuin guđet gullet nationála 
dahje čearddalaš, oskkolaš dahje gielalaš 
unnitloguide, mii lea jagi 1992 rájis 
(”Unnitlohkojulggaštus”) (http://www2.
ohchr.org/english/law/minorities.htm), 
vaikko dat duohta ságas, go mii dárkilit 
geahčadit, ii mearkkaš juridihkalaččat 
rihkokeahtes geatnegasvuođaid. Artihkkal 
1, vuosttas lađas, siskkilda dábálaš njuolg
gadusaid ja gáibida ahte stáhtat suodjalit 
unnitloguid eallima ja identitehta, maiddái 
sin gielalašge identitehta, ja gáibida maid 
ahte stáhtat ávžžuhit dakkár dilálašvuođaid 
láhčima mat ovddidit dakkár identitehta. 
Moai oaivvildetne ahte duođaštusat mat 
biddjojuvvojit ovdan dán girjjis, čielggas
mahttet man vuođđudeaddji dehálaš lea 
ahte eatnigiella geavahuvvo oahpahus
giellan, vai lea vejolaš suodjalit ja ovddi
dit unnitloguid ja álgoálbmogiid gielalaš 
identitehta. Dát duođaštusat maiddái 
čielggasmahttet ahte ii mange láhkai 

leat vejolaš dadjat ahte oahpahus man 
vuođđun lea gielladuššadeapmi olla
šuhttá dán geatnegasvuođa. Artihkkal 4, 
nubbi lađas, lea maid áššáigullevaš: Das 
nannejuvvo, ahte stáhtat galget čađahit 
doaibmabijuid mat dahket oiddolaš 
dilálašvuođaid, vai olbmot sáhttet ovddi
dit iežaset kultuvrra, iežaset giela, iežaset 
oskku ja vel iežaset árbevieruid ja álbmot
dábiidge. Dán girjji viiddis duođaštusaid 
vuođul moai čuoččuhetne ahte oahpahus 
man vuođđun lea gielladuššadeapmi, 
dagaha dilálašvuođaid mat hirbmadit 
vahágahttet unnitloguid (ja álgoálbmogiid) 
iešvuođalági dovddaheami, sin giela ja 
kultuvrra ovddideami, ja ahte dat dainna 
lágiin eahpitkeahttá rihkku artihkkala 2 
nuppi lađđasa. Moai dange oaivvildetne, 
ahte duššefal mánáid eatnigiela geava
heapmi oahpahusgiellan buotlágan oahpa
hanvugiin go ságas leat unnitloguide 
dahje álgoálbmogiidda gullevaš mánát, 
lea vejolaš dadjat ”buktit áigái oiddolaš 
dilálašvuođaid” main mánáid iešvuođaláhki 
ja giella ja kultuvra ovdána. ONa unnit
lohkojulggaštus gieđahallá erenoamážit 
oahpahusáššiid artihkkala 4 goalmmát ja 
njealját lađđasis. Goalmmát lađas cealká 
ahte stáhtat berrejit álggahit ”ulbmilii 
heivvolaš doaibmabijuid”, vai olbmot guđet 
gullet unnitloguide sáhttet ”dan muddui 
mii lea vejolaš” oažžut ”dohkálaš vejolaš
vuođaid” oahppat eatnigielaset dahje 
oažžut oahpahusa iežaset eatnigillii. 

ONa unnitlohkojulggaštusa mearkka
šupmi lea čilgejuvvon komeanttas maid 
Asbjørn Eide lea ráhkadan, guhte lei ONa 
unnitloguid vástesaš bargojoavkku ovddeš 
jođiheaddji (Eide, 2001). Eide geažida 
ahte doaibmabijut mat gáibiduvvojit dán 
lađđasa mielde sorjájit arvat fáktoriin, 
dasge man stuoris unnitlohkojoavku lea 
ja elletgo lahkalagaid ovttas, vai leatgo 
sii bieđgguid miehtá riikka. Son geažida 
maid ahte dasge lea mearkkašupmi, leago 
unnitlohkojoavku leamaš guhká, vai 
leago dat ”ođđa unnitlohku masa gullet 
sisafárrejeaddjit” (teakstaoassi 60). Dain 
dáhpáhusain main unnitlohkogiella lea 
riikkas ”territorialaš giella maid ollugat 
guovllus árbevirolaččat geavahit”, juoga 
mii čielgasit guoská ollu álgoálbmogiidda 

ja čeardaálbmogiidda, Eide geažida 
ahte stáhtat berrejit ”nu guhkás go dain 
leat geavahahtti resurssat, sihkkarastit 
ahte gielalaš identitehtat seilot”, ja ahte 
ovdaskuvla- ja vuođđoskuvlaoahpahus dain 
dáhpáhusain galggašii, nugo buoremus 
lea, čađahuvvot mánáid iežaset gillii 
(namalassii dan unnitlohkogillii maid 
mánát atnet ruovttuin). Son namaha ahte 
olbmuin guđet gullet unnitloguide, lea 
”geatnegasvuohta oasáiduvvat nationála 
stuorraservodahkii”, ja danne fertejit 
oahppat almmolaš giela dahje gielaid, 
muhto ahte gielat dušše dađistaga berrejit 
fievrriduvvot lohkamušaide (teakstaoassi 
61). Eide dadjá, dallege go unnitlohkogiella 
ii gula sierra territoriai, ja go geavaheaddjit 
eai leat čoahkkanan sierra guovlluide, 
de mánát guđet leat unnitlohkojoavkku 
lahtut, galget ”álo oažžut vejolašvuođa 
oahppat eatnigielaset” (teakstaoassi 63). 
Loahpas ONa unnitlohkojulggaštusa 
artihkkala 4 njealját lađas cealká ahte 
stáhtat maid berrejit oahpahussuorggis 
álggahit doaibmabijuid mat ovddidit máhtu 
historjjá, árbevieruid, giela ja kultuvrra 
birra mat gullet unnitloguide mat ásset 
stáhta territorias. 

Riikkaidgaskasaš standárddaid dáfus, 
mat erenoamážit gieđahallet álgoálbmogiid 
ja čeardaálbmogiid, de dain guokte 
deháleamosa leat ILO-soahpamuš nr. 
nr. 169 ja UNDRIP, nugo ovdalis lea 
namahuvvon. ILO-soahpamuš nr. 169 
gieđahallá erenoamážit álgoálbmogiid 
ja čeardaálbmogiid oahpahusa oasis 
VI (artihkkalis 26 rájis artihkkalii 31). 
Artihkkal 26 lea rievtti mielde mearrádus 
vealatkeahttáivuođa birra, mas celkojuvvo 
ahte soahpamuššii oasálaš stáhtat galget 
čađahit doaibmabijuid mat sihkkarastet 
álgoálbmogiidda ja čeardaálbmogiidda 
gullevaš olbmuide ”unnimusat seamma 
buori vejolašvuođa háhkat alcceseaset 
oahpahusa nationála servodaga buot 
dásiin nugo earáin lea”. Artihkkal 29 
mearrida oahpahusa dábálaš ulbmila 
álgoálbmogiid ja čeardaálbmogiid mánáid 
várás. Das namahuvvo dábálaš dieđuid ja 
máhtuid gaskkusteapmi. Das čujuhuvvo 
fas vealatkeahttáivuođa vuođđojurdagii, 
go celkojuvvo ahte mánná galgá searvat 

”ollásit” ja ”ovtta dásis” earáiguin. Loahpas 
celkojuvvo čielgasit ahte dakkár searvan 
berre dáhpáhuvvat sihke sin iežaset 
birrasis ja nationála dásis. Nugo munno 
ságaškuššamis kapihttaliin 4 ja 8 boahtá 
ovdan, ja nugo ovdalis lea mearkkašuvvon 
dán kapihttalis, de oahpahusa buot vuogit 
maid vuođđun lea gielladuššadeapmi, leat 
áibbas vuostálagaid sihke artihkkaliin 26 
ja artihkkaliin 29, dasgo dakkár vuogit 
dagahit álgoálbmogiid ja čeardaálbmogiid 
mánáide arvat stuorra heađuštusaid mat 
eai leat duoin nuppiin mánáin, ja daid 
boađus lea ahte álgoálbmogiid ja čearda
álbmogiid mánát eai sáhte oahpahussii 
searvat ”ollásit” ja ”ovtta dásis”, eai iežaset 
birrasis eaige nationála dásis,  (gč. omd. 
ovdamearkkaid 6, 8, 14, 15, 16, 17, 21). 
Nugo munno ságaškuššan čájeha, de 
duššefal mánáid eatnigiela viiddis geava
heapmi oahpahusgiellan, erenoamážit 
vuosttamuš jagiid, sáhttá sihkkarastit ahte 
guktot dát artihkkalat ollašuvvet. 

ILO-soahpamuš nr. 169 dattetge ain 
čielgaseappot čujuha, makkár dat gielalaš 
oahpahus berre leat, mii addojuvvo 
álgoálbmogiidda ja čeardaálbmogiidda 
gullevaš mánáide. Artihkkal 28, vuosttas 
lađas, mearrida ahte álgoálbmogiid ja 
čeardaálbmogiid mánát galget oahppat 
lohkat ja čállit iežaset álgogillii, dahje dan 
gillii maid dat joavku geavaha, masa mánát 
gullet. Go dat ii leat vejolaš, de mearrádus 
lea ahte stáhta ovddasvástideaddji eise
válddit galget ráđđádallat dáid olbmui
guin ”áigumušain gávnnahit ja mearridit 
doaibmabijuid maiguin lea vejolaš olla
šuhttit ulbmila”. Artihkkal 29, nubbi lađas, 
mearrida ahte stáhta galgá čađahit dohkálaš 
doaibmabijuid mat sihkkarastet álgo
álbmogiidda ja čeardaálbmogiida gullevaš 
mánáide ”vejolašvuođa oahppat dadjat 
áššiid njuovžilit nationála gillii, dahje, jos 
riikkas ii leačča dušše okta giella, eanet 
nationála gielaide.” Dakkár oahpahusas 
man vuođđun lea gielladuššadeapmi, nugo 
lea mearkkašuvvon kapihttaliin 4 ja 8, okta 
čielgasit eahpegovttolaš váikkuhus lea ahte 
duohtadilis mánáin dábálaččat gildojuvvo 
vejolašvuohta oahppat joppa nationála 
giela kognitiiva hálddašeami, ja muhtumin 
dan giela gulahallanhálddašeamige, 

dasgo duođaštuvvon lea ahte dakkár 
oahpahus ii veahket mániáid oahppat 
giela njuovžilit (gč. omd. ovdamearkkaid 
6, 9, 10, 21, 22, 32). Oahpahusa gieđahalli 
dutkamat main lea leamaš sáhka dán 
girjjis, čájehit ohpit čielgasit ahte eatnigiela 
geavaheapmi oahpahusgiellan, erenoamážit 
vuosttamuš skuvllajagiid, ja nationála dahje 
almmolaš giela oahpaheapmi dađistaga 
lohkamušain, lea buoremus vuohki 
mánáide oahppat nuppi giela njuovžilit 
(gč. omd ovdamearkkaid 9, 10, 11, 22, 41, 
42, 45), ja danne dat buoremusat heive 
áigumuššii ollašuhttit artihkkala 28 nuppi 
lađđasa. Loahpas artihkkal 28 gáibida 
goalmmát lađđasis ahte stáhtat galget 
mearridit doaibmabijuid mat ”seailluhit 
áššáigullevaš álbmoga álgogiela ja ovddi
dit dan geavaheami”. Dákko vuohten 
oahpahussuorggis dahkkojuvvon viiddis 
duođaštusat čájehit ahte oahpahus mii 
lea vuođđuduvvon gielladuššadeapmái 
eahpitkeahttá hehtte dán artihkkala čađa
heami, ja ahte eatnigiella, go dat geava
huvvo oahpahusgiellan, buoremusat 
sáhttá dáhkidit áibbas earálágan ja buori 
váikkuhusa (gč. ovdamearkkaid 8, 9, 14, 15, 
17, 19, 20, 21, 22, 38, 41, 43, 45).

Loahpas moai áigo namahastit ahte 
vaikko ILO-konvenšuvnna nr. 169 artihkkal 
27 ii erenoamážit namat álgoálbmogiid ja 
čeardaálbmogiid mánáid oahpahusgiela, de 
dat siskkilda muhtun eará oppalaš vuođđo
jurdagiid mat dás gustojit dasa mo dakkár 
oahpahusa dábálaš struktuvra hábmejuvvo. 
Vuosttas lađas gáibida ahte álgoálbmogiid 
ja čeardaálbmogiid vástesaš oahpa
husprográmmat ja oahpahusfálaldagat 
galget singuin ovttasráđiid ráhkaduvvot 
ja čađahuvvot, vai dat sáhttet ”gokčat sin 
erenoamáš dárbbuid”, ja galget ”fátmmastit 
sin historjjáid, máhtuid, teknologiijaid ja 
árvovuogádagaid, ja vel  sin sosiála, eko
nomalaš ja kultuvrralaš vuordámušaid
ge”.40 Artihkkala 27 nubbi lađas gieđahallá 
oahpahusa stivrema suolggalaš sirdima 
álgoálbmogiidda ja čeardaálbmogiidda 
alcceseaset. Das celkojuvvo ahte stáhtat 
galget sihkkarastit ahte álgoálbmo
giidda ja čeardaálbmogiidda gullevaš 
olbmot ožžot oahpahusa, ja ahte sii 
servet oahpahusprográmmaid hábmemii 

ja čađaheapmái, ”dainna ulbmiliin ahte 
dađistaga ja heivvolaš vuogi mielde dakkár 
prográmmaid jođihanovddasvástádus 
sirdojuvvojit dáidda álbmogiidda”.41 Ja 
goalmmát lađas dohkkeha, nugo unnit
loguid erenoamáš instrumeanttat maid 
moai letne geahčadan dás ovdalis, ahte 
álgoálbmogiin ja čeardaálbmogiin lea 
vuoigatvuohta vuođđudit iežaset oahpa
husásahusaid ja oahpahusortnegiid. 
Dattetge, maid unnitloguid erenoamáš 
instrumeanttaid mearrádusat eai daga, 
de artihkkala 27 goalmmát lađas gáibida 
ahte stáhtat duođaid bidjet dan várás 
”heivvolaš resurssaid”, mat sihkkarastet 
ahte álgoálbmogiin ja čeardaálbmogiin lea 
vejolašvuohta vuođđudit iežaset ásahusaid 
ja ortnegiid. 

UNDRIPa dáfus lea dehálaš atnit muittus 
ahte vuoigatvuođat mat artihkkala 43 
mielde leat mearriduvvon julggaštusas, 
”álgoálbmogiid seailuma, gudnejahttima ja 
buorredili unnimus standárddat. Dehálaš 
lea maid fuomášit ahte julggaštus siskkilda 
arvat vuoigatvuođaid mat gusket rumašlaš 
ja mielladilálaš rihkokeahttáivuhtii.42 Nugo 
dán girjjis duođaštuvvo, de oahpahus mii 
lea vuođđuduvvon gielladuššadeapmái, 
dagaha dábálaččat hui duođalaš ja bahás 
vahágiid mánáid mielladearvvasvuhtii ja sin 
laššisvuhtii, go vásihit dakkár oahpahusa, 
ja máŋgga dáhpáhusas dakkár oahpahusas 
leat hui bahás dearvvasvuođalaš čuohcimat 
sidjiide guđet vásihit dakkár oahpahusa (gč. 
mat ovdamearkkaid 5, 14, 15, 17, 19, 21, 
23, 24, 25, 26, 27, 28, 29, 30, 34, 35). Deba 
dakkár oahpahusmálliin lea garra sodju 
čuohcit nu, ahte dat rihkkot UNDRIPa 
mearrádusaid. Dákko lea maid dehálaš 
fuomášit artihkkala 8. Dán artihkkala 
vuosttas lađas cealká ahte álgoálbmogiin 
ja olbmuin geain lea álgoálbmotduogáš, 
lea vuoigatvuohta beassat leat ráfis bágge
halakeahttá dakkár ovttaidahttimii dahje 
vásihit iežas kultuvrra duššadeami. Datge 
duođaštuvvo dán girjjis, ahte ii duššefal 
gielladuššadeaddji oahpahus čuoze ovttai
duhttimii ja dagaha álgoálbmogiid gielaid 
ja kultuvrraid duššadeami, muhto maiddái 
earáge oahpahusmálletge, main sin eatni
giella ii adnojuvvo viidát geavahuvvon 
oahpahusgiellan (gč. mat ovdamearkkaid 2, 

3, 8, 9, 13, 14, 15, 16, 17, 21, 23, 29, 30, 31, 
32, 33, 38, 40). Artihkkala 8 nuppi lađđasis 
lea deaddu, go das gáibiduvvo ahte stáhtat 
galgeet ásahit beaktilis mekanismmaid 
mat eai duššefal áiddas muhto maiddái 
njulgejit juohke dagu man ulbmil lea 
rievidit álgoálbmogis sin laššisvuođa sierra 
álbmogin, dahje sin kultuvrralaš árvvu 
dahje čearddalaš iešvuođalági, dahje juohke 
dagu mii váikkuha nu (vuollelađas a)), 
juohkelágan bákkolaš álbmotsirdimiid, 
man ulbmil lea rihkkut dahje vuoldit sin 
vuoigatvuođaid, dahje mat čuhcet nu 
(vuollelađas c)), ja bákkolaš ovttáiduhttima 
dahje eanetlohkui jávkadeami buotlágan 
vugiid. Nugo moai letne divaštallan dán 
girjjis, de dakkár oahpahusas mii lea 
vuođđuduvvon gielladuššadeapmái, lea 
álo sodju  (dávjá dakkár mii lea oaivvil
duvvon) rievidit álgoálbmogiin sin laššis
vuođa álbmogin, ja sin kultuvrralaš árv
vuid ja čearddalaš iešvuođalági (gč. mat 
ovdamearkkaid 6, 8, 13, 14, 15, 16, 17, 
19, 20, 21, 24, 25, 39). Nugo moai ákka
stalle dán girjjis, de duokkár eambbo 
badjeliimeahtti oahpahusmállet mat 
leat vuođđuduvvon gielladuššadeapmái, 
ja erenoamážit internáhtaskuvllat, 
fertejit adnojuvvot juogalágan bákkolaš 
ovttaláhkádeapmin, ja daid lea duođaid 
vejolaš jáhkkit dagahit juogalágan bákko
laš fárreheami mii unnimusat aŋkke jo 
vuoldá sin vuoigatvuođaid.43 Deba moai 
áigoge čuoččuhit ahte artihkkala 8 nuppi 
lađđasa mielde stáhtat eai leat duššefal 
geatnegasat hehttet juohkelágan dakkár 
oahpahusa mii lea vuođđuduvvon giella
duššadeapmái, ja erenoamážit internáhta
skuvllaid geavaheami, muhto maiddái 
gohčohallan njulget dan duohtadili maid 
leat dagahan go leat geavahan dakkár 
oahpahusmálliid. Stáhtain danne berre leat 
olles ovddasvástádus sihke ruđalaččat ja 
eará láhkai buot oahpahusprográmmain 
mat leat mánáid ja rávesolbmuid várás, 
go álgoálbmogat ja čeardaálbmogat vigget 
ođđasis oahppat ja ealáskahttit gielaideaset 
(gč. kapihttala 8 ja omd. Bear Nicolas 
2009 Kanáda hárrái ja McCarty 2009 USA 
hárrái).

Oppa UNDRIPa deháleamos mearrádus 
oahpahusgielaid birra lea artihkkal 14. 

Dán artihkkala nubbi lađas lea mearrádus 
mii gieđahallá dakkár vealatkeahttáivuođa 
maid mii leat geahčadan ovdalis dán 
kapihttalis. Das celkojuvvo ahte olbmuin 
geain lea álgoálbmotduogáš, erenoamážit 
mánáin, lea vuoigatvuohta buotlágan 
oahpahusaide maid stáhta fállá, ja buot 
dásiin vealatkeahttá. Vuosttas lađas lea 
maid vuoigatvuohta maid moai letne 
ovdalis gieđahallan, namalassii álgo
álbmogiid vuoigatvuohta vuođđudit 
iežaset oahpahusásahusaid. Muhto 
dás, mii eanaš ii doala deaivása duoid 
nuppiid mearrádusaid hárrái, mii gávdnat 
aiddonas čujuhusaid álgoálbmogiid sihke 
gillii ja pedagogalaš mállečoahkkái. Das 
celkojuvvo ahte álgoálbmogiin lea vuoigat
vuohta vuođđudit ja hálddašit iežaset 
oahpahusvuogádagaid ja -ásahusaid, 
mat fállet oahpahusa sin iežaset gillii, 
ja mat juoga láhkai leat heivehuvvon sin 
kultuvrralaš oahpahallan- ja oahpahan
vugiide (gč. kapihttalis 8 dán čuolbma
čoahki hárrái ovdamearkkaid mat leat 
vižžojuvvon Nepálas ja Indias). Dehálaš lea 
dárkot ahte vaikko artihkkal 14, vuosttas 
lađas, ii gieđahala áššin ahte stáhta galgá 
doarjut dakkár vuogádagaid ja ásahusaid, 
de UNDRIPa artihkkal 39 cealká álgo
álbmogiid vuoiggalaš gáibádussan, ahte 
stáhtat galget sin doarjut ekonomalaččat 
ja teknihkalaččat, vai sii sáhttet geavahit 
buot iežaset vuoigatvuođaid maid 
julggaštus mearrida, ja dása gullá maid 
eahpitkeahttá artihkkal 14. Muhto artihk
kala 14 deháleamos mearrádus soaitá leat 
goalmmát lađas, mas gáibiduvvo ahte 
stáhtat, ovttasráđiid álgoálbmogiiguin, 
galget álggahit beaktilis doaibmabijuid 
vai olbmot geain lea álgoálbmotduogáš, 
erenoamážit mánát, sáhttet iežaset gillii 
oažžut oahpahusa kultuvrraset birra. 
Sánit mat daddjojuvvojit maŋimuš oasis 
čielgasit geažidit ahte sin vuoigatvuohta 
oažžut oahpahusa mearkkaša dan ahte sin 
eatnigiella adnojuvvo oahpahusgiellan, 
iige leat duššefal lohkamušfáddá. Dange 
moai berrejetne namahit, ahte dát vuoigat
vuohta gusto sihke rávesolbmuide ja 
mánáide geain lea álgoálbmotduogáš ja 
orrot iežaset árbevirolaš servodagain, 
ja sidjiide guđet orrot daid servodagaid 

olggobealde. Dát lea dehálaš mearrádus 
dannego ollu rávesolbmot ja mánát geain 
lea álgoálbmotduogáš, leat rievtti mielde 
bággehallan fárret iežaset árbevirolaš 
servodagain eret ja gávpotguovlluide 
mat leat riikkarájáid siskkobealde.44 
Oahpahus mas sin eatnigiella adnojuvvo 
oahpahusgiellan, lea dattetge áibbas 
dárbbašlaš, jos dát rávesolbmot ja mánát 
galget ovdánit, ja danne artihkkala 14 
goalmmát lađas lea mearridan dan vuoigat
vuohtan. 

Nugo ILO-konvenšuvdna nr. 169, de 
UNDRIPge siskkilda arvat mearrádusaid 
mat gáibidit ahte álgoálbmogat galget 
beassat leat mielde dahkamin mearrádusaid 
mat gusket sidjiide (gč. omd. artihkkala 18), 
ja ahte stáhtat galget singuin ráđđádallat ja 
singuin ovttasráđiid bargat, vai sáhttet sis 
ovddalgihtii oažžut dohkkehusa mearrá
dusaide ja lágaid čađaheapmái dahje 
hálddahuslaš doaibmabijuide mat sáhttet 
čuohcit sidjiide (gč. omd. artihkkala 19). 
Dát mearrádusat gustojit maid daidda 
mearrádusaide, láhkaásahusaide ja háldda
huslaš doaibmabijuide main lea dahkamuš 
álgoálbmogiidda gullevaš rávesolbmuid ja 
mánáid oahpahusain. 

Loahpas vel, de leat arvat mearrádusat 
UNDRIPas mat eai njuolga čujut oahpa
hussii eaige álgoálbmogiidda gullevaš 
rávesolbmuid dahje mánáid oahpahussii  
sin eatnigielas dahje eatnigillii, muhto 
mat leat dakkár mearrádusat mat dattet
ge sáhttet álkkásmahttit dakkár oahpa
husmálliid čađaheami, ja joppa gáibiditge 
daid. Das ovdamearka lea artihkkala 13 
vuosttas lađas, mii cealká ahte álgo
álbmogiin lea vuoigatvuohta ealáskahttit, 
geavahit, ovddidit ja addit boahttevaš 
buolvvaide iežaset historjjáid, gielaid, 
árbevieruid, filosofiijaid, čállinvuogádagaid 
ja girjjálašvuođa. Artihkkala nubbi 
lađas cealká ahte stáhtat galget álggahit 
beaktilis doaibmabijuid mat sihkkarastet 
dán vuoigatvuođa rihkokeahttáivuođa. 
Dakkár dieđut leat, nugo árbevierru lea 
leamaš, johtán njálmmálaš muitalussan 
sihke lagaš olbmuid gaskkas ja servodagas 
muđuid daid vugiid mielde mat leat 
leamaš servodagas, muhto dattetge ii 
leat eahpádus das, ahte skuvlalágádusas 

šaddá dál leat dehálaš rolla daid dáfus, 
erenoamážit dannego ođđaáigásašvuohta 
ja stáhta politihkka, maiddái dan 
oahpahuspolitihkka, lea heahppášuhttán 
ovddeš gaskaomiid ja servodatosiid, ja 
velá duššadange daid. Skuvla ii duššefal 
doaimma doarjjan, muhto lea dál 
dehálaš gaskaoapmige go olbmot ieža 
galget oahppat gielaset ja vel oahpahit 
dan mánáidasaset, ja lassin vel iežaset 
historjjáid, árbevieruid, girjjálašvuođa, 
jna. Dán oktavuođas orru leamen hui 
čielggas, ahte giella- ja kultureahcci 
oahpahusa lea buoremus čađahit go 
álgoálbmoga dahje álbmotčeardda giella lea 
oahpahusgiella. Dat boahtá cealkkekeahttá 
oidnosii artihkkala 15 vuosttas lađđasa 
mearrádusain, mat nannejit ahte 
álgoálbmogiin lea vuoigatvuohta iežaset 
olbmoárvui ja máŋggalágan kultuvrraide, 
árbevieruide, historjjáide ja vuordámušaide 
(gč. mat ovdamearkkaid 6, 8, 13, 14, 15, 
17, 19, 20, 21, 25, 39, 40), juoga mii galgá 
heivvolaččat dihttot sihke oahpahusas ja 
almmolaš diehtojuohkimis. Das mii dán 
girjjis boahtá ovdan, lea maid čielggas ahte 
oahpahusmállet mat leat vuođđududvvon 
gielladuššadeapmái, hui ollu bohtet 
vuostálagaid áigumušain ollašuhttit 
artihkkala 13. Okta vel mearrádus mii 
UNDRIPas čielgasit čujuha dasa, ahte 
lea dárbu dakkár giella- ja kultureahcci 
oahpahussii, mii duššefal lea vejolaš go 
eatnigiella adnojuvvo oahpahusgiellan, 
lea artihkkala 31 vuosttas lađas. Das 
celkojuvvo ahte álgoálbmogiin lea 
vuoigatvuohta seailluhit, hálddašit, 
gáhttet ja ovddidit iežaset kulturárbbi, ja 
iežaset árbevirolaš máhtuid ja árbevirolaš 
kultuvrralaš dovddahemiid. Dát oasit 
dábálaččat bohtet oidnosii áššáigullevaš 
álbmoga gielas, ja daid sodju lea jávkat jos 
álbmoga giella ii adnojuvvo, dahje jos dat 
duššá (gč. Maffi, 1994). 
Dat mii lea erenoamáš dáin sierranas 
aiddonassii álgoálbmogiid ja unnitloguid 
várás heivehuvvon standárddain, lea 
ahte buot dat standárddat unnit eanet 
aiddonassii ahte olbmot guđet gullet 
unnitloguide, álgoálbmogiidda ja 
čeardaálbmogiidda, lea vuoigatvuohta 

jogo oažžut oahpahusa iežaset eatnigillii, 
dahje beassat geavahit iežaset eatnigiela 
oahpahusgiellan. Fuomáš ahte dát 
vuoigatvuođat eai leat ráddjejuvvon 
duššefal vuosttamuš skuvlajagiide. Haag-
rávvagiin, ovdamearkka dihtii, rávvejuvvo 
ahte eanaš eatnigiela geavaheapmi 
oahpahusgiellan galgá joatkit miehtá 
nuoraidskuvlla. Ii nuge leat, ahte dát 
vuoigatvuođat leat oaivvilduvvon leat 
gaskaoapmi mainna sihkkarastit sirdi­
ma eatnigielalaš oahpahusas oahpa­
hussii mii lea eanetlohkogillii (vaikko 
muhtun instrumeanttat mat leat ILO-
konvenšuvnnas nr. 169 dohkkehit ahte 
ÁČU-mánát berrejit oažžut vejolaš
vuođa oahppat váldogiela dahje 
almmolaš giela (artihkkal 28, nubbi 
lađas), ja dakkár dohkkeheapmi lea 
mielde buot dáhpáhusain dajakeahttá). 
Čielggas lea dattetge ahte dan giela 
oahppan ii berre dáhpáhuvvat vahágin 
mánáid eatnigiela geavaheapmái dahje 
sin giela oahpaheapmái buot dásiin 
oahpahusvuogádagas. Áiddonassii álgo
álbmogiid várás heivehuvvon standárddat 
orrot eahpitkeahttá leamen erenoamáš 
dehálaččat, ja dain hui čielgasit bohtet 
ovdan stáhtaid viiddis geatnegasvuohta 
fállat eatnigiela oahpahusgiellan, ja 
vel oahpahusa mas álgoálbmogiid ja 
čeardaálbmogiid mánáid kultuvra váldo
juvvo vuhtii.

2.5	 Instrumeanttat main soahppevaš 
ÁČU-oahpahus lea viehka stuorra 
veahkki 

Dás ovdalis moai čuoččuheimme dan 
oainnu, ahte leat arvat mearrádusat 
máŋgga aiddonassii unnitloguid ja 
álgoálbmogiid várás heivehuvvon 
instrumeanttain, nugo omd. UNDRIPa 
artihkkalat 13 ja 31, mat eai gieđahala 
álgoálbmogiid ja čeardaálbmogiid mánáid 
oahpahusa mii lea sin eatnigillii dahje 
eatnigielas, muhto mat dattetge geažidit 
dakkár oahpahusmálle dan álkis siva geažil, 
moai jáhkke, go dakkár mearrádusaid 
váttis lea ollašuhttit almmá dakkár 
oahpahusmálle haga. Dán maŋimuš 

oasis moai geahčadetne arvat eará 
riikkaidgaskasaš instrumeanttaid mat eai 
gieđahala aiddonassii oahpahusa dahje 
oahpaheami eatnigielas dahje eatnigillii, 
muhto main, nugo moai jáhkke, muhtun 
mearrádusat leat dakkárat maid lea vejolaš 
dohkálaččat ollašuhttit duššefal go dakkár 
oahpahus fállojuvvo. 

Dehálaš ovdamearka lea UNESCO 
konvenšuvdna vuoiŋŋalaš kulturárbbi 
gáhttema birra, mii dohkkehuvvui 
golggotmánu 17. b. 2003, MISC/2003/
CLT/CH/14 (http://unesdoc.unesco.org/
images/0013/001325/132540e.pdf). Dán 
konvenšuvnna ulbmilat leat namahuvvon 
artihkkalis 1. Dat siskkildit vuoiŋŋalaš 
kulturárbbi seailluheami ja guoskkahuvvon 
servodagaid, joavkkuid ja olbmuid 
vuoiŋŋalaš kulturárbbi gudnejahttima 
duohtan deavdima. “Vuoiŋŋalaš 
kulturárbbi” čilge dárkileappot artihkkala 
2 vuosttas lađas, ja artihkkala nubbi lađas 
fas buktá ovdamearkkaid das, mo dakkár 
árbi sáhttá ilbmat, ja das čujuhuvvo 
njálmmálaš árbevieruide ja dovddahemiide, 
“fátmmastettiin giela kulturárbbi guoddin”, 
lávdedáiddašlájaide, ja lundui ja ávvosii 
gullevaš máhtuide ja geavadiidda. Dainna 
lágiin ieš giellage adnojuvvo vuoiŋŋalaš 
kulturárbin, muhto seammás giella guoddá 
kulturárbbi čilgehusas máŋga oasi mat 
leat hui gittalagaid gielain. Dakkár árbbi 
seailluheapmi gáibida dieđusge ahte árbái 
gullevaš kultuvra ja giella seailluhuvvo. 
Go muitit ahte giela seailluheapmái 
lea dehálaš geavahit eatnigiela 
oahpahusgiellan, ja ahte vuogit mat leat 
dakkár oahpahusas mii lea vuođđuduvvon 
gielladuššadeapmái eai heive álgoálbmogiid 
ja kultuvrraid seailluheapmái, de orru 
leamen nu ahte konvenšuvnna mii 
lea vuoiŋŋalaš kulturárbbi gáhttema 
birra, lea buoremus ollašuhttit  dainna 
lágiin ahte áššáigullevaš álbmoga giella 
geavahuvvo oahpahusgiellan. Duohta 
ságas ieš konvenšuvdna čielggasmahttá 
dan eahpitkeahtes mearkkašumi mii 
oahpahusas lea oppalohkái konvenšuvnna 
ulbmiliid ollašuhttimii: Artihkkal 3 čilge 
maid “seailluheapmi”, mii lea geavahuvvon 
konvenšuvnnas, mearkkaša, ja cealká 
dárkilit ahte dat siskkilda doaibmabijuid 

mat galget máŋggalágan gaskaomiiguin 
sihkkarastit vuoiŋŋalaš kulturárbbi 
vejolašvuođa seailut, ja erenoamážit 
formála ja eahpeformála oahpahusa 
čađahemiin”. Lassin nanne omd. artihkkal 
14, lađas a) ii) ahte konvenšuvnna juohke 
stáhtalaš oasálaš galgá duođas viggat 
sihkkarastit vuoiŋŋalaš kulturárbbi 
dohkkeheami, gudnejahttojumi 
ja ovdáneami “oahpahussii ja 
oahpaheapmái erenoamážit heivehuvvon 
prográmmaiguin” daid servodagaid várás 
mat daid dárbbašit. 

Nubbi deaivilis ovdamearka lea 
UNESCOs konvenšuvdna kulturdovdda
husaid šláddjiivuođa gáhttema ja ovddi
deami birra, mii lea golggotmánu 20. 
b. rájis 2005 (http://unesdoc.unesco.
org/images/0014/001429/142919e.pdf). 
Konvenšuvnna ovdasánit čilgejit man 
dehálaš kultuvrralaš šláddjiivuohta lea. 
Das čujuhuvvo dasa, ahte kultuvrralaš 
šláddjiivuohta lea “olmmošsohkagotti 
mihtilmas dovdomearka”. Daddjojuvvo ahte 
kultuvrralaš šláddjiivuohta váikkuha dasa, 
ahte “máilbmi riggu ja šláddjo”, ja danne 
dat “lea servodaga ceavzilis ovdáneami 
duogábeal fápmu”. Dasa čujuhuvvo, ahte 
kultuvrralaš šláddjiivuohta lea áibbas 
dárbbašlaš ráfái ja oadjebasvuhtii, ja 
dan oktavuođas kultuvrralaš šláddjii
vuođa mávssolašvuohta rámiduvvo 
dehálažžan olmmošvuoigatvuođaid ja 
olbmuid vuođđofriddjavuođaid dievas 
ollašuhttimii. Dehálaš lea ovdasániin dat 
dohkkehus, ahte “árbevirolaš máhtut leat 
dehálaččat gáldun vuoiŋŋalaš ja ávnnas
laš árvui, erenomážit álgoálbmogiid 
máhttovuogádagat, ja sin buorit addagat 
ceavzilis ovdáneapmái”.  Mávssolaš deaddu 
lea dasge ahte ovdasániin čujuhuvvo 
dasa, ahte “gielalaš šláddjiivuohta lea 
kultuvrralaš šláddjiivuođas vuođđooassi”, 
ja ahte “oahpahusa mearrideaddji dehálaš 
rolla kulturdovddahemiid gáhttemis ja 
ovddideamis” ferte nanusmahttojuvvot. 
Ávnnaslaš mearrádusaid dáfus, de 
artihkkal 4 čilge dárkilit arvat dehálaš 
doahpagiid. “Kultuvrralaš šláddjiivuohta”, 
ovdamearkka dihtii, čilgejuvvo ná: 
“joavkkuid ja servodagaid kultuvrra 
sláddjes ilbmanvuogit”. Čilgehusa 

joatkagis daddjojuvvo ahte kultuvrralaš 
šláddjiivuohta ilbmá máŋgga láhkai, 
dannege go “kulturdovddaheamit” 
rievddaldit. “Kulturdovddaheamit” 
čilgejuvvojit artihkkalis 4 dakkár 
dovddaheapmin mat ihtet olbmuid, 
joavkkuid ja servodagaid hutkáivuođa 
geažil, main lea “kultuvrralaš sisdollu”.  
Artihkkalis 4 “Kultuvrralaš sisdoallu” 
dasto čilgejuvvo dárkileappot sym
bolalaš mearkkašupmin, dáiddalaš 
dimenšuvdnan ja kultuvrralaš árvun 
mat bohciidit kultuvrralaš identitehtas 
dahje dovddahit kultuvrralaš identitehta. 
Arvat ulbmilat leat konvenšuvnna 
várás mearriduvvon artihkkalis 1, ja 
dat siskkildit ee. kulturdovddahemiid 
šláddjiivuođa gáhttema ja ovddideami 
(a), dakkár dilálášvuođaid oččodeami 
mat addet kultuvrii vejolašvuođa lieđđut 
(b), kulturdovddahemiid šláddjiivuođa 
árvvusatnima ja dan árvvu fuomášuhttima 
báikkálaš, riikkalaš ja riikkaidgaskasaš dásis 
(e) ja kulturdoaimmaid, kulturbuktagiid 
ja kulturbálvalusaid erenoamášvuođa 
dohkkeheami, go dat bisuhit identitehta, 
árvvuid ja oainnu eallinveara (g). 
Lassin leat konvenšuvnna várás arvat 
stivrenvuođđojurdagat artihkkalis 2, 
daid gaskkas lea “3. Prinsihppa mii 
gieđahallá dásseárvvu ja buot kultuvrraid 
gudnejahttin”, mas celkojuvvo ahte 
“kulturdovddahemiid šláddjiivuođa 
gáhtten ja ovddideapmi gáibida buot 
kultuvrraid dásseárvvu ja gudnejahttima 
dohkkeheami, maiddái unnitálbmogiidda 
ja álgoálbmogiidda gullevaš olbmuid 
kultuvrraid dohkkeheami ” (čálliguoktá 
deattuheapmi). Vaikko konvenšuvdna 
ii čielgasit gieđahala ÁČU-mánáid 
oahpahusa, de orru leamen áibbas čielggas 
munnuide, namalassii go leat viiddis 
duođaštusat mat leat árvvoštallojuvvon 
eará sájiin girjjis das, ahte gielladuššadeami 
kulturgoddi váikkuhusas ja kulturovddi
deaddji váikkuhusas dallego eatnigiella lea 
oahpahusgiellan (gč. mat ovdamearkkaid 
6, 11, 14, 15, 21, 25, 33, 39, 40, 43, 45), ahte 
juohkelágan oahpahus mii lea vuođđu
duvvon gielladuššadeapmái, lea áibbas 
heivemeahttun ja vahátlaš konvenšuvnna 
ulbmiliidda ja vuođđojurdagiidda, ja ahte 

dáid ulbmiliid lea vejolaš ollašuhttit ja 
stivrejeaddji prinsihpaid gudnejahttit 
duššefal go dakkár kultureahcci oahpahus 
fállojuvvo, maid moai dás govvidetne, mas 
oahpahus lea eatnigillii. 

Loahpahettiineame dán oasi moai 
deattuhetne ahte oahpahus mas álgo
álbmogiid gielat ja kultuvrrat bures 
váldojuvvojit vuhtii ja bisuhuvvojit, lea 
dehálaš, ja moai oaivvildetne dat leat 
áibbas dárbbašlaš go galgá ollašuhttit 
eará dehálaš riikkaidgaskasaš juridihkalaš 
geatnegasvuođaid, mat stáhtain viidát 
leat ollu eará soahpamušain (traktáhtain), 
vaikko dain muhtumat eai dakkaviđe 
oro ollenge gustomin álgoálbmogiid ja 
čeardaálbmogiid mánáid oahpaheapmái. 
Čuovgi ovdamearka das lea ONa konven
šuvdna biologalaš šláddjiivuođa birra, mii 
válmmaštuvai Rio de Janeiro gávpogis 
geassemánu 5. b. 1992 (gč. http://www.
cbd.int/). Moai letne jo namahan mo 
dáppát biošláddjiivuohta ja duoppát 
gielalaš ja kultuvrralaš šláddjiivuohta leat 
gittalagaid (gč. erenoamážit oasi 5.2.4). 
Danne ii leat mihkkege ipmašiid, go 
biologalaš šláddjiidvuođa konvenšuvnnas 
lea dábálaš áššáigullevašvuohta, ja dattetge 
gávalaš váikkuhus gielalaš ja kultuvrralaš 
šláddjiivuođa seailluheapmái. Go kon
venšuvdna dárkileappot geahčaduvvo, de 
dat, munno oaivila mielde, njuolga guoská 
daid čuolbmačohkiide mat čatnasit dakkár 
oahpahussii mii gieđahallojuvvo dán girjjis. 
Konvenšuvnna bajimuš ulbmilat, nugo 
dat leat mearriduvvon artihkkalis 1, leat 
biologalaš šláddjiivuođa seailluheapmi,  
dan osiid ceavzilis geavaheapmi, ja daid 
ovdduid rievttalaš ja govttolaš juoga
deapmi mat čuvvot genehtalaš resurssaid 
geavaheamis. Artihkkal 8, mii gieđahallá in 
situ luondduhálddašeami, bidjá stáhtaide 
konvenšuvnna oasálažžan arvat gáibá
dusaid, dakkáriidge mat geatnegahttet 
gudnejahttit, seailluhit ja bisuhit álgo
álbmogiid ja báikkálaš servodagaid 
máhtuid, hutkáivuođa ja vieruid, mat 
buktet oidnosii árbevirolaš eallinvuogi, go 
dain lea buorre mearkkašupmi biologalaš 
šláddjiivuođa seailluheapmái ja ceavzilis 
geavaheapmái (j), ja geatnegahttet buoridit 
dahje bisuhit dárbbašlaš láhkačohkiid ja/

dahje eará njuolggadusčohkiid mat galget 
suodjalit áitojuvvon šlájaid ja álbmogiid 
(k). Artihkkalis 10, mii gieđahallá 
biologalaš šláddjiivuhtii gullevaš osiid 
geavaheami, konvenšuvdna gáibida ahte 
stáhtat galget gáhttet biologalaš resurssaid 
ja movttiidahttit biologalaš resurssaid 
árbevirolaš geavaheami nugo vierru lea 
leamaš árbevirolaš kultuvrra eallinvuogi 
mielde, mii ollašuhttá seailluheami ja 
ceavzilis geavaheami gáibádusa (c). Nugo 
daddjojuvvui oasis 5.2.4., de dakkár 
máhtut, hutkáivuohta ja vierut mat 
gieđahallojuvvojit artihkkalis 8, lađđasis 
j), ja dakkár árbevirolaš kultuvrra vierut 
mat gieđahallojuvvojit artihkkalis 10, 
lađđasis c), seilot ja sirdašuvvet ođđa 
buolvvaide áššáigullevaš álgoálbmogiid ja 
čeardaálbmogiid giela geavahemiin. Nugo 
moai letne jo dadjan, de álgoálbmogiid ja 
čeardaálbmogiid gielaid vahághttá dakkár 
gielladuššadeapmi mii dávjá čađahuvvo, 
ja maid moai duođaštetne dán girjjis, 
ja dan geažil dat eahpitkeahttá goddá 
heivvolaš kultuvrralaš máhtuid, maiddái 
dakkár máhtuidge maid mearrádusat 
gieđahallet dan konvenšuvnnas masa 
moai čujuheimme dás ovdalis. Deba 
munno oaivil dásge lea nu, ahte loahppa
cealkka bákkus ferte leat, ahte dakkár 
gielladuššadeapmi maid álgoálbmogiid, 

čeardaálbmogiid ja unnitloguid mánát 
dávjá deaividit, hehttejit daid mearrádusaid 
ollašuhttima mat leat biologalaš šláddjii
vuođa konvenšuvnnas, ja dan geažil dat 
rihkkot konvenšuvnna mearrádusaid, nugo 
moai letne dadjan. Dasto lea vel nu, ahte 
dáid mearrádusaid ii leat vejolaš ollašuhttit 
almmá geavatkeahttá mánáid eatnigiela 
oahpahusgiellan oahpahusas mii váldá 
vuhtii álgoálbmogiid ja čeardaálbmogiid 
kultuvrraid, ja sin vugiid maiguin sirdet 
kultuvrra ja máhtuid mánáidasaset. 

Buot dain ovdamearkkain mat leat dás 
ovdalis, de orru leamen áibbas čielggas 
daid sivaid geažil maid moai letne 
namahan, ahte dihto oahpahusmállet 
maid dát girji govvida, namalassii 
dakkárat mat leat vuođđuduvvon 
gielladuššadeapmái, hehttejit namahuvvon 
sierranas soahpamušaid čađaheami. 
Seamma čielggas lea ahte oahpahus mii lea 
vuođđuduvvon eatnigiela geavaheapmái 
oahpahusgiellan, nugo dakkár oahpahus 
lea čilgejuvvon eará sajiin dán girjjis, lassin 
dasa ahte dakkár oahpahus sáhttá doarjut 
duoid nuppiid instrumeanttaid ulbmiliid 
čađaheami, de dat sáhttá maid leat áibbas 
dárbbašlaš daid ollašuhttimii, ja nu dan 
dalle lea vejolaš atnit duoid sierranas 
instrumeanttaid sánehis gáibádussan.

3.1	 Eatnigiella – muhtun 
definišuvnnat

Ovdalgo moai válddahallagohte ja buohta
stahttigohte giela rolla, erenoamážit 
ÁČU-eatnigiela, dakkár oahpahusmálliin 
maid lea vejolaš geavahit ja mat leat geava
huvvon ÁČU-mánáid oahpahusas, ja vel 
oahpahuslaš ja earalágan bohtosiid mat 
leat dákkár málliin, de moai jerre manne 
giella lea nu dehálaš ÁČU-mánáid eallin
doaimmain. Vuos moai čoahkkáigesse 
muhtun eatnigielladefinišuvnnaid. Dasto 
moai bukte ovdan ovdamearkkaid das 
maid ÁČU-olbmot ieža jurddašit eatni
giela dehálašvuođa ja duššadeami birra. 
Ja de vel árvvoštalle muhtun gieskadaš 
geahččalemiid unnidit eatnigiela dehálaš
vuođa ja hilgut giela hutkojuvvon áššin. 
Loahpas moai veaháš geahčadetne makkár 
árvodásiid ráhkadeaddji doaimmat gielas 
leat dáláš máilmmiviidosaš servodagas. 

Dávjjimusat geavahuvvon doahpagat 
riikkaidgaskasaš konvenšuvnnain ja julgga
štusain mat gieđahallet ÁČU-gielaid 
vuoigatvuođaid, leat ”iežas giella”, ”iežas 
álgoálbmotgiella”, ”iežas eatnigiella” ja 
”unnitlohkogiella”. Dát doahpagat eai leat 
juridihkalaččat definerejuvvon olmmoš
vuoigatvuođainstrumeanttain (earret dan 
ahte ”guossebargiid giella” ja almmolaš 
gielaid ”suopmanat”, sirrejuvvojit ”regionála 
gielain dahje unnitlohkogielain”, nugo dat 
leat definerejuvvon čállosis Eurohpálaš 
lihttu guvllolaš gielaid ja unnitlohkogielaid 
várás). Danne mii aŋkke juo fertet defineret 
doahpaga ”eatnigiella” nugo dat lea geava
huvvon dán girjjis. 

Olbmuid čilgejeaddji definišuvnnaid 
hárrái lea dárbu mearridit guhtemuš defini
šuvdna galgá gustot. Galgágo leat siskke
beallásaččaid definišuvdna, namalassii 
álbmoga iežas čilgehus das mii lea ”iežaset 
giella” dahje ”eatnigiella”? Vai galgágo 
olggobeallásaččaid definišuvdna, namalassii 
olggobeallásaš čilgehus mas earát (ovda
mearkka dihtii stáhta, álbmotregisttar, 

lágat ja láhkačoahkit, skuvla, olggobeallásaš 
dutkit) definerejit mii lea sin ”iežaset 
giella” dahje ”eatnigiella”? Váilevaš ovtta
dássásašvuođa geažil fámu hárrái dávjá eai 
leat ”objektiiva” dovdomearkkat das mii 
definerejuvvo (ovdamearkka dihtii ”un
nitlohkogiella” dahje ”eatnigiella”) mii lea 
mearrideaddji, muhto definerejeaddji ja 
definerejuvvon olbmo gaskavuohta. Danne 
dát doahpagat leat gaskavuođalaččat. Ii leat 
miige ávkkiid dadjat ahte mu eatnigiella lea 
X, jos stáhta ovddasteaddjit dadjet ahte dat 
lea Y. Jos sierramielalašvuohta čuožžila, de 
lea dárbu šiehtadallat. Ja eanemus dáhpá
husain dat áššeoasálaš guđes lea eanemus 
fápmu ja alimus árvodássi, vuoitá ‘ákka
stallama’ ja sin olggobeallásaš definišuvdna 
fámuiduvvá. Nu leage dehálaš ráhkadit 
strategiijaid dasa mo lea vejolaš oaččo
hit earáid, maiddái stáhta, dohkkehit ja 
gudnejahttit iežas siskkebeallásaččaid defi
nišuvnna. Go eatnigielas lea sáhka, de dát 
duođaid galggašii leat vuođđudeaddji giela
laš olmmošvuoigatvuođain (GOVain) okta. 

‘Iežas giela’ soaitá leat vejolaš čilget 
seamma láhkai go ‘eatnigiela’. ‘Unnitlohko
giela’ lea váddát defineret nu guhká go 
álbmotrievttis ii leat miige dohkkehuvvon 
definišuvnnaid das mii unnitlohku lea . 
Vuos moai čohkkejetne iežame beroštumi 
eatnigielladefinišuvdnii  daid ÁČU-ol
bmuid várás guđiin lea gullu (namalassii 
guđet eai leat guluheamit), ja guđet aŋkke 
juo veaháš máhttet iežaset giela. Eatni
gielladefinišuvnnat (mat álgoálggus ráhka
duvvojedje 1970-logu álggus) čuvvot dás 
vulobealde (Tabealla 1, Skutnabb-Kangas 
1984: 18):

3	 Manne gielat ja eatnigielat leat nu dehálaččat?

Tabealla 1. Eatnigielladefinišuvnnat

Skutnabb-Kangas lea maiddái buktán 
ovdan máŋga tesa definišuvnnaid birra 
(vižžojuvvon dás: 2000: 108):

1. 	Olbmos sáhttet leat máŋga eatnigiela ja 
dat lea das gitta guhtemuš definišuvdna 
tabeallas1 geavahuvvo. 

2. 	Olbmo eatnigiella sáhttá nuppástuvvat 
máŋgii eallimis tabealla 1 buot defini
šuvnnaid vuođul, earret dan defini
šuvnna mielde man vuođđu lea álgu.  

3. 	Olbmos sáhttet leat máŋga eatnigiela, 
erenoamážit daid definišuvnnaid vuođul 
man vuođus lea álgu ja identifikašuvdna, 
muhto earáge eavttuid mielde. 

4. 	Eatnigiela definišuvnnaid lea vejolaš 
juohkit árvodásiid mielde dan vuođul 
man stuorra diđolašvuohta dain lea 
gielalaš olmmošvuoigatvuođaid birra. 
Servodaga diđolašvuođa dási lea vejolaš 
árvvoštallat, daid daddjojuvvon ja daja
keahtes definišuvnnaid mielde maid 
servodat geavaha iežas ásahusain45.

Čálli-guovtto vuođđobearrašat46 leat 
golmma vuosttas tesa ovdamearkkat; 
sierralágan eatnigielat mat sorjájit das mii 
definišuvnnaid lea geavahuvvon, eatnigiela 
molsun ja eanet eatnigielat go okta. Moai 
čilgejetne čuovvumušaid dasa mii guoská 
definišuvnna válljemii njealját tesa ektui.

Gielalaš eanetloguid hárrái (omd. 
olbmot guđet hállet dárogiela Norggas 
dahje japánagiela Japánas) dábálaččat buot 
definišuvnnat doibmet. Sii leat oahppan 
dárogiela/japánagiela vuosttasgiellan, sii 
atnet dárogiela/japánagiela iežaset giellan, 

Eaktu 	 Definišuvdna

ÁLGU	 Vuosttas giella maid olmmoš oahppá
Identifikašuvdna	 a)	 Giella maid olmmoš atná iežas giellan
a)	 Siskkebeallásaččaid (iežas)	 b)	 Giella maid earát atnet du eatnigiellan
b)	Olggobeallásaččaid (earáid)	
		
Gelbbolašvuohta	 Giella maid olmmoš máhttá buoremusat

Doaibma	 Giella maid olmmoš geavaha eanemusat

earát atnet dárogiela/japánagiela sin eatni
giellan, sii hállet dárogiela/japánagiela 
buoremusat ja sii geavahit dárogiela/
japánagiela eanemusat. Ja nu sáhttetge buot 
definišuvnnat ovttas čoahkádussan doai
bmat sin hárrái. 

Jos ÁČU-olbmot ásset ja barget dakkár 
guovllus mas eanetlohkogiella (dahje 
ovddeš koloniijagiella) lea ollu gievrrat 
go eará gielat, de dalle dát gievrrat giella 
dábálaččat lea dat giella mii geavahuvvo 
eanaš formála, ja dávjá eahpeformálage, 
oktavuođain. Danne ii lea rievttalaš 
geavahit doibmii vuođđuduvvon eatni
gieladefinišuvnna (”dat giella maid olm
moš eanemusat geavaha”) ÁČU-olbmuid 
giellageavaheami birra, go sii eai friddja 
sáhte válljet geavahit gievrrat giela eane
musat. Dajaldat “ii rievttalaš” dán okta
vuođas mearkkaša ahte doibmii vuođđu
duvvon definišuvdna ii vuhtii váldde 
gielalaš olmmošvuoigatvuođaid, ja ii eisege 
olbmo vuoigatvuođa friddja válljet geavahit 
dan giela mii lea su eatnigiella; válljet iežas 
siskkobeallásaččaid definišuvnna. 

Jos ÁČU-olbmot ožžot oahpahusa 
gielladuššadanprográmmain, namalassii 
go oahpahusa gievrrat giella lea oahpa
husgiella, de gievrrat giella dávjá šaddá dat 
giella maid sii hálddašit buoremusat eanaš 
formála oktavuođain (jos sii doarvái guhká 
leat oahpahusvuogádagas). Danne ii leat 
rievttalaš geavahit eatnigielladefinišuvnna 
mii lea vuođđuduvvon gelbbolašvuhtii 
(”dan gillii maid olmmoš hálddaša buore
musat”). Sis soaitá leat leamaš sávaldat 
oahppat iežaset álgogiela hálddašit 

álladássásaččat, muhto skuvla ii leat dorjon 
sin doarvái bures dan ollašuhttit ja dávjá 
dat baicce lea mieleavttus heađuštan sin 
dan oahppamis. 

Dávjá lea dat vuohki mas veahkkálagaid 
geavahuvvojit álgui vuođđuduvvon eatni
giella ja siskkobeallásaččaid identifika
šuvdnii vuođđuduvvon eatnigiella buorre 
eatnigielladefinišuvdna ÁČU-olbmuide. 
Dalle šaddá eatnigiellan dat giella dahje 
dat gielat maid sii álggus ohppe ja maid sii 
atnet iežaset giellan.

Muhto leat spiehkastagat main ii 
datge leat doarvái buorre, rievttalaš 
ja gudnejahtti definišuvdna. Dakkár 
dehálaš spiehkastat leat olbmot guđet eai 
gula maidege. Guluhis mánáin 90-95 % 
sturrosaš oasis leat vánhemat geain lea 
gullu. Jos dat mánát galggašit oažžut buori 
oahpahusa, de sii fertejit árrat jo oahppat 
mearkagiela, ja formála oahpahusa eanaš 
oasis ferte mearkagiella leat oahpahusgiella. 
Dakkár dáhpáhusain mánás ja vánhemiin 
ii leat seamma eatnigiella. Rievttaleamos 
eatnigielladefinišuvdna eanaš guluhis 
mánáid hárrái lea ahte dat lea dat giella 
maid sii atnet iežaset giellan, vaikko vel sii 
eai soaittege leat oahppan dan álgogiellan. 
Dávjá dát sáhttá, ain jo maŋŋil, geava
huvvot veahkkálagaid olggobeallásaččaid 
identifikašuvnnain; dainna gielain maid 
earát atnet leat dáid olbmuid eatnigiellan. 
Guluhis mánáin lea mearkagiella áidna 
giella mainna sii ollásit sáhttet dovddahit 
iežaset. Sii eai máhte dovddahit iežaset 
dan gillii njálmmálaččat muhto čálalaččat. 
Danne lea vejolaš lasihit muddejuvvon 
definišuvnna mii lea vuođđuduvvon 
gelbbolašvuhtii; eatnigiella lea dat giella 
maid guluhis olbmot atnet iežaset giellan, 
ja mainna sii dievaslaččat sáhttet dovddahit 
iežaset (gč. Skutnabb-Kangas 2008b mas 
lea dárkilat ákkasteapmi).

Eará dehálaš spiehkastat lea álgo
álbmogiidda, čeardaálbmogiidda dahje 
unnitloguide gullevaš mánáid bákkolaš 
ovttaláhkadeapmi. Jos bággejuvvon ovtta
láhkádeapmi lea dáhpáhuvvan jo vánhen- 
dahje váhnenvánhenbuolvvas, de ii leat 
rievttalaš geavahit álgui vuođđuduvvon 
eatnigielladefinišuvnna dannego vánhemat 
eai leat geavahan (dahje eai leat máhttán 

geavahit) eatnigiela (omd. sámegiela, 
maliseet-giela dahje áinu-giela) go leat 
gulahallan mánáideasetguin. Dakkár 
dáhpáhusain livččii identifikašuvdnii 
vuođđuduvvon eatnigielladefinišuvdna 
áidna rievttalaš definišuvdna. 

Mii de dáhpáhuvvá jos ÁČU-mánná 
dahje guluhis mánná II leat nu lihkkoš 
go sii geain leat leamaš vánhemat dahje 
fuolaheaddjit guđet buohkat jo álggu rájis 
leat geavahan eatnigiela mii definerejuvvo 
indentifikašuvnnain, ja leat ožžon eanaš 
oahpahusa dan gillii? Jos mánás ii ollenge 
leat máhttu dán eatnigielas, leago dalle ain 
vejolaš gohčodit dan eatnigiellan? Moai gal 
čuoččuhetne ahte lea vejolaš identifiseret 
iežas gielain maid olmmoš ii máhte. Áib
bas vejolaš lea ahte olbmos lea dakkár 
eatnigiella maid ii hálddaš (dahje maid 
olmmoš ii hálddaš ollásit). ÁČU-olbmuid 
gaskkas leat ollu dakkár ovdamearkkat47.

Jos dát dohkkehuvvošii álbmotrievttis 
(ja dat ii leat dássážii vel geahččaluvvon 
riektevuogádagas), de gustojuvvošedje dat 
hárvves vuoigatvuođat mat gieđahallet 
gáibádusa oažžut oahpahusa eatnigillii ja 
eatnigielas, maiddái ÁČU-mánáide máŋgga 
ealáskahttinprográmmas ja bealjehis 
mánáidege. 

Go bággejuvvon ovttaláhkádeapmi lea 
dagahan ahte AČU-giella duođaid orru 
jávkamin (lea ‘duššamin’, dárbbaša ođas
mahttima) dahje lea ‘uhccán fuolahuvvon’ 
(áitojuvvon, dárbbaša ealáskahttojumi), 
de strategiija sáhttá (dahje berre?) leat 
DUŠŠEFAL geavahit dakkár eatnigiella
definišuvnna mii lea vuođđuduvvon 
siskkobeallásaš dovdámii (identifika
šuvdnii) go olmmoš gáibida alcces dievas 
oktagaslaš ja oktasaš gielalaš olmmoš
vuoigatvuođaid, beroškeahttá das leš dal 
áddenmáhttu dahje hállanmáhttu dan 
eatnigielas maid olmmoš atná iežas eatni
giellan, dahje jos olmmoš vel ii leš dan giela 
geavaheaddji.  

Nu lea bealjehis mánáidge dáfus, ja 
dás čielgasit lea dárbu gáibidit heivvolaš 
diehtočohkiid gulli vánhemiid ja bealjehis 
mánáid várás.

Seammás go mii rahčat buoridan 
dihtii vuoigatvuođa oažžut oahpahusa 
mas eatnigiella lea oahpahusgiella, mas 

eatnigiellan definerejuvvo dat giella 
maid olmmoš atná iežas giellan, de moai 
oaivvildetne ahte buhtadusa gáibideapmi 
massojuvvon eatnigiela geažil berre 
ovddiduvvot riektevuogádagas. Muhtun 
dakkár áššit  leat jo ovddiduvvon. Dan 
ovdamearkkas mii lea dás vulobealde ja 
mii lea vižžojuvvon Austrálias, gáibiduvvui 
buhtadus giela geažil:

“Austráilia federála duopmostuollu 
lea gávnnahan ahte Queenslándda 
eiseválddit vealahedje12-jahkásaš 
gándda go eai fállan sutnje mearkagiela 
dulkka skuvllas. Gánda gean 
akademihkalaš gelbbolašvuođa Deaf 
Children Australia lea árvvoštallan 
leat guđajahkásačča dásis, oaččui $ 
64 000 buhtadussan boahtteáigásaš 
ekonomalaš dienasmassimiid ovdii maid 
váillalaš oahpahus lea sutnje dagahan. 
Dát duopmu sáhttá šaddat dehálaš 
olahussan bealjehemiid oahpahussii 
Austrálias go dat nanne ahte bealjehis 
mánáin lea vuoigatvuohta skuvllas 
oažžut dulkka gii hálddaša austrálialaš 
mearkagiela (AUSLAN).” Gáldu: SIGN 
Matters, geassemánnu 2005.

Vejolaš soaitá leat oažžut buhtadusa 
eatnigiela massima geažilge48.

Moai ávžžuhetne lohkkiid jurddašit mii 
lea sin eatnigiella sierranas eavttuid vuođul, 
ja leago dat nuppástuvvan áiggi mielde. 
Jurddašehket tesaidge ja árvvoštallet čuov
vumušaid maid iešguđet definišuvnnat 
dagahit. Čuovvovaš oasis moai áigo geah
čadit dárkileappot mat váikkuhusaid leat 
ÁČU-gielaide go ÁČU-gielat measta eai 
oppa geavahuvvoge skuvllas. Dasto moai 
áigo buktit ovdan ÁČU-olbmuid oaiviliid 
eatnigiela ja giela mávssolašvuođa birra.

3.2	 Giela/eatnigiela dehálašvuohta – 
álgoálbmogiid oaivilat 

Optimisttalaš meroštallamat máilmmi 
gielaid ovdáneami hárrái čujuhit ahte 
unnimusat 50 % dálá hállangielain sáhttet 
leat jávkan dahje leat hui áitojuvvon 
(”jávkan” dahje ”jávkamin”) sullii jagi 
2100. Dát meroštallan maid Michael 

Krauss (1992) lea dahkan, geavahuvvo 
maid arvat UNESCO-dokumeanttain 
(geahča ovdamearkka dihtii http://
www.unesco.org/endangeredlanguages 
ja prográmmacealkámuša Education 
in a Multilingual World (UNESCO. 
2003c) http://unesdoc.unesco.org/
images/0012/001297/129728e.pdf). Pessi
misttalaš muhto eai áibbas eahperealisttalaš 
meroštallamiid mielde, sáhttet nu ollu go 
90-95 % buot hállangielain jávkat dahje 
šaddat hui áitojuvvon dillái dán jahke
čuođi mielde. Dát lea Kraussa maŋi
muš meroštallan (ovdamearkka dihtii 
Krauss 1996, 1997). UNESCOs Intangible 
Cultural Heritage Units Ad Hoc Expert 
Group on Endangered Languages (gč. 
UNESCO 2003a, gč. maid UNESCO 2003b, 
c) geavaha dán bahámus meroštallama 
iežas raporttas Language Vitality and 
Endangerment (http://portal.unesco.org/
culture/en/file_download.php/1a41d53cf
46e10710298d314450b97dfLanguage+Vi
tality.doc). Sullii jagi 2100 eai soaitte leat 
báhcán go dušše 300-600 hállangiela mat 
eai leat áitojuvvon duššat, ja maid vánhen
buolva oahpaha mánáidasas. Dát gielat 
soitet leat muhtumat dain gielain main 
odne leat eanet go miljon geavaheaddji ja 
vel muhtun eará gielatge (Krauss 1992). 

Eanaš gielat mat jávket, leat álgoálbmot- 
dahje čeardagielat (gč. Harrisona 2008, 
mas leat muhtun ovdamearkkat), ja dáid 
meroštallamiid mielde máilmmi eanaš 
álgoálbmotgielat duššet. Oahpahus lea 
deháleamos sivaid searvvis okta mii dagaha 
ahte gielat jávket. 

Moai čuoččuhetne ahte dat giellamolsun 
maid ollu ÁČU-mánát vásihit ii leat sin 
dáhtu mielde jos livčče molssaeavttut, 
ja jos vánhemiin livčče doarvái buorit 
dutkamii vuođđuduvvon dieđut das maid 
guhkesáigásaš váikkuhusaid sin “vál
ljen” dagaha. ONa jagi 2004 mannosaš 
Human Development Report nammasaš 
raporttas kultuvrralaš friddjavuohta 
čatnasa giellavuoigatvuođaide ja olbmo 
ovdáneapmái (http://hdr.undp.org/reports/

global/2004/) dainna čuoččuhusain ahte:

eai leat gievrrat váikkuhangaskaoamit 
‘movtiidahttit’ oktagasaid ovttaiduvvat 

gievrrat kultuvrii go ekonomalaš, 
sosiála ja politihkalaš dilálálašvuođat 
mat čuhcet sin eatnigillii. Dakkár 
ovttaláhkádeapmi ii dáhpáhuva 
mieleavttus jos lea iežas eatnigielas ja 
iežas boahtteáiggis sáhka. 

Dávjá ÁČU-olbmuin lea vuđolaš ádde
jupmi dain ovttaláhkádanproseassain 
mat doibmet dán giellamolsumis dahje 
gielladuššadeamis ja maid dat sáhttet 
dagahit. Muhto dán rádjai eanaš ÁČU-
olbmuin leat váilon sihke molssaeavttut ja 
dutkanvuđot máhttu das maid sii berrejit 
dahkat, vaikko sii leat diehtán sihke 
čuovvumušaid ja ollu dain fáktoriin mat 
dan dagahit.

Maid de ÁČU-olbmot ieža jurddašit 
iežaset giela dahje eatnigiela dehálašvuođa 
birra? Maid sii jurddašit iežaset gielaid, 
kultuvrraid ja identitehtaid ”billisteami” 
birra, iežaset billisteami birra álbmogin, 
ja dasge mo fysalaš ja gielalaš dahje kul
tuvrralaš  billisteapmi ovttas doibmet? 
Ovdamearkkas 1 moai bukte ovdan muh
tun sánis sátnái geardumiid mat muitalit 
man dehálaš giella lea álgoálbmogiidda, 
čeardaálbmogiidda ja unnitloguide, ja vel 
gievrrat joavkkuid ovddasteaddjiidege: 

Ovdamearka 1. 
A.	‘Min giella lea duššamin, ja dat lea 

bieđganeami vuosttas mearka. Min 
álbmoga eallinvuogi vuođđun fertejit 
leat njeallje oasi; árbi, kultuvra, árv
vut ja giella, ja jos okta dain jávká, 
de dat bieđganišgoahtá. Dalle ihtet 
dakkár čoahkkáigahččama mearkkat; 
alkoholisma ja alkohola boasttugeava
heapmi’ (Randy Councillor, ojibway, 
čielgadanguovddáža jođiheaddji Onta
rios, Kanádas, iešge ovddeš ‘juhkki’, 
Richardsona 1993: 25 mielde).

B.	 ‘Olmmoš guhte bággehallá guođđit iežas 
giela, massá eallinulbmila. Álbmogis lea 
genehtalaš siellu. Dan lea vejolaš buore
musat gaskkustit iežas gielain’ (Andres 
Sütö, ungáralaš gierječálli Transilvánias 
eret, Románias).

C.	‘Giella lea juohke čearddalaš kultuvrra 
ollašuhttin, ja jos ovttaláhkádeapmi 
jávkada identitehta, de álbmotge jávka

duvvo’ (Bari 1996: 67. Károly Bari, 
romálbmogii gulli diktačálli – gč. maid 
Roma Rights).

D.	’Luonddu suopman gullo gielasteamet’ 
(National First Nations Elders/Language 
Gathering, Mi’gmaq Nation, Kanádas).

E.	 ‘Olmmošsohkagotti garraseamos gárren
ávnnas lea dieđusge sátni’ (Rudyard 
Kipling, 1923)

F.	 ‘Álbmogis lea álkit vearjjuid eret váldit 
go dan giela. Mašinbissut jaskkodit 
ovdalgo duoldi njálmmit mat bajidit nu 
ollu iešguđetlágan sániid almmi guvlui’ 
(Kosztolányi 1987: 27).

G.	‘Olmmošgoddit geain lei fápmu Duisk
kas, eai soaittáhagas boaldán girjjiid 
(ovdalgo sii krematoriain bolde miljovn
naid mielde daid olbmuid rupmažiid 
geaid sii ledje goddán). Eai Franco eahc
citge Espánnjas soaittáhagas goddán 
Lorca, guhte lei ieš poesiija ovddastead
dji’ (Clancier 1996: 28).

H.	 ‘… giella ja kultuvra eai leat dušše sánit 
ja stávvalat, muhto … lea vuoiŋŋalaš 
oktavuohta sivdnideaddjiin. Go mun 
bessen rohkadallat iežan gillii, de dat 
lei dego vuosttas vuoiŋŋastat maŋŋágo 
váibmo-geahpesmašiinnas luite mu 
luovus. Giella ja kultuvra lea náhpečoal
li sivdnideaddjái’ (Task Force 2005: 62).

I.	 ‘Jos mii sirret giela ja kultuvrra, de 
dalle giella ráddjejuvvo reaidun, dávvi
rin … Giellamet ja kultuvramet leat 
identitehtamet ja čájehit geat mii leat, 
gos mii boahtit ja gosa mii leat manna
min’ (Task Force 2005: 58).

J.	 ‘Mii bođiimet luonddus; dáin eatnamiin, 
min iežamet eatnamiin. Mii gullat 
deike, leat daid oassi ja gávdnat dain 
identitehtamet. Giellamet ii goassege 
heaitte čájeheames midjiide dan 
duohtavuođa. Dán ferte olmmoš áddet 
jos galggaš áddet manne dat lea nu 
dehálaš midjiide, ja duohtavuođas 
oppa Kanádaige, seailluhit, nannet ja 
ovddidit álgoálbmogiid, inuihtaid ja 
metisálbmoga gielaid ja kultuvrraid.’ 
(Task Force 2005: 24). 

K.	“Lucille Watahomigie, pedagoga gean 
eatnigiella lea hulapai-giella, yuman-
giella Davvi-Arizonas, muitala midjiide 
dán ovdamearkka mii lea váldon muita

lusas su álbmoga álggu birra: ‘Álggus go 
álbmot sivdniduvvui Spirit Mountain 
nammasaš váris, Boarrasat viellja 
ja Nuorat viellja oaččuiga bagadusa 
sivdnideaddji višuvnnaid bokte oahpahit 
álbmogii kultuvrralaš árvvuid ja 
morála, ja mo easkka sivdniduvvon 
álbmot galgá eallit. Buot gohččumat 
bagaduduvvojedje álgogillii… [H]
ualapa-gillii … lea attáldat midjiide 
sivdnideaddjis … Ja bassi skeaŋka galgá 
oahpahuvvot buolvvas bulvii, eatge mii 
sáhte dan diktit jápmit… (Watahomigie 
1998: 5, maid McCarty 2008: 20 
geardduhii).

L.	 “Sániiguin’Yaquis-giella lea min álbmo
ga sivdnideaddji Itom Achaia attáldat’, 
álgá Yaqui Tribal Language Policy, 
‘ja danne dan galgá gudnejahttimiin 
gieđahallat. Giellamet don doloža rájis 
lea leamaš kultuvrralaš ja vuoiŋŋa
laš árbámet vuođđu man haga mii eat 
birge go mii galgat eallit sivdnideaddjá
met dáhtuid mielde … Yaqui lea áiggiid 
čađa leamaš ja galgá buot boahttevaš 
áiggiid leat eatnigiellamet, lunddolaš 
jurddašan- ja gulahallangaskaoapmá
met’ (geardduhii Zepeda 1990: 250-251, 
McCarty 2008: 203 geardduhus dás).

M.	“Tohono o’odham-álbmoga giellapoli
tihkka, aisttan Ofelia Zepeda, giella
dutki ja dán álbmogii gulli olmmoš, 
‘cealká maid čielgasit … ahte giella lea 
sivdnideaddji attáldat ja … ahte ii miige 
eará čearddaid sáhte dán skeaŋkka 
gáibidit alcces. Dat dat dahkáge min 
tohono o’odham-álbmogin’…’” (gearddu
hii McCarty 2008: 203).

N.	Mary Joy Elijah (2002) geardumat 
dás: Resolution No. 9/90 Protection 
of First Nations’ Languages, Special 
Chiefs Assembly, Ottawa, Ontario 
– juovlamánu 11. b. 1990, Georges 
Erasmus National Chief:

FÁDDÁ: Álgoálbmogiid gielaid gáhtten 
DANNEGO giella lea njulgetstaga sivdni

deaddjis attáldat ja
DANNEGO álgoálbmotgielat leat ieš 

váldocakkit mat čájehit geat mii leat 
álbmogin ja

DANNEGO kultuvramet ii sáhte eallit 

gielaideamet haga ja
DANNEGO vuoigatvuohta geavahit ja 

oahpahit mánáidasamet álgogielai
deamet lea lunddolaččat árbejuvvon 
álgoálbmotvuoigatvuohta ja sohppojuv
von vuoigatvuohta,

DE LEA DAN GEAŽIL MEARRI
DUVVON go leat dán riikka álgo
álbmogat ahte álgoálbmotgielat 
fertejit gáhttejuvvot ja ovddiduvvot álgo
álbmoga árbbi vuođđudeaddji oassin, 
ja ollásit vuhtii váldojuvvot Kanáda 
vuođđolágas, ja

DASTO VEL LEA MEARRIDUVVON 
AHTE federála eiseválddiin lea morá
lalaš ja juridihkalaš geatnegasvuohta 
šiehtadusaid geažil (mat leat dahkko
juvvon ovdalgo konfederašuvdna ása
huvvui) ja láhkačohkiin fállat doarvái 
resurssaid maiguin lea vejolaš dáhkidit 
ahte álgoálbmogiid gielat besset geavahit 
dán vuoigatvuođa. 

O. Ko te reo te tāhuhu o tēnei whare 
(Giellamet lea dego dán viesu hárje
bielká, namalassii álgoálbmotgiella lea 
guovdileamos ášši go sáhka lea álbmoga 
leahkimis.) (Maori-sátnevájas, maid 
Vaughan Rapatahana sáddii e-poasttas 
njukčamánu 3. b. 2009.)

Go moai dárkilit guorahalle ÁČU-jie
naid dás bajábealde, de moai oidne ahte 
máŋggas, vaikko eai eatnašat gal, váldet 
ovdan čuolbmačilgemiid mat gusket 
identitehtii. Ruth Rubio-Marín (vuođ
đoláhkarievtti professor Sevillas, Es
pánnjasa) dieđuid mielde lea vejolaš 
earuhit guovttelágan čalmmusteami 
gielalaš olmmošvuoigatvuođaid hárrái. 
Vuosttas lea ”ekspressiiva beroštupmi 
gielain identitehtamearkan”, ja nubbi fas 
lea ”instrumentála beroštupmi gielain 
gulahallangaskaoapmin” (Rubio-Marín 
2003: 56). Dát leat viehka lahka dan maid 
moai (Skutnabb-Kangas & Phillipson, 
omd. 1994) letne gohčodan ”dárbbašlaš” 
ja ”riggudanulbmillaš” vuoigatvuohtan. 
Ekspressiiva (dahje eahpeinstumentála) 
giellačalmmusteapmi: 

geahččala sihkkarastit olbmui vejolaš
vuođa iežas eatnigielain leat oadjebas 

giellabirrasa oassin, ja addit giellajovkui 
govttolaš vejolašvuođa iežas kultuvrra
laš seailluheapmái (Rubio-Marín 2003: 
56).

Dušše dáid vuoigatvuođaid Rubio-
Marín atná ”giellavuoigatvuohtan duohta 
áddejumi mielde” (2003: 56), namalassii 
ahte dáid lea vejolaš áddet gielalaš olmmoš
vuoigatvuohtan. Dajaldat bajábealde 
siskkilda ÁČU-olbmuid oktagaslaš vuoigat
vuođaid ja sin oktasaš čáppa oasáiduvvama 
vuoigatvuođaid. Dákkár ekspressiiva 
vuoigatvuođat, dahje dakkáriid váilun, dat 
eanaš bohtet ovdan ovdamearkan geardu
miin.  

Coahkásit árvvoštaladettiin orrot oahpa
hussii guoskevaš giellavuoigatvuođat 
eambbo guoskkaheamen instrumentála 
vuoigatvuođaid. Dakkár instrumentála 
giellačalmmusteapmi:

geahččala sihkkarastit ahte giella ii 
hehtte vuoigatvuođaid main lea gielalaš 
dimenšuvdna beaktilit geavahuvvomis, 
ii hehtte olbmuid jierpmálaš vuogi 
mielde searvamis almmolaš ásahusaide 
ja demokráhtalaš proseassaide, iige 
hehtte olbmuid atnimis ávkki sosiála ja 
ekonomalaš vájolašvuođain mat gáibidit 
giellamáhtu (ibid).

Muhto dat oahpahusulbmilat mat 
buktojuvvojit ovdan oasis 4.1 ja vel dat 
oahpahussii guoski giellavuoigatvuođat 
mat árvvoštallojuvvojedje kapihttalis 
2, čájehit čielgasit ahte buorre ÁČU-
oahpahusa vuođus leat sihke ekspressiiva 
ja instrumentála ulbmilat. Dađe bahát lea 
fuones váikkuheapmi dakkár áddejupmái 
go muhtun instrumentalisttat čuoččuhit 
ahte sii guđet beroštit ekspressiiva 
áššebeliin, hilgot daid gulahallamii 
guoskevaš áššebeliid mat leat eambbo 
instrumentála (ovdamearkka dihtii 
ahte váilu ovttadássásaš luohkká- dahje 
sohkabeallevuđot beassan formála gielaide 
ja riikkaidgaskasaš gielaide). Divaštallamat 
mat jagi 2003 ledje Journal of Language, 
Identity and Education nammasaš 
áigečállagis leat ovdamearkan dán ovddeš 
earus maid vuođus leat guđđojuvvon 

oaivilat mat fas ođđasit geavahuvvojit. 
Seamma divaštallamat ledje jo 1960- ja 
1970-loguin sihke unnitloguid searvadeami 
birra (beroštit go sii eambbo iežaset gielas 
go bargguin), ja álgoálbmogiid gáibádusaid 
birra (beroštit go sii eambbo identitehtas, 
gielas ja árbevieruin go autonomiijas 
dahje eanavuoigatvuođain). Eanaš 
joavkkut beroštit dábálaččat goappatlágan 
vuoigatvuođain, sihke ekspressiiva ja 
instrumentála, ja dávjá leat ovttalágan 
vuoigatvuođat eaktun nuppelágan 
vuoigatvuođaide ja johtalit vel bajibuš 
dási ja vuolibuš dási gaskka. Mis máŋggas 
barget guktuid áššebeliiguin ja atnet daid 
ollisteaddjin, eaige dakkár beallin mat 
hilgot nubbi nuppi49.

Čuovvovaš oasis moai bukte ovdan 
ovdamearkka dakkár divaštallamis mas 
eatnigiela ja giela dábálaš ekspressiiv-
intrinsikála árvvu ovdanváldinge, hilgo
juvvo buot garraseamos vuogi mielde.  

3.3	 Reifiseren? Váldoáššin dahkan? 
Romantiseren? Ákkat mat unnidit 
eatnigiela/giela dehálašvuođa, ja 
vel muhtun vuosteákkatge

Čearddalašvuohta lea celkojuvvon leat 
duššan máŋgii dán ja mannan jahkečuođis, 
erenoamážit nuppi máilmmisoađi maŋŋá. 
Liberála dutkit leat čuoččuhan ahte etnalaš 
identitehta lea árbevirolaš, romantihkalaš 
iešvuođaláhkin govvideapmi mii jávká 
ođđaáiggáiduvvama, gávpoguvvama ja 
máilmmiviidosaš jođašahttivuođa mielde, 
ja daid sadjái bohtet eará solidaritehta 
ja identitehtat, dakkárat maidda gullet 
fitnolaš, sosiála, sohkabeallásaš, beroštuslaš 
ja stáhtiigullevaš, máilmmiviidosaš jna. 
bealit. Marxisttalaš dutkit čuoččuhedje 
ahte luohkkáigullevaš oskkáldasvuohta 
mii rasttida riikkarájáid boahtá čeardda
lašvuođa sadjái, ja ahte riikkaidgaskasaš 
proletariáhta ovttastuvvá máilmmi kapi
talismmain. Ollu postmodernisttalaš 
dutkit julggaštit dál ahte mis eai leat (eaige 
berre leat?) bissovaš identitehtat, duššefal 
soddjilis ja gaskaboddosaš nomádalaš 
seagáš identitehtat. Dan oaivila sullii lea 
datge, go muhtumat hállet gielalaš hámi 
ja gielalaš doaimma ovttasváikkuheami 

birra, ja šaddet loahpas vel čuoččuhit 
ahte gielalaš olmmošvuoigatvuođaid 
“objeakta”, namalassii aiddonassii “gielat”, 
eai leat logahahtti ovttadagat. Dannege eai 
leat eatnigielat. Buot gielat leat álelassii 
nuppástuvvamin, ja danne dihto gielaid 
ráddjenbargu sáhttá buoremus dáhpáhusas 
duššefal govvidit giela nugo dat lea dihto 
áiggi ja báikkis (Reagan 2004: 44). Giella 
lea “loahpaloahpas idioleavttaid čoahkki 
[guđege geavaheaddji hállangiella] mat leat 
mearriduvvon gullat oktii dakkár sivaid 
geažil main ii leat mihkkege dahkamušaid 
gielain” (ibid. 46). Vuđolaš ákkastallamat 
leat das, ahte gielat eai eale dakkár 
objeaktan dutkamii mat leat logahahtti 
ovttadagat Sinfree Makoni ja Alastair 
Pennycooka artihkkalis “Disinventing 
and (Re)Constituting Languages”, mii lea 
jagi 2005 manu, ja sudno jagi 2007 girjjis. 
Soai orruba menddo álkit cealkimin 
dábálaš duohtavuohtan, mii ii heive oppa 
máilbmái, dan duohtadili ahte máŋga 
“giela” leat Afrihkás duođaid gilvaleaddji 
kristtalaš joavkkuid vuolggahusbargiid 
hutkosat, ja maiddái eurohpálaš stáhtaid 
vuolggahusbargiid hutkosat, mat juoga
dedje Afrihká gaskaneaset jagiid 1878-90 
áiggi. Vuolggahusbargit álge gohčodit 
máŋga suopmana mat gulle ovttat gillii 
sierra giellan, ja badjelmearástalle go čilge
jedje erohusaid. Dallege go oktat giella 
geavahuvvui viiddis guovllus maid euroh
pálaččat juogadedje arvat “stáhtan”, sii dávjá 
dadje giela geavaheaddjiidet ahte sii hálle 
sierra “gielaid” (gč. omd. Alexander 1992). 
Muhto dat čuoččuhus, ahte máilmmi eanaš 
gielaid vuolggahusbargit hutke, ii soaba 
duohtadillái eanaš sajiin Afrihká olggo
bealde. 

Jan Blommaert dadjá ahte dakkár gielaid 
namat go eŋgelasgiella, swahili dahje kiin
nágiella gullet “álbmotideologiijaid máil
bmái”, ja “duššefal áibbas hárve dat heive
jit sosiolingvisttalaš dutkamiid fáddán” 
(Blommaert 2005: 390). Deba čuočču
huvvoge ahte mii geat beroštit gielain dahje 
eatnigielain, leat reifiseremin (= dahkamin 
juoidá mii lea abstrákta eanet konkrehta 
dahje ávnnaslaš duohtavuohta go dat oppa 
leage) juoidá mii lunddolaččat álo lea 
nuppástuvvamin ja lea máŋggabeallásaččat. 

Áššáskuhttin lea, ahte mii romantiseret 
gielaid dehálašvuođa, erenoamážit eatni
gielaid ja daid mávssolašvuođa ÁČU-ol
bmuide ja sin identitehtii. Muhtun post
modernisttat, erenoamážit stáhtadiehttit, 
čuoččuhit ahte ii oktage giella leat dehálaš 
iige vel dárbbašlaš iešvuohta oktagaslaš 
dahje oktasaš identitehtaid huksemii (omd. 
May 2005). Sin oaivil lea, ahte lingvisttalaš 
identitehtat ja seagášvuođat čájehit ahte 
gielaid ja identitehtaid gaskkas ii leat miige 
oktavuođaid. Jos nu livččii, de eai dáhpá
huvaše dahje mealgadii eai dáhpáhuvaše 
giellamolsumat. Stephen May geassá 
čoahkkái oaiviliiddis čujuhettiinis arvat 
eará dutkiide, ja čuoččuha ahte lea: 

… viiddis ovttamielalašvuohta 
teorehtalaš sosiála- ja stáhtadiehtaga 
siskkobealde, ja lassáneaddji ovttamiela
lašvuohta sosiolingvistihka ja kritihkalaš 
geavahuslingvistihka siskkobealde, ahte 
giella ii leat eará go olbmo identitehtii 
sahte fáktor. Nuppiid sániiguin cealkki, 
de giella ii defiidne min, ja dat ii dárb
baš leat dehálaš iige vel soaitte leat 
dárbbašlaš oassi min identitehta hukse
mii, ii oktagaslaš iige vel oktasaš dásis. 
(May 2005: 327; čujuhusat vel John 
Edwardsii, 1985, 1994; Carol Eastmanii 
1984; Florian Coulmasii 1992; Abdelâli 
Bentahilai ja Eirlys Daviesii 1993; 
muhto gč. maid Maya čállin jagi 2001 
klassihkára mas leat eará oaivilat).

Dakkár oainnu váikkuhus lea čielggas. Jos 
giellageavaheapmi dušše lea čearddalaš 
identitehtii coages ášši, de ođđa giela 
oahppan guoská duššefal čearddalaš identi
tehta giellageavaheami beallái, iige ieš 
identitehtii. Danne dihto giela massin ii 
dagat dihto cearddalaš identitehtii ‘surgadis 
heavu’, dasgo identitehta hui álkit heiveha 
iežas ođđa gillii. 

… vuorjašuvvamii ii leat mihkkege 
sivaid das mii guoská čearddalaš iden
titehta bisuheapmái, nu guhká go áidna 
nuppástus mii dáhpáhuvvá, guoská 
gažaldahkii guđemuš giela mii galgat 
geavahit (Eastman 1984: 275).

Dat duohtadilli ahte ollu olbmuin leat 
eanet go duššefal okta eatnigiella, 
adnojuvvo maid duođaštussan hypotesii 
ahte ii mihkkege oktavuođaid leat giela ja 
identitehta gaskkas. Seagášgielalaččain eai 
leat čearddalaš eaige lingvisttalaš ruohtta
sat. Ruohtastuvvan adnojuvvo váldoáššin. 

Maid mii sáhttit buktit ovdan dáid 
čuoččuhusaid vuostá? Moai álgit identiteh
taiguin. Dieđusge mis buohkain leat eanet 
identitehtat. Mii sáhttit oktanage čilget 
iežamet omd. nissonolmmožin, sosialistan, 
ekologalaš eanadoallin, máilmmiássin, 
eadnin, nieidan, eamidin, dutkin, suopme
lažžan, skandinávialažžan, eurohpálažžan, 
noaideáhkkun, teosofan, musihkka- ja 
šaddoeahccin. Nu lea vejolaš dahkat almmá 
dan haga, ahte dát identitehtat dárbbašit 
šaddat vuostálagaid. Dihto áiggiid muhtun 
identitehtat šaddet leat deháleappot ja 
unnit eanet čalmmus ja deattuhuvvon áššit 
go eará identitehtat. Ođđa identitehtat 
bohciidit dahje bohtet lassin, ja nuppit fas 
váidot dahje jávket áiggi mielde. 

Beroškeahttá dás, de čearddalaš iden
titehtat, ja erenoamážit gielalaččat sajái
duvvan čearddalaš identitehtat, orrot lea
men mearkkašahtti muddui hui nannosat, 
juoga maid duot duháhiid mielde “čeard
dalaš” organisašuvnnat miehtá máilmmi 
njulgestaga čájehit50. Jim Cummins, gii 
maŋimuš guoktelot jagi maid lea bargan 
oahppiid “identitehtahuksemii” skuvllas, 
čállá ná: 

”duot guovdilis rolla mii lea identitehta
buorideamis (”identity enhancement”) 
fámuidahttá oahppiid rahčamušai
neaset oahppat … áidnalunddot unnit
lohkogielaid [main] lea unnán ávki sin 
doaibmamii dasttánaga go sii leat iežaset 
territorialaš avádagaid olggobealde, ja 
mat hárve dárbbašuvvojit sin aváda
gaid siskkobealde, dannego meal
gadii buohkat hálddašit gievrrat giela 
njuovžilit”. Joatkagis son válddahallá nu, 
ahte dát sin identitehta beliid nanus
mahttin buktá áigái “gullevašvuođa 
viiddiduvvon dovddu dannego sin 
identitehta čatnasa dan servodahkii 
masa giela hálli olbmot gullet. Sidjiide 
geain lea gielalaš gullevašvuohta 

iežaset čearddalaš dahje nationála 
duogážii, sin čehppodat njuovžilit 
hállat gielaset nanne sin gullevašvuođa 
ovddeš buolvvaide ja čatná oktagasaid 
persovnnalaš eallinmuitalusa čearddalaš 
dahje nationála joavkku oktasaš 
hirstorjái” (Cummins 2008: 1).

Eanaš álgoálbmot- ja čeardagielat leat 
“áidnalunddot unnitlohkogielat” nugo 
Cummins dan lea válddahallan (doaba 
lea vižžojuvvon Cenoz ja Gorter guoktás, 
2008). Sihke čearddalašvuohta ja olbmo 
čatnaseapmi giellasis dahje eatnigiellasis 
guovdilis kultuvrralaš váldoárvun (Smolicz 
1979) orru leamen vuođđuduvvon álgo
gálduide; don ‘riegádat’ dihto čeard
dalaš jovkui, ja dat mearrida mii šaddá 
du eatnigiella (dahje mat šaddet leat du 
eatnigielat jos dus leat guokte, ovdameark
ka dihtii jos dus leat vánhemat dahje 
fuolaheaddjit geat hállet goappáge giela) 
álggus. Dat mii dasto maŋŋá dáhpáhuvvá 
du čearddalašvuhtii, du idetitehtii ja du 
gillii dahje gielaide, ja mo dát hábme
juvvo ja ollašuhttojuvvo, dasa váikkuhit 
(áigeguovdilis) ekonomalaš dahje politihka
laš dilit, du sosiála dilálašvuođat ja du eallin 
maŋŋil.

Dát maid váikkuha dasa man muddui 
don lea diđolaš iežat čearddalašvuođas 
ja iežat gielas dahje gielain ja daid okta
vuođa dehálašvuođas. Dávjá eatnigiela 
geavaheaddjit eai dovdda dán oktavuođa, 
dannego sin giella ii goassege leat leamaš 
áitojuvvon. Nu čearddalašvuohta, identi
tehta ja eatnigiella vižžojuvvojit álgogál
duin, muhto daid hábmejit sosiála fámut.

Moai ean leat ovttaoaivilis daid dutkii
guin geat geahčadit čearddalašvuođa ja 
eatnigiela instumentála perpektiivvas, 
namalassii juoga manin maid mii sáhttit 
válljet (fuollat dahje eat fuollat, geavahit 
dahje eat geavahit) iežamet fuomášumiid 
ja háliidusaid mielde. Álgogálduid 
geažil mat ollet maŋosguvlui gitta min 
árra mánnávuhtii ja min persovnnalaš 
historjái, de ii leat vejolaš gieđahallat 
čearddalašvuođa iige giela, dahje iige vel 
identitehtage, dávvirin dahje gálvun maid 
friddja sáhttit válljet dahje bálkestit, jos 
mii dan háliidit, dego dat livččii boares 

fráhkka. Dan čájehit munno ovdamearkkat 
oasis 3.2., ovdamearkkas 1. ja maŋŋelis 
dán girjjis. Joshua Fishmana jagi 1997 
mannosaš girjjis In Praise of the Beloved 
Language. A Comparative view of Positive 
Ethnolinguistic Consciousness lea máilmmi
miehtásaš ovdamearkačoakkáldat. Olm
mošvuoigatvuođaadvokáhta-guovttos 
Mancini ja de Witte (2008: 247) buktiba 
ovdan oaivila mii lea áibbas earalágan go 
dat mat leat dás bajábealde sierramielalaš 
Maysa čuoččuhusain (2005: 327), go dadjá 
“ahte giella ii leat eambbo go sahte fáktor 
olbmo identitehtii”. Soai čálliba ahte lea 
“dábálaččat dohkkehuvvon ahte dihto giela 
geavaheapmi ii dušše doaimma funktionála 
gulahallama gaskaoapmin, muhto maiddái 
dovddaha dan olbmo kultuvrralaš iden
titehta ja vel dan kulturárbbi maid dán giela 
ovdalis geavaheaddjit leat ovddidan.”

Nuppi dáfus dat II mearkkaš ahte dát 
oasit eai leat rievddakeahttá, dahje ahte 
eai sáhte váikkuhuvvot dahje nuppá
stattojuvvot. Jos giella eanaš adnojuvvo 
dakkárin mii álo lea anus, iige danin mii 
lea čállojuvvon giellaoahppagirjin ja eará 
teakstan stirdudan dihtii dilálašvuođa gova 
(ja moai mihte dakkár geahčadanháltái), 
de moai sáhtte buohtastahttit ÁČU-
gielaid dainna maid arvat álgoálbmogiid 
ovddasteaddjit dadjet nuppástuhttima 
ja árbemáhtu birra. Dakkárge máhttu ii 
leat bissul nugo Four Directions Council 
Kanádas (1996, geardun Poseya barggus, 
1999: 4) válddahalai:

Dat mii árbevirolaš máhtus lea ”árbe
virolaš”, ii leat dan ahki, muhto vuohki 
mo dat lea ohppojuvvon ja geavahuvvon. 
Nuppiid sániguin cealkki dat sosiála 
proseassa mii čatnasa oahppamii ja 
máhtu oahpaheapmái, mii lea ere
noamáš juohke álgoálbmogis, dat lea 
“árbevirolašvuođa” guovdilis ášši. Ollu 
dan máhtus lea duohtadilis viehka 
ođas, muhto das lea sosiála mearkka
šupmi ja das lea juridihkalaš ieš
vuođaláhki mii lea áibbas earálágan 
go máhttu maid álgoálbmogat ohppet 
easkka boahtán sisafárrejeaddjiin ja 
industiijaservodagain (čálli-guoktá 
deattuheamit).

Jos sis geat hálddašit árbemáhtuid ain 
gohčodit dan “árbevirolažžan”, vaikko 
sii dihtet ja dohkkehit ahte dáid dieđuid 
“váimmus” máŋgga láhkai nuppástuvvá 
dađistaga, de berre leat vejolaš atnit 
nuppástuvvama siskkáldas ja dárbbašlaš 
mihtilmasvuohtan ii dušše máhtuid ja 
gielaid hárrái, muhto buot dan hárrái mii 
eallá. Dán áddejumis máhttu ja giella “ellet”, 
eaige leat museadávvirat. Dainna lágiin 
ii mearkkaš oktilis nuppástuvvan (ovda
mearkka dihtii go olmmoš viežžá ođđa 
teknihkalaš sátnevári eará gielain) ahte 
gielaid eallin moktege lea unnit duođa
laš. Daidda lea vejolaš geavahit nama. 
“Eatnigielat”ge leat “gielat” dán mearkka
šumis daidda olbmuide geat daid gáibidit 
(beroškeahttá das, gohčodežžetgo sii 
dahje earát daid giellan, suopmanin, vai 
giellanorbman). Dat ellet. Dalle sáht
tet eatnigielain leat namat. Nugo ÁČU-
olbmuid sánis sátnái geardumat dás 
ovdalis čájehedje, de sii eai ane gielaid ja 
eatnigielaid aivve duođalažžan”, muhto sis 
leat oaivilat mat leat garrasit vuostálagaid 
Maya oaiviliin, ahte lea “viiddis ovtta
mielalašvuohta teorehtalaš sosiála- ja 
stáhtadiehtagis, ja lassáneaddji oaidnu 
sosiolinvistihkas ja kritihkalaš geavatlaš 
lingvistihkas”; čuoččuhusat das ahte min 
eai “definere gielat, ja dat ii dárbbaš leat 
dehálaš dahje várra ii oppa dárbbášlaš oas
sige min identitehta huksemis, sihke okta
gaslaš ja oktasaš dásis” (May 2005: 327).

Danne leage dehálaš dutkat makkár 
dilálašvuođain ÁČU-olbmuid čeardda
lašvuohta ja giella sáhttet šaddat buorre 
fápmun ja vuoibmin, gáldun mii ovddida 
ovddasvástádusa olbmuid eallimis, iige 
gáldun dutkat “gávdnojitgo” čearddalaš 
identitehtat ja gielat. 

Muhto nugo lea dábálaš go lea sáhka 
áššiin mat leat dehálaččat álgoálbmogiidda 
ja čeardaálbmogiidda, de leat sin jienat 
divaštallamiin unnit eanet áibbas váilon 
(ja jos sin oaiviliid leat gerdojuvvon, de 
leat daid bogostahkan dahkan, eaige daid 
árvvusatnimiin duođas váldán). Sis ii leat 
alddineaset miige vuoigatvuođaid mearridit 
leago sis okta vai leatgo sis eanet eatnigielat 
main lea namma. Dán leat olggobeallásaš 
dutkit, byrokráhtat dahje politihkárat 

defiidnen sin ovddas. Dávjá leat sullasaš 
mearrádusat ja divaštallamat go dat mat 
dás bajábealde leat geavahuvvon váikkuhit 
ja muhtumin njuolgga doarjut dan, ahte 
ÁČU-gielat duššaduvvojit. Moai letne 
áibbas ovttaoaivilis Linda Tuhiwai Smith 
(2004) nammasaš maoridutkiin das, mas 
son áibbas bures árvvoštallá “autensitehta”, 
“váldoáššin dahkan” ja “vuoiŋŋalašvuohta” 
doahpagiid čilgehusaid, mas son čielggada 
mo álgoálbmogat daid doahpagiid dulkojit, 
ja son čoahkkái bidjá daid strategalaš reai
dun rahčamii, man ulbmil lea sielu čoavdit 
luovus koloniseremis. Maid son dadjá post
kolonialismma birra lea vejolaš geavahit 
daidda postmoderna diskkurssaide maid 
moai aiddo letne guoskkahan: 

Álgoálbmotakademihkárat orrot maid 
veahážiid mielde vávjigoahtán ahte post
kolonialisttalaš miellasodju lea šaddan 
dakkár strategiijan mii ođđasit áigu 
ásahit dahje gustojeaddjin dohkkehit 
ovdavuoigatvuođaid akademihkáriidda 
guđet eai boađe álgoálbmogiin, danne
go ‘postkoloniála’ diskursa lea defiidne
juvvon dakkár vuogi mielde mii ain 
sáhttá hilgut álgoálbmogiid ja min 
lahkaneami máhttui ja min dálá vuorja
šumiid (ibid.: 24).

3.4	 Lingvisisma ja árvodásiid ráhka-
deapmi

Giella lea čoavddadimenšuvdna, ovttas 
seađuin, sohkabeliin ja oskkoldagain, dan 
mohkkás proseassas mas servodatjoavkkut 
lágiduvvojit dásiide ja mas veaddjáivuohta 
dahje fápmu bisuhuvvo ja hábmejuvvo 
ođđasis, ja dat muhtumassii váldá ’náli’ saji. 
Giella geavahuvvo dađistaga eambbo jogo 
stivrengaskaomiid51 sajis dahje lassin, vai 
lea vejolaš bisuhit, legitiibmet, duohtan 
dahkat ja ođasmahttit eahpedássidis 
juogadeami das, mii guoská máilmmi 
njunušseađu (A-joavkku) ja ‘B-joavkku’ 
gaskasaš sihke struktuvrralaš fápmui ja 
ávnnaslaš resurssaide; namalassii máilmmi 
njunušseađu ja sin fámu vuollásaččaid, 
duoid dábálaš olbmuid, gaskavuođa. Rig
gáid ja gefiid erohusat leat muhtun muddui 
gielain huksejuvvon, nu ahte dat vuohki 
mo mii namahit iešvuođaid ja háleštit daid 

birra ja oamastit daid, ja dainna lágiin huk
set oktagasaid ja joavkkuid, legitiibme fámu 
ja resurssaid eahpedássidis juogadeami.  

Máilmmi riggát ja geafit huksejuvvojit 
maid muhtumassii čearddalaš álggu ja 
kultuvrralaš duogáža (kultuvrralaš kapitála) 
ektui ja dan giela ektui maid sii juogo 
máhttet dahje eai máhte (namalassii giela
laš kápitála ektui). Duot ođđa -ismmat, 
rasisma man vuođus lea kultuvrii ja čeard
dalašvuhtii vuođđuduvvon čilgenmálle 
(etnisisma) ja rasisma man vuođus lea 
lingvistihkkii vuođđuduvvon čilgenmálle 
(lingvisisma), gullet lahkalagaid oktii 
árbevirolaš rasismmain mas lea biologalaš 
čilgenmálle, ja leat árbevirolaš rasismma 
sadjái boahtimin. Rasismma, čearddalaš
vuođa ja lingvisismma definišuvnnat leat ná

	 ideologiijat, struktuvrrat ja geavat mat 
váldojuvvojit atnui legitiibmet, ollašuht
tit ja ođasmahttit fámu ja (sihke ávn
naslaš ja ávnnasmeahttun) resurssaid 
eahpedássidis juogadeami joavkkuid 
gaskka, daid gaskka maid várás defini
šuvdnavuđđui gullet

- 	 ”nálli” (rasisma mas lea biologalaš 
čilgenmálle)

- 	 čearddalašvuohta ja kultuvra (rasisma 
mas lea kultuvrralaš čilgenmálle: etnisis
ma)

- 	 GIELLA (rasisma mas lea lingvisttalaš 
čilgenmálle: lingvisisma) (Skutnabb-
Kangas 1988: 13).

Deba olbmot eai šat leat juhkkojuvvon 
joavkkuide main lea buorre dahje heajos 
beassanvejolašvuohta ávnnaslaš resurs
saide ja struktuvrralaš fápmui duššefal 
iežaset liikeivnni (’náli’) geažil, muhto 
maiddái iežaset čearddalašvuođa, kul
tuvrra ja dađistaga eambbo oskkoldaga52 
geažil, ja iežaset giela (eatnigielaset/eatni
gielaideaset ja iežaset máhtu dahje váilevaš 
máhtu geažil almmolaš ja/dahje ’riikkaid
gaskasaš’ gielain53). Dát mearkkaša dan, 
ahte nuppástus dáhpáhuvvá vealahusa ja 
rasismma hárrái mas lea biologalaš čilgen
málle, ja sadjái bohtet vealaheapmi mas lea 
kultuvrralaš/čearddalaš čilgenmálle (etni
sisma) ja vealaheapmi mas lea lingvisttalaš 
čilgenmálle (lingvisisma).

Lingvisisma lea dehálaš mearrideaddji 
fáktor das go mearriduvvo galgetgo ol
bmot geat hállet dihto giela, oažžut lobi 
beassat ávkineaset geavahit dievvasii 
iežaset gielalaš olmmošvuoigatvuođaid, 
eaige duššefal beassat geavahit “negatiiva 
vuoigatvuođa” suodjin boasttu geavahusa 
vuostái, muhto maiddái iežaset “positiiva 
vuoigatvuođa” vásihit stáhtalaš politihka 
mii doarju sin govttolaččat. Dakkár 
vuoigatvuođaid váilivuohta, omd. go ÁČU-
gielat eai leat váldojuvvon vuhtii skuvla
plánain, dagahit dan ahte ÁČU-gielat leat 
dakkár dilis mas eai leat oidnosis. 

Lingvisisma lea ollu eambbo juonalaš 
vuohki go áigumuš lea hehttet dihto giela 
geavaheami almmá válddekeahttá atnui 
dakkár irradeaktilis, rabas ja oinnolaš 
vugiid go giddagassii bidjamat, biinni
deapmi jna. (nugo omd. kurdalaččaid dilli 
ain lea, erenoamážit Turkkas54). De lea 
jo vuos nu, ahte álgoálbmogat ja čearda
álbmogat ja ollu unnitlogut hehttejuvvojit 
ovddideames gielaideaset mat gullet sin 
eallima deháleamos vuđđui, ja vuogit nu 
dahkat leat struktuvrralaččat ja vigga
mušaiguin kolonialiseret sin mielalági 
jáhkkit rievttalažžan ovttagielalaš reduk
šunismma55  jurdaga, ja lassin sii hehtte
juvvojit stuorrumis sierra joavkun dahje 
álbmogin mii dáhttu ieš beassat mearridit. 

Nuppádassii, de joavkkuin sáhttá 
gildojuvvot iešmearridanváldi dakkár 
čuoččuhusain ahte sii eai leat “álbmot”, 
muhto duššefal joavku dahje veahkadat, 
go sis váilu okta dehálaš eaktu mii lea 
álbmogis, namalassii giella. Sii hállet dušše
fal suopmana dahje dihto giellanorpma, ja 
mearkagiella ii gal leat mihkkege gielaid, go 
dat lea aivve ikonalaš. 

Goalmmádassii, de joavkkut duvdo
juvvojit oaidnemeahttunvuhtii ja biddjo
juvvojit álbmogin mearritkeahttáivuhtii 
dakkár unohis namahusaiguin maid geava
hit sin vuostái. Bealjehis olbmot eai adno
juvvo gielalaš unnitlohkun maid livččii 
vejolaš fátmmastit eurohpálaš lihttui mii 
gieđahallá guvllolaš ja unnitloguid gielaid, 
dasgo sii leat “duššefal” doaibmavádjit 
joavku (gč. Krausneker 1998, Skutnabb-
Kangas 2002). “Oahpahus berre maid 
áimmahuššat álbmotjoavkkuid geat eai 

vel leat guhkás ovdánan (’boaittobealde’), 
nissonolbmuid ja oktagasaid geain ii leat 
doarvái buorre birgenláhki, mánáid geat 
hállet unnitlohkogiela ja doaibmavádjit 
mánáid”, nu čállá National Curriculum 
Framework for School Education Nepálas 
(NCF) (2007) oasis 3.3.6., s. 34, maid čálli-
guovttos deattuheaba. Indias ain geavahit 
namahusa “backward” almmolaččat, ja 
India sosiologiija vuođđudeaddji, professor 
Govind Sadashiv Ghurye, geavaha omd. 
namahusa “backward areas” (s. 116), 
“backward tribes” ja “backward people” 
(omd. s. 124) girjjistis The Scheduled Tribes 
of India (maŋimus čadnojuvvon girji 
ilmmai jagi 1995).

Njealjádassii, de olbmuide jáhkihuvvo 
ahte sihke dát ja duot eahpedássidis juoh
ku fámu ja ávnnaslaš resurssaid dáfus 
vuođđojurdagiid mielde lea rievttalaš, go 
sii geahččalit kolonialiseret olbmuid miella
lági gievrrat joavkkuid oaiviliiguin, maid sii 
buktet ovdan (gievrrat) giela geavahettii
neaset. Eanaš ákkat mat geavahuvvojit 
omd. gieldit bealjehemiid oažžumis daid 
bálvalusaid maid sii berrešedje oažžut, 
gullet dán šládjii (gč. omd. artihkkaliid dás: 
Dirksen Bauman, doaim. 2008).

Go visot dát buohtastahttojuvvojit 
fysalaš kolonialiseremiin, fysalaš veahka
válddiin ja rasismmain mas lea biologalaš 
čilgenmálle, de dat leat juonalat ja bahát 
vuohki stuorrudit olbmuid gaskasaš ero
husaid máilmmis, vai lea vejolaš nuppá
stuhttit gefiid dakkár olmmožin geat eai 
goassege oaččo eai maidege, ja čiegadan 
dihtii njunušseađu ovddasvástádusa das 
ahte eana dađistaga johtileappot manná 
heavu guvlui. Nugo lea daddjojuvvon dás 
ovdal, de ollu dutkit jáhkket ahte dušša
duvvojit (dahje goddojuvvojit) unnimusat 
50 % máilmmi mealgadii 7000 hállan
gielas min mánáid eallináiggi botta, ja 
pessimisttalaš muhto hui realisttalaš 
meroštallamat geažidit ahte 90 % otnáš 
hállangielain sáhttet leat bahás áitojuvvon 
dahje duššaduvvon 100 jagi áiggis (omd. 
Krauss 1992). Iige oktage leat goassege 
viggan meroštallat galle mearkagiela leat 
dubmehallan duššat. Gielalaš šláddjiivuhtii 
áitta lea dainna lágiin ollu bahát go áitta 
biologalaš šláddjiivuhtii56 (gč. oasi 5.2.4).

Mii fertet vuhtii váldit giela rolla ja dan 
historjjálaš máhtu mii lea čihkkojuvvon 
gielaide. Máhttu das geat dihto álbmot 
dahje joavku lea, gos sii leat vuolgán,  
muitalusat sin álggu birra, sin áigumušat 
ja buot sin njálmmálaš ja gillii vuođđu
duvvon dáiddavuogit ja dieđut, leat ráddjo
juvvon sin gielaide. Beroškeahttá das man 
imaginára dahje metaforalaš dát máhttu 
leažžá, de dat siskkilda dehálaš láidda
njuolggadusaid maid olbmot galget bajil 
muitit, ja mat čatnet sin oktii. Austrália 
aborigiinnaid lávllagurgadasat leat dás 
buorre ovdamearka. Go giella jávká, de 
jávket viehka muddui dát muittutge (ja daid 
“duohta” mearkkašupmi ja dulkon). Dánge 
muhtumassii atnet álbmotgoddimin:

Dađistaga ovttamielalašvuohta das 
lassána, ahte álbmotgoddima guovdi
leamos ášši jurdatlaš dásis lea dat go 
áigumuš ja dagut áigumuša ollašuhttimii 
lea viggamuš ollásit gearddi jávkadit 
olmmošlaš veahkadagas. Váldoášši 
lea dalle loahpahit nu garrasit go lea 
vejolaš dihto álbmotjoavkku eallima 
ja leahkima. Dát loahpaheapmi sáhttá 
mearkkašit ahte joavkku ovttaseallin 
biliduvvo dahje vaikkoba ahte sin 
muittut, historjá ja kultuvra ollásit 
jávkaduvvojit. Álbmotgoddin sáhttá ii 
duššefal bilidit joavkku dáláš áiggi ja 
boahtteáiggi, muhto maiddái ollásit 
luottahuhttit joavkku vássánáiggi 
mearkkaid (Huttenbach 2003, čálli-
guoktá deattuhusat). 

Nugo Ward Churchill čujuha jagi 1997 
girjjistis, A Little Matter of Genocide. 
Holocaust and the Denial in the Americas 
1492 to the Present, erenoamážit iežas 
álbmotgoddima doahpaga duogáš historjjá 
ja ovddideami divaštallamis, ja dasge mii 
váldojuvvui mielde ja mii guđđojuvvui eret 
loahpalaš konvenšuvdnateavsttas ja man 
geažil, dat viidát fátmmasteaddji áddejupmi 
mii boahtá ovdan geardduhusain ovdalis 
sohpet ollásit dan álbmotgoddima doahpa
giin maid Raphaël Lemkin lea ráhkadan 
(omd. 1944). Maliseet-dutki Andrea Bear 
Nicholas čállá historicide (historjágoddima 
birra) mii guoská Kanáda álgoálbmogiidda 
(Bear Nicholas 2003). Kathleen Heugh 
addá ovdamearkkaid historjágoddimis, 
historjjálaš amnestiijas, das go Afrihká 
“vajálduhttá” iežas vássán áiggi, omd. dan 
duohta dieđu ahte afrihkálaš gielat geava
huvvojedje oahpahussii ja dieđalaš ulbmi
liidda jo 1100-logus, juoga maid duháhiid 
mielde giehtačállosat mat gávdnojuvvojedje 
Timbuktus duođaštit (Heugh 2009: 95-96). 
Go giealat jávket (bággejuvvojit jávkat), 
de historjjálaš dieđutge mat leat gielain 
jávket ollásit, nu ahte olbmuide šaddá 
váddát guorrat iežaset vássán áiggi vai 
sáhttet identitehtaset hukset, ja vai sáhttet 
vuoigatvuođaidge gáibidit. Dákkár dilli 
dahká álbmoga hearkin, dego das ii livčče 
oppa historjáge. Nu šaddá maid olbmuid 
earuheaddji árvodásiid álkit hukset. 

4.1	 ÁČU-oahpahusa vástesaš ulbmilat 
Dan juridihkalaš vuoigatvuođa vuođul mas 
lea leamaš sáhka kapihttalis 2, ja eatnigiela 
dehálašvuođa vuođul mas lei sáhka 
kapihttalis 3, moai sáhtte dál ráhkadit 
muhtun ulbmiliid ÁČU-mánáid buori 
oahpahusa várás. Moai lonohalle vuoruid 
sániid “ulbmil” ja “boađus” geavaheami. 
Skuvlalágádussii dát ulbmilat berrejit 
leat dakkárat  maid galggašii ollašuhttit, 
ja mánáide dat fas mearkkašit buori 
oahpahusa bohtosa. 

Buorre oahpahusprográmma buktá 
čuovvovaš bohtosiid ÁČU-mánáid giela, 
identitehta, ekonomalaš vejolašvuođaid 
ja eallindoaimmaid dáfus:

1. 	rikkis máŋggagielalašvuođa,
2. 	govttolaš vejolašvuođa skuvllas bures 

doaibmat akademalaččat,
3. 	nana ja positiiva máŋggagielalaš ja 

máŋggakultuvrralaš identitehta ja posi
tiiva iežas ja nuppiid olbmuid hárrái, ja 

4. 	govttolaš vejolašvuođa ollit dakkár 
diđolašvuhtii ja máhttohuksemii mii 
gáibiduvvo go olmmoš viggá doaimmai
nis oččodit rievttalaš máilmmi alccesis 
ja iežas jovkui, ja vel earáide maid sihke 
báikegottis ja máilmmi miehtá (gč. omd. 
Skutnabb-Kangas 2004).

Álgoálbmogiid ja čeardaálbmogiid dáfus 
moai sáhttie vuođđudit dáid ulbmiliid/boh
tosiid čuovvovaš dajaldagaide mat leat olm
mošvuoigatvuođainstrumeanttain (buot 
deattuhusaid leaba čálliguovttos dahkan):

 ONa álgoálbmotjulggaštus (UNDRIP) 
cealká artihkkalis 13.1:

“Álgoálbmogiin lea vuoigatvuohta 
ealáskahttit, geavahit, ovddidit ja 
sirdit boahttevaš buolvvaide ieža
set historjjáid, gielaid, njálmmá

laš árbevieruid, filosofiijaid, čállin
vuogádagaid ja girjjálašvuođa, ja 
vuoigatvuohta muitalit ja seailluhit 
iežaset namaid maid leat bidjan 
servodagaide, báikkiide ja olbmuide” 
(artihkkal 13.1).
Artihkkalis 14: ”1. Álgoálbmogiin lea 
vuoigatvuohta vuođđudit ja stivret 
iežaset oahpahusvuogádagaid ja 
ásahusaid mat fállet oahpahusa sin 
iežaset gielaide ja dakkár málle mielde 
mii lea heivehuvvon sin kultuvrralaš 
oahpahallan- ja oahpahanvugiide”, ja “2. 
Olbmuin geain lea álgoálbmotduogáš, ja 
erenoamážit mánáin, lea vuoigatvuohta 
juohkelágan oahpahussii maid stáhta 
fállá buot dásiin sin vealatkeahttá”.

Guokte vuosttamuš gearduma čujuhit dasa, 
ahte mánáin lea vuoigatvuohta beassat 
oahppat iežaset eatnigiela. Dannego 
“oahpahusas maid stáhta fállá” (14.2) 
eanaš mállet ja dásit geavahit “stáhtagiela” 
oahpahusgiellan, de mánát eai sáhte 
oažžut dakkár oahpahusa masa sis lea 
vuoigatvuohta, jos eai máhte stáhtagiela. 
Dát guokte gearduma, go mii bidjat 
daid oktii, čujuhit dasa ahte hui buorre 
unnimusat guovttegielalašvuohta (ulbmil 
1 dás bajábealde) ferte leat álgoálbmogiid/
čeardaálbmogiid mánáid oahpahusa 
ulbmil57.

ILO-konvenšuvndna nr. 169, artihkkal 
29 cealká ahte:

Dábálaš máhtuid ja gálggaid 
gaskkusteapmi mat dahket dan ahte 
áššáigullevaš álbmogii gullevaš mánát 
sáhttet ollásit ja ovttadássásaččat 
searvat sihke iežaset birrasis ja 
riikkalaš dásis, galgá leat dáid olbmuid 
oahpahusa ulbmil. 

Okta geažideapmi lea, ahte dat vuoigat
vuohta mii álgoálbmogiid ja čearda

4	 Vuoigatvuohta oahpahussii – oahpahusvuođđu

álbmogiid mánáin lea oažžut oahpa
husa, ii gudnejahttojuvvo jos mánáid 
skuvlavázzimis ii sihkkarastojuvvo ahte 
sii šaddet guovttegielalažžan ja guovtte
kultuvrralažžan (erenoamážit ulbmil 1), go 
muđuid sii eai sáhte ollásit searvat guktuid 
servodagaide. Bures ovdánan eatnigiella 
dárbbašuvvo (dahje guokte eatnigiela) go 
mánná galgá sáhttit doallat oktavuođa 
bearrašii masa gullá, báikegoddái, kultuvrii 
ja máttuide, sáhttit diehtit gii son lea ja gos 
son lea vuolgán, ja hukset alccesis nana ja 
sajáiduvvan identitehta. Bures ovdánan 
riikkalaš/almmolaš giella dárbbašuvvo 
(dahje guokte) ovdalgo olmmoš beassá vál
ljet dađistaga alit oahpu ja nu sihkkarastit 
alcces válljenvejolašvuođaid bargomár
kanis, ja searvat dan riikka demokráhtalaš 
proseassaide mas olmmoš orru. ÁČU-
olbmuide visot lea dárbbašlaš, ja olbmo 
formála oahppu lea mearrideaddji dehálaš 
dakkár beassamii (ulbmilat 1, 2 ja 4).

Konvenšuvdna mánáid vuoigatvuođaid 
birra (CRC) cealká artihkkalis 29 ahte 
máná oahpaheapmi galgá atnit ulbmilin:

ovddidit máná persovnnalašvuođa, 
attáldagaid ja psyhkalaš ja rumašlaš 
dáidduid nu guhkás go fal vejolaš. 

Ulbmilat/bohtosat 2 ja 3 dás bajábealde 
leat “nu guhkás go lea vejolaš” oasit dakkár 
ovdáneamis”. Artihkkalis 29 lea datge 
gohčus, ahte oahpahus galgá “válmmaštit 
máná eallit ovddasvástideaddji eallima 
friddja servodagas dakkár miellalágiin 
mii lea áddevaš, ráfálaš, gierdavaš, ja mii 
ovddida sohkabeliid ovttadássásašvuođa 
ja buot álbmotčearddaid gaskasaš soaba
lašvuođa, beroškeahttá das makkár čerdii, 
riikii dahje oskkolaš jovkui de gulažit dat 
olbmot.”. Ulbmil 4 dás bajábealde ovddasta 
dán áigumuša. 

ÁČU-mánáid oahpahus ferte dieđusge 
maid ollašuhttit earáge gáibádusaid mat 
gullet juohkelágan buori oahpahussii. Dat 
siskkilda njeallje oasi (olámuttu, beassama, 
dohkálašvuođa ja iežasheivehannávccaid 
(gč. kapihttala 2)) maid oahpahusvuoigat
vuođa gieđahalli ONa erenoamášrapor
tevra buvttii ovdan iežas raporttain, 
omd. oahpahussii beassama hehttehusaid 

jávkadeami (gč. munno čujuhusa čállái 
Tomaševski, erenoamážit 2001).

Moai čalmmustahtte eanaš oahpa
husgiela mainna skuvlalágádus ferte 
bargat go galgá ollašuhttit dáid ulbmiliid/
olahit dáid bohtosiid. Dasa leat guokte 
váldosiva. Ovddit lea dat ahte oahpa
husgiella lea deháleamos fáktor máŋgga 
fáktora logus mat váikkuhit ulbmila 
lihkostuvvanmearrái, ja erenoamážit 
jahkelohkui mii muitala man guhkes 
áiggi eatnigiella/vuosttasgiella lea geava
huvvon váldogiellan. Nu lea čájehuvvon 
máŋgga dutkamis, ee. máilmmi stuorá
mus dutkamis mas unnitloguid vástesaš 
sierranas oahpahusmállet leat buohta
stahttojuvvon (Thomas & Collier, omd.. 
2002). Sudno dutkan čájeha ahte daid jagiid 
lohku mat čájehit man guhká eatnigiella 
lea geavahuvvon oahpahusgiellan (200 000 
máná logu vuođul) lea ain deháleabbo 
go sosio-ekonomalaš árvodássi (gč. mo 
moai letne árvvoštallan ÁČU-oahpahusa 
ja geafivuođa, oasi 5.1). Maŋit sivva lea, 
ahte ollu váddáseabbo lea, muhtumin 
veadjetmeahttunge, nuppástuhttit duoin 
nuppiin fáktoriin máŋga, muhto dattetge 
LEA vejolaš dahkat juoidá oahpahusgielain. 
Dat čielgá go moai geahčadetne duoin 
nuppiin fáktoriin muhtumiid, nugo 
omd. mánáid agi (boarrasat mánát ožžot 
buoret bohtosiid go nuorat mánát eanaš 
oahpahallanosiin), sohkabeali (nieiddat 
dábálaččat ohppet álkibut gielaid go 
gánddat), sosio-ekonomalaš árvodási 
(gaskaseađu mánát ohppet buorebut 
dáláš skuvllain go bargiidseađu mánát), 
sisafárren unnitloguid orrunjagiid ođđa 
riikkas (mađe guhkibut mánát leat orron 
ođđa riikkas, dađe buorebut sii birgejit 
skuvllas), skuvlii beassandilálašvuođaid 
ja skuvllaid ja skuvlalanjaid standárddaid, 
máŋggagielalaš oahpaheaddjiid geain lea 
buorre oahppu, oahpponeavvuid jna.

Boahttevaš oasis moai dárkileappot 
gieđahalle muhtun prototiippaid mat 
leat guovttegielalaš dahje máŋggagielalaš 
oahpahusa várás, ja geahčadetne erenoa
mážit man muddui gielat, erenoamážit 
oahpahusgiella mii fállojuvvo skuvllas, 
váikkuha dasa, ahte bajábealde nama
huvvon njeallje ulbmila ollašuvvet. 

4.2	 Dohkkemeahttun mállet ja 
geahnohis mállet eai ollašuhte 
guovttegielalaš oahpahusa ulbmi-
liid; dat leat ÁČU-mánáide vahá-
gin ja ovddidit giellamolsuma

4.2.1	 Guovttegielalaš dahje máŋggagielalaš
	  oahpahusa vástesaš prototiippaid 
	 visogovva
Dáid prototiippaid lea vejolaš luohkkádit 
dohkkemeahttun mállen, geahnohis mállen 
ja nana mállen guovttegielalaš dahje 
máŋggagielalaš oahpahusa várás (gč. 
Skutnabb-Kangas & McCarty 2008, das leat 
dárkilis čielgehusat).

Vuos čoahkkáigeassu. Dohkkemeahttun 
mállet eai váikkut duon njealji ulbmila 
ollašuhttimii. Davvin58 dat dávjá váikkuhit 
ovttagielalašvuhtii dahje dasa ahte 
eanetlohkogiella dahje gievrrat giella šaddá 
unnit giela ektui badjeliimeahtti gievra, 
eaige ulbmilat 2, 3 ja 4 ollašuva. Máddin lea 
vejolaš seailluhit mánáid eatnigiela máhtu 
dahje dan veaháš buoridit go lea sáhka 
deddojuvvon gielalaš ‘eanetloguin’59, muhto 
nugo Heugh, Diedericks, Prinsloo, Herbst 
ja Winnaar (2007) čájehit iežaset dutkamis, 
mas geahčadit oahppiid lohkan-, čállin- ja 
rehkenastinmáhtu Western Cape Province 
nammasaš guovllus Lulli-Áfrihkás, de 
“mealgadii 80 % oahppiin eai máhte, nugo 
vurdojuvvo, eai lohkat eaige čállit miehtá 
8. luohká lohkamušaid. Nu lea sihke 
eatnigiela ja nubbigiela dáfus.” (aisttan 
Heugh 2009: 111).

Geahnohis mállet, vaikko dain livččii 
ovttaláhkádeaddji lahkananvuohki, eai 
dattetge čuoze nu bahás mánáide. Dat 
sáhttet dávjá váikkuhit dasa, ahte mánáid 
bohtosat skuvllas veaháš buorránit, muhto 
dábálaččat eai datge ollašuhte ulbmiliid, ja 
erenoamážit eai ulbmila 1 (nu ahte soitet 
muhtun muddui juksat guovttegielalaš
vuođa) eaige ulbmila 3. 

Nana mállet leat áidna mállet mat sáht
tet sihkkarastit ahte ulbmilat ollašuvvet 
joavkodásis. Dáid ulbmil lea ovddidit 
máŋggagielalašvuođa (dahje unnimusat 
guovttegielalašvuođa) ja lohkan- ja čállin
gálggaid máŋgga gillii (”multiliteracy”).

Dohkkemeahttun mállet ja geahnohis 
mállet, namalassii mállet mat eai leat doar

vái buorit go áigumuš lea čađahit ulbmiid, 
eaige ollašuhte gielalaš ja kultuvrralaš 
olmmošvuoigatvuođaid, muhto vahágaht
tet mánáid, leat dađe bahát ain dat mállet 
mat eanemusat geavahuvvojit AČU-má
náid oahpahusas ja gievrrat gielalaš ’eanet
loguid’  mánáid oahpahusas. 

Joavkodásis ain lea nu ahte eanaš ÁČU-
mánát eai birge skuvllas. Ollugat sis šaddet 
árrat čuolddahassan, ja oluin sis skuvlaboh
tosat leat heajubut go dain mánáin guđet  
gullet gielalaš eanetlohkui dahje gievrrat 
jovkui. Maŋŋil sin eallimis ÁČU-mánát 
leat stuorát logus statestihkain mat čájehit 
bargguhisvuođa ja nuoraid rihkolašvuođa, 
ja maiddái earáge statestihkain mat čájehit 
eahperievttalaš servodaga bohtosiid. 

Nu lea dábálaš dilli. Dattetge leat sihke 
bođu mánát ja joavkkutge mat spiehkastit 
buriid bohtosiiguin, muhtumin bohto
siiguin mat leat vel buorebut go gievrrat 
joavkku mánáin. Nu dábálaččat lea vaikko 
vel sin oahpahusa organiserenmállen ii leat 
dohkálaš, iige dannego oahpahusa orga
niseren lea buorre. 

4.2.2	Váilliid vuođul teoretiseren ja 
	 ovttaláhkádeapmi
Ovdalgo mii geahčadit prototiippaid dárki
leappot, moai háliidetne árvvoštallat dan 
teoretiserema ja daid ideologiijaid mat 
leat dagahan fuones prototiippaid. Oarje-
máilmmis lea nationála stáhta ideologiija 
mealgadii eanaš mearridan dássážii. Dan 
mielde lea vuordámuš nu, ahte gielalaš, 
kultuvrralaš ja sosiálalaččat ovttalágan 
servodat, mas lea ovttaiduvvan álbmot, 
galgá heivet oktii nationála ja gielalaš iden
titehtaiguin (gč. ovdamearkkaid 2 ja 3):

Ovdamearka 2: Theodore Roosevelt, 
USA presideanta, čálii ná reivvestis 
jagi 1919 iežas maŋŋásaš presidentii: 
“Vuosttažettiin, de mii berret čavga 
doalahit dan, ahte jus sisafárrejeaddji 
boahtá dán riikii ja buriin dáhtuin 
šaddá amerihkálažžan ja sajáiduvvá 
min servodahkii, de mii galgat suinna 
meannudit áibbas ovtta láhkai go mii 
dahkat buohkaiguin muđuid, dasgo hui 
heahpatmeahttun lea vealahit olbmo su 
oskku, riegádanbáikki dahje duogáža 

geažil. Muhto dat eaktuda ahte dat 
olmmoš ollásit šaddá amerihkálažžan, 
ja duššefal amerihkálažžan ... Dákko ii 
sáhte dohkkehuvvot makkárge seagáš 
oskkáldasvuohta. Juohkehaš guhte 
dadjá iežas leat amerihkálaš, muhto 
leat juoga eará, ii leat amerihkálaš 
oppanassiige. Mii sáhttit dohkkehit 
áidna ovtta leavgga, Amerihká leavgga 
... Mii sáhttit dohkkehit duššefal ovtta 
giela dáppe, namalassii eŋgelasgiela ... 
ja mii sáhttit dohkkehit duššefal ovtta 
áidna oskkáldasvuođa, ja dat lea osk
káldasvuohta amerihkálaš álbmogii.”60

Dás vulobealde munnos leat sullasaš 
ovdamearkkat, mat čájehit turkalaš 
assimilašuvnnalaš ideologiijaid mat leat 
jagi 1923 rájis ovddas guvlui (gč. Skutnabb-
Kangas & Fernandes 2008 mas leat máŋga 
eará ovdamearkka), ja dan politihka ja 
geavada maiguin geahččaledje ollašuhttit 
kemalisttalaš stáhta ulbmiliid: 

Ovdamearka 3A: Njukčamánu 3. b. 
1924 … gilde buot kurdalaš skuvl
laid, organisašuvnnaid ja prentosiid, 
ja vel oskkolaš servviid ja medresseh 
nammasaš oskkolaš oahpahusbáikkiid, 
mat ledje eanaš kurdalaččaid maŋimuš 
oahpahusgáldu. Kurdalaččat fárre
huvvojedje guovlluide oarjjás, maŋŋágo 
turkalaččat ledje Said nammasaš šeaikka 
jođihan vuostáičuožžileami fámuin 
vuollánahttán jagi 1925. Áigumuš lei 
njárbet kurdalaš álbmoga vai lea álkit 
sin bágget sin heivehit iežaset stuorat 
servodahkii … Jagi 1934 geassemánu 
mannosaš láhka nr. 2510 galggai ain 
eambbo biđget kurdalaš álbmoga dakkár 
guovlluide main dat ii lean eambbogo 5 
proseantta stuoru olles álbmogis. Datge 
vel árvaluvvui, ahte kurdalaš mánát 
galge sáddejuvvot internáhtaskuvllaide 
main eai beassan geavahit earágo 
turkalaš giela (Gunter 1997: 5, 6).

Ovdamearka 3B: Nationalisma lea min 
áidna kohešuvdnafáktor. Turkalaš eanet
logu mielas eai gávdno eará dehálaš 
álbmotoasit. Mii fertet, mo jo leaš, 
turkkaidahttit buohkaid guđet orron dán 

riikkas, ja mii áigut jávkadit buohkaid 
guđet vuostálastet turkalaččaid dahje 
‘turkismma’. – Ismet Inonu, Turkka 
stáhtaministtar, miessemánu 4. b. 1925 
(geardduhuvvon dás: Meiselas 1997: 
124).

Ovdamearka 3C: Sidjiide muitalii [Musta
fa Kemal] Atatürk, ahte sii buohkat ledje 
turkalaččat, ja daid logiid jagiid mat 
golle maŋŋá su jápmima turkalaččat 
almmolaččat čilgejedje kurdalaččaid 
ná: ‘várreturkalaččat’ guđet áiggi 
mielde suddet oktii ‘det siviliserejuvvon 
servodagain’. Ná dávjá dahke badjel
mearálaš fápmogeavahemiin: valjis ledje 
dakkár historjjálaš ovdamearkkat maid 
soahteveaga offiserat sáhtte čuovvut go 
jođihedje kampánnja PKKa vuostá 1980- 
ja 1990-loguid (Morris 2006: 93).

Ovdamearka 3D: “Mun oaivvildan ahte 
turkalaš galgá leat áidna stivrejeaddji, 
dán riikka áidna hearrá. Sis geain ii leat 
buhtes turkalaš varra, lea duššefal okta 
vuoigatvuohta dán riikkas: vuoigat
vuohta leat bálvaleaddji ja šlávva”. 
Turkalaš justiisaministtar Mahmut Esat 
Bozkurt , daid sániid mielde mat ledje 
Milliyet nammasaš beaiveaviissa, nr. 
1655, čakčamánu 16. b. 1930)61.

Sihke Turkka ja Ránskka vuođđoláhka 
cealká ahte stáhta lea juohkemeanttun, 
ahte riikkas eai leat unnitlogut. (Artihkkal 
3.1: “Turkalaš stáhta eanaviidodagainis ja 
álbmogiinnis lea juohkemeahttun ovttadat. 
Dan giella lea turkkagiella”, Artihkkal 1: 
“Ránska galgá leat juogekeahttá, sekulára, 
demokráhtalaš ja sosiála republihkka. 
Dat galgá gozihit buot riikkalahtuid várás 
ovttadássásašvuođa lága ektui, beroš
keahttá stáhtalahtuid duogážis, nális 
dahje oskkus”). Máilmmi eanaš stáhtat 
EAI dieđusge leat nationála stáhtat dán 
mearkkašumis. Dannego buohkanassii 
leat 7000-10 000 hállangiela (ja soitet leat 
seamma ollu mearkagielat), muhto duššefal 
badjelaš 200 stáhta, de eai diehttalas sáhte 
leat eanet go moadde stáhta main eai leat 
máŋga ’álbmoga’ ja máŋga hállangiela. Dan 
dihtii dakkár (ovttaláhkádeaddji) sajái

dahttima ja ’ovttaidahttima’ lea vejolaš 
čađahit sosiála ingenevradáidduin ja 
stáhtalaš ođastemiiguin. Formála oahpa
hus lea álo leamaš dehálaš doaibma dakkár 
viggamušain. Joshua Fishman, sosioling
vistihka nestoriin okta, govvida dan bures: 

”Eambbo vel go eanaš eará autoritatiiva 
áššedovdit oahpahuseiseválddit leat 
čiekŋalit vudjon plánejuvvon giella
molsumiidda ... Oahpahus [lea] hirbmat 
ávkkálaš ja hui njulgemeahttun giella
molsunmekanisma.” (Fishman 2006: 
320).

Dán ideologiija nationalisttalaš, rasistta
laš ja lingvisttalaš (ja klassisisttalaš ja 
sohkabeliid vealaheaddji) sojut stivre
juvvojedje sin buohkaid vuostá geaid 
bákkuin lei dárbu ’loktet eret’ sin ’eará
láganvuođas’; namalassii gielalaš unnit
loguid, bargiidseađu, nissonolbmuid 
jna. Dát rievddakeahtes ja etnosentralaš 
miellaguoddu doaibmá ain fámuin máŋgga 
riikkas. ’Integrašuvnna’ olles noađđi 
biddjojuvvo deddojuvvon joavkkuid ja 
daid joavkkuid olbmuid ala; go sinhan 
gáibidit nuppástuvvat. Gievrrat joavku 
čilgejuvvo eahpe-čearddalažžan. Dan 
árvvut dat baicce biddjojuvvojit Norbman 
dahje Standárdan, ja ’oktasažžan’ ja 
’universálan’, eaige partikularisttalažžan 
ja nuppástuvvin nugo jo buot árvvuid 
luondu lea. Go eanetlohkoálbmoga čilgejit 
dán láhkai, dego dat livččii ovttaiduvvan 
’mainstream’ álbmot mii ovttaláhká
sažžan juogada universála kultuvrralaš 
árvvuid, de dat lea dakkár čilgehus mii 
“rievttalažžan dahká” ahte dan joavkkus 
leat eanemus fápmu ja eanemus resurssat. 
Dát áššit dieđusge juohkásit eanetlohko
servodagas eahpedássidit luohkká- ja 
sohkabealleperspektiivva dáfus, muhto 
dat dávjá báhcá namatkeahttá go integra
šuvdna divaštallojuvvo. 

Ain odnege oktasaš vuoigatvuođat 
hilgojuvvojit (omd. ÁČU-olbmuid vuoigat
vuohta eallit ÁČU-olmmožin) dannego 
dakkár ballu mii eanaš sivakeahttá lea 
ahte stáhta bieđgana, juoga mii boahtá 
ovdan das mo Turka ja Ránska leat dul
kon ja geavahan vuođđolágaideaset. 

Njunušseađu govviduvvon stáhtalaš 
ollisvuohta, sin guđet stivrejit stáhta, 
lea duogábealde go geahččalit bágget 
iežaset álbmogiid gielalaš, kultuvrralaš ja 
vel čearddalaš ovttaidahttimiin, ja man 
geažil sii šaddet leat dat guđet rihkkot 
olmmošvuoigatvuođaid.

 Mii oaidnit dan seamma soju máilm
mi miehtá: Austrália ”one literacy” 
politihkas, mas ”mihtidahtti ja gáržžet 
čilgejuvvon lohkan- ja čállingálggat leat 
duššefal eŋgelasgiela vuođul” (Lo Bianco 
2001); das go ”álbmogiidda bággejuvvon  
espánnjagiella viggá sin ovttaidahttit” 
(Bolivia); dahje das go ”Pinochet áiggi 
ledje eaktodáhtolaš viggamušat dahkat 
Andesváriid álbmoga ’vielgadeabbon’ ja 
eambbo ’chilelažžan’” (Arnold & Yapita 
2001, gč. Maiddái Satchdev j.e. 2006); 
dahje dain eurohpálaš ovdamearkkain mat 
čájehit “nu duonalaš duostilvuođa váilli 
…nu stuorra váilevašvuođa das mii gullá 
viggamuššii suodjalit gielalaš unnitloguid 
vuoigatvuođaid … duokkár sosioling
visttalaš jierpmástallan” maid Peter 
Trudgill (2000: 58) snuoggan Bulgarias 
(Videnov), Greikkás (Angelopoulos), 
Ungáras (Deme) ja Stuorrabritánnias (Stein 
ja Quirk), dan moaddása maid dás heive 
namahit. Jos oktasaš vuoigatvuođat eai 
nannejuvvo mearkkašahtti ollu (ja almmá 
geahnohuhtekeahttá oktagasaid vuoigat
vuođaid), de máilmmi gielalaš šláddjii
vuohta eahpitkeahttá duššá.

Ja de moai fertejetne jearrat vel ovtta 
gažaldaga: Aiddonassii masa álgoálbmogiid 
ja čeardaálbmogiid mánát ovttaláhká
duvvojedje dahje ovttaláhkáduvvojit? 
Barrington (1992: 69) čállá Aotearoa 
maoriid oahpahusa birra Ođđa Zealánddas 
ovdal jagi 1950, ahte oahpahuslaš ovttáláh
kádeami ulbmil lei “loktet maoriid ovtta 
servodagas nubbái”. Oahpahusas maorit 
válmmaštuvvojedje ollásit nuppástuhttit 
iežaset eallinvuogi ja šaddat eanadoallin 
nugo kolonisttat ledje (gč. Simon, doaim., 
1998).

Seammá almmolaš almmolaš ulbmil 
bođii čielgasit ovdan Kánadalaš inter
náhtaskuvllaid láiddanjuolggadusain, main 
ulbmil lei “jávkadit indiánaváttisvuođa 
[…] Min áigumuš lea joatkit ná dasságo ii 

šat leat ii oktage indiána Kánadas, guhte 
ii leat sajáiduvvan stuorraservodahkii, ja 
dasságo ii šat leat mihkkege indiánaáššiid 
dahje indiánadepartemeanttaid” 
(Duncan Campbell Scott sánit jagi 1920 
parlameantalávdegoddái, maid geardduha 
Milloy 1999: 46).

Muhto ‘“jávkadit indiánaváttisvuođa’ 
II mearkkašan dan, ahte indiánat 
servodatekonomalaččat dahje eará láhkai 
šadde ‘leat nugo earátge’ (gč. ovda
mearkka 37). Nugo ievttáš ja otnášge 
divaštallamiin guossebargiid birra olbmot 
gieđahallojuvvojit bargofápmun, dahje 
álgoávnnasin, dahje aisttan Stephen 
Castlesa (1980, 1984, gč. maid Castles 
& Kosack 1973): sii vižžojuvvojit 
bargan dihtii  váivvimus bargguid, main 
Oarjemáilmmi gaskaseahtu ii fuola.  

Nuppelágan dilli lea goit muhtun 
nationála unnitloguin (omd. ruoŧagielalaš 
olbmot Suomas, eŋgelasgielalaš ja 
afrikaans-gielalaš olbmot Lulli-Afrihkás) 
geain lea vuoigatvuohta eallit, ieža 
beassat mearridit geat sii leat (siskkáldas 
kategoriijamearrideapmi), ja lassánit 
unnitlohkun ja dan geažil leat vuoigadis 
oažžut oahpahusa mas eatnigiella lea 
oahpahusgiella, ja dat dilli ii leat leamaš 
duššefal dohkkehuvvon, dat lea leamaš 
dadjat jo áibbas lunddolaš. Sivva dasa ii 
leat dat ahte dáid riikkaid gielalaš eanet
logut leat eambbo čuvgejuvvon go eará 
riikkaid eanetlogut, muhto baicce dat ahte 
oktii dáin demográfalaš unnitloguin lei 
fápmu iežaset riikkain. Suomas unnitlohku 
lei dakkár dilis measta čuođi jagi dás 
ovdal, ja Lulli-Afrihkás fas unnitlogus ain 
lea ekonomalaš fápmu, vaikko sii orrot 
leamen massán politihkalaš fámus oasi. 

ÁČU-olbmuin eatnašiin eai leat dakkár 
vuoigatvuođat. Eanaš ÁČU-olbmuid dáfus, 
geain odne leat dat vuoigatvuođat (dahje 
dain muhtun vuoigatvuođat), leat ožžon 
daid vuoigatvuođaid guhkes doarruma 
geažil. Eanaš ÁČU-olbmuid kategoriija 
lea ain odnege mearriduvvon olggobealde, 
namalassii daid leat olggobeallásaš 
olbmot mearridan. Daid váttisvuođaid 
maid sii vásihit (dahje sáhttet vásihit) 

oahpahusvuogádagas, gievrrat joavkkuid 
ovddasteaddjit boastut dulkojit. 

Dábálaččat ÁČU-olbmot ožžo ieža 
siva jos sis leat fuones oahppobohtosat. 
’Sivaid’ sin váttisvuođaide skuvllas 
čilgejit leat ÁČU-olbmuid iežaset arvat 
váillit dahje  doaibmavádjitvuohta. ÁČU-
mánná, su vánhemat ja su álbmotjoavku 
leat adnojuvvon leat sivalaš máná 
váttisvuođaide. Dan mielde maid 
Stacy Churchill čállá (1985), de daid 
váttisvuođaid dábáleamos ’diagnosat’ 
leat gielalaččat (gullevaččat jogo 
gillii G2 dahje gillii G1 (G = giella, 
G2 = nubbigiella, G1 = vuosttasgiella, 
eatnigiella), sosiálalaččat dahje 
kultuvrralaččat. Sii govahallet ahte mánás 
lea doaibmavádjitvuohta dahje sus váilu 
juoga:

— G2-gullevaččat: ÁČU-mánná (ja su 
vánhemat) eai hálddaš gievrrat giela 
(omd. eŋgelasgiela) doarvái bures, 

— sosiálaččat: máná vánhemat 
sosiálalaččat ovddastit vuolimus 
joavkkuid, main lea unnán formála 
oahppu, ollu bargguhisvuohta, unnán 
girjjit ruovttus, jos oppanassiige, unnán 
sadji mánnái ruovttus skuvlabargguide, 
menddo ollu bargodoaimmat mánnái 
ruovttus jna., mánnái ii leat doarvái 
doarjja skuvlla hárrái ruovttus, 

— kultuvrralaččat: ÁČU-kultuvra; 
bearašstruktuvra, sohkabeallerollat, 
buolvvaid gaskavuođat jna., leat 
earáláganat go gievrrat joavkku 
kultuvrras, mii dagaha kultuvrraid 
gaskasaš vuostálasvuođaid, ja dát 
áššit cagget máná olaheames buriid 
bohtosiid, ja maŋŋeleappos

— G1-gullevaččat: mánná ii hálddaš 
eatnigielas doarvái bures, ja dan geažil 
sus ii leat doarvái buorre vuođđu G2-
oahppamii (gč. tabealla 2 mii dás lea: 
Skutnabb-Kangas 1988: 34-35).

VÁTTISVUOĐAID SIVVA	

Váilliid teoriijat

1 	 Gielalaš G2-gullevaš doaibmavádjitvuohta, 
oahppanváttisvuođat (mánná ii hálddaš G2 
doarvái bures)

2 	 Sosiála doaibma¬vádjitvuohta, servodah
kii guoskevaš oahppanváttisvuođat (máná 
vánhemat bohtet vuolimus servodatdásis)

3 	 Kultuvrralaš doaibmavádjitvuohta, kultuvrii 
guoskevaš oahppanváttisvuođat (mánás lea 
«earálágan» kulturduogáš, mánás lea unnán 
iešluohttámuš, mánná gillá vealáheami)

4 	 Gielalaš G1-gittalas vádjit-vuohta, oahppan
váttisvuođat eatnigiela (G1) massima geažil 
(mánná ii máhte iežas giela bures ja danne sus 
leat heajos vejolašvuođat oahppat G2-CALP) 
(mánná oahpahusas massá sisdoalu  oahpa
haladettiinis G2)

Riggudanteoriijat

5 	 Alladásat guovttegielalašvuohta mii lea 
olbmui ávkin, muhto váttis olahit, gáibida 
ollu barggu ja álšša. Vuosttamuš ulbmil lea 
oahppat eanetlohkogiela vuđolaččat, dat lea 
dásseárvvu eaktu. 

6 	 Guovttegielalašvuohta buktá ovdáneami. Jos 
váttisvuođat čuožzilit, de daid sivat leat nugo 
ovttagielalaš mánáinge, muhtun váttisvuođaid 
sáhttá rasisma/vealaheapmi dagahit

DOAIBMABIJUT

Eambbo oahpahus eanetlohkogielas (veahk
keoahpahus, ESL, álggahanluohkát ja eará), 
buhttejeaddji doaibmabijut

Eambbo sosiála ja pedagogalaš veahkki 
(veahkkeneavvut, rávvejeaddjit, psykologat, 
sosiálabargit, ealáhusválljema rávvejeaddji ja 
eará) ja lassin vel doaibmabidju 1, buhttejead
dji doaibmabijut

Juoge unnitlohkománáide dieđuid eanet
lohkokultuvrra birra dahje iežaset kultuvrra 
birra, juoge buot mánáide dieđuid unnit
lohkokultuvrraid birra dahje álggat máŋgga
kultuvrralaš dahje kultuvrraid gaskasaš 
oahpahusprográmmaid, jávkat vealaheami 
dahje rasismma oahpponeavvuin, lassin 
doaibmabijuide 1 ja 2, buhttejeaddji doaibma
bijut

G1 lea oahpahusas fága, vuođđoskuvla-
oahpahus mas G1 lea oahpahusgiellan, 
sirdet oahpahusgillii G2 nu farga go vejolaš. 
Unnitlohkogielas ii leat mihkkege iešárvvuid, 
dat lea terapevttalaš, buhttejeaddji doaibma
bijut (eambbo iešluohttámuš, buoret ovttas
bargu ruovttuin buktá áigái buoret vuođu 
oahppat eanetlohkogiela, doaibmá šaldin mas 
sirdet sisdoalu go mánná lea oahpahallamin 
G2), lassin doaibmabijuide 1 ja 3

Oahpahus unnitlohkogillii arvat jagiid eanet
lohkoskuvllas, oahpahus gáibiduvvo eanet
lohkogielas, sirdin oahpahussii mii lea eanet
lohkogillii vuođđoskuvlla oahpahusa maŋŋá. 

Unnitlohkománáid ja eanetlohkománáid 
vástesaš sirrejuvvon ovttadássásaš oahpa
hus-vuogádagat, G1 lea goappašiid joavkkuid 
oahpahusgiella, ja G2 gáibiduvvo goappašiid 
joavkkuin (dahje sii sáhttet válljet). Positiiva 
ekonomalaš vealaheapmi unnitloguid ávkin 
(unnit oasit dohkkehuvvojit)

ULBMILAT

Unnitlogut galget hállat eanet
lohkogiela nu farga go vejolaš

Seammá go 1

Unnitlohkogiella bearrašis 1–2 
buolvvas, unnitlohkománát 
dárbbašit veahki oahppat árvvus 
atnit unnitlohkokultuvrra 
(dasságo leat oahppan hálddašit 
eanetlohkogiela)

Seammá go 3

Unnitlohkogiella lea 
lobálaš priváhta atnui, 
guovttegielalašvuohta gáibiduvvo, 
unnitlohogiela diktet leat anus 
(guovttegielalašvuođa dilis) nu 
guhká go dasa lea demográfalaš 
vuođđu. 

Ahte unnitlogut leat, lea oppa 
servodahkii riggodahkan. Unnit
lohkogielas lea (aŋkke jo muhtun 
muddui) almmolaš árvu, ja 
giela ávžžuhit geavahit, maiddái 
eanetlohkománáid gaskkas.

Gáldu: Skutnabb-Kangas 1988: 34-35.

Váilliid dahje váillahahttivuođaid teorii
jain (njeallje vuosttamuš muttu mat 
leat tabeallas 2) ÁČU-olbmot ieža ja sin 
dovdomearkkat (masa gullá jogo guovtte
gielalašvuohta dahje máŋggagielalašvuohta) 

adnojuvvojit stuorámus Váttisvuohtan. 
Váikkuhangaskaoamit mat galggašedje 
čoavdit váttisvuođaid, siskkildit, nugo jo 
lávejit, eambbo G2-oahpahusa, sosiála 
veahki, juogalágan máŋggakultuvrralaš 

Tabealla 2. ÁČU-oahpahusa ovdánanmuttut

dahje kultuvrraidgaskasaš oahpahusa, 
ja maŋŋá veaháš G1-oahpahusa 
(eatnigiela oahpahusa). Johtilis gielalaš ja 
kultuvrralaš ovttaláhkádeapmi ja gievrrat 
joavkku gielalaš, sosiála ja kultuvrralaš 
njuolggadusaid dohkkeheapmi lea leamaš 
almmolaš dahje eahpealmmolaš ulbmil, 
maid gievrrat joavku lea mearridan ÁČU-
olbmuid várás. Muhtun unnitlogut, omd. 
romálbmot, leat leamaš doalahuvvon 
formála oahpahusa olggobealde ja 
leat ieža vuostálastán ovttaiduhtti 
formála oahpahusa. Buot njealji váilái 
guoski čilgehusat leat geavahuvvon 
ja geavahuvvojit ain dálge go galget 
čilget rommánáid váilevaš searvama, 
árra eretduvdášuvvama ja váilevaš 
lihkostuvvama skuvllas. 

Oahpahusmálliid mat geavahuvvojit 
dáin árramuttuin váilliid geahčadeamis, 
go váilliid teoretiserejit, lea vejolaš 
gohčodit guovttegielalašvuođa dahje 
máŋggagielalašvuođa oahpahussii 
dohkketmeahttun mállen ja eahpádusas 
heajos mállenge. Moai áigo dás 
dárkilit čilget dáid málliid (vuođđun 
geavahettiineame eanaš Skutnabb-Kangas 
1984, 1988, 2000).

4.2.3	Guovttegielalaš dahje máŋggagielalaš 
	 oahpahusa dohkkemeahttun málliid ja 
	 geahnohis málliid čilgen
Gielladuššadanprográmma (dahje ’oahpa 
vuodjat dahje heavvan’-prográmma) 
lea prográmma man čađaheamis mánát 
guđet gullet gielalaš unnitloguide main 
sin eatnigielas lea vuollegis árvu, bágge
hallet dohkkehit ahte oahpahus lea eanet
lohkogillii mas lea stuorát árvu, muhto 
maid eai dovdda.

Davvin sii biddjojuvvojit luohkáide 
main leat muhtun mánát geaidda oahpa
husgiella lea eatnigiella. Dábálaččat 
oahpaheaddji ii ádde unnitlohkománáid 
eatnigiela. Eanetlohkogiella lea áittan 
unnitlohkománáid eatnigillii. Áitta lea 
ahte mánáid eatnigiella vuoittáhallá dahje 
lonuhuvvo eret, namalassii dakkár giella
oahpahallandilis mii lea subtraktiiva. Sii 
eai oahpa eatnigielaset (albma láhkai), dat 
’vajálduvvá’. Eatnigiella ii ovdán, dasgo 
mánát jogo gildojuvvojit geavaheames 

eatnigielaset dahje heahpanaddet go 
dan geavahit, ja vaikko mo jo leaš dilli, 
de sin eatnigiella ii goitge geavahuvvo 
skuvllas oahpahusgiellan, ja dušše hárve 
dat fállojuvvo fágan (earret muhtumin 
iešdáhtolašvuođas ja/dahje go ii leat 
skuvllaáigi). Dát lea dábáleamos ja 
seammás maiddái biliideaddjámus oahpa
husvuohki mii dán áiggi fállojuvvo ÁČU-
mánáid oahpahusas. 

Eará gielladuššadanprográmma mii 
eanaš geavahuvvo máddin máilmmis, lea 
bágget mánáid mat gullet fámuhuvvan 
dahje vuollástuvvon gielalaš eanetloguide 
(dahje unnitloguid mánnajoavkkuide dain 
riikkain main ii leat čielga eanetlohku 
loguid ja/dahje fámu dáfus) dohkkehit 
oahpahusa muhtun olgoriikka alla árvo
dássásaš gillii (dávjá ovddeš koloniijagillii) 
go mánáide váilot fálaldagat oažžut eatni
gielaset oahpahusgiellan. Nu dáhpáhuvvá 
dávjá luohkáin main mánát hállet máŋga 
eatnigiela, eatnašat sis dakkárat geaid 
eatnigielat eai lea oahpahusgiellan. Muhto 
dat dáhpáhuvvá gielalaččat ovttalágan 
joavkkuinge, muhtumin dannego eatni
giella ii fállojuvvo oahpahusgiellan, ja 
muhtumin dannego skuvla dahje oahpa
headdjit illá háliidit čađahit dakkár 
oahpahusprográmma mas eatnigiella lea 
oahpahusgiellan. Muhtun dáhpáhusain 
oahpaheaddji ádde (muhtun) mánáid 
eatnigiela, ja muhtumin ii. Dan vieris giela 
mii geavahuvvo oahpahusgiellan, mánát 
eai oahpa albma láhkai. Dávjá oahpa
headdjiinge lea unnán máhttu dan gielas. 
(gč. Benson 2009, Skutnabb-Kangas & 
Mohanty 2009). Seammás mánáid eatni
gielat duvdásit eaige ohppojuvvo (albma 
láhkai dahje ollenge, go sis omd. dávjá 
váilot lohkan- ja čállinčehppodagat), nu 
ahte mánáin livččii vejolašvuohta daid 
geavahit formála dilálašvuođain. Dávjá 
lihkostuvvet oaččuhit mánáid heahpa
naddat iežaset eatnigielaid geažil, dahje 
joppa jáhkkitge ahte oahpahusgiella lea 
iežaset gielaid buoret. Ollu afrihkálaš, 
latinamerihkálaš ja ásialaš riikkat geavahit 
dákkár prográmmaid ÁČU-mánáid várás. 

Sihke máddin ja davvin máilmmis lea 
dakkár gaskaboddosaš prográmma mii álg
gos muhtun hárve jagiid addá oahpahusa 

eatnigillii daidda ÁČU-mánáide, geaid 
eatnigielain lea heajos árvodássi. Muhto sin 
eatnigielaid eai ane dakkárin main livččii 
iešárvu, earágo veaháš veahkkeárvu. Eatni
giella adnojuvvo ávkkálažžan duššefal jos 
dan lea vejolaš geavahit buoridit mánáid 
máhtu geavahit gievrrat giela. Dakkár oah
pahusa mas eatnigiella lea oahpahusgiellan, 
eai ane mánáid vuoigatvuohtan. Eatnigiela 
geavaheapmi addá maid mánáide fágalaš 
dieđuid mat leat sidjiide ávkin go oahpa
hallet eanetlohkogiela dahje gievrrat giela. 

Mánát sirdojuvvojit dakkár prográmmii 
mas geavahit gievrrat giela oahpahusgiellan 
nu farga go mánát joppa muhtun mudduige 
birgejit njálmmálaččat gievrrat gielain 
dihto BICS-dásis (álgovuđot olbmuid
gaskasaš gulahallanmáhtuid dásis), vaikko 
eai dohkálaččat birge CALP-dásis (jurdda
laš-ademihkalaš giellahálddašeami dásis) 
(’oanehis gaskaboddosaš málle’), gč. Cum
mins 2009 mas čilgejuvvo mo dát kon
seapttat geavahuvvojit,62 dahje maŋimusat 
sullii 6. luohkás (’guhkesáigásaš gaska
boddosaš málle’). 

Gaskaboddosaš prográmma lea giella
duššadanprográmmain juonalaččabut 
hutkojuvvon málle, dakkár mii lea eambbo 
’olbmovuhtiiváldi’ ovttaláhkádanvuohki. 
Davvin movttiidahttet geavahit guovtte
gielalaš gaskaboddosaš málle vuos gievru
dan dihtii eanetlohkogiela ja dan maŋŋá 
dahkan dihtii eanetlohkogiela áidnagiellan. 
Dáid prográmmaid dávjá geavahit guosse
bargiid mánáid oahpahusas muhtun bures
ovdánan diliin (muhtun prográmmat 
Ruoŧas, ja ovdal maiddái Hollánddas ja 
USAsge jna.). Máddin máilmmis geavahit 
dakkár prográmmaid muhtun osiin 
’eŋgelasgielalaš’ Afrihkás, ja dan maŋŋá 
muhtun muddui maiddái daidge afrihká
laš riikkain main almmolaš giellan leat 
ránskkagiella dahje portogálagiella.63 

Sieruhanprográmma lea prográmma 
mas gielalaš unnitloguid mánát geaid 
eatnigielain lea heajos árvodássi, 
bággehallet dohkkehit oahpahusa mii lea 
sin iežaset eatnigillii dahje dan gillii mii lea 
sin álgoriikka váldogiella. Ovdamearkka 
dihtii leat Turkkas boahtán kurdalaš mánát 
ožžon oahpahusa “iežaset gillii”, turkalaš 
gillii eaige kurdalaš gillii (ovdamearkka 

dihtii Bavárias Duiskkas dahje Danmárkkus 
(gč. Taylor & Skutnabb-Kangas 2009 
Danmárkku hárrái). Mánát biddjojuvvojit 
iežaset unnitlogu eará mánáid searvái, 
geain lea seamma eatnigiella. Oahpa
headdji sáhttá leat ovttagielalaš dahje 
guovttegielalaš, muhto dávjá sus lea heajos 
oahppu. Dávjá luohkás/skuvllas lea heajut 
lanjat ja neavvut ja unnit resurssat go 
dain luohkáin/skuvllain mat leat gievr
rat joavkku mánáid várás. Gievrrat giela 
oahpahus nubbi giellan dahje vieris giellan 
lea dábálaččat fuotni dahje ii oppa leatge. 
Ollu oahpahusprográmmaid mat otne 
geavahuvvojit rom-mánáid várás, lea 
vejolaš dulkot sieruhanprográmman, jogo 
diđolaččat čađahuvvon dahje demográfalaš 
ja ekonomalaš dilálašvuođaid boađusin. 
Bohtosat leat máŋgga láhkai heajubut, 
muhto gč. Heugh bantu-oahpahussii guoski 
ovdamearkka 11. 

Muhto dohkketmeahttun mállet geava
huvvojit maiddái eanetlogu dahje gievr
rat joavkku mánáid várás. Dát mállet leat 
árbevirolaš ovttagielalaš prográmmat, mat 
sáhttet siskkildit muhtun vieris gielaid 
oahpahusa fágan. Bahámus dáhpáhusain 
(nugo máŋgga davviamerihkálaš 
dahje ruošša skuvllain) ii oppanassiige 
fállojuvvo vieris giella fágan, mii danne 
šaddá gohčoduvvot ovttagielalaš reduk
šonisman. Eará riikkain oahppit ohppet 
ovtta dahje eanet vieris gielaid fágan 
dušše soames diimmu vahkus. Máilmmis 
dát lea ain dálge eanemusat válljejuvvon 
oahpahusmálle vieris gielaid várás. Fágan 
oahpahuvvon vieris gielaid buoremus 
oahpahusmálle, omd. Hollánddas dahje 
davviriikkain, sáhttá láhčit nana vuođu 
guovttegielalašvuhtii dahje máŋgga
gielalašvuhtii, jos dasa lassin lágiduvvojit 
mátkkit dahje giela beaivválaš geava
heapmi. Máŋggaid jahkelogiid maiddái 
mediatge ja almmuheamit leat veahkkin 
buoridan olbmuid giellamáhtu, erenoamá
žit eŋgelasgiela máhtu. Ovdal dat eanaš 
dáhpáhuvai nu dain riikkain main filmmaid 
ja TV-prográmmaid njálmmálaš giela eai 
jorgalan, muhto dušše tekstejedje riikka
gillii. Dán áiggi eanaš riikkaid nuorain 
lea, aŋkke jo sis guđet gullet badjesehtui, 
vejolašvuohta njuolga beassat gullat ja 

gulahallat eŋgelasgillii interneahtas. Eanaš 
ÁČU-olbmuide eai leat iežaset gielaide 
tekstejuvvon filmmat ja prográmmat, 
eaige danne sáhte geavahit gievrrat gielaid 
mediaid oahpponeavvun seamma ollu go 
sii geain leat tekstejuvvon mediat main 
vuođul sáhttet buohtastahttit gielaid. 

4.2.4	Dohkkemeahttun ja geahnohis málliid 
	 árvvoštallan
ÁČU-mánáid váttisvuođat mat leat oahpa
husas, álget dávjá go vánhemat fuomášit 
ahte sin mánát eai birge nu bures skuvllas, 
vaikko sii geahččalit čađahit daid áššiid 
maid gievrrat servodat ja skuvla gáibidit. 
Lassin vánhemat dávjá dovdet ahte sii 
masset mánáideaset, guđet várra eai šat 
máhte eatnigielaset (bures), ja guđet 
sáhttet vel heahpanaddat vánhemiiddiset 
geažil, gielaset ja kultuvrraset geažil, ja 
farga ovttaláhkáduvvojit davvin, muhto 
dattetge olatkeahttá ovttaláhkáduhttima 
lohpádussii addin ovdamuniid (omd. buriid 
vejolašvuođaid fidnet barggu. Vaikko im
migrántaunnitlogut, beroškeahttá buot 
sin váttisvuođain, ožžot buriid formála 
máhtuid, de vealaheapmi hehtte sin oažžu
mis bargguid máhtuideaset vuođul, juoa 
mii boahtá oidnosii dutkamiin mat leat 
čađahuvvon Eurohpás64). Máŋgga ÁČU-
olbmo doarruma álgu lea dat go gáibidiš
gohtet beassat oahppat iežaset kultuvrra 
birra ja oažžut oahpahusa iežaset eatni
gielas, vuos válljehahtti fágan ja dasto 
oahpahusas gáibiduvvon oahpahusgiellan. 
Áramus muttuin main oahpahusgiellan 
lea eatnigiella, čuoččuhuvvo riektan ahte 
oahpahus eatnigillii addá buoret G2-
máhtu ja buorida skuvlabohtosiid, dannego 
mánát geain lea oahpahus eatnigillii, eai 
masse oahpahusa sisdoalu dan botta go 
oahpahallet G2. Dát gaskaoamálaš bea
luštus eatnigielalaš oahpahussii lea, nugo 
namahuvvui dás ovdalaččas, ain dálge 
eanaš oarjemáilmmi riikkain áidna dábálaš 
riektan čuoččuhus (masa vuostemielain 
mihtet) guovttegielalaš oahpahusa hárrái. 
ÁČU-olbmuide ii leat vuorddehahtti mihk
kege buorebuid go dakkár gaskaboddo
saš prográmma mii ii bistte guhká. Dáid 
málliid vuođđu lea ain dakkár, mas ÁČU-
mánáid atnet váillálažžan, ja ahte oahpahus 

geahččala ’buhttet’ dáid sin váilliid.
Dakkár oanehis áiggi bisti gaskaboddosaš 

prográmma váldá ÁČU-mánáid eambbo 
vuhtii, namalassii go sin ovttaláhkádit, go 
njuoggo gielladuššadanprográmma dahká 
(namalassii dat mas mánáid bidjet luoh
káide main gievrrat giella lea oahpahus
giella). Das joppa datge ovddoš lea, ahte 
mánát álggos áddejit maid oahpaheaddji 
dadjá. Vuosttamuš luohkáin orrot leamen 
hui oiddolaš bohtosat, nugo jo leatge go 
olmmoš daid buohtastahttá njuolggo giella
duššademiin (gč. ovdamearkka 45, Papua 
Ođđa-Guinea). Muhto dat dattetge leat 
giellamolsunprográmma. Dat dábálaččat 
eai buvtte nana guovttegielalašvuođa, nugo 
arvat ovdamearkkat čájehit dás vuollelis.  
Ovdamearka 4 čájeha siva:

Ovdamearka 4. Kathleen Heugh 
(PowerPoint-ovdanbuktimis New 
Delhi gávpogis guovvamánus jagi 2008 
mas boađusin šattai Heugh 2009) 
lea iskan man guhkes áiggi olmmoš 
ádjána oahpahusa vástesaš nuppi giela 
oahppat, ja ollu gálduid vuođul maid 
geavahii ávkin, son gávnnahii: “Jagi 
1953 rájis gitta gaskkamuddui 1980-
logu eanaš lohkan- ja čállinmáhtuid/
giellaoahpahusa áššedovdit jáhkk , ahte 
vejolaš lea oahppat vuođđodeaddji 
máhtu lohkat eatnigillii, ja de easkka 
álgit G2/VG (lohkat oahppama dihtii) 
guovtti dahje golmma jagis. Mii dál 
diehtit viiddis dutkamiid vuođul mat leat 
čađahuvvon Davviriikkain, Austrálias, 
Ruošša federašuvnnas, Indias, Davvi-
Amerihkás ja erenoamážit Afrihkás, 
ahte olmmoš ádjána guđa jagi rájis gitta 
gávcci jagi rádjai oahppat G2 nu bures 
ahte sáhttá G2-gielain oahppat áššiid” 
(čálliguoktá deattuheamit).

ÁČU-mánáide geavahuvvon buot dohkket
meahttun mállet ja heajos mállet heivejit 
ovtta čilgehussii dain čilgehusain mat leat 
álbmotsoardima birra árra álgoeavttu
husas mii maŋŋá šattai ONa álbmotsoar
dinkonvenšuvdnan (gč. kapihttala 2). Giela
laš álbmotgoddin čilgejuvvo ná (artihkkalis 
3.1, mii ii šaddan fárrui loahpalaš konven
šuvnna oassin): 

Gielddus geavaheames joavkku giela 
beaivválaš gulahallamis ja skuvllain, 
dahje deaddileames ja juogadeames 
áigečállagiid mat leat joavkku gillii. 

’Gielddus’ sáhttá dieđusge leat almmolaš 
ja njuolga (omd. eatnigiela geavaheaddjiid 
goddin dahje biinnideapmi, nugo omd. 
Turkkas dahke kurdalaččaide ain jagi 
2009, gč. Kaya 2009, Skutnabb-Kangas & 
Fernandes 2008). Dávjá dat dahkkojuvvo 
gávalaččat ja čihkosis, go geavahit ideo
logalaš ja struktuvrralaš gaskaomiid (gč. 
oasi 4.3. Dás vuollelis). Jos ÁČU-giella 
ii geavahuvvo oahpahusa váldogiellan ja 
mánáidgárddiin, de dat lea gávalaš gield
dus giela geavaheames “beaivválaš gula
hallangiellan dahje skuvllagiellan”. Ná lea 
sisafárrejeaddjiid ja báhtareaddjiid eanaš 
unnitloguid mánáid dilli buot oarje-euroh
pálaš riikkain ja USAs, Kanádas ja Aust
rálias, ja daidge mánáid dilli geat gullet 
’čearddalaš’ unnitloguide ja eanaš álgoál
bmogiidda maid gohčodit First Nations ál
bmogin. Ná lea maiddái singe eatnašiid dilli 
geat leat ÁČU-mánát máddin máilmmis. 
	 Moai dás buktit ovdan muhtun ovda
mearkkaid dákkár oahpahusas. Nugo 
olmmoš oaidná, de leat buot dáid oahpa
husmálliid subtraktiiva oahpahus, mas 
oahpahusgiella lea studeanttaide vieris. 
Ovdamearkkat 5, 6, 7 ja 8 leat vižžojuvvon 
gielladuššanprográmmas, ja ovdamearkkat 
10 ja 11 leat vižžojuvvon oanehis gaska
boddosaš prográmmas, ja ovccát ovda
merkkas leat goappašat dát prográmmat. 
Muhtun dáhpáhusain moai oidne ahte 
oanehis gaskaboddosaš málle buktá buoret 
skuvllabohtosiid go čielga gielladuššadan
málle, muhto seammás lea čielggas ahte 
bohtosat mat vulget oanehis gaskaboddo
saš málliin, eai dattetge heive oktii oasi 4.1 
njealji ulbmiliin. 

Ovdamearka 5: Čuovvovaš ovdamearka 
lea vižžojuvvon USAs. Maŋŋágo John 
Baugh lea ’Educational Malpractice 
and the Miseducation of Language 
Minority Students’ (2000) nammasaš 
artihkkalis duođaštan dan vahága mii 
dahkkojuvvo, de son buohtastahttá 
doaktáriid boasttu dálkkodeami dainna 

mo USA oahpahusvuogádagas dávjá 
meannudit unnitloguid oahppiiguin 
(maiddái daidge oahppiiguin geain 
vuosttas giella ii leat dábálaš amerihká-
eŋgelasgiella, omd. olbmuiguin geat 
hállet nugohčoduvvon ’Ebonics’/’Black 
English’ nammasaš eŋgelasgiela. Baugh 
oaivvilda ahte skuvllaid galgá leat vejo
laš áššáskuhttit boasttu oahpahusa 
geažil nugo doaktáriidge lea vejolaš 
áššáskuhttit boasttu dálkkodeami geažil. 
Dat vahát maid boasttu gieđahallan ja 
oahpaheapmi dagaha mánáide, soah
pá maiddái ONa čilgehussiige, mas 
celkojuvvo ná: ”dagahit bahás rumašlaš 
DAHJE PSYHKALAŠ vahága joavkku 
olbmuide”.

Ovdamearka 6: Čuovvovaš ovdamearkkat 
leat vižžojuvvon Kanádas, mas lea sáhka 
álboálbmogii gullevaš oahppiin, guđet 
buohkat oahpahuvvojit eŋgelasgillii. 
Keewatin Perspective on Bilingual 
Education nammasaš raporttaska, mii 
lea jagi 1985 rájis, Katherine Zozula 
guovttos Simon Fordiin muitaleaba 
kanádalaš inuihttaoahppiid birra, guđet 
eai máhttán hállat eaige čállit njuovžilit 
mange gillii, ja bidjaba ovdan skuvlla
statistihkaid mat čájehit ahte ovccát 
skuvlaluohká oahppit ožžo bohtosiid mat 
ledje njealját luohká dásis (sánit vižžo
juvvon dán gáldus: I. Martin 2000a: 3, 
gč. maid I. Martin 2000b). Dansullasaš 
bohtosat bohte ovdan dán ovdanbiddjo
juvvon raporttasge: Canadian Royal 
Commission on Aboriginal Peoples’ 
rapport fra 1996. Kommišuvdna buvttii 
mearkkašupmin ahte ‘gielladuššadan
strategiijat mat eai gudnejahte mánáid 
vuosttas giela eaige veahket sin oahppat 
hállat njuovžilit nuppi gillii, sáhttet 
dagahit dan, ahte mánáin ii leat dievas 
máhttu ii goappáge gielas’ (sániid 
gáldu: I. Martin 2000a: 15). Nunavut 
Language Policy Conference nammasaš 
konferánsa cealkámuš njukčamánus 
1998 speadjalastá dán buvttihettiinis 
ahte ‘muhtun olbmuin ii leat ii makkárge 
giella nu nanus ahte eahpitkeahttá 
bistá’ (sániid gáldu: I. Martin 2000a: 
23). Dát cealkámuš lea muhtumassii 

vuođđuduvvon empiralaš dutkamii 
maid  Arctic College hárjánan pedagoga 
guovttos, Mick Mallon ja Alexina Kublu, 
čađaheigga válmmastettiineaskka 
divaštallanvuođu jagi 1998 konferánsii, 
mas soai cealkiba ahte ‘mearkkašahtti 
ollu nuorat eai hálddaš gielaset njuov
žilit’, ja ahte ollu oahppit ‘bissot fuola
keahttájin, dávjá unnimus máhtto
meriin mii leaš vejolaš goappáge gielas’ 
(sániid gáldu: I. Martin 2000a (9: 27). 
Muhtun jagi 1998 mannosaš raporttas 
(Kitikmeot struggles to prevent death 
of Inuktitut) mearkkašuvvo ahte ‘nuppe
lotjahkásaččat eai njuovžilit gulahala 
áhkuineasetguin eaige ádjáineasetguin’ 
(sániid gáldu: I. Martin 2000a: 31). 

Ovdamearka 7: Dán ovdamearkka 
vuođđu lea longitudinála dutkan, 
maid Pirjo Janulf (1998) lea čađahan 
Eurohpás. Son dutkkai Ruŧŧii sisafárren 
suopmelaš unnitloguide gulli mánáid, 
geaid oahpahedje ruoŧagillii. Son 
máhcai fas buohkaide geaid son oaččui 
ságaide 15 jagi iežas dutkama maŋŋá. 
Beroškeahttá iežaset náittosguimmiid 
riikiigullevašvuođas ja gielalaš duogážis 
ii oktage sis suomastan mánáideasetguin. 
Vaikko sii eai várra lean áibbas 
vajáldahttán suomagielaset, de sin 
mánát eahpitkeahttá bággehalle gullat 
eanetlohkojovkui, goitge gielalaččat 
(gč. omd. Kouritzin 1999 ja Wong 
Fillmore 1991 main leat lassi dákkár 
ovdamearkkat).

Ovdamearka 8: ”Nepálas, nugo Indias 
ja earáge riikkain, stuorra oassi ÁČU-
mánáin guđet álget skuvlii, čuolddásit 
olggobeallái vuođđoskuvlla vuosttamuš 
skuvlajagiid. Nepála National Language 
Policy Recommendation Commission 
nammasaš kommišuvdna fuopmásuhtii 
dán váttisvuođa nu árrat jo go jagi 
1994 (Yadava ja Grove (doaim.) 
2008: 24). Sodju lea ahte mánát guđet 
leat vázzimin vuođđoskuvlla, heitet 
vuosttamuš jagiid. Muhtun dáhpáhusain 
oahppit guđđet skuvlla ja álget fas 
maŋŋá. Dát oahppit ádjánit ovcci 
jagi rájis gitta guoktenuppelot jagi 

rádjai čađahit vuođđoskuvllaoahpu 
(National Education Commission 
2049 VS). Dát dilli geažida stuorra 
oahppomassima. Stuorámus oassi 
mánáin heitet jogo vuosttas dahje 
nuppi luohkás. Dat geažida dan, ahte 
sii vásihit skuvllaeallima dakkárin mii 
lea vieris, ja dávjá dakkárin mas sii illá 
gierddastuvvet ja dovdet ávkkeheapmin. 
Okta sivva dain sivain maid jáhkket 
dagahit dan, ahte ÁČU-mánát heitet, 
lea dat dilli, ahte skuvla ja ruovttut 
eai geavat ovtta ja seamma giela. 
Danne gánnáha mánáide oahpahit sin 
eatnigiela vai ruovttu ja skuvlla ’gaska’ 
unnu nu ollu go vejolaš. Dat, go mánáid 
ruoktogiella badjelgehččojuvvo skuvllas, 
lea danne dehálaš dagaheaddji dasa, go 
nu ollu ÁČU-mánát heitet skuvllas.  
Indias almmolaš oahpahus eanaš 
čađahuvvo stuorámus gielaide maid 
vuođđoláhka namaha. India 350 
gielas duššefal 26 giela geavahuvvojit 
oahpahusgiellan vuođđoskuvllas. 
Duššefal almmolaš gielat geavahuvvojit 
oahpahusgiellan Indias (Jhingran, 
2009), earret guđa čeardagiela dahje 
álgoálbmotgiela davvinuortti stáhtain. 
[Jagi 2008-2009 geavahedje 12 
čeardagiela oahpahusgiellan 345 skuvllas 
Orissas, Mahendra Kumar Mishras, 
njálmmálaš dieđut, miessemánu 1. b. 
2009.] Jhingran (2009) meroštallá ahte 
vádjit 25 % India vuođđoskuvlla mánáin 
vásihit oahppanváttisvuođaid unna 
meari rájis gitta bahás čuohcci meari 
rádjai, dannego duššefal gievrrat giella 
geavahuvvo. India čeardaálbmogat, 
guđet leat buohkanassii eanebut go 84,3 
miljon olbmo, dahket riikka álbmogis 
8,2 % , ja sii geavahit 159 čeardagiela 
(Singh 2002). Čeardaálbmogiidda 
gulli mánáin stuorát oassi go 99 % 
eai beasa skuvllaide main sin gullet 
eatnigielaset. Arvat dutkanbarggut 
Indias (gč. Mohanty, Mishra, Reddy 
ja Ramesh 2009, mas lea divaštallan) 
čájehit ahte dain oahppiin geat gullet 
čeardaálbmogiidda, dat oassi sis geain 
lea heajos skuvllabohtosat lea stuorát 
go eará joavkkuid mánáid oassi sis geat 
maid vásihit oahppanváttisvuođaid 

dannego sin eatnigielas lea stuorra gaska 
skuvlla oahpahusgillii.  
Mánáid gielalaš hehttehusat oahpa
husmálliin main duššefal gievrrat 
giella geavahuvvo, leat maid dehálaš 
mieldeváikkuheaddji sivva mánáid 
váillálaš máhtuide ja geafivuhtii Indias. 
Arvat skuvllain eatanašat oahppiin 
gullet čeardaálbmogiidda, muhto 
beroškeahttá das stáhta gievrrat giella 
geavahuvvo oahpahusgiellan buot dain 
skuvllain. 165 869 skuvllas leat badjel 
50 % mánáin čeardaálbmotmánát ja 
103 732 skuvllas leat eanet go 90 % 
mánáin čeardaálbmotmánát (Jhingran 
2009). Buot dát mánát bággehallet 
čuovvut gielladuššadanprográmma 
mas G2 (eanetlohkogiella) lea oahpa
husgiella, mii čuohcá sin eatnigiela 
oahppamii. Go eatnigillii vuođđuduvvon 
máŋggagielat oahpahus váilu áibbas, 
de dat bahás čuohcá dáid mánáid 
oahpahussii ja gáržžida sin vejolaš
vuođaid ja dagaha geafivuođa, ii 
duššefal mánáide, muhto sin lagaš 
birrasiiddage (Mohanty 2008, Mohanty 
ja earát. 2009). Čeardaálbmogiid 
mánáid eretčuoldásanmearri lea 
51,57 % viđat luohkás ja 80,29 % logát 
luohkás (Mohanty ja earát 2009). Dat 
mearkkaša ahte eaiba guoktelogisge 100 
čeardaálbmotmánás geat álget skuvlii, 
cevzet logát luohká loahppaiskosa 
rádjai, ja dain mánáin duššefal gávccis 
cevzet iskosis. Dat mearkkaša ahte 
mánáin jávket 92 % dakkár oahpa
husmálles mas duššefal gievrrat giella 
lea India čearddajoavkkuid mánáid 
oahpahusgiella. Vel sisge geat cevzet 
loahppaiskosis, leat dávjá hui fuones 
bohtosat, eaige sáhte dan geažil oppa 
ohcatge alit ja teknihkalaš oahpa
hussii. Visot dát dagaha, vaikko leat 
earresajit India čeardaálbmogiid 
mánáid várás, de dakkár oahppiid 
oassi alit ja teknihkalaš oahpahusas 
lea unnit go 5 %, mii lea mealgat unnit 
go sin 8,2 % oassi riikka álbmogis. 
Dreze ja Sen (2002) oaivvildeaba ahte 
dán láhkai čeardaservodagat doala
huvvojit oahpaheapmin, ja dat ráddje 
sin vejolašvuođaid ja dagaha sidjiide 

geafivuođa. Deba leage dalle eatni
gillii vuođđuduvvon máŋggagielat 
oahpahusa váilun (go ean rehkenastte 
muhtun geahččaladdanprográmmaid 
maid moai geahčadetne maŋŋá) 
dehálaš váikkuheaddji váillálaš 
skuvlabohtosiidda ja geafivuhtii India 
čeardaservodagain. Dát dilli gusto maid
dái earáge Matta-Ásia riikkaide, nugo 
Pakistánii, Bangladeshii ja Bhutánii (gč. 
Mohanty álgosániid Skutnabb-Kangas 
čállosis 2007).” (Skutnabb-Kangas & 
Mohanty 2009: 21-22).

Ovdamearka 9: Dát ovdamearkagis 
lea vižžojuvvon Edward Williamsa 
dutkamis, mas son geahčada Zámbia ja 
Maláwi vuođđooahpahusa sullii 1500 
oahppi, guđet gulle luohkáide 1-7 (1998, 
gč. maiddái Williamsa 2006, mas leat 
eanet sidjadagat). Zámbias oahppiid 
oahpahusgiella lei eŋgelasgiella vuosttas 
luohká rájis iige veahášge oahpahus 
oahppiiid eatnigielas dahje eatnigillii; 
mii lea dábálaš gielladuššadanmálle. 
Bohtosat čájehedje ahte stuorra lohku 
zámbialaš oahppiin ‘lei hui heajos 
lohkanmáhttu dahje ii oppanassiige 
lohkanmáhttu guovtti gielas’. Maláwis 
mánáid oahpahedje báikkálaš afrihkálaš 
gielaide (eanaš chichewa nammasaš 
gillii) vuosttamuš njeallje jagi, ja lassin 
eŋgelasgiella lei fága. Viđat luohká 
rájis sii ožžo oahpahusa eŋgelasgillii 
ja afrihkálaš giela fágan; nu ahte dat 
lea oanehis gaskaboddosaš málle. 
Williams duođašta ahte Maláwis 
jagi eŋgelasgielat oahpahusa maŋŋá 
viđat luohká mánáid bohtosat dan 
gielas lea seamma buorit go zámbialaš 
mánáid bohtosat, geain lea leamaš viđa 
jagi gielladuššadeaddji eŋgelasgiela 
oahpahus. Čihččet luohkás maláwalaš 
mánáin ledje veaháš buoret bohtosat 
eŋgelasgiela iskosiin go zámbialaš oahp
piin. Lassin maláwalaš mánát máhtte 
lohkat ja čállit iežaset eatnigiela, ja ledje 
vel skuvlavázzima njeallje vuosttamuš 
jagi háhkan alcceseaset veahá oahpu. 

	 Muhto dás beroškeahttá maláwalaš 
oahppiid eŋgelasgiela máhttodássi ii 
lean eisege nu allat ahte njeallje jagi 

maŋŋá sáhtte oahppat eará sierranas 
fágaid mat oahpahuvvojedje eŋgelas
gillii, vaikko vel leige sin alit dássigo 
zámbialaš oahppiid dássi. Ii goappáge 
joavkkus lean dat máhttu eŋgelasgielas 
maid olmmoš dárbbaša go fágaid galgá 
oahppat eŋgelasgillii, muhto maláwalaš 
mánáin lei buoret vejolašvuohta háhkat 
gáibiduvvon máhtu. Lassin sii čehppo 
lohkat ja čállit guovtti gillii, ja ožžo 
veahá máhtu iežaset gillii. Zámbialaš 
mánát gis eai máhttán lohkat dahje 
čállit bures mange gillii, ja danne sii 
masse eanaš dan máhtus maid sii livčče 
galgan oahppat (gč. maid Kathleen 
Heugha, gii lea ráhkadan afrihkálaš 
bohtosiin čoahkkáigeasu 2009). William
sa loahppajurdda lei ahte lea ‘čielga 
dakkár várra, go politihkka lea geava
hit eŋgelasgiela veahkkegiellan, ahte 
dat baicce hehtte iige ovddit mánáid 
akademalaš ja jurddalaš ovdánami’. Dán 
lea vejolaš atnit dahkun mii “dagaha 
psykalaš vahága” (kapihttal 2) (gč. maid 
Lowell and Devlin jagi 1999 mannosaš 
sulastahtti loahppajurdagiid).

Ovdamearka 10: Dát guokte čuovvovaš 
ovdamearkka leat vižžojuvvon 
Mátta-Afrihkás. Zubeida Desaia 
jagi 2001 dutkan čájeha bohtosiid 
mat sulastahttet Williama dutkama 
bohtosiidda (ovdamearka 9). Mátta-
Afrihkás njealját ja čihččet luohkáid 
oahppiide guđet hállet xhosa namma
saš giela, adde govaid maid sii galge 
maŋŋálagaid ordnet riekta, ja dasto 
válddahallat daid sihke xhosagillii ja 
eŋgelasgillii. Nugo Desai čilgehus čájehii, 
de ‘mánáin lei sátnerikkis giella go 
čilgejedje xhosagillii, ja sátnegeafivuohta 
go čilgejedje eŋgelasgillii’ (ibid., 321). 
Pan South African Language Board 
nammasaš lávdegoddi (man lahttu Desai 
lea leamaš jagi 1996 rájis, ja man jođi
headdjin ja nubbi jođiheaddjin son lea 
doaibman) moittii ráđđehusa miesse
mánus 1999 ja čuoččuhii ahte jáhke
hahtti lea ahte afrihkálaš oahppit eai 
oaččo buorredássásaš oahpahusa jos sii 
eai oaččo rievttalaš vejolašvuođa háhkat 
máhtu. Lávdegoddi dange čuoččuhii, 

ahte pedagogalaččat dat livččii buoret 
lahkananvuohki, jos buot oahppit 
oččošedje čađahit iežaset iskosiid iežaset 
vuosttasgillii’ (ibid., 337-338, gč. maid 
referánsalisttus mii muđui gullá Desai 
dutkamii).

Ovdamearka 11: Kathleen Heugh čájehii 
dutkamis (2000, gč. maiddái eará 
referánssaidge mat girjjálašvuođalisttus 
čujuhit sutnje, ja dutkamiidda maid 
Alexander ja Desai leabat čađahan) 
ahte oassi gámesliikeoahppiin guđet 
cevze iskosiin, unnui dan mielde man 
ollu sin oahpahus eatnigillii geahpe
duvvui. Son buohtastahtii apartheid-
áiggi bantugiela oahpahusa sierranas 
muttuid, ja nu son čájehii ahte vaikko 
afrihkálaš oahppiid várás lei rasisttalaš 
oahpahus, de jagi 1976 sin oassi guđet 
čađahedje nuoraidskuvlla, stuorui 83,7 
%  rádjai, go ledje ožžon oahpahusa 
eatnigillii gávcci jagi, jas das mii guoská 
eŋgelasgillii giellafágan, de sin oassi 
guđet cevze, stuorui veaháš badjelii go 
78 %. Dannego mánáid oahpaheapmi 
eatnigillii geahpeduvvui dušše njealje 
jagi bistimii Soweto-stuimmiid maŋŋá, 
man sadjái bođii oanehis gaskaboddosaš 
málle ja oahpahusgiela molsun eŋge
lasgillii, de sin oassi guđet čađahedje 
nuoraidskuvlla njeajai 44 % rádjai jagi 
1992, ja dan mielde sin eŋgelasgielage 
máhttu hedjonii. 

Moai sáhtašeimme buktit ovdan duháhiid 
mielde dákkár ovdamearkkaid (gč. Skut
nabb-Kangas 1984, 2000a, mas leat eanet 
ovdamearkkat), maiddái bealjehemiid 
oahpahusasge65, ja moai válde ovdan eanet 
ovdamearkkaid maŋŋelis girjjis. Munno 
várrugas loahppajurdda lea nu, ahte álgo
álbmogiid, čeardaálbmogiid ja unnitloguid 
mánáid oahpahus máilmmis leat mealgadii 
visot dakkár mii roassun čuohcá, go mii 
dan geahčadit oahpahuslaš ja sosiologalaš 
sajádagas, ja ahte dat danne lea mielde 
váikkuheamen álbmotgoddimii, nugo ONa 
gustojeaddji álbmotgoddinkonvenšuvdna 
dan čilge (kapihttal 6).

Muhto ovdalgo moai loahpalaččat 
geahčadišgohte oahpahussii guoski 

loahppajurdagiid ja sosiologalaš loahppa
jurdagiid, mat leat dohkketmeahttun mál
liid ja geahnohis málliid birra (gč. oasi 4.4.), 
de moai geahčadetne mo bággenvuogit 
geavahuvvojit gozihanneavvun váillálaš 
oahpahusas, mas gievrrat giella geavahuvvo 
oahpahusgiellan, ja vel muhtun negatiiva 
oahpahuslaš ja sosiologalaš čuovvumušaid 
das. Moai čuoččuhetne ahte dutkamat das 
mo sierranas váillálaš oahpahusat ÁČU-
mánáid várás váikkuhit, ja erenoamážit 
mo dat hui bahás vahágahttet mánáid 
internáhtaskuvllain, geažidit ahte dakkár 
oahpahus dagaha duođalaš mielalaš 
vahágiid ja dávjá njuolga dahje gávalaš 
rumašlaš vahágiid. Mánát šaddet dakkár 
skuvlla geažil gillát bahás psykologalaš, 
gielalaš, jurddalaš, oahpahuslaš, sosiála 
(maiddái dearvvavuođalaš) ja ekonomalaš 
vahágiid. Moai dange čuoččuhetne ahte 
dákkár vahágat sáhttet šaddat bistevažžan, 
dannego eatnašat dákkár vahágiin 
váikkuhit nu, ahte čuovvumušat leat miehtá 
eallima noađđin dáidda álgoálbmogiid geat 
leat gillán dakkár oahpahusa66. 

4.3	 Fámu geavaheapmi lea ÁČU-
oahpahusas gozihanneavvu – 
“seakti”, “spihčá” ja “jurddaváldi”

Moai áigo geavahit ráfidutki Johan Gal
tunga (1980) dáid golmmalágan bággen
vugiid earuhančilgehusa. Buot dát golbma 
bággenvuogi sáhttet ollašuhttit ovttat 
ulbmila, ja dán dáhpáhusas ulbmil lea 
ahte stáhta bearráigeahččá oahpahus
proseassaid ja -bohtosiid mat gusket 
ÁČU-olbmuide. Duot golbma fápmo
geavahanvuogi maid stivrejeaddjit sáhttet 
váldit atnui, leat ”seakti”, ”spihčá” dahje 
”jurddaváldi”. Vuos moai čielggadetne 
dáid doahpagiid, ja dasto moai bukte 
máŋga ovdamearkka erenoamážit spižá 
geavaheamis ja gillii čuohcci jurddaválddis, 
nugo daid lea vejolaš geahčadit sosiologalaš 
oahpahusperspektiivvas. 

”Spižá” geavaheami ovdamearkkat 
leat dakkárat go mánáid váldet rumašlaš 
fámuin vánhemiin eret, dahje go biehttalit 
addimis mánáide borrat dannego sii leat 
geavahan iežaset giela.  

”Seavtti” geavahedje Norggas jagi 
1851 rájis gitta jagi 1920-logu rádjai go 

oahpaheaddjit sáhtte oažžot ”lassebálkká 
jos sii sáhtte duođaštit iežaset buriid 
bohtosiid barggus mas galge gielalaččat 
dáruiduhttit sámi ja kvena mánáid”. Seam
ma ulbmila mielde vánhemat ja mánát 
sáhtte oažžut ruđalaš veahki oastit borra
mušaid ja biktasiid, juoga mii galggai 
duođaštit sin ”buriid guottuid”, namalassii 
dáhtu geavahit dárogiela iige iežaset giela 
(Eriksen & Niemi 1981: 48, 53). Gievrrat 
giela positiiva deattuheapmin (‘seaktin’) 
geavahuvvui oktanaga eatnigiela negatiiva 
deattuhemiin (Skutnabb-Kangas & 
Phillipson 1989: 31) (gč. ovdamearkka 12).

Ovdamearka 12: Sámegielalaš ja suoma
gielalaš guovlluin Norggas radioliseans
sat ledje hálbbibut go Norggas mu
đuid. Radioprográmmat ledje dieđusge 
duššefal dárogillii. Sihke Norggas ja 
Ruoŧas juogaduvvojedje olbmuide dáro
giel/ruoŧagiel girjjit, aviissat ja almmu
huvvon čállosat nuvttá dáin guovlluin, 
ja seammás ledje garra gáržžidangildo
sat fievrrideames riikii suomagielat 
girjjiid; dat adnojuvvojedje riikka doarjo
keahtes girjjálašvuohtan. Ruoŧas Dur
dnosa girjerájus, mii lei Suoma ja Ruoŧa 
riikkarájás, ii lean lohpi oastit suoma
gielat girjjiid ovdal jagi 1957 (Skutnabb-
Kangas & Phillipson 1989: 31).

“Jurddaválddi” geavaheapmi bearráigeahč
čanneavvun (gč. Herman & Chomsky 
jagi 1988 klassihkára oaivilbuvttadeami 
birra) jáhkiha ideologalaš judniivuođain. 
Formála oahpahusas lea dás guovdilis 
rolla, ja nuorat dávjá ieža fihttejit dan 
(afrihkálaš-amerihkálaš nuorra dajai ná 
jearahallamis: “Mu mielas ja mo mu dovdu 
oahpahusvuogádaga birra, de jurddašan eai 
šat bija min gieđaid ja julggiid ruvddiide, 
muhto dahket nu min vuoigŋašiidda. 
Dális min vuoigŋašat leat lohkas”, Price 
2000: 223). Dat sáhttá dagahit heahpada 
ja biliidit olbmo iešluohttámuša go ÁČU-
mánáide oahpahuvvo ahte sin giella, 
kultuvrra, árbevierut, jna. (ja nu sii iežage) 
leat vuolitárvosaččat sin ektui geat gullet 
gievrrat jovkui. Dása heivejit ovdamearkan 
kurdalaš internáhtaskuvllat Turkkas, main 
jurddaválddálašvuođa lassin lei mánáid 

rumašlaš sirren vánhemiin ja kurdalaš 
báikegottis ja kultuvrras (ovdamearka 13):

Ovdamearka 13: ”Okta sivva manne 
huksegohte internáhtaskuvllaid jagi, 
1964 lei áigumuš hehttet mánáid doalla
mis oktavuođaid vánhemiiddáseaset. 
Go bidje mánáid sierra skuvllaide mat 
ledje guhkkin eret mánáid vánhemiin 
jagi eanaš áiggi, de eiseválddit doivo 
ahte mánát vajálduhttet iežaset kurda
laš giela. Ja dannego turkalaš oahpa
headdjit eai háliidan bargat dološáigásaš 
kurdalaš giliin, ja go eiseválddit eai 
luohttán kurdalaš oahpaheaddjiide, de 
mearridedje doalvut mánáid turkalaš 
oahpaheaddjiid lusa, eaige daid oahpa
headdjiid mánáid lusa. […] Go moadde 
jagi ledje gollan, de mánát eai šat 
háliidan dohkkehit iežaset vánhemiid. 
Mánát eai beassan skuvllas geavahit 
kurdalaš giela. Sidjiide oahpahuvvui 
ahte kurdalaččat ledje duolvasat ja 
dološáigásaččat. Ja go mánát manne 
ruoktot iežaset giliide, de sii muitaledje 
vánhemiidda ahte sii dál ledje turka
laččat eaige háliidan alddiineaset leat 
dološáigásaš ja kurdalaš vánhemiid. 
Sii dáhtto ahte vánhemat galge geava
hišgoahtit turkkagiela ja leat sivilisere
juvvon olbmot. ” (Clason & Baksi 1979: 
75, jorgaluvvon ja geardduhuvvon Skut
nabb-Kangasa čállosis 1984: 310, 312).

Dákko lea mánáid psykologalaš sirren sin 
iežaset gielas, kultuvrras ja čearddalaš 
identitehtas, ja sin vejolaš sirdin eará 
gillii, kultuvrii ja identitehtii álggahuvvon 
(gaskaboddosaš dahje bissovaš) rumašlaš 
sirremiin sin iežaset joavkkus eret (mii 
lea “spihčá”), mii maid lea dáhpáhuvvan 
máŋgga eará oktavuođas. Stáhtalaš 
gohččosat geavahit internáhtaskuvllaid ja 
daidda sullasaš ásahusaid, lea dagahan dan, 
ahte álgoálbmotmánát (ja nugo čájehuvvo 
ovdamearkkas 13, maiddái kurdalaš mánát 
Turkkas, ja unnitlohkománátge, nugo 
boahtá ovdan čuovvu ovdamearkkain) leat 
sirrejuvvon iežaset ruovttuin ja iežaset 
báikegottiin ja sirdojuvvon ásahusaide mat 
dávjá leat hui guhkkin eret sin ruovttuin 
ja servodagain, ja muhtun dáhpáhusain 

bearrašiidda mat gullet gievrrat servo
dahkii (gč. ovdamearkkaid 14, 15 ja 16):

Ovdamearka 14: Sihke USAs ja Kanádas 
lea čielggas ahte ollu skuvllat leat ollu 
guhkkelis mánáin eret go dárbbašit 
leat. Čilgehus lei dávjá ahte dat ledje 
miššonskuvllat, ja ’min sáddejedje 
Moose Factory nammasaš skuvlii, mii 
lea Ontarios, go mii leimmet anglikána
laččat, ja anglikánalaččain lei internáhta 
duššefal daidda indiánamánáid várás 
guđet ledje dan guovllus mii olii Ontarios 
B.B.ii’ (Buckley Petawabano, cree-alm
mái guhte lei Mistissini-reserváhtas 
eret, mii lea davit Quebec-guovllus, 
ja su sániid lea gerdon Richardson 
1993: 107). Deba álgoálbmogat vuos 
bággehalle dohkkehit kristtalašvuođa 
siskkáldas erohusaid, mat eai sidjiide 
mearkkaš eai maidege (go sin ledje dah
kan ’anglikánalažžan’), ja máŋŋá sin 
ráŋggáštedje dan geažil. Muhtumin sii 
girdiin dolvo mánáid duháhiid kilo
mehteriid duohkái. Dahje sii atne eará 
fievrruid, nugo Hyacinth Colomb, cree-
indiána sáhttobiilavuoddji, čilge iežas 
mátkki birra, go su l0-jahkásažžan dolvo 
máttás katolihkalaš internáhtaskuvlii. 
Mátki bisttii sullii beannot vahku: 
”Sii sáddejedje guhtta albmá ovttain 
kanoin doalvut 8 máná skuvlii. Go mii 
vulggiimet Puk nammasaš báikkis, de 
guđege mánás lei meallu; mii fertiimet 
garrasit meallut” (su sániid lea gerdon 
Richardson 1993: 221)… ‘Mánáide dat, 
go sáddejuvvojedje internáhtaskuvlii, 
lei ’gatnjaliid mátki’, juogalágan bág
gen ja guhkesáigásaš orrun guhkkin eret 
ruovttus... Aláskkas... sáddejit indiá
namánáid nu guhkás go gitta Okla
homai, 1000 miilla sin vánhemiin eret’ 
(Cahn & Hearne 1969: 32).

Ovdamearka 15: Gitta goalmmát oasi 
rádjai Austrália buot aborigiidnamánáin 
(sullii 100 000), ’suoláduvvon buolvvat’, 
sirrejuvvojedje iežaset bearrašiin bákkuin 
eret jagi 1910 ja jagi 1970 gaskkas ja 
biddjojuvvojedje vilges olbmuid miššon
stašuvnnaide, ásahusaide, sadjásaš 
ruovttuide, ja ”bággehalle juogalágan 

šlávvadillái, dávjá rumašlaččat ja 
sohkabealálaččat illástuvvon almmá 
oaččokeahttá stáhta suodjalusa dan 
vuostá” (Pilger 1998: 240, gč. Fesl 1993, 
Edwards & Read (doaim.) 1992).

Ovdamearka 16: Nuorta-Turkistána 
(almmolaš namma “Uiguralaš ieš
mearrideaddji guovlu Xinjiang”), mas 
orru turkalaš uigurálbmot (meroštallon 
lohku 10-15 miljovnna, almmolaš lohku 
8,5 miljovnna), kommunistalaš Kiidná 
vuollástii jagi 1949, ja Kiidná lea dan 
rájis dan atnán iežas riikkaoassin. 
Stáhta doarjun systemáhtalaš gielalaš ja 
kultuvrralaš ovttaláhkádanproseassa mii 
čuohcá uigurálbmogii dál, álggii árrat 
1990-logus, ja das leat buot kultuvrralaš 
álbmotgoddima dovdomearkkat, 
nugo Skutnabb-Kangas 2000 daid 
válddahallá. Ovdamearkkat siskkildit 
uigurgiela heaittiheami oahpahusgiellan 
mánáidgárddi rájis universitehta rádjai, 
internáhtaskuvllaid vuođđudeami 
juohke sadjái ja guhkás mánáid ruovt
tuin eret, uigurmánáid sirdima dáidda 
skuvllaide, nuoraidskuvllaid ja joatkka
skuvllaid uiguroahppiid sáddema gitta 
Kiidnái (hankiidnálaš guovlluide), mii 
lea duháhiid kilomehteriid duohken 
uiguralaččaid báikegoddeguovlluin eret 
(Bilge Tarim, pseudonyma, persovnnalaš 
ságastallan, njukčamánus 2009).

	 Mii dás čuovvu lea čoahkkáigeassu das 
maid muhtun uiguralaš lohkkit leat 
vástidan artihkkaliidda maid Bilge 
Tarim (pseudonyma) lea čállán máŋgga 
ruovttusiidduide jagi 2009 álgogeahčen: 

1. 	Buot oahppit geat leat bajimuš dásis 
(1-5 %) buot uiguralaš nuoraid
skuvllain, válljejuvvojit ja sáddejuvvojit 
joatkkaskuvllaide mat leat hankiid
nálaš guovlluin, dábálaččat 4-6000 
kilomehtera duohken Nuorta-Turki
stánas. Dat lea čuohcán hui hejot 
báhcán uiguralaš mánáid akademalaš 
bohtosiidda, go buoremus oahppiin 
buohkat fáhkkestaga jávket. Uiguroahpa
headdjiid dilláige dat hui bahás čuzii. 
Duoid báhcán oahppiid ii leat šat nu 
miellagiddevaš oahpahit, nugo ovdal lei.  

2. 	Buot uiguroahpaheaddjit guđet barge 

mánáidskuvllas ja nuoraidskuvllas 
bággehalle mannat hankiidnálaš iskosii 
sullii jagi 2006, ja sii guđet “funet cevze 
iskosis”, váldojuvvojedje barggus eret, 
sirdojuvvojedje eará bargguide dahje 
bággehalle árrat šaddat penšonistan. Sii 
buohkat ledje hárjánan oahpaheaddjit, 
dábálaččat dakkárat geat ledje bar
gan oahpaheaddjin 20-30 jagi. Sin 
oahpaheaddjivirggiide bohte sadjái 
hankiidnálaččat, guđet ledje riegádan ja 
vázzán skuvlla hankiidnálaš guovlluin 
Kiinnás, dakkárat geat eai máhttán eai 
ovttage uigurgiela sáni, ja geat eai ádden 
uiguralaččaid eaige sin ruovttueatnama. 
Dát oassi Kiinná sirdinpolitihkas 
mearkkaša dan, ahte hankiidnálaččat 
movttiidahttojuvvojit fárret Nuorta-
Turkistánii gos sis leat sierra ovdamunit, 
ja dan botta eambbo go 50 % ollásit 
oahppan uiguralaččat vázzet barggu 
haga. Dál dakkár easkkaboahtán han
kiidnálaččat oahpahit eai duššefal 
vuođđoskuvllas muhto maiddái beaive
ruovttuin ja mánáidgárddiin. Uiguralaš 
mánát masset iešárvvu ja iešluohttá
muša, eaige šat nagat oahppat fágaid, 
ja eiseválddiid áidna beroštupmi lea 
ahte sii galget oahppat hankiidnálaš 
giela; das dat dušše lea árvu sin mielas. 
Dát mearkkaša ahte  uigurmánát dál 
oahpahuvvojit leat oahppan šlávat guđet 
hálddašit hankiidnálaš giela, eaige 
maidege eará. Ollu uiguroahpaheaddjit 
lihcohalle barggusteaset dannego sii 
ráfálaš vuogi mielde dovddahedje 
vuostemiela duon “nugohčoduvvon 
guovttegielalaš oahpahussii”, ja go vel 
ledje vuolláičállán gáibádusa beassat 
ovddidit uigurgiela geavaheami alm
molaš eiseváldeoktavuođain ja 
stáhtalaš neahttasiidduin. Jagi 2007, 
ovdamearkka dihtii, dieđihuvvui ahte 
dihto oahpaheaddji Kashgar Normal 
University nammasaš universitehtas 
lei lihcohallan oktanaga 12 eará uigur
oahpaheaddjiin, dannego sii ledje vuol
láičállán gáibádusa beassat ovddidit 
uigurgiela geavaheami. Dát lea stuorra 
vahágin uigurnuoraide, dasgo sidjiide lea 
nu váttis fidnet dakkár bargguid. 

3. 	Hirbmat stuorra erohus lea leamaš dan 

stáhtadoarjagis mii lea addojuvvon 
uigurskuvllaide, dan ektui mii lea addo
juvvon hankiidnálaš skuvllaide Nuorta-
Turkistánas 1950-logu rájis. Nu lea 
mánáid beaiveruovttuidge dáfus. Dál 
ráđđehus lea stuorrudan mealgadii 
bušeahta beaiveruovttuid ja skuvllaid 
várás mat geavahit duššefal hankiid
nálaš giela oapahusgiellan. Ollugat 
leat jáhkkigoahtán ahte dát dat lea 
“guovttegielalaš oahpahusa” ovdamun
ni. Kiidnálaš stivrejeaddji fámut leat 
geavahan namahusa “guovttegielalaš 
oahpahus” Nuorta-Turkistána oahpa
husprográmma várás, mas hankiidnálaš 
giella galgá leat áidna oahpahusgiella 
vuođđoskuvlla vuosttas luohká rájis, 
ja mas uigurgiela alfabehta ii galgga 
oahpahuvvot mánáide ovdalgo sii  leat 
goalmmát luohkás. Dás lea sáhka 
duššefal bargguin. Mii sáhttit oaidnit 
galbbaid maidda lea čállojuvvon ná: 
“Uiguralaččat eai oaččo barggu”, “Ii 
oktage uiguralaš árvvoštallojuvvo vejo
laš bargin” sierranas bargomárkaniin 
eaige TVa bargoalmmuhusain Nuorta-
Turkistánas. Kiidnálaš eiseválddit 
ovdal dohkkehit daid uiguralaččaid 
geat čađahedje iežaset oahppoháhkama 
Kiinná hankiidnálaš guovlluin, ja dasto 
sin geat ollásit válde oahpu kiidnálaš 
skuvllain. Uiguralaš mánáid geat leat 
vázzán uiguralaš skuvllain, eiseválddit 
dál atnet ollásit heajut riikkavuložin. 
(“Bilge Tarim”, PhD, e-poasttat njukča
mánu 3., 4. ja 5. b. 2009.67 

Mánát geat vásihit gielladuššadanlážálda
gaid ožžo ja ožžot dávjá lobi rumašlaččat 
máhccat iežaset servodagaide sihke go sis ii 
leat skuvla ja go sii leat čađahan oahppama. 
Muhto ollu ovdamearkkat leat mat čájehit 
ahte eavttut biddjojuvvojit dakkár máhc
camii, ja ahte eiseválddiid ovddasteaddjit 
geahččalit sin heađuštit, muhtumin 
bissovaččat (gč. ovdamearkkaid 17 ja 18).

Ovdamearka 17: Válddahallamiid daid 
áššiid birra mat dáhpáhuvve miššon
skuvllain ja (eará) internáhtaskuvl
lain, livččii vejolaš viežžat guđe ihki
nas riikkas, dasgo ovttalágášvuođat 

sulastahttet deaivilit gaskaneaset. 
Muhtumat váldojuvvojedje ruovttuin 
eret ’duššefal’ lohkanbajiid, ja ožžo 
vejolašvuođa máhccat ruovttuide go lei 
luopmu. Nuppit fas biddjojuvvojedje 
mánáidruovttuide ja skuvllaide, dahje 
addojuvvojedje ’vilges’ ’biebmovánhe
miidda’. ”Go mánát biddjojuvvojit inter
náhtaskuvlii, de sis rievtti mielde ii šat 
leat oktavuohta iežaset bearrašiidda... 
Dat ii leat mihkkege ’vuoigatvuođaid’ 
mánás, ahte dat galgá oažžut lobi deaiv
vadit iežas vánhemiiguin. Dakkár lohpi 
addojuvvo buori láhttema bálkkašupmin  
– dahje biehttaluvvo juogalágan ráŋg
gáštussan’ (Cahn & Hearne 1969: 33).

Ovdamearka 18: Nuorra sámi nisu 
(30-jagiid álggus) muitalii midjiide 
1980-logu loahpas maid son lei vásihan 
Norgga internáhtaskuvllain. Son lei 
sámástan máŋgii vahkus luohkkálanja 
olggobealde. Bearjadaga sutnje muita
ledje ahte ráŋggáštussan son ii beasa 
vuolgit ruoktot vahkkolohppii. Son 
čierrugođii. Son riŋgii vielljasis, gii dasto 
riŋgii skuvlii. Dat lei váttis, muhto son 
lihkostuvai hálahit skuvlla jođiheaddji 
nu, ahte beasai viežžat iežas unna 
oappáža ruoktot.  

Eahpitkeahttá ain leat dakkár olbmot geat 
háliidit doalahit mánáid vánhemiiddiset 
váikkuhusas eret (ovdamearka 19). Nu 
gieskat go jagi 2009 árvaluvvui bággegoah
tit jos vánhemat biehttalit (ovdamearka 20).

Ovdamearka 19: Claudio Marta (1979) 
muitala ruoŧŧilaš sosiálabargi birra, 
guhte váidalii ahte son ii sáhte váldit 
ovtta lovara-rom-máná su vánhemiin 
eret ja bidjat su ruoŧŧilaš sadjásaš bear
rašii. Áidna mii lei ”boastut” gánddaža 
ruovttus, lei dat go sii hálle sutnje romá
nigillii. Sosiálabargi “vikkai hálahit ván
hemiid addit eret hálddusteaskka gánd
da, muhto soai biehttaleigga” (ibid.: 33).

Ovdamearka 20: Danmárkkus leat sisa
fárrejeaddji unnitloguin dat bearrašat 
ain (2007) badjelmearálaš ollu eanebut 
daid gaskkas main mánát váldojuvvojit 

eret ”sosiála” sivaid geažil. Dasa sáhttet 
leat gielalaš sivat. Dábálaččat mánát 
biddjojuvvojit dánskkagielalaš bearra
šiidda, ja dávjá mánáid vánhemiidda 
lea gildosis fitnat mánáid luhtte. Jagi 
2009 árvaleigga Mette Frederiksen, dán
skalaš álbmotdiggeáirras gii ovddastii 
Sociálademokráhtaid, ja lei dan bello
daga sosiálapolitihka ságadoalli, ahte 
galgá mearriduvvot dakkár ođđa láhka 
mii ollašuhttá dan ahte sisafárrejeaddji 
vánhemat geain lea ”heajos máhttu 
dánskkagielas” eaige hála dánskkagiela 
mánáidasaset ruovttuin, galget bágge
hallat sáddet mánáideaset (dánskkagie
lalaš) mánáidgárddiide go mánát leat 
jagi boarrásat. Jos vánhemat biehttalit, 
de son háliida váldit mánáid vánhemiin 
eret68. 

Buot rumašlaš sirremat ja earálágan “seak
ti”, “spihčá” ja “jurddaváldi” mearkkašit 
ahte olmmoš ferte dohkkehit oahpahusa 
mas lea eará oahpahusgiella go joavkku 
eatnigiella. Dakkár ovttaláhkádeaddji 
geavat sáhttá dagahit, ja dagahage, hui 
bahás psykologalaš, jurddalaš, gielalaš ja 
oahpahuslaš váikkuhusaid mat leat čilge
juvvon sihke munno vuosttas áššedovdi
guorahallamis (Magga j.earát 2005) ja dás. 
Dat dagaha dange, ahte joavkku giella ja 
kultuvra billistuvvo.

4.4 	Gielladuššadanprográmmaid 
oahpahuslaš, sosiála, rumašlaš ja 
psykologalaš váikkuhusat

Oahpahusvuoigatvuođa birra ONa ovd
deš erenoamášraportevra, Katarina 
Tomaševski rohkki, jearrá go son geahčada 
oahpahusa, leago dan ulbmil bisuhit vai 
jávkadit váillálaš ovttadássásašvuođa. 
Son dadjá (Tomaševski 2004, teakstaoassi 
29-30) ahte lea maŋŋá álki ”deattuhit 
eahpelihkostuvvan skuvlamálliid váldo
dovdomearkkaid”. Vuosttamuš dovdo
mearka maid son namaha, lea riikka 
almmolaš giela geavaheami oahpahus
giellan vuođđoskuvllas (teakstaoassi 30). 
Oahpahusproseassa olles “eahpelihko
stuvvan málles” ja dan bohtosiin lea dievas 
čoahkkáigeassu munno ovdamearkkas 21:

Ovdamearka 21: Navahománát oahpa
huvvojit vieris gillii, sii ohppet doahpa
giid mat leat apmasat, sii ohppet vieris 
árvvuid, sii ohppet amas eallinvugiid, 
ja sii ohppet vieris rollamálliin. Dákkár 
skuvllavázzima áigumuš lea hábmet 
navahománáid (sániiguin, daguiguin 
ja jurdagiiguin) šaddat eanetlohkosaš 
anglosáksalaš váldokultuvrra lahttun. 
Dát orru leamen vuođđuduvvon dan 
jáhkkui ahte olbmot guđet gullet eará 
álbmotjoavkkuide eai sáhte leat olmmoš
laččat jos eai máhte hállat eŋgelasgiela 
ja meannudit daid árvvuid mielde mat 
gullet kapitalisttalaš servodahkii, man 
vuođus lea gilvu ja bohtosiid juvssa
heapmi. Mánát guđet ellet ja šaddet 
dákkár skuvllain dovdet 1) moivvi árv
vuid, guottuid ja meannudeami dáfus 
maid ohppet skuvllas, ja árvvuid ja guot
tuid ja meannudeami dáfus maid ohppet 
ruovttus, 2) iežaset massimin identitehta 
ja rámisvuođa iežaset erenoamášvuođa; 
iežaset navahovuođa, 3) alddiineaset 
fuones bohtosiid oahpahallamis luohkká
lanjas ja 4) iežaset massimin iežaset 
navahogiela ovdáneami ja navahokul
tuvrii gullevaš máhtu (Pfeiffer 1975: 133). 

Dutkamat leat čađahuvvon (gč. vuollelis 
ja kapihttalis 8) mat buohtastahttet arvat 
sierranas lážáldagaid mat leat ÁČU-mánáid 
várás sihke davvin ja máddin. Dát guoská 
maiddái mánáide geat leat afrihkálaš ja 
ásialaš riikkain, main leat ollu sierranas 
etnolingvisttalaš joavkkut iige oktage 
eanetlogus, ja main dávjá lea ovddeš kolo
niagiella gievrrat giellan. Čuovvovaš tiippat 
leat buohtastahttojuvvon:

a)	 prográmmat main lea duššefal gievrrat 
giella oahpahusgiellan vuosttas luohká 
rájis, 

b) 	oanehis gaskaboddosaš mállet main 
eatnigiella lea oahpahusgiellan vuosttas 
ja ja nuppi jagi, ja dasto lea duššefal 
gievrrat giella oahpahusgiella, 

c) 	guhkes gaskaboddosaš mállet main 
sirdin etnigielalaš oahpahusas gievrrat
gielalaš oahpahussii dáhpáhuvvá dađi
staga, ja mii lea čađahuvvon viđat dahje 
guđat luohkás, ja 

d) 	prográmmat main eatnigiella lea dehá
leamos oahpahusgiella unnimusat gávcci 
vuosttamuš jagi, dahje guhkitge vel. 

Dutkamat main buohtastahttet mánáid 
akademalaš bohtosiid, čájehit ahte pro
grámmašlájaid a) ja b) mánát joavkun várra 
eai goassege juvssa gievrrat gielas dakkár 
máhtu mii sulastahtášii eatnigiela máhttui, 
eaige vel ovdán iežaset eatnigielage máhtus 
(sii eai oahpa omd. lohkat ja čállit vaikko 
vel gávdnošedjege čálamearkavuogádat 
ja oahpponeavvut) (omd. Williams 1998, 
2006; Ramirez 1992; Ramirez ja earát 
2001a, b, Thomas & Collier 2002; Alidou et 
al. 2006; Mohanty 1995, 2000, 2006, 2008, 
2009; Skutnabb-Kangas 2000; Skutnabb-
Kangas & Mohanty 2009). Joavkun sis leat 
dábálaččat hui heajos akademalaš bohtosat 
(vaikko vel soapmásatge sis soitet bures 
ceazit). Veaháš buorebut birgejit dat mánát 
geat oahpahuvvojit lážáldagain main lea 
guhkes gaskaboddosaš málle, muhto vel 
singe bohtosat leat guhkkin eret nu buorit 
go dat sáhtášedje leat (gč. kapihttala 8).

Nugo ollu dutkamat čájehit, de eatnigiela 
geavaheami guhkkodat oahpahusgiellan 
lea deháleabbo go buot eará fáktorat mat 
čájehit guovttegielalaš oahppiid oahppan
lihkostuvvama, masa gullá maid sin 
gievrratgiela. Dát lea maid ollu deháleabbo 
go servodatekonomalaš árvodássi, juoga 
mii lea hirbmat dehálaš deddojuvvon/
vealahuvvon ÁČU-mánáid ektui (omd. 
Alidou ja earát 2006; Heugh 2007a, b, 2009; 
Heugh ja earát 2007; May & Hill 2003; May, 
Hill & Tiakiwai 2003; Thomas & Collier 
2002). Heajumus bohtosiid mii dál gávdnat 
dábálaš gielladuššadanprográmmain, 
main studeanttaid eatnigiella (G1) jogo ii 
dorjojuvvo oppanassiige dahje main ožžot 
dušše veaháš oahpahusa eatnigielas fágan. 
Gielladuššadanprográmmas mas duššefal 
gievrrat giella geavahuvvo oahpahusgiellan 
“leat eatnašat gávnnahan leat heajumus 
oahpahuslaš váikkuhus unnitlohkogielalaš 
oahppiide” (May & Hill 2003: 14, vuđolaš 
guovttečanot visogovva guovttegielalaš 
oahpahusas, man duogábealde lea Māori 
Section of the Aotearoa/New Zealand 
Ministry of Education, gč. http://www.
minedu.govt.nz/, gč. maid May, Hill & 

Tiakiwai, 2003). Thomas & Collier (2002:7) 
dadjaba loahppajurddan iežaska dutkamis, 
mas geahčadeaba espánnja-eŋgelasgielat 
guovttegielalaš sierranas oahpahusvugiid 
(sullii 210 000 oahppi), ahte ”gievrramus 
ášši mii duođašta oahppiid G2-bohtosiid, 
lea man ollu oahppiid formála G1-
skuvllavázzin lea leamaš. Mađe eambbo 
oahppiin lea G1 vuođđoskuvlla dásis, dađe 
buoret leat sin G2-bohtosat” (gč. oasi 8.1.3. 
mas leat eanet dieđut). Čielggas lea maid 
ahte gielladuššadeapmái vuođđuduvvon 
oahpahus lea deháleamos sivva go ollu 
ÁČU-oahppit heitet skuvllas. Lassin dat lea 
dakkár ášši maid lea vejolaš nuppástuhttit. 

Čoahkkáigeassu mii čájeha gielladušša
deami váikkuhusaid, buktá oidnosii ahte 
go dohkketmeahttun mállet ja geahnohis 
mállet geavahuvvojit ÁČU-mánáid várás, 
de dat dábálaččat dagahit 
1) 	negatiiva oahpahuslaš váikkuhusaid 

bargomillii ja bohtosiidda,
2) 	negatiiva rumašlaš váikkuhusaid mat 

sáhttet čuožžilit 1) geažil, mii lea dás 
bajábealde, nugo jugešvuohta, inseasta, 
iešsorbmen, fáhkkes jápmin, jna.,

3) 	negatiiva psykologalaš váikkuhusaid, 
main erenoamážit čujuhuvvo internáh
taskuvllaid billisteaddji čuovvumušaide, 

4)	 dan ahte oahppit masset gielaset ja 
iežaset kultuvrras vuđolaš máhtu ja

5) 	negatiiva sosioekonomalaš ja eará 
sosiála  váikkuhusaid mat čuhcet 
mánáid eallinvirkuivuhtii rávesolm
možin, ja mat bistet guhkes áiggi ja 
sáhttet leat vahágiin máŋgga bulvii 
(omd. dagahit eambbo bargguhisvuođa, 
heajut dietnasa, ekonomalaš ja sosiála 
boittohallama, vierisin šaddama ja 
psyhkalaš gillámušaid).

Moai áigo buot dáidda čuoggáide buktit 
ovdamearkkaid dás vulobealde ja álge 
čuoggáin

1) negatiiva oahpahuslaš váikkuhusaid. 
Vahága maid váillálaš oahpahus dagaha 
lea vejolaš oaidnit visogovain mat čáje
hit váikkuhusaid álgoálbmogiid mánáide 
ja rávesolbmuide. Dannego eanaš 
oahpahusdieđut eai leat dárkilit čilge
juvvon ja ollu logut leat jurdagiid vuođul 
meroštallojuvvon (eaige vuođđuduvvon 

kvantitatiiva dieđuide, muhto árvádalla
miidda), de eai leat máilmmeviidosaš 
visogovat mat leat vuođđuduvvon kvan
titatiiva dieđuide (omd. UNESCOs), mat 
čájehivčče mo ÁČU-mánát cevzet oahpa
husvuogádagas. Ollu dutkamiid vuođul 
máŋgga riikkas mis dattetge lea viehka 
čielga govva dábálaš dilis. Máilmmi mieh
tá badjelmearálaš ollu ÁČU-mánát leat 
negatiiva oasis dain dutkamiin ja stati
stihkain mat čájehit geat mánáid eai 
goassege vácce skuvlla, ja geat mánáid 
árrat čuldojuvvojit eret. Dannego eatnašat 
sis oahpahuvvojit vieris gillii maid ollugat 
sis eai ádde, eai goit vuosttamuš jagiid, 
de sis leat heajos bohtosat skuvllas, ja sis 
leat badjelmearálaš olut ”sierra”-luohkáin 
ja -skuvllain (jos dakkárat ležžet), ja sii 
hárve váldet joatkkaoahpu go leat čađahan 
geatnegahttojuvvon skuvllavázzima (gč. 
omd. loguid Indias ovdamearkkas 8). Ollu 
mánáide Afrihkás ja eará báikkiin geaid 
oahpahit ovddeš koloniijagillii, geavvá 
seamma láhkai. Sin lohku lea menddo 
stuoris statistihkain mat almmuhit nuoraid 
ja rávesolbmuid rihkolašvuođa, jugeš
vuođa ja gárrenmirkkuid geavaheami, 
iešsoardimiid, bargguhisvuođa, fuones 
dearvvasvuođa- ja ássandilálašvuođaid, 
jna. Áibbas čielggas lea ahte rasisma ja 
vealaheapmi servodagas leat máiddái 
dehálaš sivat dakkár servodaga dovdo
mearkkaide mas ii leat dásseárvu. Dattetge 
lea boasttu oahpahusgiela geavaheapmi (ja 
álgoálbmotvuđot sisdoalu, bargovugiid ja 
morála váilun skuvllas) deháleamos fákto
riid logus, ja sáhttá leat buot deháleamosge. 
Čuđiid mielde girjjit ja duháhiid mielde 
artihkkalat, raporttat ja guorahallamat 
čájehit dáid negatiiva váikkuhusaid. Moai 
ean áiggo eará go čujuhit referánssaide ja 
guovtti ovdamerkii, nubbái mas lea kvan
titatiiva (ovdamearka 22) ja nubbái mas lea 
kvalitatiiva (ovdamearka 23) válddahallan. 

Ovdamearka 22: Mátta-Afrihkás logut 
mat leat vižžojuvvon ”Grade 6 Systemic 
Evaluation National Report (Department 
of Education 2005: 77, maid Heugh 2009 
geardu) nammasaš raporttas čilgejit, 
ahte eŋgelasgielalaš ja afrikánagielalaš 
oahppiin geain eatnigiella lea oahpahus

giellan miehtá sin oahpahusa, leat buoret 
skuvllabohtosat go sis geain eatnigiella ii 
leat ii eŋgelasgiella iige afrikánagiella, ja 
geat fertejedje sirdit iežaset nuppi gillii, 
eŋgelasgillii, ovdal njealját luohká. Nu 
lea miehtá buot Mátta-Afrihká provins
said, main riikkalaš gaskamearri lea 
ahte bures cevze 69 % oahppiin geain 
eatnigiella lei oahpahusgiellan (eŋgelas
giella dahje afrikánagiella), ja 32 % 
oahppiin geain nubbi giella lei oahpa
husgiellan (gč. maid ovdamearkka 11). 
Heugh69 (gč. maid su 2009) ráhkadii dák
kár čoahkkáigeasu dain bohtosiin máid 
Afrihkás vásihedje dáid málliiguin main 
oahppit árrat fertejedje sirdit eatnigie
lalaš oahpahusas eará gillii, ja čoahkkái
geasu vuođđun leat ollu viiddis dutka
mat: “Go oahppit oahpahusas fertejit 
árrat sirdit riikkaidgaskasaš gillii main
na lea vejolaš viidát gulahallat miehtá 
Afrihká (ILWC), de čuovvumušat leat:

— 	Heajos lohkan- ja čállinmáhttu G1-gie
las ja G2-gielas (SACMEQ 11 2005, 
UIE-ADEA-dutkan 2006, HSRC-dutka
mat Mátta-Afrihkás 2007)

— 	Heajos áddejupmi das mii guoská logui
de/matematihkkii ja dieđalaš fágaide 
(HSRC 2005, 2007)

— 	Stuorra oassi oahppiin filtejit iskosiin 
eaige čađat skuvllavázzima (Obanya 
1999, Bamgbose 2000)

— 	Stuorra golut/duššás geavahuvvon ruđat 
(Alidou ja earát 2006).”

Heugh dadjá maid (2009: 97-98) ahte “ 
afrihkálaš dilálašvuođain oahppiid árra 
sirdin oahpahusas mii lea sin eatnigillii, 
oahpahussii mii lea sin nuppi gillii, ii 
ovddit oahppiid dárbbašlaš máhtu nuppi 
gielas. Hui buorre gielalaš máhttodássi lea 
dárbbašlaš go oahppit galget bures áddet 
lohkanfáttáid, ja jos dat máhttu ii leačča, 
de studeanttain ii bohcit miella duođas 
beroštit oahppofáttáin ja divaštallamis 
daid birra. Ovddeš koloniijagielalaš 
oahpahus (oahppiid nuppi gillii) ii leat 
dan geažil nu buorre go oahpahus mii 
lea eatnigillii, iige dat sáhte sihkkarastit 
oahpahusa mas lea buorre kvalitehta. 
Viiddis ADEA-UIE-árvvoštallamis mas 

geahčaduvvojedje eatnigielalaš prográm
maid dilli ja guovttegielalaš prográmmaid 
dilli miehtá daid Afrihká osiid mat leat 
Sahara sáttomeahci máttabealde, ii 
boahtán mihkkege ovdan mii geažidivččii 
ahte nuppi giela álelas geavaheapmi 
oahpahusgiellan dahje oahppiid oahpa
husa árra sirdin nuppi gillii bukte áigái 
ahte oahppit ožžot buriid akademalaš 
bohtosiid (Alidou ja earát 2006) … Arvat 
máŋggagielalaš dutkamat čájehit vuorji 
čujuhusa dasa, ahte oahppiin leat nuppi 
giela geažil heajos bohtosat lohkamis 
ja čállimis, matematihkas ja dieđalaš 
fágain, beroškeahttá das man guovllus 
sii leat (UNESCO 2000). SACMEQ II 
(Southern and Eastern Africa Consortium 
for Monitoring Education Quality) 2000-
2002 čájeha ahte 44 % oahppiin 14 riikkas 
eai lean ožžon earágo heajos lohkan- ja 
čállinmáhtu go ledje guđat luohkás, ja 
duššefal 14,6 % oahppiin ledje ožžon sáva
hahtti buori máhtu lohkamis ja čállimis 
(Mothibeli 2005). Dát dutkamat geažidit 
ahte dáláš giellamállet behttet eanaš 
oahppiid, ja ahte sin oahpahusa árra sirdin 
nuppi gillii lea mielde dagaheamen dan 
ahte sii filtejit ja heitet” (Heugh 2009: 110). 

Ovdamearka 23. Čilgehus mii lea vulo
bealde atná vuođđun dan maid Dr. 
Mahendra Kumar Mishras PowerPoint 
gohčoda “Classroom, Curriculum, 
Pluralism and Social Inclusion: Voices 
from the Margin”, ja dat lea vižžojuvvon 
FSU-oahpaheaddjiid vástesaš kurssas, 
njukčamánus 2000. Mishra, ovddeš 
folklorista ja čeardaskuvlla hoavda, lea 
”State Tribal and Minority Education 
Coordinator” nammasaš lágideaddji 
ja barggus ”Orissa Primary Education 
Programme Authority” nammasaš eise
válddiid luhtte Bhubaneswar nammasaš 
gávpogis Indias. Son lea ollu jagiid 
dárkon oahpahusa ja čoaggán mánáid 
ja boarrásat olbmuid muitalusaid 
giliin ja luohkkálanjain, ja maŋimuš 
jagiid sus lea Orissa nammasaš stáhtas 
leamaš ovddasvástádus máŋggagielalaš 
skuvllain main oahpahus lea mánáid 
eatnigillii (gč. Mohanty ja earáid 2009, 
gč. maid Mishra 2009), mas lea oahpa

headdjiid kurssaid organiseremis. Eanaš 
mii čuovvu dás vulobealde leat Mishra 
iežas sánit, muhto moai letne ožžon lobi 
veaháš heivehit su eŋgelasgiela. 

	 Mishra bidjá gili ja skuvlla vuostálagaid: 
“Gilli lea čoahkki mas leat máŋga giela, 
čeardda ja oskku – dat leat nubbi nuppi 
buohta. Mii čiegusvuođaid lea das, go 
dákkár šláddjiivuohta lea vejolaš dáin 
giliin? Skuvla; vaikko ii leat gielddus 
beassamis dasa, de dat ii fátmmas 
mánáid kultuvrralaš árvvuid ja vásá
husaid. Mii čiegusvuođaid lea das, go 
hehttejuvvo dakkár šláddjiivuohta masa 
gullet gielat, čearddat ja sohkabealit?

	 Makkár luohkkálanjat leat min skuvl
lain? Mánáin lea sierranas gielat ja 
oskkut, ja sii bohtet sierranas čearddalaš 
joavkkuin main guđesge lea sierranas 
kultuvrralaš duogáš. Oahpaheaddjiin 
lea árvováldi (čohkkájit stuolus), ja 
mánát leat jaskatvuođa dilis (čohkkájit 
eatnamis). Speadjalastágo skuvla min 
árbejuvvon kolonisttalaš miellalági? 
Oahpaheaddji árvvut ovddastit bisso
vašvuođa. Dávjá gullo duššefal oahpa
headdji jietna luohkkálanjas. Go mánáid 
jienat gullojit, de sii leat vástideamen 
oahpaheaddji jearaldagaide dahje 
geardumin oahpaheaddji sániid. Lea
go mánáid jienas mearkkašupmi? Leago 
mánáid miige vejolašvuođaid oahp
pat juoidá iežaset eatnigielalaš ja kul
tuvrralaš gullevašvuođas? Geavahitgo 
min luohkkálanjat dán šláddjiivuođa 
ávkin? EAI. Mo mii dan sáhttit? Árbe
virolaš sosiála ovdagáttut, Stirdon 
miellaguottut seađuhis olbmuid hárrái 
(alit/vuolit), Rumašlaš láhttema giella, 
Kultuvrralaš miellaguottut, Luohkká
lanjaid sajit, Sajiid juogadeapmi sohka
beliid ja seađuid erohusaid mielde, Bajit 
seađuid mánát vuoruhuvvojit, ja bajit 
seađuide gullevaš oahpaheaddjit leat 
deháleabbot, ja seamma veardde lea 
adivasi- ja dalit-mánát (čearddaálbmo
gat ja seađuheamit) olgguštuvvojit. Dát 
lea visot čihkosis min miellaguottuin. 
Boittohallan mánáin lea duššefal rumaš
laš beassanlohpi skuvlii, muhto sii ba
djelgehččojuvvojit intellektuálalaččat. 
Adivasi-olbmuid rikkis olmmošlaš árvvut 



71

GÁLDU ČÁLA 1/2010

eai váldojuvvo vuhtii. Rumašlaš barggu 
árvu ii gudnejahttojuvvo. Muslimaid 
searvanoassi badjelgehččojuvvo. Nisson
olbmuide ja nieiddaide váilu gierdda
hallanmunni.

	 Mo min skuvllafáttáin ovddastuvvo 
kultuvrralaš šláddjiivuohta? Ovttalágan 
lohkanfáttát ja oahppogirjjit unnán 
čáhkadit saji kultuvrralaš šláddjiivuhtii. 
Luohkkálatnja ii ovddas sosiála, oskkolaš 
dahje gielalaš šláddjiivuođa. Sii guđet 
ráhkadit skuvllafáttáid, sii guđet čállet 
oahppogirjjiid ja sii guđet oahpahit, 
geardduhit álo ’váldo’-servodaga jievža
miid. Oahpaheaddjit doaladit šláva
laččat oahppogirjjiin (mii fertet ollet 
oahppat mearrefáttáid-dávda). Duššefal 
dat mii lea čállojuvvon gullá máhttui, 
iige mihkkege muđuid (eksámenii 
gullevaš teavsttat). Deba leage nu, ahte 
buot máhttu badjelgehččojuvvo, mii ii 
leat luohkkálanjas. Deaddu ii leat gili 
(dahje gávpoga) sosiála čoahkádusas, mii 
lea mánáid máhtu ja birrasa vuođđu. 
Gili ja skuvlla gaskasaš oktavuohta váilu 
jogo ollásit dahje measta jo”70. 

Dutkamiid vuođul mat leat čađahuvvon 
miehtá máilmmi Tsui ja Tollefson loahpa
heaba jagi 2003 mannosaš girjjiska Medium 
of Instruction Policies dákkár smiehtta
mušaiguin:

Go vieris giella geavahuvvo oahpahus
giellan mánáide guđet ain rahčet dainna 
gielain go galget dovddahit jurdagiid 
ja oaiviliid, de dat giella váikkuha nu, 
ahte ii duššefal hehtte sin akademalaš 
bargofámu ja jurddalaš láddama, muhto 
maiddái vahágahttá sin iežasáddejumi, 
iešárvvu, dovddolaš oadjebasvuođa ja 
sin vejolašvuođa searvat ávkkálaš vuogi 
mielde oahpahallanprosessii (2003: 17).

2) negatiiva rumašlaš váikkuhusaid. Loh
kameahttun ollu ovdamearkkat leat miehtá 
máilmmi mat čájehit mo ÁČU-mánát 
vásihit bahás rumašlaš ráŋggáštusaid (sihke 
internáhtaskuvllain ja beaiveskuvllain), 
borramušváilli, sohkabeallerihkkumiid 
ja dakkáraččaid. Dás ovdalis letne addán 
muhtun ovdamearkkaid das. Moai sáhtá

šeimme buktit čuđiid mielde daidda ovda
mearkkaide sulastahtti muitalusaid, mat 
leat miehtá máilmmi, nugo ovdamearka 24.

Ovdamearka 24: Nubbi munnos lea 
“háleštan suopmelaččaiguin Durdnos
leagis (Ruoŧas), geat fertejedje guottašit 
lossa hirssaid olggiideaset alde dahje 
garra ja roavva čehporasa alde, man 
geažil sii eai sáhttán vilppastit oivviin 
eaige geahččat eatnamii, duššefal danne
go ledje suomastan (ja mun lean gullan 
ahte dakkár ráŋggáštusa geavahedje 
maiddái go ráŋggáštedje walisalaš 
mánáid; Edith Redfern, persovnnalaš 
hálešteapmi, 1979). Mus leat  sámi 
ustibat geaid mánnán huško ja čikče 
duššefal dannego vástidedje gažaldagaide 
sámegillii. Tage Ranängen guhte lea 
Julevu teknihkalaš universitehtas lágidii 
čájáhusa mas olbmot oidne Norrbotten-
guovllu bargoásahusaid. Dat ledje 
juogalágan internáhtaskuvllat geafes 
mánáid várás, main sii maiddái orro 
dálvet. Iežaset orruma sii mákse dainna 
lágiin ahte dahke ollu daid beaivválaš 
viessobargguid mat ledje das, ja nu 
bargoásahusa doaibma bisui hálbin. 
Son čilge mo mánáid bidje skuvllašilljui 
čuožžut go muhtun sis lei dadjan juoidá 
suomagillii, vai sáhtte buohkaid spežžet 
bealjevuollái. Máŋgga skuvllas bidje 
maid mánáid vákšut nuppiid, ja adde 
daidda mánáide bálkká go dieđihedje 
dan, jos giige lei hállan duon gildojuvvon 
giela, dávjá lasi borramuša” (Skutnabb-
Kangas 1984: 309).

Dat ekonomalaš boittohallan maid oahpa
husvuogádat bisuha, dávjá dagaha njulge
staga vahátlaš rumašlaš čuohcimiid olbmui 
ja su dearvvasvuhtii; váilevaš ja váillálaš 
divššu riegádeaddjiide, njuoratmánáid 
stuorra jámu, nealggáiduvvama, váralaš 
bargguid (omd. ruvkebargguid, vuovde
čuohppamiid, bargguid eanadoalu kemialaš 
ávdnasiiguin) dahje bargguhisvuođa, 
mánáid barggaheami, heajos orrundilálaš
vuođaid ja váillálaš dearvvasvuođadoalu. 
Dearvvasvuođalaš ja rumašlaš čuohcimat 
olbmui jugešvuođa geažil, nissonolbmuid 
ja mánáid illásteeapmi bearrašiin, inseasta 

ja badjelmearálaš ollu iešsoardimiid ja 
vearredaguid statistihkain dagahit datge 
bahás rumašlaš vahágiid. Máŋgga riikkas 
lea duođaštuvvon čielgasit ja eahpitkeahttá 
ahte oahpahusvuogádat, erenoamážit inter
náhtaskuvllat, leat ihcalassii dehálaš sivat 
ja dávjá vel buot deháleamos sivat dakkár 
vahágiidda.71 ”International Journal of 
Circumpolar Health” áigečállagii gullevaš 
artihkkalis (Rothe, Makokis, Steinhauer, 
Aguiar, Makokis & Bretton 2006: 348), man 
vuođus lea duohtadilálaš dutkan, ja mas 
lei “Talking Circle” nammasaš oassi, buktá 
ovdan (nugo nu ollu earáge artihkkalat 
dahket) čuovvovaš loahppajurdaga:

Vánhemat vieruset mielde oahpahit 
mánáidasaset mii lea riekta ja mii lea 
boastut, mat leat buorit ja bahás dagut, 
ja anistuvvamiid ja dárbbuid erohusa. 
Go internáhtaskuvllaid álggahedje 
riikkalaš eiseválddiid namas, de gea
vai baicce nu, ahte dain olbmuin 
geat gulle ”First Nations” nammasaš 
álbmogiidda, jávkadedje sin kul
tuvrralaš árvvuid, mat gulle mánáid 
bagadeapmái, bearašdoaimmaide 
ja servodatovddasvástádussii. Maid 
mánát vásihedje internáhtaskuvllain 
dagahii dan, ahte sii masse iežaset 
olmmošlaš rámisvuođa ja kultuvrralaš 
gutni, eallinmovtta ja giela, iežaset 
oktavuođaid stuorra berrašii ja báik
kálaš birrasii, ja sin gaskkas lassánedje 
riiddut ruovttuin, mánáid ja boar
rásiid illásteamit, jugešvuohta, gár
renmirkkuid geavaheapmi ja iežaset 
cieggan fuonášeami. Boarráseamos 
buolvvas ii šat leat dat doaibma iige dat 
ovddasvástádus mat das árbevieruid 
mielde leat leamaš servodagas ja árbe
virolaš gaskavuođain ustibiidda ja 
bearašlahtuide. Muhtumat dávistedje 
amas meannudemiin, nugo veahka
válddiin earáid vuostá, bearašveahka
válddiin, alkohola ja gárrenmirkkuid 
boasttu geavahemiin ja iešsoardimiin, ja 
muhtumat fas ealjohuvve ja geassádedje 
báikegotti oktasaš doaimmain ja árbe
virolaš vánhenovddasvástádusas. 

Artihkkal čájeha ahte internáhtaskuvllaid 

negatiiva váikkuhusat (nugo giela massin ja 
buolvvaid gaskasaš gulahallanváttisvuođat, 
maid artihkkal deattuha) eai čuoze duššefal 
dan bulvii mas mánát leat vázzimin skuvlla, 
muhto maiddái sin vánhemiid ja áhkuid 
ja ádjáid buolvvaide, ja maiddái boahtte
vaš buolvvaide. Olmmoš ferte dieđus
ge jearrat man muddui oahpahus, dahje 
dárkileabbot jerrojuvvon, man muddui 
skuvllaid oahpahusgiella lea deháleamos 
sivva dáidda funet čuohcci bohtosiidda. 
Ollu dutkit (omd. Cummins, Mohanty, 
Thomas & Collier, Toukomaa & Skutnabb-
Kangas iežaset ollu girjjiiguin ja artihkka
liiguin) leat divaštallan sivaid sihke aivve 
teorehtalaččat ja duohtadilálaš bargguid 
vuođul, maidda sáhttet leat eará vejolaš 
bissovaš fáktorat. Oahpahusgiella lea álo 
čájehuvvon leat eanemusat váikkuheaddji 
sivva, ja eahpitkeahttá datge masa álki
musat lea vejolaš váikkuhit, dan sadjái go 
dakkár fáktoriidda go máná ahkái dahje 
sohkebeallái, vánhemiid oahpahusdássái, 
oahpaheaddji máhttui, oahpahusa kvali
tehtii dahje vánhemiid, skuvlla, servodaga 
ja riikka sosio-ekonomalaš dillái. Dáid lea 
ollu váddát ja dávjáge veadjemeahttun 
nuppástuhttit. 

3) negatiiva psykologalaš váikkusaid. Dák
ko moai bukte muhtun ovdamearkkaid das 
mo oahpahus dagaha eambbo čalbmái
čuohcci vahága mánáide ja rievtti mielde 
sirdá sin iežaset joavkkus eret gievrrat 
jovkui ovttaláhkádeaddji geavada váillálaš 
oahpahusain. Máŋgga dáhpáhusas lea ii 
duššefal gielalaš, kultuvrralaš ja psykolo
galaš sirdin gievrrat jovkui, muhto maiddái 
rumašlaš sirdinge. Nu lea dilli leamaš má
náid skuvllavázzimis internáhtaskuvllain 
mat leat guhkkin eret sin ruovttuin, ja 
main sidjiide lei gildosis geavahit eatnigiela 
ja máŋggalágan ráŋggáštusvuogit vel 
áittan gildosa rihkkumii, sin rumašlaš 
ráŋggáštusa rájis heahppášuhttima rádjai, 
mánáidruovttuide sirdima rádjai vaikko 
sis livččii bearaš, sin barggaheami rádjai, 
jna. Máŋgga dáhpáhusas visot dát dagahii 
ja dagaha mánáid gielalaš ja kultuvrralaš 
sirdima. Mánát vajáldahtte dahje eai 
goassege beassan oahppat iežaset giela 
ja iežaset árbevieruid, dahje sin iežaset 

eatnigiela máhttu bisui hui fuones dásis. 
Johannes Marainen, ruoŧŧilaš sápmelaš, 
gávnnahii nu go lei áhččásis geahččaleamen 
jorgalit logaldallama maid son lei doallan 
ruoŧagillii. Su áhčči lei gulla logaldallama, 
muhto ii son lean olus ádden das maidege 
(ovdamearka 25). Dego livččii bilkku nam
mii, de logaldallan lei sámiid birra (son 
lei aiddo fuomášan ahte juoga lei girjjiide 
čállojuvvon su álbmoga birra, dieđut maid 
su ruoŧŧilaš skuvllavázzin ii lean goassege 
sutnje oahpahan):

Ovdamearka 25: Dalle mun easkka iežan 
bajásšaddama maŋŋá áicen duoid nega
tiiva beliid maid ruoŧŧilašvuohta buvttii. 
Mun áddegohten ahte ruoŧŧilaš oahpa
husvuogádat lei mus rievidan juoidá 
mas lei árvu, ja várra dange mii munnje 
lei buot mávssolaččamus, iežan giela. 
Mun in šat ollásit gulahallan áhčiinan! 
Mun doarggistišgohten. Mun heađá
stuvven ja heahtáduvven. Ja de suhtten. 
Mun navden ahte ain máhtán hállat 
sámegiela, muhto dannego mu okta
vuohta boatkanii iežan sámi birrasii ja 
kultuvrii, de mus ii lean giella beassan 
ovdánit lunddolaš vuogi mielde. Mun 
gávnnahin ahte mu eatnigielalaš máhttu 
lei čiežajahkásaš máná dásis. Mun sáht
ten gal ain hállat dihto áššiid birra sáme
gillii, muhto in máhttán ságastallat inge 
divaštallat (Marainen 1988: 183-184).

Dan psyhkalaš vahága maid subtraktiiva 
oahpahus dagaha, lea vejolaš addit diehtte
vassii vuoiŋŋalaš doahpagiiguin, nugo 
ovdamearkkain 26, 27 ja 28 dás vulobealde. 

Ovdamearka 26: Amerihkálaš indiána ja 
psykologa Eduardo Duran geažida ahte 
dat kolonisttalaš dulbmojupmi maid 
álgoálbmogat vásihit, eahpitkeahttá 
hávvádahttá sielu. Mus ii leat eahpádus 
das, ahte maori-álbmogis ain leat hávit 
maid ožžo kolonialismma áiggi (Mikaere 
2004).

Ovdamearka 27: Go álgoálbmogat masset 
iežaset eatnamiid, de sii masset iežaset 
giela, girjás sosiála ja politihkalaš 
vuogádagaid ja máhtuid. Čiekŋalis 

dásis árbevierut billašuvvet ja sin eallin
oaidnuge. Vaikko muhtumat sáhttet 
oasáiduvvat ođđa eallimii ja nu fas 
oažžut eallinmovtta, de álgoálbmogiid 
sirdima iežaset guovlluin eret lea vejolaš 
buohtastahttit álbmotgoddimiin mii 
čađahuvvo dađistaga (Burger 1990: 122, 
čálliguoktá deattuheapmi).

Ovdamearka 28: Ollu álgoálbmogat 
gillájit eai duššefal dihto dávddaid ja 
sosiála váttisvuođaid, muhto maiddái 
vuoŋŋalaš lossamielalašvuođa, mii 
lea boađus das go unnimusat 200 jagi 
leat vahágat dahkkojuvvon sin kultuvrii, 
gillii, identitehtii ja iešárvui (Royal 
Commission on Aboriginal Peoples 1996: 
109, čálliguoktá deattuheapmi).

Dávjá oahpahus lea dagahan sidjiide sihke 
rumašlaš ja mielalaš vahágiid. Váttis lea 
dávjá mearridit mii dat lea mii eanemusat 
hearddohuhttá olbmuid (gč. ovdamearkka 
29).

Ovdamearka 29:  Austrálialaš abori
giinnaid dáfus, de internáhtaskuvllaid 
heahpatlaš vuogi mielde atne buoremus 
vuohkin doalahit mánáid eret sin 
vánhemiid váikkuhusain. Ollu mánát 
geat váldojuvvojedje iežaset vánhemiin 
eret, masse buot oktavuođaid sidjiide 
ja šadde maŋŋá eallimis bákčasiiguin 
ohcagoahtit iežaset fulkkiide. Ollugat, 
jos eai dattetge sis buohkat, muitet 
iežaset skuvlavázzima guhkkin eret 
ruovttus buoššudeaddji vásáhussan. 
Dat namahus mii dávjjimusat gullo 
háleštemiin singuin, lea ’issoras’. Dan 
sii dávjá muitet rumašlaš illástemiid 
geažil. Dakkár ráŋggáštanvuogit go 
mánáid huškun ii moge gula álgo
álbmogiid sosialiseremii. Muhto dat 
psykologalaš irradeaktivuohta, ahte 
mánná váldojuvvui bearrašis eret ja 
biddjojuvvui vieris eallinvuohkái, lei 
baicce máná mielas seamma vahágahtti 
sutnje, nu ahte álgoálbmotbuolvvaide 
ciekkai unnohis dovdu daid ”vilggo
dahttindoaimmaide” maid skuvllat 
geavahedje (Jordan 1988: 191).

Ollu mánát geat vásihedje dakkár oahpa
husa, leat ágibeaivái vierásmuvvan sihke 
iežaset eatnigillii ja iežaset álgokultuvrii, 
ja iežaset bearrašii ja ruovttubáikái (gč. 
ovdamearkka 30).

Ovdamearka 30: “Kee sáddejuvvui 
internáhtaskuvlii mánnán, ja das sii 
ráŋggáštedje su go hálai navahogiela, 
nugo dáhpi lei. Dannego sus lei vejolaš
vuohta vuolgit ruoktot duššefal juovllaid 
áiggi ja geasset, de son massii oktavuođa 
iežas bearrašii. Kee geassádii sihke vilges 
olbmuid máilmmis ja navaho-indiánaid 
máilmmis go lei šaddan boarráseabbon, 
go son ii dovdan oadjebasvuođa 
hálešteamis ii goappáge gillii. Son šattai 
daid máŋggaid duháhiid navaho-
indiánaid searvái geain ii lean mihkkege 
gielaid. Ovdalgo son lei deavdán 16 
jagi, de Kee lei alkoholihkár, oahpu 
ja eallinmovtta haga; iige son dovdan 
alddis leamen mihkkege identitehtaid. 
Kee-dáhpáhus lea eambbo dábálaš go 
spiehkastat.” (Platero 1975: 57, 58).

Psykologalaš čuovvumušat leat hui dávjá 
gittalagaid buot eará fuones čuovvumu
šaiguin. Moai áigo dain buktit ovdameark
kaid čuovvovaš oasis dás vulobealde: 
4) giela massin. Nugo máŋga ovdamearkka 
čájehit, de ollu mánát masset ollásit dahje 
muhtumassii iežaset eatnigiela oahpahusa 
áiggi ja dan geažil. Nu geavai internáhta
skuvllain, muhto dat dáhpáhuvvá ÁČU-
mánáide maiddái beaiveskuvllain, muhtu
min jo vuosttas buolvvas. Moai áigo dás 
buktit ovdan muhtun ovdamearkkaid dán 
proseassas ja das mo proseassat váikkuhe
dje navaho-indiánaide (ovdamearkkat 31 ja 
32):

Ovdamearka 31: ”Mealgadii čuođi jagi 
amerihkálaš eiseválddiid politihkka 
lei kultuvrralaččat nuppástuhttit 
(’acculturate’) navaho-indiánaid, vai 
suddet vilges servodahkii. Čađahan dihtii 
dakkár ovttaláhkádeami eiseválddit 
válde navajo-mánáid sin bearrašiid 
oadjebasvuođas eret ja sáddejedje sin 
internáhtaskuvllaide. Dadjat jo buot 
mánát guđet jovde internáhtaskuvllaide, 

hálle duššefal navaho-giela, ja eatnašat 
internáhtaskuvllaid bargiin máhtte 
eŋgelasgiela. Go navaho-mánná hálai 
bearraša giela skuvllas, de su ráŋggá
štedje” (Platero 1975: 57).

Ovdamearka 32: Dát geardumat sánis 
sátnái gieđahallet rávesolbmuid, 
ovdaskuvllamánáid ja skuvllamánáid: 
”[nuorra rávesolbmot] ledje geavahan 
navaho-giela eatnigiellan ovdalgo 
álge skuvlii. De sii vázze skuvlla mas 
eŋgelasgiella lei oahpahusgiellan, ja 
skuvllavázziid navaho-giela geava
heapmi jávkkai” (Blanchard m.fl. 
2003:197); ”Ollu dain [ovdaskuvlla]
mánáin geat šadde ovttagielalžžan, 
namalassii eŋgelasgielalažžan, bohte 
ruovttuin main vánhemat hálle navaho-
giela.” (ibid.: 199), ”Jagi 1970 vásihedje 
sullii 90 % navahománáin geat álge 
internáhtaskuvllaide vuosttamuš deaiv
vadeami skuvlla  eŋgelasgielain. Jagi 
1990 dilli orru leamen nuppe gežiid, ja 
nu muitaluvvo, ahte guđejahkásaččat 
geat álge Head Start nammasaš skuvl
ii, máhtte iežaset álbmoga giela un
nán dahje eai oppanassiige.”(Spolsky 
2002:172), ”Nuorra navahománát eai 
hála navahogiela, muhto dattetge sii 
eai eisege hálddaš eŋgelasgiela doarvái 
bures” (ibid.: 173). ”Nugo lea dáhpáhuv
van eará álgoálbmogiiddage, nu lea maid 
navahoindiánaide, namalassii ahte sis 
lea giella rieviduvvon” (McCarty m.fl. 
2006:93). 

Ovdamearkkat 33 ja 34 dás vulobealde, 
leat vižžojuvvon njenjehcaid oahpahusas 
Ruošša lihttoválddis ja bealjehis mánáid 
oahpahusas dábálaš skuvllain, čájehit sula
stahtti gielalaš ja oahpahuslaš vahágiid. 
Duháhiid mielde leat sullasaš ovdameark
kat miehtá máilmmi (gč. referánsalisttu).

Ovdamearka 33: Ruošša lihttoválddis, 
Sibiirras, Gáiddos-nuortan ja Ruošša 
eurohpálaš oasi davveguovlluin, leat 
unnimusat 35 áitojuvvon giela mat 
ain leat anus (Kazakevitch 2004: 9, gč. 
maid Harrison 2008). Duottarnjenjehcat 
(sullii 25 000 giellageavaheaddji) lea 

“gievrramusat” daid gaskkas, ”muhtu
massii dannego sin čearddalaš joavku 
lea viehka stuoris (badjel 32 000), ja 
muhtumassii dannego eanaš njenjehcat 
ain ellet árbevirolaš vuogi mielde, boazo
doalus, ja leat johttit dahje gaskkohagaid 
johttit […]. Muhtun guovlluin ain álget 
mánát skuvlii guđet máhttet duššefal 
njenjehcagiela. Dallánaga go mánát 
máhttet hállat ruoššagiela, de skuvllat 
geavahit duššefal dan oahpahusgiellan. 
Skuvllat oahpahit njenjehcagiela fágan 
sihke vuođđoskuvllas ja nuoraidskuvllas. 
Dađe bahát, vaikko njenjehcagiella 
oahpahuvvoge fágan, de das ii leat 
mihkkege váikkuhusaid daid oahppiid 
giellageavaheapmái guđet orrot inter
náhtaskuvllain 9 jagi rájis 11 jagi rádjai, 
ja guđet besset vuolgit ruovttuide dušše
fal geasselupmui. Go sii leat beassan 
nuoraidskuvllas, de ollugat válljejit 
hállat eanaš ruoššagiela. Lihkus giela 
dáfus lea nu, ahte buot njenjehcalaš 
mánát eai čađat nuoraidskuvlla. Muhtu
mat heitet skuvllas 4., 5. dahje 6. luohká 
maŋŋá ja máhccet ruovttoluotta iežaset 
bearrašiid lusa, geat ellet árbevirolaš 
vuogi mielde. Dieđusge leat spiehka
stagat, muhto mealgadii álo lea vejolaš 
dadjat ahte oahpahusdássi lea alit 
mađe unnibut eatnigiella geavahuvvo 
(čálliguoktá deattuheapmi). Giellageava
headdji oahpahusdássi ii soaitte leat 
mearrideaddji dehálaš su čearddalaš 
giellamáhttui, muhto eahpitkeahttá lea 
mearrideaddji dehálaš geavaheaddji 
mánáid čearddalaš giellamáhttui. Dábá
laččat bures oahppan vánhemiid mánát 
hálddašit njenjehcagiela funet dahje 
eai oppanassiige (vel siige guđet bero
štit iežaset čearddalaš giela suodjalit ja 
seailluhit, omd. njenjehcagiela oahpa
headdjit, giellaplánejeaddjit, gielladutkit 
ja álbmotvieruid dutkit).” (Kazakevitch 
2004, 10, 12).

NUDa čilgehusas dás vulobealde leat 
ovdamearkkat mat čájehit buot dan vihtta 
negatiiva čuovvumuša mat leat namahuv
von dás bajábealde:

Ovdamearka 34: The National Union 

of the Deaf (NUD), mii lea bealjehis 
olbmuid lihttu Stuorrabritánnias, diva
štallá hálli olbmuid ’mainstreaming’ 
nammasaš dábi birra, mas bealjehis 
mánát biddjojit gulli mánáid luohkáide, 
ja lihttu guorrá dán dábi ruovttoluotta 
romalaččaide, geaid vierru lei jávkadit 
bealjehis rávesolbmuid ja mánáid 
njulgestaga goddimiiguin, ja das viidá
seappot Adolf Hitlera politihkkii, mas 
ii lean duššefal mánáid goddimis sáhka 
eatniheggii ja áitagiin nu dahkat, 
muhto maiddái bealjehis etniid saga
heapmin dahkamis sin iežaset dáhtus 
beroškeahttá, ja dávjá sin dieđekeahttá 
das maidege (NUD 1982: 59-64).72 
NUD atná geavada mas lea duššefal 
hállangiella ja mas mearkagiela ja dan 
kultuvra hilgojuvvo, sivvan “duohta
dilálaš psyhkalaš vahágiidda fuola
hisvuođa geažil, vaikko vel dat ii livččege 
diđolaš áigumuš” (ibid., 60). Sii namahit 
iešsoardimis arvat eanet dáhpáhusaid 
go riikka gaskamearálaš logut čájehit, 
psyhkalaš roahppánemiid, miella
buohcuvuođaid ja psyhkalaš váttis
vuođaid dakkár geavada geažil. Sii 
dadjet dange, ahte “go ovttaláhkádeapmi 
čađahuvvo, de bealjehemiid skuvllat 
rievtti mielde bággehallet loahpahit 
doaimmaideaset, de čearddalaš/gielalaš 
unnitjoavkkuid bealjehis mánát bákkuin 
sirdojuvvojit eará joavkkuide, main leat 
gulli mánát” (ibid., 60-61). NUD buktá 
maid ovdan čuovvovaš mearkkašumi 
(1982: 64, juolgemearkkašupmi 2): 
“Áidna suorgi mas mii oaidnit ovdá
neami, lea dat go ovttaláhkáduvvon 
mánát ceavzzehisvuođa surgadis alla 
proseantadási geažil sirdojuvvojit 
bealjehemiid skuvllaide go sin ahki lea 
guovttenuppelot jagi dahje eambbo. Mii 
leat dárkon dáin mánáin ollugiid ja 
oaidnit ahte sii leat measta giela haga, 
go eai máhte gulahallat sániiguin eaige 
mearkagielain, ja sidjiide lea álggus 
measta veadjemeahttun addit oahpa
husa. Oaidnit bealjehis máná leat 
ná biddjojuvvon dadjat jo jierpme
hisvuhtii, vaikko sus lea dábálaš IQ, 
lea duođaid surgadis dáhpáhus (čálli 
guoktá deattuheapmi).”

Dehálaš lea danne atnit muittus ahte 
gažaldagas das, masságo olmmoš gielas 
vai iigo, II LEAT sáhka das, vázzágo vai 
iigo vácce mánná internáhtaskuvllas, 
nugo bealjehis mánáid ovdamearkkat 
dás bajábealde čájehit. Daidda bealjehis 
mánáide, geaid dáfus lea nu go riegádit, 
ahte sin vánhemiin 90-95 % eai máhte 
mearkagiela, de livččii buoremus molssa
eaktu internáhtaskuvla mii geavaha 
mearkagiela oahpahusgiellan ja mas leat 
sihke bealjehis ja guovttegielalaš oahpa
headdjit geat geavahit mearkagiela, nama
lassii additiiva iige subtraktiiva oahpahusas 
(f.eks. Ladd 2003, Dirksen Bauman, doaim., 
2008). Deháleamos ášši lea dat, man bures 
skuvlla ulbmil lea láhččojuvvon nu, ahte 
mánát sáhttet viiddidit iežaset olles giella
hálddašeami dan sadjái go massit máhtu. 
Nu mánát sáhttet olahit alladássásaš 
guovttegielalašvuođa dahje máŋggagiela
lašvuođa, masa maiddái gullá giellaseaillu
heapmi, (ja giela oahppan, go sáhka lea 
bealjehis mánáin) ja mánáid vuđolaš ovdá
neapmi iezaset gielas, mii galggašii leat 
áibbas lunddolaš ulbmil (gč. Watahomigie 
& McCarty 1996), ja vel mánáid buorre 
máhttu gievrrat gielas.  

5) negatiiva sosioekonomalaš ja eará so
siála čuovvumušat mat váikkuhit mánáid 
eallindoaibmamuššii rávesolmmožin, ja 
mat sáhttet váikkuhit guhká ja vel máŋgga
ge buolvva. Eanaš statistihkat mat leat álgo
álbmogiid birra, čájehit ahte álgoálbmogat 
leat sosioekonomalaččat boittohallan 
joavku. Dan sullasaš negatiiva logut leat 
mat čájehit mo dat guhkes áiggiide čuohcá 
go álgoálbmogiid ja čeardaálbmogiid 
mánáin ollugat miehtá máilmmi eai oaččo 
oahpu (ovdamearkkat 35, 36 ja 37). 

Ovdamearka 35: Aborigiidnaálbmogat 
Austrálias: Aborigiidnaalbmáid gaska
mearálaš eallinahki vurdojuvvo leat 59,4 
jagi, ja daid albmáid eallinahki geat eai 
gula álgoálbmogiidda lea 76,6 jagi, ja 
nissonolbmuid eallinahki fas 64,8 jagi 
(82,6 jagi), dállodoalu gaskamearálaš 
dievas dienas lea A$ 364 vahkkui (earáid 
A$ 585 ektui), bargguhisvuohta lea 20 
% (earáid 7 % ektui), ja 22 % sis geat 

leat giddagasain leat álgoálbmotolbmot, 
vaikko sii leat duššefal 2,2 % olles riikka 
álbmogis (Ferraro 2009: 42; su gáldu lea 
Human Rights and Equal Opportunities 
Commission. Geahča eambbo dás: http://
www.aihw.gov.au/publications/phe/rrrh05/
rrrh05-c05.pdf).

Ovdamearka 36: “ Kanáda álgoálbmogiid 
eallinahki lea buohtastahttimiin vurdo
juvvon leat oaneheabbo go eará nálle
joavkkuid ja kulturjoavkkuid eallinahki. 
Datge vurdojuvvo, ahte sis lea stuorát 
njuoratmánáidjápmu, heajut orrundilá
lašvuođat ja gáržžit orrunsajit, heajut 
oahppodássi ja unnit searvan bargodillái 
ja stuorát oassi giddagasain” (Terraviva. 
UN Journal, gaskavahku golggotmánu 
10. b. 2007, Vol. 15: 184, s. 6).

 
Ovdamearka 37: Dieđuid vuođđu lea 

CESC 2007, Mendelson 2008:1, Richards 
2008: 3-4, ja dieđuid dábálat vuođđu 
leat maiddái Goar 2008, Friesen 2008, ja 
Hambrook 2008. Andrea Bear Nicholas, 
Native Studies jođiheaddji St. Thomas 
University nammasaš universitehtas, 
Fredericton, New Brunswick, čállá 
(juovlamánus 2008, giehtačállosis): 
”Das ii leat mihkkege eahpádusaid, 
ahte duon measta jo máilmmiviidosaš 
geavada, mii lea Kánadas ja masa gullá 
váillálaš oahpahus, dál lea dárbu atnit 
guovdilis sivvan go ain dálge nu ollugat 
dain mánáin guđet gullet inuihtaide 
ja First Nations álbmogiidda čuol
dásit eret oahpahusas. Statistihkat mat 
leat almmuhuvvon gieskat daid álgo
álbmotnuoraid (2006) birra geat čađa
hit skuvlavázzima, eai čájet álggage 
ahte dat oassi lea buorránan áigodagas 
mii lea bistán eambbo go logi jagi. Jagi 
1996 reserváhtain orro inuihtaid ja First 
Nations 21 ja 24 jagi gaskasaš nuorain 
badjel guhttalot proseantta, guđet eai 
lean čađahan skuvlavázzima. Jagi 2001 
rájis jagi 2006 rádjai dát oassi ii lean 
álggage nuppástuvvan. Dát lea baldi ja 
báljastahtti statistihkka, go mii buohta
stahttit riikka gaskamearálaš osiin, mii 
čájeha ahte 80 ja 90 proseantta gaskasaš 
mearis nuorat miehtá Kanáda, geat eai 

gula álgoálbmogiidda, čađahit skuvla
vázzima” (gč. maid Bear Nicholas 2009). 

Vaikko boittahallama sivat leat arvat his
torjjálaš, geográfalaš, sosiála, politihkalaš, 
kultuvrralaš, gielalaš ja oahpahussii gulle
vaš fáktorat, mat eanaš dáhpáhusain 
čatnasit ovddeš ja dálaš koloniseremii, 
de dáláš formála oahpahus, erenomážit 
váillálaš oahpahus, mas gievrrat giella 
mii ii leat álgoálbmotgiella geavahuvvo 
oahpahusgiellan (ovttas lohkamušaiguin 
ja oahpahusmálliiguin mat eai váldde ál
bmogiid vuhtii), lea dađistaga eambbo 
sivalaš dasa, go dat ahte álgoálbmogiid 
vártnuhis ekonomalaš dilli ja politihkalaš 
dilli bisuhuvvojit. 

Internáhtaskuvllat sáhttet leat leamaš 
“dat mat eanemusat vahágahtte buot dain 
doaimmain mat čađahuvvojedje go Kaná
da koloniserii riikka álgoálbmogiid, ja 
dannego álgoálbmogiidda gullevaš olbmuin 
ollugat ain fertejit gillát koloniserema 
čuovvumušaid, de dát dilli doallá deaivása 
ain odnege” (Milloy, 1999: xiv, čálliguoktá 
deattuheapmi).

Deirdre Jordan (1988: 190) lea buohta
stahttán makkár váikkuhus formála oahpa
husas lea Austrália aborigiinnaid iden
titehtii, Norgga sámiide ja Ruonáeatnama 
ja Kanáda inuihtaide, ja son čuoččuha:

... historjá čájeha ahte eai duššefal 
ekonomalaš fámut ja ávnnaslaš re
surssaid geavaheapmi billistan sin 
kultuvrra, go botkejedje álgoálbmogiid 
čatnasiid iežaset eatnamiidda, ja go 
positiiva identitehta sadjái bukte 
negatiiva iešvuođaid mat gullet ovda
gáttuide álgoálbmogiid birra. Dain 
fámuin mat eanemusat leat leamaš 
mielde dagaheamen dan, ahte álgo
álbmogiid identitehta ja kultuvra soara
šuvai, lea oahpahus. 

Geažehis ollu ovdamearkkat leat miehtá 
máilmmi 1800-logu gaskkamuttu rájis 
gitta 1900-logu gaskkamuddu rádjai, ja 
vel guhkkelii, mat čájehit ahte áigumuš 
lei duššadit álgoálbmoga joavkun/riikan/
álbmogin (rumašlaččat dahje eará láhkai), 
ja dat áigumuš lea boahtán čielgasit ja 

eahpitkeahttá ovdan (gč. ovdamearkka 38). 
Dakkár áigumuša maŋimuš áiggiid eambbo 
suollemas ilbmademiid lea vejolaš atnit 
njulgestaga ovddeš áiggiid ilbmademiid 
joatkkan; ulbmilat eai leat nuppástuvvan, 
duššefal daid ilbmadanvuohki. Muhtun 
ovdamearkkat munnos leat vižžojuvvon 
njuolga politihkalaš dokumeanttain, ja 
muhtumat fas leat nuppiid dutkiid oaivilat 
go leat árvvoštallan politihka. 

Ovdamearka 38: “Čearddaid háddjen, 
eanaš internáhtaskuvllaid atnui 
váldimiin, lei departemeantta ođđa 
ulbmil”, John Milloy (1999: 18) cealká 
go árvvoštallá Act to Encourage the 
Gradual Civilization of the Indian 
tribes in the Province, mii lea jagi 1857 
manu. Norgga internáhtaskuvllaid alm
molaš ulbmil maid lei dáruiduhttin: 
”Internáhtaskuvllaid huksen ja Finn
márkku dáruiduhttin doibme ovttas ja 
viehka lahkalagaid. Dáruiduhttin lei 
áigumuš, ja internáhtaskuvllaid huksen 
lei áigumuša gaskaoapmi. Goappašat 
oasit gulle Norgga oahpahuspolitihkkii 
mii jođihuvvui Finnmárkkus” (Lind 
Meløy 1980: 14; Lind Meløy lei ieš 
rektor muhtun internáhtaskuvllas). 
Dáruiduhttinproseassa botta máŋgga 
skuvllahálddašeaddji ulbmil lei jávka
dit sámegiela (omd. Bernt Thomassen, 
skuvllainspektevra 1902-1920; Lind 
Meløy 1980: 98-99 geardu su sániid). 
Hans Vogt, maŋŋil Oslo universitehta 
várrekánslár, čálii jagi 1902: ”Dárui
duhttin [skuvllain] lea lihkostuvvan 
hui bures, dat politihkka mii njulgesta
ga mearkkaša dan, ahte sámegiella ja 
suomagiella galget mieleavttus jávka­
duvvot” (čálliguoktá deattuheamit, Lind 
Meløy 1980: 106 geardu daid sániid).

Geažehis ollu leat dan sullasaš cealkámušat 
miehtá máilmmi. Barrington (1992: 69) 
čállá ahte ovdal jagi 1950 maori-álbmoga 
oahpahus Aotearoas, mii lea Ođđa Zea
lánda, oahpahuslaš ovttaláhkádeami ulbmil 
lei “sirdásahttit maorilaččaid ovtta servo
dagas buoret servodahkii”. Oahpahusain 
válmmaštedje maori-álbmoga ollásit 
nuppástuhttit eallinvuogiset ja šaddat 

eanadoallin, nugo kolonisttat jo ledje (se 
Simon, red., 1998). Seamma almmolaš 
ulbmilat bohte čielgasit ovdan kanáda
laš internáhtaskuvllaid láiddanjuolgga
dusain, main ulbmil lei “jávkadit indiána
váttisvuođa […] Min áigumuš lea joatkit 
dáinna doaimmain dássážiigo Kanádas 
ii šat leat oktage indiána gii ii leat oasái
duvvan stuorra servodahkii, ja go ii šat leat 
mihkkege indiánaáššiid iige indiánade
partemeanttaid” (Duncan Campbell Scott 
čálii parlameantalávdegoddái jagi 1920, ja 
dan geardu Milloy 1999: 46).

Muhto nugo namahuvvui ovdal, de lea 
maid áigeguovdilis gažaldat jearrat dárkilit 
masa álgoálbmogiid ja čeardaálbmogiid 
mánát oasáiduhttojuvvojedje dahje oasái
duhttojuvvojit. Nugo 4.2.2 čilge, de máŋgga 
divaštallamis oasáiduhttima birra gievrrat 
kultuvra gieđahallojuvvo ovttalágan kul
tuvran. Dat lea dahkan vejolažžan bidjat 
oasáiduhttima ovdan dakkár proseassan 
mii lea ovdamunnin ÁČU-olbmuide, juoga 
mii mearkkaša ahte ožžot gaskaseađu buot 
ovdamuniid. Dat ii doala deaivása, maid 
ovdamearka 39 čájeha:

Ovdamearka 39: De lea jo vuos nu, 
ahte mii diehtit dál ahte duot jurdda 
indiánaid internáhtaskuvllaid birra, 
mas jáhkke ahte dain molso eret ”unnit
árvosaš” kultuvrra ja bidje sadjái “alla
árvosaš” kultuvrra (jurddašanvuohki 
mas min dieđu mielde stáhtaministara 
geažil ”ii šat leat mihkkege sajiid” Kaná
das, njulgestaga ii doala deaivása. 
Indiánamánát eai oahppan juhkat deaja 
geaiggu čeŋkkežiin, hállat dahkaluddi 
eŋgelasgielat šuoŋain eaige árvvusatnit 
poesiija dahje opera. Sii baicce ohppe 
bargat bálvaleaddjin (viessoveahkkin, 
dálloreaŋgan, koahkkan jna.) sidjiide 
geat gulle bajit kultuvrii (ja lassin vel 
sidjiide geat eai lean nu badjin dan 
kultuvrras). Jos oppanassiige lei dakkár 
vuordámuš, ahte mánát galge juoidá 
oahppat internáhtaskuvllain, de dat 
oahppu mearkkašii ahte galge oahppat 
saji masa gulle, ja jearakeahttáge, ja 
johtileamos vuogi mielde dahkat dan 
maid alitseđot olmmoš gohčui sin 
čađahit. Jos dát mearkkašii dan, ahte 

sii oasáiduhttojuvvojedje ”gievrrat 
kultuvrii”, de dat dagahii sin vuolimus, 
heahpatleamos ja unnimusat árvvu
sadnojuvvon dássái, mas olbmot rahčet 
ja geahččalit bahámus láhkai birget. 
Lunddolažžan atne ahte indiánat 
dat galge leat dákkár bággobargit, go 
duothan, guđet ledje bajimuš dásis, 
eai lean goassege olus beroštan iežaset 
luovosbargiid liikeivnnis (Chrisjohn, Bear 
Nicholas, Stote, Craven (Omahkohkiaayo 
i’poyi), Wasacase, Loiselle & Smith 2008).

Buot geavatlaš ja dutkamiidda vuođđu
duvvon bohtosat čájehit váillálaš oahpa
husa negatiiva váikkuhusaid ja leat guhká 
leamaš dihtosis eai duššefal ÁČU-olbmuide 
alcceseaset, muhto dutkiide, eiseválddiide, 
eahpealmmolaš organisašuvnnaide ja 
riikkaidgaskasaš organisašuvnnaide. Dát 
eai lea matge ođđa dieđuid. Muhtun váldo
sivaid dasa, go máŋggagielalaš servodagain 
olut heite vázzimis skuvlla, gávnnahedje jo 
máŋgga čuođi jagi dás ovdal. Ollu mearkkat 
leat das, mat orrot čájeheamen ahte álgo
álbmogat ieža (omd. Handsome Lake, 
Seneca USAs, 1700-logu gaskkamuttos, 
gč. Chief Jacob Thomas, 2001) dihte man 
billisteaddji gielladuššadanprográmmat 
ledje. Girkut ja oahpahuseiseválddit
ge dihte dan (gč. omd. Milloy 1999, mii 
guoská Kanádai, ovdamearka 40. Ollu 
válddahallamiid ja čujuhusaid mat gusket 
davviriikkaide, leaba buktán ovdan omd. 
Skutnabb-Kangas ja Phillipson 1989, gč. 
maid ovdamearkka 37 ja mearkkašumi 74). 

Ovdamearka 40: Kanádas Department of 
Indian Affairs seailluhii iežaset vuork
káin “mealgadii čuođi jagi duođaštusaid 
mat duođaštedje dili leat áibbas nuppe 
lágan”, “ guoros jáhku fuolladoaim
maid birra” ja “ čuoččuhii ahte skuvllat 
‘jođihuvvojedje indiánamánáid buori 
dili ja oahpahusa várás’”, “eanaš áiggi 
go dát skuvlalágádus doaimmai, vaikko 
vel sii dihtege duohtavuođa” (Milloy 
1999: xiii-xiv). Dát skuvllat ovddastedje 
“vuogádaga mas bissovaččat lei nu, ahte 
eai atnán ávvira mánáin, muhto baicce 
boastut ja vahágahtti vugiiguin sin 
geavahedje”, “ja hirbmat áŋgirvuođain ja 

dáhtuin vigge ‘mánás goddi indiána’ ja 
heivehit su kristtalaš čuvgehusmáilbmái” 
(ibid.: xiv, xv). Go departemeanta loah
pas heaittihuvvui jagi 1986, de depar
temeanttas ja girkus “buresge dihte dan 
duohtavuođa” ahte skuvllat “dahke 
ollu mánáid, beroškeahttá das ledjego 
boastut geavahuvvon vai eai, dohkket
meahttumin eallit sihke álgoálbmogiid 
servodagain ja eará servodagain. 
Skuvllat buvttadedje duháhiid mielde 
ovttagasaid guđet eai šat sáhttán eallit 
dearvvaslaš eallima dahje váikkuhit 
positiivvalaččat servodahkii” (ibid.: xvii).

Dutkamiid buot bohtosat čájehit ovtta
mielalaččat buriid váikkuhusa dakkár 
oahpahusas mas eanaš eatnigiella geava
huvvo oahpahusgiellan álgoálbmogiid ja 
unnitloguid mánáide (gč. omd. Cummins 
2009 mas lea duogášbohtosiin ja duogáš
prinsihpain čoahkkáigeassu, ja vel Cum
mins 1989, 1996, 2000). Dánge dihte eanet 
go čuođi jagi dás ovdal (ovdamearkkat 41 
ja 42):

Ovdamearka 41: American Board of 
Indian Commissioners čálii jagi 1880: “…
go mánát álggos besset oahppat lohkat ja 
čállit iežaset gillii, de sii álkibut ohppet 
hálddašit eŋgelasgiela go álget dan 
oahpahallat … mánná gii álgá njealje
jagat oahpahussii mas oahpahusgiella 
lea dakohtagiella, lea ovdánan guhkkelii 
eŋgelasgillii go lea čađahan oahpu, go 
dakkár mánná gii ii oaččo oahpahusa 
dakohtagillii. … min vuolggahusbargit 
muitalit ahte jos sii oahpahit indiána 
eatnigillii ovdalgo mánát álget oahpa
hallat eŋgelasgiela, de sin eŋgelasgiella 
golmma dahje njealje jagi geažis lea 
buoret go dat livččii jos oahppit livčče 
álgán oahpahallat duššefal eŋgelasgillii” 
(gearduma gáldu lea Francis ja Reyhner 
2002: 45-46, 77, 98).

Ovdamearka 42: Eiseválddit (brihtalaš) 
Indias mearridedje resolušuvnna jagi 
1904 go Curzon lei Viceroy guhte dovd
dahii garra duhtameahttunvuođa dain
na vugiin mo Indias ledje organiseren 
oahpahusa. Dovddahusoassi mii lea 

dás vulobealde, čájeha ahte dovdda
hus doallá deaivása odnege, ja soaitá 
geažiditge ahte oahpahusvuogádat 
koloniijaáiggi maŋŋá ja unnitloguid 
oahpahus dábálaččat eai leat vuhtii
váldán ovddeš vásáhusaid: “Seamma 
dehálaš lea go oahpahus álggahuvvo 
eŋgelasgielas, ahte dan eai geavahišgoađe 
oahpahusgiellan eará fágain menddo 
árrat. Stuorra oasi dakkár geavadis 
mas oahppit ohppet bajil dajaldagaid 
ja teakstaoasážiid oahppagirjjiin dahje 
muitomerkestagain maid sii unnán 
áddejit, juoga mii lea menddo dábálaš 
India skuvllain, lea vejolaš guorrat 
ruovttoluotta oahpaheaddjiid oahpa
husdillái, mas sii ieža oahpahuvvojedje 
eŋgelasgillii ovdalgo ledje oahppan giela 
nu bures ahte áddejedje daid áššiid mat 
oahpahuvvojedje sidjiide. Dábálaččat lea 
nu, ahte mánát eai berre oahpahallat 
eŋgelasgiela giellan [namalassii fágan] 
ovdalgo sii leat muhtun muddui ovdánan 
vuođđoáššiid oahpahallamis ja ožžon 
buriid ruohttasiid iežaset eatnigillii. […] 
Rádjá eatnigiela geavaheami ja eŋge
lasgiela geavaheami gaskkas oahpahus
giellan berre leat easkka dallego mánná 
lea sullii 13 jahkásaš”.73 (Gáldu lea 
Curzon, maid geardu Skutnabb-Kangas 
2009: 42).

UNESCO dahkan girji, man namma lea 
The use of the vernacular languages in 
education, mii ilmmai jagi 1953, siskkilda 
áššedovdiid čielga rávvagiid das mo máŋg
gagielat oahpahusa lea buoremus or
ganiseret. Dasa sullasaš buriid dieđuid 
vuđđosaš gulaskuddamat geavahuvvojedje 
ávkin ráhkadit UNESCO oahpahusa gieđa
halli prográmmacealkámuša jagi 2003, man 
namma lea Education in a multilingual 
world. Dat vuosteákkat mat ain geava
huvvojit (ja maid lohku dađistaga unnu) 
máŋggagielalaš oahpahusa nana málliid, 
namalassii eatnigielalaš máŋggagiel oahpa
husa vuostá, leat vuođđuduvvon politihk
kii/ideologiijii, eaige diehtagii. 

Čielga sivaid geažil eai stivrejeaddji 
eiseválddit eaige oahpahuseiseválddit 
šat njuolga dovddahit áigumuššaneaset 
“bilidit” joavkku dahje dan vahágahttit 

”sakka”, vaikko vel muhtun politithkárat 
garra ovttaláhkádeaddji riikkain, nugo 
Danmárkkus (gč. ovdamearkka 20) buktet 
cealkámušaid maid lea vejolaš dulkot hálii
dussan bákkuin ”sirdit joavkku lahtuid 
eará jovkui”. Dakkár ulbmila lea dattetge 
vejolaš čájehit go olmmoš dutkkada daid 
struktuvrralaš ja ideologalaš fáktoriid ja 
dan geavada mat dagahit heavu, vahága 
dahje sirdima. Moai letne dan dahkan arvat 
sierranas vugiiguin ja daid buohtastahttán 
ovddeš ja čielgasat vugiiguin (main dávjji
but geavahedje “spižá” ja/dahje “seavtti” ja 
vel “jurdagiid” go otnáš vuogit geavahit). 
Moai danne šadde čuoččuhit, ahte jos 
stáhtalaš skuvlaeiseválddit jotket dakkár 
oahpahuspolitihka mas eanemusat gievrrat 
giella geavahuvvo giellan ÁČU-mánáid 
oahpahusas, vaikko dakkár politihka 
negatiiva čuovvumušaid mii leat guhká 
jo diehtán ovddeš empiralaš vásáhusaid 
vuođul (nugo Kanádas, USAs ja Indias, gč. 
ovdamearkkaid 40, 41 ja 42 dás bajábealde) 
ja nana teorehtalaš ja empiralaš dutkama 
vuođul (mii lea leamaš unnimusat 1950-
logu álggu rájis, gč. omd. UNESCO, 1953), 
de biehttaleapmi nuppástuhttit dakkár 
politihka, mii geahčaduvvo diskurs-ana
lyhtalaš, sosiolingvisttalaš, sosiologalaš, 
stáhtadieđalaš ja oahpahuspolitihkalaš 
perspektiivvas boahtá ovdan nana čujuhus
san dasa, ahte duogábealde lea “áigumuš”.

Struktuvrralaš ja ideologalaš fáktorat 
leat maid ilbman muhtun juristtain go sii 
leat dulkon ovdamearkka dihtii oahpa
hussii gullevaš vealaheami doabačilge
husa. (Gč. Gynther 2003, mas lea sosio
logalaš geahčadeapmái vuođđuduvvon 
oanehis čoahkkáigeassu mii čájeha mo 
ovdáneapmi lea leamaš, gálduid álgu lea 
Myrdal rájis ja su čuvvot Carmichael & 
Hamilton, Knowles & Prewitt, Feagin 
& Feagin, Hill, Okin ja Lee Bacchi, gitta 
eambbo juridihkalaš geahčademiid rádjai, 
eanemusat mat leat USAs ja Kanádas, gč. 
maiddái Gynther 2007). Gynther sih
tá juristtaid, sosiologaid ja pedagogaid 
gaskasaš ovttasbarggu, ja viidát analyhta
laš perspektiivva čielggadan dihtii vuođ
đudeaddji doabačilgehusaid mat geava
huvvojit go dulbmojuvvon unnitloguin 
biehttaluvvojit oahpahusfálaldagat. Son 

oaidná juogalágan doaladeami akademalaš 
diskurssas:

“mas ulbmil vuolgá ‘bahálunddot veala
heami’ rájis (namalassii daguid rájis 
maiguin áigumuš lea vahágahttit unnit
jovkkolaččaid) ja ollá vealaheaddji 
‘váikkuhusaid’ rádjai (namalassii vahá
gahtti čuohcimiid rádjai beroškeaht
tá áigumušain)” (Gynther 2003: 48, 
čálliguoktá deattuhus). Son dattetge 
čujuha maiddái “sodjui mii lei dekon
struktiiva sosiála kritihkas 1960- ja 
1970-loguin, láivudit konseptuála vuo
gádatlaš vealaheami mii lei 1990-logu 
rádjai” (ibid.: 48). Go vealaheapmi ja 
rasisma [maiddái lingvisisma] “čađa 
báidnet servodaga, ja eai duššefal okta
gasaid dásis, muhto maiddái sihke oin
nolaččat ja čihkosis ásahusaid dásis ... de 
lea nállestivren nu bures cieggan ása
huslaš dáhpin ahte dábálaččat ii leat šat 
dárbu válljet meannudit rasistalaččat. 
Oktagas ii dárbbaš meannudit eará 
láhkai go dušše čuovvut organisašuvnna 
gustojeaddji njuolggadusaid, ja dainna 
lágiin ásahus vealaha sin ovddas” (ibid: 
47, čálliguoktá deattuhus.). 

Moai letne viežžan muntun historjjálaš 
duođaštusaid mat čájehit “vahágahttin
áigumuša” ÁČU-mánáid oahpahusas. Moai 
áigu čuoččuhit čuovvuvaš duohtavuođa. 
Dakkár oahpahusa deháleamos vahágahtti 
sivva lea ahte boasttu oahpahusgiela 
geavaheapmi ii leat nuppástuhttojuvvon 
vaikko leat nana empiralaš ja dutkamiid 
buktin duođaštusat mat čájehit ahte gievr
rat giela geavaheapmi ja ÁČU-gielaid 
gieldin ii doaimma bures. Dat duođašta 
ahte lingvisistalaš ideologiija, mii lea čađa 
báidnán oahpahusvuogádaga mearridan
orgánaid máŋggaid logiid jagiid, lea nu 
čiekŋalit cieggan ásahuslažžan oahpahus
vuogádahkii ahte ii šat leat dárbu dovdda
hit dihtomielalaš áigumuša njuolga (dahje 
gávalaččat) vahágahttit. Áigumuš lea dat
tetge dasa cieggan dábálažžan ja lea gulle
vaš oassi ásahusa doaibmanvuogis, nu ahte 
ieš ásahusa formála oahpahus “dagaha” 
vahága.

5.1	 ÁČU-oahpahus ja geafivuohta

Dat ii leat mihkkege vuorddekeahtes áššiid, 
go dábálaš gielladuššadanvuohki mii geava
huvvo ÁČU-mánáid várás, dávjá bahás 
čuohcá sin eallima dievasdoaibmamii, nugo 
ovdamearkkat jo leat čájehan. Dás moai 
áigo dárkileappot govvidit makkár guhkes
áigásaš ekonomalaš bealit váikkuhit ÁČU-
mánáide ja manin oahpahuseiseválddit ja 
riikkaeiseválddit daid atnet. Muhtumat 
várra jáhkket ahte ekonomalaš fágaoahppa 
eanaš guoská ávnnaslaš resurssaide, muhto 
moai letne eanaš doaladan ÁČU-mánáid 
oahpahussii guoski immateriála resurssain, 
ja das mo dat vahágahttet. Muhto servodat
ekonoma François Grin lea dadjan ná:

ekonomalaš teoriijas ii leat mihkkege 
mii dajašii ahte dat teoriija galgá rád
djejuvvot ávnnaslaš dahje ruđalaš 
resurssaide,  ja … dakkár immateriála 
resurssat go sosiála fierpmádagat ja ol
bmuid gaskasaš váikkusat leat lunddolaš 
resurssat mat gullet ekonomalaš analysii 
(Grin 2003: 7).

Dás moai áigo bidjat oahpahusvuoigatvuo
đaid ja eará immateriála resurssaid (nugo 
gielaid ja kognitiiva doaimmaid) oktii teo
riijaiguin mat gieđahallet geafivuođa. Dat 
čielggasmahttá makkár gievrrat giela rolla 
ja álgoálbmogiid gielaid rolla lea formála 
oahpahusas sosiála mobilitehta dáfus ja 
seađuid/árvoseađuid/sohkabeliid dáfus 
máilmmedásis. 

Moai áigo geavahit Amartya Sena nam
masaš ekonomiija nobelbálkkašumi vuoiti 
jurddagovvádusa, ahte geafivuohta lea 
“doaibmannávccaid massin” (1985, Dreze 
og Sen 1996), ja dan čatne dan giellarollii 
mii lea oahpahusas. Sátni “doaibmannávc
cat” mearkkaša

daid máŋggalágan doaibmanvugiid maid 
olmmoš sáhttá alccesis válljet … friddja

vuođa - daid válljehahtti vejolašvuođaid 
mat olbmos leat iežas eallimii. Geafi
vuohta … mas ii leat duššefal sáhka dan 
árpmohis dilis mas olmmoš duođaid 
eallá, muhto maiddái duohta vejolaš
vuođain mat sus váilot – go su heađuštit 
sosiála ráját ja su olmmošlaš dilálaš
vuođat – válljet eará eallinvugiid. Maid
dái vuollegis dinestus ja unnán dávvirat, 
ja vel eará dakkáraččaid maid lea dábá
laš atnit geafivuođa mihttun, mas loah
paloahpalaččat lea mearkkašupmi dan 
rollii mo dat váikkuhit olbmuid doai
bmannávccaide (namalassii dasa man 
garrasit dat ráddjejit olbmuid válljen
vejolašvuođaid) … Geafivuođa lea loah
palaččat vejolaš atnit ‘doaibmannávccaid 
massimin’ (Dreze & Sen 1996: 10-11, 
geardduheami gáldu lea Misra & Mo
hanty 2000a: 262-263).

Misra ja Mohanty (doaim. 2000) čoahkkái
geassiba dan oahpu maid leaba ožžon teo
rehtalaš ja empiralaš, ekonomalaš, sosiála 
ja psykologalaš dutkamiin ja geafivuođa 
jávkadeapmái gulli árvvoštallamiin dáinna 
lágiin:

Geafivuođa ii leat šat vejolaš dadjat 
leat gullevaš duššefal ekonomalaš šattu 
lassánahttimii. Olbmo doaibman
návccaid viiddideami lea vejolaš atnit 
eambbo vuođđudeaddji ovddidan
ulbmilin (ibid., 2000a: 263).

Amartya Sen oaivvilda ahte geafivuođa ja 
dan jávkadeami lea vejolaš čatnat ekono
malaš, sosiála ja psykologalaš fáktoriidda, 
ja doaibmabijuid lea dárbu álggahit buot 
dáin surggiin: 

“Dakkár psykologalaš proseassaid go 
kognišuvnna (jurddadoaimma), movtta, 
árvvuid ja earáge dovdomearkkaid gefiid 
ja heajutdilálaččaid hárrái, lea dár

5 	 Vuoigatvuohta oahpahussii ja muhtun 
ekonomalaš fáktorat

bu áddet sihke čuovvumuššan ja dillin 
mat loahpaloahpalaččat gullet olbmuid 
doaibmannávccaide” (Misra & Mohanty 
2000a: 264). Soai oaivvildeaba ahte 
geafivuođa unnideami guovdilis gažal
dat lea: “Mii lea váddámus (ja hálbbi
mus) čađahanfáktor go áigumuš lea 
nuppástuhttit geafivuođa diliid, dahje 
nuppiid sániiguin cealkki: buoridit ol
bmuid doaibmannávccaid?” Dasa ieža 
vástideaba: “Ekonomaid, psykologaid ja 
eará servodatdutkiid gaskkas lea dábálaš 
ovttamielalašvuohta das ahte oahpahus 
soaitá leat deháleamos čađahanfáktor” 
(ibid.: 265).

Mo dát čuohcá dasa go moai dás čalm
mustahtte giela? Jos geafivuohta adno
juvvo “sihke oktiigullevaš diliid čoahkkái 
ja dihto proseassaide mat ovttas dagahit 
daid bohtosiid maid geafit ja heajutdilálač
čat lávejit olahit” skuvllas, ja jos “jurdda
doaibmi ja intellektuála funktionalitehta 
dáid bohtosiid sierranas beliid searvvis 
vuoruhuvvojit sakka, dannego dat leat hui 
gittalagaid gefiid lassáneaddji johtaleapmái 
servodatekonomiijas” (Misra & Mohanty 
2000b: 135-136), de mii fertet gávdnat 
dakkár bargojuogu mii oahpahusas sihkka
rastá dáid goappašiid/buot gielaid gaskkas 
“kognitiiva ja intellektuála funktionaliteh
taid” mat ovddidit mánáid “vejolašvuođa 
olmmožin doaibmat”. ÁČU-mánáid otnáš 
oahpahus, man vuođus lea gielladušša
deapmi, ovdal hehtte go ovddida dakkár 
funktionalitehta, ja nu rievida mánáin daid 
válljenvejolašvuođaid ja dan friddjavuođa 
maid Sen ja earátge oaivvildit leat gitta
lagaid dárbbašlaš doaibmannávccaiguin. 

Mo gievrrat giela geavaheapmi váikkuha, 
omd. eŋgelasgiela geavaheapmi mánáid 
eatnigiela sajis oahpahusgiellan, geafivuođa 
bisuheapmái? Ollu ÁČU-vánhemat ja eará 
vánhemat Asia ja Afrihká osiin háliidit 
sáddet mánáideaset dakkár skuvllaide main 
eŋgelasgiella lea oahpahusgiellan, dannego 
sii dan atnet rivttes vuohkin beassat geafi
vuođas ja oažžut buori máhtu eŋgelasgie
las. Dakkár máhttu lea objektiiva oainnu 
mielde deháleamos eavttuid gaskkas dat 
mii eanemusat ovddida badjelebbui johta
leami. 

Muhto eŋgelasgiella ii moktege leat dat 
visočoavdi vuohki manin dat govviduvvo. 74 
Eanaš ÁČU-mánáide, ja daiddage mánáide 
geat Afrihkás, Ásias ja Jaskesábi guovlluin 
gullet viehka gievrras joavkkuide, oahpa
hus eŋgeasgillii ii nagat dakkár vuordde
hahtti bohtosiid maid logohis ollu dutkan
raporttat leat govvidan (ovdamearka 43, gč. 
maiddái ovdamearkkaid 6, 9, 10, 11, 21, 22, 
32 ja 42).

Ovdamearka 43: Andy Kirkpatrick 
(2009: 4) dadjá ahte ”mii fertet oahp
pat eŋgelasgiela čalmmustahttimis 
Máttanuorta-Ásias” ja váruha ahte 
jos “eŋgelasgiella geavahuvvo oahpa
husgiellan dihto fágain miehtá vuođ
đoskuvlla [mii su oaivila mielde 
lea “menddo árrat”], de dat sáhttá 
dagahit joba vahágage” (ibid.). Go 
son lei guorahallan máŋga riikka, de 
su loahppajurdda šattai omd. ahte 
Filippiinnain, main “matematihka ja 
luonddufágaid oahpahus lei čađahuvvon 
eŋgelasgillii vuođđoskuvllas jagi 1974 
rájis, mii deaivat dábálaš váttisvuođa 
maid CLIL [guovttegielat oahpahus] 
oahpahus sáhttá dagahit go árrat čađa
huvvo. Mánát geain tagalog ii leat 
eatnigiella (namalassii eanaš filipiin
nalaččain), fertejit oahppat guokte 
vieris oahpahusgiela, filipiinnagiela 
[= tagalog] ja eŋgelasgiela, go sii álget 
vuođđoskuvlii. Dan boađus šaddá ahte 
ollu filipiinnalaš mánát hejot hálddašit 
filippiinnagiela ja eŋgelasgiela go sii leat 
čađahan skuvllavázzima eaige oadje
basvuođain hálddaš iežaset eatnigiela. 
Go eŋgelasgiella álggahuvvo oahpahus
giellan vuođđoskuvllas, de dat doal
vu oahpahusáiggi maid sii muđuid 
livčče sáhttán geavahit báikkálaš gie
laid oahpahussii, ja dán dili lea vejolaš 
oaidnit olles dán regiuvnnas. Dat mánát 
geaidda dát politihkka lea stuorámus 
ávkin [namalassii geat masset unni
musat], leat rikkis bearrašiid mánát geat 
geavahit tagalogagiela.”

Álgoálbmogiid ja čeardaálbmogiid mánát 
geat oppanassiige vázzet skuvlla, leat 
dakkár dilis mii sulastahttá dan dillái 

maid Kirkpatrick govvida. Oahpahus mas 
eatnigiella lea oahpahusgiellan, heive eanaš 
dáhpáhusain buorebut ulbmiliid olla
šuhttimii ja sihkkarastá duođaid mánáid 
doaibmannávccaid nanusmuvvama Sena 
oaivvilduvvon mearkkašumis. 

Lassin mii berret atnit muittus ovddal
gihtii navdima ahte dušše eŋgelasgiella ii 
leat doarvái. Ásia ja Afrihká ÁČU-mánáid 
’buorre’ eŋgelasgiella (mii eanaš dábálaš 
mánáide lea veadjemeahttun niehku olahit) 
livččii farga adnojuvvon duššefal ovddeš 
áigái gullevaš lohkan- ja čállinmáhttun 
dahje otnáš dihtormáhttun: bargoaddit 
atnet dan áibbas lunddolažžan ja dárbbaš
lažžan, muhto dat ii dattetge leat doarvái 
buori barggu oažžumii. Teoriijat fálal
dagaid ja daid jearu birra čájehit ahte go 
ollugat fállet dan mii ovdal lei vánes gálvu 
(namalassii erenoamáš buorre eŋgelasgiela 
máhttu), de njiedjá haddi. Ekonomalaš 
árvu ja árvodássi mat čatnasit ’moaitte
keahtes’ eŋgelasgiela hálddašeapmái, unnot 
go stuorra oassi riikka dahje regiuvnna 
dahje máilmmi álbmogis bures háld
daša eŋgelasgiela. Go áššit muđuid leat 
ovttaláganat, de sii geain lea X, Y dahje Z 
árvosaš máhttu ja vel máhttet hállat eŋge
lasgiela nu bures dahje sullii nu bures go 
eatnigielalaš, vuoittáhallet gilvvus earái
guin geain leat seamma máhtut (X, Y dahje 
Z) ja ”eatnigillii sulastahtti” eŋgelasgiela, 
ja vel lassin máhttu ovtta dahje guovtti 
eará gielas. Dieđusge dain olbmuin geain 
lea buorre máhttu eambbo gávppálaš (= 
”stuorra”) gielain lassin eŋgelasgillii, leat 
buoret vejolašvuođat oažžut eanaš barg
guid, go sis geat dušše máhttet giela mas 
lea unnit geavaheaddjilohku (man geažil sii 
dasto dárbbašit eambbo doarjaga dannego 
márkan – ain dálge? – ii ane sin seamma 
árvvus. Muhto geahča oasi 5.2.). Muhto 
vuoittáhallit leat eahpitkeahttá ovttagielat 
eŋgelasgielalaččat, geain danne ii leat 
dat ovdu ahte máhttet máŋga giela dahje 
máhttet eŋgelasgiela buorebut go earát. 

Dutkanbarggut leat ihtigoahtán mat 
čájehit ahte eŋgelasgiela máhttima árvu 
lea unnumin, ja orru leamen nu ahte dát 
miellaguoddu lea nuppástuvvamin olbmuid 
diđolašvuođa lassánettiin. Munnos leat 
moadde gearduma ovdamearkkas 44:

Ovdamearka 44A: Financial Times, 
03.12.2001: ”Olbmo váilevaš máhttu 
oasti gielas sáhttá vahágahttit su gávpe
doaimma. Iskkadeaddji jearahallamiin 
mii čađahuvvui Community of European 
Management Schools namas, mii lea 
akademalaš ásahusaid ja máŋggariikkat 
fitnodagaid lihttu, gávnnahuvvui ahte 
fitnodagaid váilevaš máhttu oastiid gie
las sáhttá dagahit ahte fitnodagat masset 
gávpešiehtadusaid dannego sin váile
vaš máhttu geažida ahte sis váilu bero
štupmi.”

Ovdamearka 44B: ”Vierisgielaid” máhttu 
– dine eambbo! Eksámena čađahan 
studeanttat geain lea vierisgielaid máht
tu dinejit buorebut go sii geat máhttet 
duššefal eŋgelasgiela (nu dieđiha brihtta
laš aviisa The Independent 31.05.2001).

Ovdamearka 44C: “Eŋgelasgiela máhttu 
ii leat doarvái. Lihkku lea mis go hállat 
máilmmiviidosaš giela, muhto fihtolaš 
ja gilvvohalli máilmmis Stuorrabrit
tánia lea hearki dannego dat duššefal 
sorjá eŋgelasgielas ja danne dárbba
ša earáid gielalaš máhtuid ja buorre
dáhtolašvuođa … Stuorrabritannia 
nuorat šaddet dađistaga váddásat dillái 
bargoháhkanmárkanis” (čálli-guoktá 
deattuhusat) (Nuffield Languages 
Enquiry, 2000).

Ovdamearka 44D: Vierásmahttojuvvon 
buorrindoallit? (Professor Tariq Rahman, 
Pakistan, persovnnalaš gulahallan, 2002, 
geahča earáge čujuhusaid Rahmanii mat 
gusket gillii ja oahpahussii Pakistánas, 
geahča maid Rassool 2007): ”Skuvllat 
main eŋgelasgiella lea oahpahusgiella, 
lávejit šaddadit buorrindoalliid geat leat 
ollásit vierástuvvan iežaset kultuvrras ja 
gielas. Mii mielladilálaččt kolonialisere
juvvot ja vierásmáhttojuvvot iežamet 
kultuvrras jos buot min máhttu lea 
eŋgelasgillii”.

Ahte eŋgelasgillii biddjojuvvon searain 
lea sodju unnit vuitui go ovdal mearkka
ša munno váldoášši oktavuođas ahte 
dat ÁČU-vánhemat geat leat válbmasat 

oaffaruššat ÁČU-giela dainna vuordá
mušain ahte eŋgelasgiella (dahje eará 
gievrrat giella) rahpá BUOT uvssaid, 
šaddet oaidnit ahte dakkár oaffar lea sihke 
dárbbašmeahttun (dasgo goappašiid dahje 
buot gielaid lea vejolaš oahppat almmá 
vahága haga eŋgelasgiela oahppamii) ja 
boasttu jurdda (dannego hárvvit uvssat 
rahpasit ovttagielagiidda geat máhttet 
duššefal ovtta giela/gievrrat giela sin ektui 
geain lea rikkis máŋggagielatvuohta).

Nugo árvvoštallojuvvui oasis 4.2.2. 
“Váilli vuođul teoretiseren ja assimileren”, 
de lea dađe bahát leamaš “dutkiid gaskkas 
sodju … čilget vuoigatvuođaváillagiid 
heajos bohtosiid čujuhettiineaset siskkáldas 
psykologalaš dovdomearkkaide baicce go 
dilálašvuođalaš fáktoriidda, mat ovddastit 
heađálašvuođa ja geafivuođa ihtaga” (Misra 
& Mohanty 2000b: 148). Sii geat válljejit 
čovdosiid mat mearkkašit ahte sis lea 
dáhttu oahppat eŋgelasgiela vaikko dat 
čuozášii eatnigillii, orru čájeheamen ahte sii 
leat ollásit čádjideamen. Tomaševski (2004: 
teakstaoassi 17) dadjalastá ahte “geafivuođa 
vuoigatvuođavuđot guorahallan lea mear
rideaddji oassi mii báljastahttá go geafi
vuohta lea šaddan olmmošvuoigatvuođaid 
váilli ja rihkkumiid geažil”. Misra & 
Mohanty guoktá guorahallan, man vuođđu 
lea geafivuođa ekonomiija, čájeha ahte 
ÁČU-eatnigielaid váilevaš geavaheapmi 
oahpahusa váldogiellan mearkkaša ahte 
olbmuid vuoigatvuohta oažžut oahpahusa 
lea rihkkojuvvon seammás go dat dagaha 
ahte geafivuohta bissu. 

Hui dehálaš raporttas mii ilmmai jagi 
2004 álgoálbmotmánáid vuoigatvuođaid 
birra, UNICEF cealká ahte “analfabetisma 
vuolgá njulgestaga das go olbmuin ii leat 
vejolašvuohta oažžut oahpahusa”. Das 
čujuhuvvo maid ILO-raportii mii duođašta 
ahte Vietnámas “h’mong-servodagas, mii 
lea okta dan riikka eanemusat boittohallan 
álgoálbmogiin, leat 83 proseantta albmáin 
ja 97 proseantta nissonolbmuin analfabeh
tat” (UNICEF/Innocenti Research Center 
2004: 11). UNICEF meroštallá ahte “ovddá
dusriikkain 20 % skuvllaahkásaš mánáin 
eai vácce skuvlla, ja dasto vel 30 % sis 
heitet skuvllas ovdalgo sii jovdet njealját 
luohkkáceahkkái. Indias sin oassi geat 

gullet heajosdilálaš joavkkuide eai čađat 
skuvllavázzima, meroštallojuvvo leat 80 %. 
Čeardaálbmogiidda gulli mánáin unnit go 
1 % (“Scheduled Tribes”) ožžot oahpahusa 
iežaset gillii” (geardduhuvvo Mohanty & 
Misra 2000: 28 barggus). Mohanty (2000: 
109) divvu čuovvovaš gažaldaga:

Leago nu ahte eatnigiela seailluheapmi 
lea gielalaš unnitloguide, nugo Oris
sa čearddaide, heađuštussan sosio
ekonomalaš ja oahpahuslaš johta
leapmái? Leago nu ahte dat dagaha 
unnitlohkogielaid massima go dat ovtta
láhkáduvvojit gievrrat gulahallangillii, 
ja duššágo dainna lágiin šláddjiivuohta, 
man loahppaboađus lea dievas sosiála 
oasáiduvvan, nugo dábálaččat jurdda
šuvvo?

Su govdodatceahkálaš dutkamušat main 
son dutkkai kond nammasaš čeardda 
mánáid geat hállet kuigiela, leat čielga 
biehttaleaddji vástádusat dáidda gažalda
gaide. II EISEGE leat eatnigiela seaillu
heapmi heađuštussan, IIGE eatnigiela 
massinge dagat sosiála oasáiduvvama. 
Guovttegielalaš kui-oriya-mánát geat gulle 
bajimuš luohkkácehkiide, čovde oriya-giela 
bargobihtáid seamma bures go ovttagiela
laš oriya-mánát (ibid.: 110).

Sosiolingvisttalaš iskkadeamis, mas ledje 
mielde kond-čerdii gullevaš olbmot, geaid 
agit ledje 25. jagis 50. jahkái, ja muđuid 
seamma guovllu giliolbmot geat eai lea dan 
čeardda olbmot (sii namalassii gulle gievr
rat jovkui), de Mohantyge bođii dan loahp
pajurdagii ahte: 

“čeardaálbmoga olbmot gávnnahuvvo
jedje leat dakkárat geain lea searvádead
dji luondu, go sis lea positiiva guoddu 
iežaset giela (kui-giela) ja kultuvrra 
seailluheapmái, ja vel positiiva oaidnu 
oriya-giela hárrái ja dan kultuvrra hár
rái mii ii gula čeardaálbmogii” (ibid. 
112). Ja “sihke čeardaálbmogiid ja 
čearddahis álbmogiid joavkkuin čáje
hedje guovttegielagat stuorát soju 
oasáiduvvamii … ja sis lei unnit sirre
jeaddji guoddu go ovttagielagiin lei” 
(ibid.).75 Mohantys okta loahppajurdda 

lea “ahte eatnigiela seailluheamis leat 
mearkkašahtti ovdamunit mat gusket 
servodatekonomalaš johtaleapmái, 
go gielalaš unnitloguin lea oahpahus
psykologalaš ovdáneapmi ja sosiála 
oasáiduvvan” (ibid.: 113).

Indialaš mánáin geat leat skuvllain main 
oahpahusgiellan lea regiuvdnagiella, leat 
buoret bohtosat go dain mánáin geaid 
oahpahusgiella lea eŋgelasgiella, nama
lassii máŋgga kognitiiva ja gillii guoskevaš 
bargobihtáin, erenoamážit go sis leat ovtta
lágan servodatekonomalaš dilálašvuođat. 

Loahppajurdda lea ahte eatnigillii 
vuođđuduvvon guovttegielalaš prográm
mat ovddidit daid olmmošlaš doaibman
návccaid maidda lea dárbu vai olbmot 
besset válljet mo sii galget hálddašit iežaset 
geafivuođa ja alcceseaset čuohcci veala
heami. Lassin mánát besset oahppat 
fápmogielaid, daid gaskkas eŋgelasgiela. 
Dakkár oahpahus mas eŋgelasgiella (dahje 
eará gievrrat giella) geavahuvvo mánáid 
oahpahusgiellan vaikko sii eai gula gievr
rat jovkui, ja vaikko eŋgelasgiella ii leat sin 
eatnigiella, ii leat buoremus vuohki ovddi
dit dáid mánáid “kognitiiva ja intellektuála 
doaibmamiid”, juoga mii bisuha iige unnit 
geafivuođa, vaikko oahpaheaddjiin livčče 
buorit áigumušat.76. “Gieldit eatnigiela 
geavaheami dain olbmuin geat hállet unnit
lohkogiela eatnigiellan ja eará ‘standárddaid 
olggobeallásaš’ giellašlájaid, dávjá dagaha 
oahpahuslaš heaitimiid ja váillálaš sosiála 
johtaleami” (Mohanty & Misra 2000: 34).

Máilmmebáŋkkus (ja Riikkaidgaskasaš 
ruhtafoanddas) lea leamaš ja lea ain dál
ge issoras dehálaš njuolgga ja gávalaš 
doaibma dakkár váillálaš oahpahusa 
hárrái. “Jagi 1990 rájis Máilmmebáŋku 
lea sullii golmma geardái lasihan loanaid 
ja doarjagiid ovddádusriikkaid vuođđo
skuvlaoahpahussii, ja dat lea árvasit juol
ludan loanaid mat buohkanassii leat 12,5 
miljárdda dollara stuoru sullii 100 riikii” 
(Mekay 2006: 1). Muhto MBa sorjá
keahtes árvvoštallanjoavku mii raporte 
njuolga MBa stivrii, cealká jagi 2006 
raporttastis ahte MB deattuha skuvlii
čáliheami ja skuvliiboahtima ovdalgo 
oahppama, ja ahte mánát eai buorit iežaset 

vuođđomáhtuid (ibid.). MB lea muhtun 
dáhpáhusain biehttalan juolludeames 
loana oahpahussii mas mánáid eatnigiella 
lea oahpahusgiellan, ja dan botta dat lea 
dorjon oahpahusa mii lea vuođđuduvvon 
ovddeš koloniijagielaide. Máŋgga dáhpá
husas ja várra vel eanaš dáhpáhusain 
oahpahusgiela birra ii leat leamaš diva
štallan oppanassiige (Brock-Utne 2000; 
Heugh 2007a, b; Mazrui 1997). Dahje jos 
dan birra lea leamaš divaštallan, de MB 
lea garrasit čuoččuhan ahte “golmma jagi 
eatnigiela oahpahus lea doarvái”, ja lea vel 
geahččalan caggat dieđuid ovdanbuktima 
mas duođaštuvvo ahte dat ii doala deaivása 
(Heugh 2009: 120). Lassin struktuvrralaš 
nuppástusaid gáibádusat leat bággen eise
válddiid gáržžidit oahpahusbušeahtaid 
ja sosiálagoluid mat várra livčče sáhttán 
ollašuhttit oahpahusa mas eatnigiella lea 
oahpahusgiellan.77

5.2	 Doibmetgo stáhtat jierpmálaččat 
ÁČU-oahpahusa ektui?

5.2.1	 Čuovvolitgo stáhtat dutkiid rávvagiid?
Nugo lea dás ovdalis čájehuvvon, de livččii 
jierpmálaš dahku unnidit geafivuođa 
ÁČU-oahpahusa organiseremiin nugo 
dutkit leat rávven, namalassii čađahemiin 
máŋggagielat oahpahusa mii lea vuođđu
duvvon mánáid eatnigillii. Vaikko lea 
dihtosis leamaš guhkes áiggi ahte dat ba
hás vahágahttá mánáid go sidjiide ii leat 
fállamassii dakkár oahpahus, muhto go 
prinsihpaid birra mat čujuhit maid livččii 
dárbu dahkat, lea váilon diehtu, de eai leat 
viidát čađahuvvon oahpahusfálaldagat 
mas eatnigiella lea oahpahusgiellan. 
Afrihká bohtosiid geahčadeamis boahtá 
ovdan ahte ‘mii eat ovdán eat álggage’ 
(Alexander 2006: 9), ‘eanaš konferánsa
cealkámušat ledje duššefal geardduhuvvon 
dagut’ (Bamgbose 2001, Alexander 2006: 
10 barggu gerdojuvvon sánit), ‘dáid árva
lusaid leat bidjan ovdan ovtta nuppi 
konferánssas 1980-logu árramuttu rájis’ 
(2006: 11), ‘Afrihkálaš ovttastusa orga
nisašuvnna (OAU) vuođđobáhpára 
mearrádusa vuođul jagi 1963 leat buot 
stuorra konferánssat main leat leamaš 

afrihkálaš kulturáššedovdit ja politihkalaš 
jođiheaddjit, duohta lohpádussan gearddu
han ahte kontineantta politihkalaš nju
nušolbmot álššalaččat čájehit beroštumi 
afrihkálaš gielaid ovddideamis ja viddis 
geavaheamis, almmá duođalaš viggamu
šaid haga čađahit áigeguovdilis cealká
mušaid’ (2006: 11). Koloniijaid maŋŋá 
dát lea kontineanttas dagahan mealgadii 
buot oahpahusvuogádagaide čielga eahpe
lihkostuvvama’ (2006: 16). Rassool 2007 
árvvoštallá dán hirbmat bures. The Asmara 
Declaration on African Languages and 
Literatures, jagi 2000 rájis, (http://www.
outreach.psu.edu/programs/allodds/
declaration.html) lea ovdamearka mii 
čájeha duoid stuorralohpádusaid afrihkálaš 
ulbmilcealkámušain. The Language Plan 
of Action for Africa nammasaš plánas 
leat biddjojuvvon ovdan ain stuorát 
doaivagat plánat (http://www.acalan.
org/eng/textesreferenciels/pala.php), ja 
dat lea ACALANa (African Academy of 
Languages, www.acalan.org) konferánssa 
bohtosiin okta, das mii lágiduvvui Bamakos 
Mális ođđajagemánus jagi 2009. Dakkár 
cealkámušat leat ráhkaduvvon earáge 
máilmmeosiin, jos vel ain eai nu stuorra 
sániiguin go Afrihkás. ÁČU-oahpahus 
lea ain dálge organiserejuvvon nugo eai 
galggaše vuđolaš dieđalaš duođaštusaid 
mielde, mat muitalit mo oahpahusa lági
deapmi baicce galggašii leat.  

Dárbu livččii váldit atnui dáláš buriid 
lágaid ja áigumušaid (mat leat mearehis 
ollu), muhto dávjá váilu politihkalaš dáhttu 
dan dahkat. Neville Alexander árvvoštallá 
sivaid dasa (2006: 16), ja dadjá:

Jos dát váttisvuohta galggaš jorahuvvot 
dárbbašlaš politihkalaš dáhttun dieđuid 
vuođul ja čovdojuvvot čađahahtti poli
tihkain, de lea dárbu dan gieđahallat 
duohtadili ektui. Giellaplánejeaddjit 
fertejit dohkkehit ahte politihkalaš doai
bmabijuid golut meroštallojuvvojit, go 
dat lea plánenproseassas áibbas dehálaš 
bealli, eaige politihkalaš njunnošat galg
ga čájehit positiiva miellaguottu dakkár 
plánii mii ii leat earágo sávaldatlogahal
lan, vaikko dan vuođus livččege vuđolaš 
kvantitatiiva ja kvalitatiiva dutkamat. 

Maid Alexander dás bealušta, namalassii 
ahte organiserema – dahje váilevaš orga
niserema – ekonomalaš goluid lea dárbu 
čielggadit go ulbmil lea čađahit oahpahusa 
mas eatnigiella lea oahpahusgiellan, gáibi
da máŋggafágat lahkaneami masa servet 
aŋkke jo sosiolingvisttat, pedagogat, jurist
tat, nugo moai ledje dahkan dán girjjis, ja 
lassin vel ekonomat. Dakkár lahkaneami 
haga orru leamen áibbas veadjemeahttun 
álggahit barggu mii galggašii addit eiseváld
diide jáhku čađahit jierpmálaš politihka 
mii loahpaloahpalaččat duođaid šaddá leat 
ávkin maiddái ieš stáhtaidege, iige duššefal 
ÁČU-olbmuide.

5.2.2	Morálalaš árvvoštallamat ja buorre-
	 dilálašvuhtii guoski árvvoštallamat – 
	 ollugo máksá ÁČU-gielaid doarjun?
Goluid dáfus, de mii fertet gávnnahit mat 
goluid leat govttolaččat go áigumuš lea 
eatnigielaid vuođul čađahit máŋggagielat 
oahpahusa, ja nu seailluhit ee. daid gie
laid mat gullet álgoálbmogiidda/čearda
álbmogiidda ja unnitloguide, ja dange 
gávnnahit galgágo stáhta daid goluid 
gokčat. ‘Márkanhedjoneami’ (2003) gieđa
halli divaštallamistis François Grin bidjá 
ovdan erenoamáš buriid ekonomalaš 
ákkaid mat vuosttildit márkanfámuid das 
mii guoská almmolaš ja oktasaš árvvuide/
gálvvuide, nugo kulturbuktagiidda:

Vel ’mainstream’ sosiálaekonomiijage 
ieš dovddasta ahte leat dilálašvuođat 
main márkan ii leat doarvái buorre. 
Das geavahit namman “márkan
hedjoneapmi”. Go deaivida “márkan
hedjoneapmi”, de dat regulerekeahtes 
gaskavuohta mii stivre fálaldagaid ja 
jearu dagaha dihto gálvvuid eahpe
heivvolaš buvttadusdási (Grin 2003: 35).

Grin oaivvilda ahte márkanfámut vieru
set mielde eai dáhto váldit doarvái vuhtii 
dihto almmolaš buriid, ee. unnitlohko
gielaid seailluheami (ibid.). Dássi eahpe
govttolaččat hedjona. Danne son oaivvilda 
ahte stáhta geatnegasvuohta lea álggahit 
lassedoaibmabijuid vai fálaldagat buorránit. 

Grin (omd. 2003: 24-27) earuha morá
lalaš árvvoštallamiid ja buorredilálašvuhtii 

guoski árvvoštallamiid go son vástida 
manne muhtumat, maiddái stuorra servo
datge, galget beroštit ÁČU-gielaid seaillu
heamis ja ruhtadit dan. Jurdidihkalaš dis
kursa, maiddái mii siskkilda SMRa, čujuha 
dávjá morálalaš norpmaide main fáddá 
lea olbmuid vuoigatvuođat beassat eallit 
iežaset gielain, vaikko lea vejolaš divaštallat 
man guhkás dát vuoigatvuođat galget ollit 
(2003: 24-25).

Morálalaš diskurssas, mii dávjá gieđa
hallá mat vuoigatvuođaid dain olbmuin 
berrejit leat geat hállet ÁČU-giela, ja man 
haddái, dát vuoigatvuođat orrot leamen 
gitta das man ‘šiega’ stáhta lea. Dát ii čájet 
earágo olmmošvuoigatvuođaid eahpe
luohtehahtti dili, nugo Fernand de Varen
nes lea riekta dárkon (1999: 117):

Morálalaš dahje politihkalaš prinsihpat, 
vaikko dat muhtumin čilgejuvvojit leat 
“olmmošvuoigatvuođat”, eai dárbbaš leat 
álbmotrievttis oassin. Dát lea juoga maid 
eiseválddit “berrejit” dahkat jos dat dáht
tot leat “šiega”, iige juoga maid dat “fertejit” 
dahkat. Šiegavuohta ii gal leat olus jáhke
hahtti ágga, iige das leat nu stuorra deaddu 
duohkenis go vuoigatvuođain ja friddja
vuođain mat leat mearriduvvon lágaide. 

Nuppe beliid lea nu:
ahte buorredilalašvuhtii vuođđuduvvon 
ákkat eai leat morálalaččat jogo “buorit” 
dahje “bahát”, go jearaldat baicce lea 
resurssaid ja daid juogadeami birra 
heivvolaš láhkái. Duođaštus das ahte re
surssat leat “heivvolaččat” juogaduvvon, 
lea makkár vástádus lea gažaldahkii 
leago stuorraservodat buorránan dan 
politihka geažil (Grin 2003: 25).

Buorredilálašvuođa vuhtiiváldi ekonomalaš 
diskurssas lea vejolaš ollu dárkileappot 
meroštallat (dávjá, muhto ii álo ekonomalaš 
árvologuin) geat leat vuoitit ja geat leat 
massit. Dás ‘dat jearaldat lea, sáhttetgo 
vuoitit geat ožžot ávkki dihto politihkas, 
buhttet dan maid nuppit leat massán ja 
dattetge eallit buorebut’ [go jos dát poli
tihkka ii livčče] (Grin 2003: 25). Dát lea 
empiralaš jearaldat iige morálalaš. 
Jos ÁČU-olbmuide árvaluvvon oahpahus, 
mii lea dutkamiid hálddus, galggaš mearri

duvvot formaliserejuvvon ja formalisere
keahtes márkanekonomalaš lágaid vuođul, 
de olmmošvuoigatvuođat, oktan dákkár 
olbmuid gielalaš olmmošvuoigatvuođai
guin mat gullet oahpahussii, eai beasa 
eisege váikkuhit. Jos vuoigatvuođaid lea 
vejolaš buktit ovdan gánnáhahttivuođa 
guorahallamiiguin mat čájehit ahte 
vuoigatvuođain buorrána márkanárvu go 
dakkárin mieđihuvvojit, ja go vel eatni
gielat oahpahus fállojuvvo, de muhtun 
politihkárat geat geavahit ekonomalaš 
ákkaid eatnigielat oahpahusa vuostái, 
sáhttet bággehallet guldalit nuppiid 
ákkaid. Muhtun juristtat čuoččuhit dál 
ahte vel olmmošvuoigatvuođatge leat 
šaddan ‘gávpegálvun’ (Delmas-Marty 
2003). Go mii diehtit ahte roahpáduslaš 
servodatekonomiija odne vuoitá gilvvus 
olmmošvuoigatvuođaiguin, de man mielas 
mii dutkit leat “vuovdališgoahtit gálvomet’’ 
beaktilat vugiin dan seammás go mii galgat 
fuolahit rihkokeahttáivuohtamet?

Árvvoštaladettiinis dan empiralaš gažal
daga, das mo mii berret seailluhit unnit
lohkogielaid, de Grin geavaha sihke ‘posi
tiiva’ ja ‘defensiiva’ dahje ‘negatiiva’ ákkaid, 
muhto goappašagat adnojuvvojit buorre
dilálašvuhtii guoski paradigma siskko
bealde. Son jearrá sihke mat goluid leat ja 
mat vuoittuid livčče jos unnitlohkogielat 
DUOĐAID seailluvvošedje ja ovddiduvvo
šedje, ja dange, mat goluid (ja mat ovdduid) 
dalle livčče jos dat eai seailluvvoše ja ovddi
duvvoše.

Muhtun loahppajurdagat dain maid Grin 
dahká, leat čuovvovaččat:
-	 ‘šláddjiivuođas orru leamen eambbo 

positiiva go negatiiva gaskavuohta 
buorredilálašvuođain’

-	 ‘olahahtti duođaštusat geažidit ahte 
šláddjiivuođa seailluheami ekonomalaš 
golut leat jáhkkemeahttun unnán’

-	 ‘Go resurssat geavahuvvojit 
unnitlohkokultuvrraid gáhttemii ja 
ovddideapmái [maidda gielatge gullet], 
de dat sáhttet eastadit politihkalaš 
kriissaid mat sáhttet máksit ollu eambbo 
go dat politihkka mii árvvoštallojuvvo’ 
[ráfi ja oadjebasvuođa ágga].

-	 ‘Danne leat buorit sivat jáhkkit ahte 
regionála gielaid ja unnitlohkogielaid 

suodjalus ja ovddideapmi lea 
buorre go áigumuš lea vuhtiiváldit 
buorredilálašvuođa ulbmiliid, vaikko 
almmá geavatkeahttá morálaš ákkaid 
(Grin 2003: 26 ).

Mii leat das ovttamielalaččat. Jos eise
válddit dáhttot doaibmat jierpmálaččat, 
de berrešedje beroštit gažaldagas ja baicce 
jearrat leago várri máŋggagielat oahpahus
sii: jearadettiineaset leatgo oppanassiige 
stáhta main II leat várri čađahit máŋgga
gielat oahpahusa?

Muhtun geafes riikkat leat fuomášan 
ovdamuniid, ekonomalaš ja earáge ovda
muniid, ja leat čađahišgoahtán eatnigillii 
vuođđuduvvon máŋggagielat oahpahusa, 
vaikko ovdamearkkas 45 dušše lea sáhka 
ovtta gaskaboddosaš málles mas lea árra 
nuppástuhttin: 

Ovdamearka 45: Papua Ođđa-Guineas 
leat eanet gielat go mánge eará riikkas 
máilmmis. Sullii guđa miljon sturrosaš 
álbmogis leat eanet go 850 giela. Jagi 
2001 ledje 380 giela anus oahpahus
giellan ovdaskuvllain ja dábálaš skuvl
laid guovtti vuosttamuš luohkkáceahkis, 
ja áigumuš lei álggahit oahpahusa vel 90 
gillii. Maid álgobohtosat čájehedje David 
Klaus addin dieđuid mielde (ovddeš 
Máilmmebáŋkkus) (2003)?

- 	 mánát ohppet lohkat ja čállit johtileap
pot ja álkibut eatnigillii go eŋgelasgillii, 

- 	 sii ohppet eŋgelasgiela johtileappot ja 
álkibut go sin boarrasat vieljat ja oappát 
sáhtte go ovddeš oahpahusvuogádat ain 
lei anus, 

- 	 dan golmma provinssas mat ovddimusat 
čađahedje ođastusa jagi 1993, ledje 
guđat luohkkaceahki eksámenbohtosat 
ollu buorebut go daid pronvinssaid 
oahppiid bohtosat geat ledje ferten 
geavahit eŋgelasgiela vuosttamuš luohk
káceahki vuosttamuš beaivvi rájis, 

- 	 beassan formála oahpahussii lea buorrá
neamen dannego ollu vánhemat dál 
orrot leamen mielas sáddet mánáideaset 
skuvlii ja rahčat vai sin nagadit skuvllas 
doallat, 

- 	 sin lohku geat heitet skuvllas [dahje 
olgguštuvvojit eret, nugo mii dadjat], lea 

unnon. Erenoamážit nieiddaid lohku lea 
skuvllain dál stuorát dál go ovdal,

- 	 mánáin lea dál eambbo mokta, áŋgir
vuohta ja buoret iešluohttámuš, ja sii 
eambbo beroštit oahppat, de sii viššalit 
oahpahallet ja jearadit gažaldagaid 
eambbo go ovdal (Klaus 2003; gč. maid 
Nagai & Lister 2003, Skutnabb-Kangas 
2003).

Papua Ođđa-Guinea ii leat máilmmi ovddi
mus riikkaid logus ávnnaslaš riggodagaid 
dáfus, muhto das lea dakkár riggodat go 
gielalaš ja kultuvrralaš šláddjiivuohta ja 
biošláddjiivuohta. Geafivuođas beroš
keahttá dát riika lea nagadan fállat vuođđu
deaddji giellavuoigatvuođaid čuđiidlohko
saš eatnigielaid geavaheaddjiide.  

Jos dát riika nagada nu dahkat, de ii 
oktage eará riika sáhte čuoččuhit ahte sis 
eai leat resurssat oppa álggahitge doaim
maid mat seailluhivčče ja ovddidivčče 
buot sin gielaid. Buot eará riikkain lea 
Papua Ođđa-Guinea ektui hui unnán 
álgoálbmotgielat. Jos eará riikkain livččii 
gielalaš šláddjiivuohta mii vástidivččii 
Papua Ođđa-Guinea sullii guđa miljon 
olbmo gielalaš šláddjiivuhtii (850 giela 
6 miljon ássiin), de livččii riikkas mas 
leat sullii 10 miljon ássi (omd. Hellasis, 
Portugálas, Tunisias, Belgias, Rwánddas, 
Tchadas, Čehkkias) eanet go 1400 giela. 
USAs, mas leat 306 miljon sturrosaš 
álbmot, livčče eanet go 43 000 giela, 
Austrálias, mas ásset 21 miljon olbmo, 
livčče mealgadii 3000 giela, ja Kanádas fas, 
mas ássiid lohku lea sullii 33 miljon, livčče 
measta 4700 giela. Dattetge dát golbma 
riikka mat leat maŋimuš 200 jagi goddán 
eanet álgoálbmotgielaid go buot eará 
riikkat oktiibuot máilmmis) Terralingua 
addin dieđuid mielde – gč. http://www.
terralingua.org) eai nagat organiseret árrat 
nuppástuvvi boddosaš mállet ja eatnigillii 
vuođđuduvvon máŋggagielat oahpahusa 
dan hui moatti álgoálbmotgiela várás mat 
vel ain leat eallimin.

Dehálaš lea maid dovddastit ahte oahpa
husgiella II sáhte okto leat universála 
čoavddus (ja nu erenoamážit ii dan heajos 
dásis mas dan čađahit Papua Ođđa-
Guineas). Go oahpahusgielat molsojuvvojit, 

de fertejit systemáhtalaš politihkalaš, 
ekonomalaš ja servodatlaš nuppástusatge 
čuovvut. Lassin fertejit oahpahanvuogit, 
oahpaheaddjiidoahpahus ja oppa skuvla
vuogádat nuppástahttojuvvot, ja dat daga
hit goluid. Muhto dáid goluid lea vejo
laš geahčadit máŋgga geahčadanhálttis. 
Kathleen Heugh, okta dan njealji dutkis 
geat čađahedje máŋggagielat oapahusas 
viiddis dutkama Etiohpias (gč. váldda
hallama oasis 8.1.3), lea buohtastahttán 
Etiohpia ja Mátta-Afrihká. Mátta-afrihkálaš 
skuvllain leat menddo unnán duot olgo
riikkas ráhkaduvvon eŋgelasgielat oahp
pogirjjit main lea čábbát šoavvu olggoš, ja 
dábálaččat oahppit eai oaččo lobi dakkár 
girjjiid váldit ruoktot. Etiohpalaš oahppo
neavvut leat “buvttaduvvon hálbbes báh
páris, ja nu oahppiin leat oahpponeavvut 
maid sii sáhttet váldit mielddiset ruoktot 
ja geavahit daid doppe” (Heugh 2009: 111). 
“Stuorra girjelágádusat mat gullet olgoriik
kalaš eaiggádiidda, eai leat beassan háldo
seaset váldit Etiohpia oahpponeavvomár
kana” (ibid.). Okta oasselohppajurdda lea:

Mátta-Afrihká lea eahpitkeahttá Afrih
ká riggámus riika, ja Etiohpia fas lea 
jáhku mielde Afrihká geafimus riika. 
Muhto beroškeahttá das Etiohpia lea 
riika mii fállá oahppogirjjiid eanaš 
iežas oahppiide, maid Mátta-Afrihká 
ii daga. Mii danne fertet veaháš geah
čadit dárkileappot goluid ja resurs
said čuolbmačoahki. Mátta-Afrihkás 
geavahit issoras ollu resurssaid oahppo
neavvuide mat eanaš leat eŋgelasgillii, 
ja dat leat menddo divrasat dušše addit 
buot mánáide. Etiohpias, mas bušeahtat 
leat ollu unninut, vuođđoskuvlla eanaš 
oahpponeavvut leat čállojuvvon etioh
palaš gielaide, ja vaikko oahpponeav
vuid fidnemuš lea nuo ja ná muhtun 
regiuvnnain, de stuorra oassi oahppiin 
ožžot oahppogirjjiid (Heugh 2009: 112).

Burkina Fasos (oassi 8.1.3) maiddái eatni
gielat oahpahusge máksá, unnibut go 
oahpahus mii lea ránskkagillii (Ilboudo & 
Nikièma 2010). Muhto earret dan duohta
vuođa ahte golut leat gorálaš sturrodat ja 
daid lea vejolaš geahčadit earáge geahča

danhálttis, de máŋggagielat oahpahus mas 
eatnigielat leat vuođus, siskkilda máŋga 
eará ovdamuni vel stuorra servodahkiige, 
iige dušše ÁČU-olbmuide ja sin servo
dagaide. Moai válde dás vulobealde ovdan 
moadde ovdamearkka. 

5.2.3	Máŋggagielalaš oahpahus (MGO), 
	 máŋggagielalašvuođa ja hutkáivuođa 
	 alla dássi – kausalitehta 
Ollu fápmoolbmot eai oainne duon viidát 
beaktilvuođa mii lea bures lágiduvvon 
ÁČU-oahpahusas, ahte dat ee. buktá áigái 
buoret máŋggagielatvuođa. Dás vulobealde 
moai letne ráhkadan oanehis sivvaráiddu 
mii čájeha ahte hutkáivuohta, innova
šuvdna ja ruhtadeapmi leat additiiva 
oahpahusa ja máŋggagielatvuođa čuovvu
mušat (geahča tabealla 3).

Additiiva oahpahus (mii dás mearkkaša 
eatnigielat máŋggagielat oahpahusa 
ÁČU-mánáid várás) sáhttá buktit áigái 
alladásat máŋggagielatvuođa. Máŋgga
gielatvuohta ovddida hutkáivuođa. Joavkun 
dat olbmot geain lea alladásat máŋgga
gielatvuohta olahit buoret bohtosiid go 
sin seammadilálaš ovttagielat olbmot 
go sis iskojuvvojit arvat bealit mat leat 
‘intelligenssa’, hutkáivuođa, earráneaddji 
jurddašeamit, kognitiiva soddjilvuohta, 
dovddolašvuohta dieđuid hárrái maid 
ožžot ruovttoluotta, sánehis rumašgiela 
dulkon, eará gielaid oahppan jna. (Skut
nabb-Kangas 2000 addá visogova, ja 
maiddái Baetens Beardsmore 2008 čuju
husaidisguin). Mohanty 1995 čájeha 
jáhkehahtti vugiin ahte metalingvisttalaš 
diđolašvuohta lea deháleamos sivva dasa 
go olbmot geain lea alladásat guovttegielat
vuohta, olahit dáid ovdamuniid. Dakkár 
diđolašvuođa ovddida eatnigielat MGO 
go dan doaimmahit guovttegielat dahje 
máŋggagielat oahpaheaddjit geat sáhttet 
doarjut mánáid gielaid buohtastahttimiin, 
ja fuomásahttit sidjiide mat leat gielaid 
ovttalágan oasit (maid lea vejolaš sirdit 
ovtta gielas nubbái), ja mii lea earálágan (ja 
maid olmmoš ferte oahppat sierra juohke 
gielas). Ovttagielat oahpaheaddjis ii leat 
máhttu doarjut mánáid go sis galgá ovdánit 
dakkár diđolašvuohta. Phillipson 1992a, b, 
Rampton 1992 ja Skutnabb-Kangas 2000 



90

GÁLDU ČÁLA 1/2010

divaštallet relatiiva heađuštusaid mat leat 
ovttagielat oahpaheaddjiid geavaheamis. 
Kreativitehta, MGOa bohtosiin okta, ja 
dat eaktuda innovašuvnna maiddái go lea 
sáhka gálvvuid buvttadeamis. Ruhtadeapmi 
čuovvu hutkáivuođa.  

Ja dannego máŋgga giela ovttasdoaibman 
sáhttá ovddidit hutkáivuođa metaling
visttalaš diđolašvuođain, de hutkáivuohta 
ovdána go velá hui unna gielažatge vuhtii 
váldojuvvojit ja ovddiduvvojit, namalassii 
dat mat dál leat bahás áitojuvvon. Assimi
leren dagaha homogeniserema, ja homo
geniseren gis goddá hutkáivuođa, maiddái 
oahpahusasge. MGO lea reaidu mii doai
bmá homogeniserema vuostá ja bisuha 
šláddjiivuođa ja ovddida hutkáivuođa. 
Hutkáivuohta lea golli árvosaš, go dat lea 
kulturkapitála deháleamos láhki masa lea 
dárbu oahpahus-, čuvgehus- ja fierpmádat
servodagas. Homogeniseren lea heajos 
servodatekonomiija. Olmmošlaš birgemuš 
sorjá das, ahte leat hutkás ja buorit čovdo
sat daidda bahás máilmmeviidosaš ja báik
kálaš váttisvuođaide maidda mii ieža leat 
sivalaččat. MGO-oahpahus lea okta čoavd
da buori čoavdimii, iige váttisvuohtan. 

Vaikko álggus čuožžilitge muhtun álgga
hangolut, de lea ekonomalaččat vejolaš 
čađahit eatnigielat MGOa, mii maiddái 
guhkibu vuollai gánnáha eiseválddiide, 
go dan dorjot. De dalle stáhtat sáhttet 
geahpedit duon hirpmos duvhllideami, 
maiddái ruđalaččatge, maid stuorra ál
bmotosiid boasttu oahpahus ja váillálaš 
oahpahusfálaldat dagahit. Lassin stáhtat 

nu sáhttet, go čađahit MGOa, sihke lasihit 
álbmoga buohkanas hutkáivuođa ja doarjut 
máilmmi gielalaš ja kultuvrralaš šláddjii
vuođa seailluheami. 

Dát guovttelágan šláddjiivuođat leat 
sihke gaskavuođalaččat ja sivaid dáfus 
gittalagaid goalmmát šláddjiivuođain, 
namalassii biošláddjiivuođain. Oasis 5.2.4 
moai áigo geahčadit dárkileappot dan 
ekolingvisttalaš gaskavuođa (gč. www.
terralingua.org; gč. maid Harrison 2008). 

5.2.4	Gielalaš ja kultuvrralaš šláddjiivuođa 
	 ja biošláddjiivuođa gaskasaš ekoling-
	 visttalaš dilálašvuođat
Giella, máhttu ja biras leat álo leamaš čav
ga gittalagaid miehtá olmmošsohkagotti 
historjjá. Dát gaskavuohta lea ain dálge 
čielggas, erenoamážit álgoálbmot-, čearda-, 
unnitlohko- ja báikegoddeservodagain 
main ain leat lagaš ávnnaslaš ja vuoiŋŋalaš 
čatnasat iežaset lagaš birrasiidda. Buolv
vaid čađa dát álbmogat leat guhtege čohk
ken stuorra hivvodahkan viisodaga ja 
máhtu iežaset lagaš birrasa birra, ja dan 
doaibmama birra, ja vel dan hálddašeami ja 
seailluheaddji geavaheami birra. 

Árbevirolaš ekologalaš máhttu ja geavat 
dávjá dahket álgoálbmogiid/čeardaálbmo
giid/unnitloguid ja báikegoddeservo
dagaid gáhttema eanemusat dárbbašeaddji 
ekovuogádagaid čeahpes ja árvvusadni 
hálddašeaddjin. Báikegodde-, unnitlohko- 
ja álgoálbmotgielat ’vurkkodit’ dakkár máh
tuid ja daidda guoskevaš sosiála meannu
deami, geavada ja innovašuvnna ja doibmet 
daid sirdinreaidun buolvvas bulvii.

1 Additiiva oahpahus (dás eatnigielat MGO) sáhttá buktit áigái alladásat 
máŋggagielatvuođa

2 Alladásat máŋggagielatvuohta ovddida hutkáivuođa. Máŋgga giela ovttasdoaibman 
sáhttá ovddidit hutkáivuođa dan ovttasdoaibmama dahkan metalingvisttalaš 
diđolašvuođa vuođul

3 Kreativitehta buktá áigái innovašuvnna

4 Innovašuvdna hástala (= dagaha) ruhtadeami

Tabealla 3. Kausalitehta: Hutkáivuohta, innovašuvdna ja ruhtadeapmi additiiva oah-
pahusa ja máŋggagielatvuođa boađusin

Biologalaš šláddjiivuođa konvenšuvdna 
mii galgá ovddidit ceavzilis ovdáneami, ja 
man vuollái 150 stáhta vuolláičálle Rio-
konferánssas jagi 1992, lea deháleamos riik
kaidgaskasaš soahpamuš ekologiija birra. 
Dat dovddaha ahte biologalaš šláddjiivuođa 
siskkilda eambbo go duššefal šattuid, ealliid 
ja mikroorganismmaid ja daid ekovuogá
dagaid, go dathan maiddái siskkilda álbmo
giid ja sin birrasiid (gč. http://www.cbd.
int/convention/). Dat fátmmasta gielaidge 
dannego “árbevirolaš eallinvugiin” lea 
ollu máhttu vurkkoduvvon ja kodejuvvon 
álgoálbmot- ja čeardagielaide (geahča dás 
vulobealde). Konvenšuvnna artihkkalis 
8j mii lea árbevirolaš máhtuid birra, buot 
stáhtat lohpidit iežaset: 

(j) vuhtii válddedettiineaset iežaset 
riikkalaš láhkačoahki gudnejahttit, 
gáhttet ja seailluhit daid álgoálbmot- 
ja báikegoddeservodagaid máhtuid, 
hutkagiid ja geavadiid mat ovddastit 
árbevirolaš eallinvugiid mat leat dehá
laččat biologalaš šláddjiivuođa seaillu
heapmái ja ceazilis geavaheapmái, ja 
ovddidit daid viiddis geavaheami, go 
fal dáid máhtuid, hutkagiid ja geavadiid 
eaiggádat dasa mieđihit ja servet, ja vel 
ávžžuhit ahte ovdamunit mat čuvvot 
dáid máhtuid, hutkagiid ja geavadiid 
galget govttolaččat juogaduvvot (čálli-
guoktá deattuhus).

Konvenšuvnna joatkkabargu dasto deattu
ha gielaid ja ekologiija gaskasaš čatnasiid 
mat leat árbevirolaš máhtuin ja daid buolv
vaidgaskasaš sirdimis, buolvvas bulvii:

Árbevirolaš máhtut leat čujuhus álgo
álbmogiid ja báikkálaš servodagaid 
máhtuide, hutkagiidda ja geavadiidda 
mat leat miehtá máilmmi. Árbevirolaš 
máhtut leat ovdánan vásáhusaid vuođul 
mat leat leamaš máŋggaid čuđiid jagiid, 
ja mat leat heivehuvvon báikkálaš 
kultuvrii ja birrasii, ja dat máhtut leat 
njálmmálaččat johtán buolvvas bulvii. 
Dat leat dávjá oppa álbmoga opmodat, 
masa gullet muitalusat, lávlagat, folk
lora, sátnevádjasat, kultuvrralaš árvvut, 
oskkoldatvuogádagat, meanut, ser

vodatlágat, báikkálaš gielat ja eana
doallogeavadat, ja vel šattuid ja ealliid
šlájaid ovddideapmi (gč. http://www.
biodiv.org/programmes/socio-eco/
traditional/).

Gielat ja kultuvrrat ovdánit ja nuppástuvvet 
áiggi mielde, aiddo nu go biologalaš šlájat
ge. Muhto nugo šládjašláddjiivuođage 
dáfus, de máilbmi lea dál guovdu olbmuid 
dahkan hirbmat vahátlaš kriissas, mas áitta 
lea ahte gielat ja kultuvrrat duššet. Bio
šláddjiivuohta jávká baldi johtilit78. Muhto 
gielat jávket ain johtileappot79. Olgguldas 
fámut rievidit árbevirolaš álbmotšlájain 
sin eatnamiid, resurssaid ja eallinvugiid, ja 
bággejit sin (eret vuolgit dahje) geahččalit 
ceavzit hui biliiduvvon birrasiin, mii lea 
juoga mii duššada sin kultuvrralaš árbe
vieruid dahje searaid daid bisuhit, dahje 
bággejit sin gielalaš ovttaláhkádeapmái ja 
iežaset álgogiela hilgumii. Olbmot geat 
masset iežaset gielalaš ja kultuvrralaš 
identitehta, sáhttet massit hui dehálaš oasi 
dan sosiála proseassas mas dávjá ohppet 
luonddu gudnejahttit, ja luonddu birrasa 
ja dan proseassaid áddet. Dakkár bákkolaš 
kultuvrralaš ja gielalaš nuppástuvvan, mii 
lea bággejuvvon álgoálbmogiid ja earáge 
árbevirolaš álbmogiid ala, ii mearkkaš 
duššefal sin olmmošvuoigatvuođaid rihk
kuma, muhto vuoldá maiddái máilmmi 
ekovuogádagaid dearvvasvuođa ja luond
dugáhttenbargguid ulbmila. 

Ođđa dutkamat (f.eks. Harmon 1995, 
2002) čájehit ahte biošláddjiivuohta ja 
kultuvrralaš šláddjiivuohta leat hui lahka 
gittalagaid. Gos leat ollu alitdásat riggeeallit 
(njamahasat, lottit, njoammut ja amfibiat), 
doppe leat dávjá maiddái ollu gielatge. Daid 
gittalasvuođa mearri lea hui stuoris. Gielain 
ja lieđđešattuin lea dávjá ovttalágan dilli, 
go regiuvnnas dávjá goappašagat leat jogo 
ollu dahje unnán. Nu lea maiddái muhtun 
beaiveloddešlájaidge dáfus (Harmon 2002). 
Jonathan Loh ja David Harmon (2005) 
leaba ráhkadan viiddis ”Framework for 
an Index of Biocultural Diversity” (mii lea 
Terralingua-prosjeakta, www.terralingua.
org; vuosttamuš álgoárvalus ilmmai jo 
jagi 2002), mas lea mielde máŋga čuođi 
gittalas gaskavuođa. Measta beroškeahttá 

das, makkár indikáhtoriid mii váldit attnui 
biošláddjiivuođa várás, de das leat gielalaš 
šláddjiivuođain ollu gittalas gaskavuođat. 

Stuorra oassi máilmmi endemalaš 
gielain (= gielain mat leat dušše ovtta 
riikkas – mii guoská veaháš eanebuš go 
80 prosentii máilmmi gielain) leat mega
šláddjiivuođa riikkain (‘Megadiversity 
Countries’ = “riikkain main jáhku mielde 
máilmmi stuorámus šláddjiivuohta lea“, 
Skutnabb-Kangas, Maffi & Harmon 2003: 
56), biošláddjiivuođa guovddážiin (‘Bio
diversity Hotspot’ = “gorálaččat unna 
regiuvnnažiin main leat čoahkis hui valjis 
endemalaš šlájat”, ibid.: 55) ja Global 200 
ekoregiuvnnain (‘Global 200 Ecoregions’). 
WWF (World Wide Fund for Nature) lea 
fuomášan mealgadii 900 ekoregiuvnna 
(“viehka stuorra eana- dahje čáhceviido
dagat main lea geográfalaččat čielgasit 
seahkálagaid šlájat, lunddolaš servodagat 
ja birasdilálašvuođat”, mii lea  Oviedo & 
Maffi 2000: 1 čilgehus). Gávnnahuvvon lea 
ahte dain 238 ekoregiuvnna leat “mearehis 
dehálaččat biologalaš šláddjiivuhtii”. Dáid 
atnet leat «Global 200 regiuvnnat». Máilm
mi 6867 etnolingvisttalaš joavkkus leat 
67 % (4635) gullevaččat Global 200 regi
uvnnaide (Oviedo & Maffi 2000: 1-2)80. 
Global 200 regiuvnnat leat trohpain, nugo 
maiddái eanaš endemalaš gielatge. Eric 
Smith (2000: 107) dahkan válddahallan, 
mii atná vuođđun Ethnologue 12. preanta
logu, čájeha ahte 55,6 % (3630) máilmmi 
endemalaš gielain leat trohpalaš vuovde
guovlluin. Oviedo & Maffi (2000: 2) dahkan 
loahppajurdda lea:

Dat gittalas gaskavuohta mii Global 
200 mielde lea gáldun doaibmi ekoregi
uvnnain, dat siskkilda rikkis biologalaš 
šláddjiivuođa ja guovlluidge maidda 
lea čoahkkanan olmmošlaš šláddjii
vuohtage, ja nu dat lea eahpitkeahttá 
dakkár čielga čujuhus mii bures addá 
diehttevassii dárbbu ekoregiuvnnaid 
gáhttenbargui searvádit álgoálbmogiid 
ja álbmogiid main lea árbeirolaš 
eallinvuohki.  

Jáhkehahtti lea ahte dás lea juogalágan 
sivaidoktavuohta; juogalágan ovttasovdá
neapmi mas sierranas ekovuogádagaid 
biošláddjiivuohta ja olbmot gielaidea
setguin ja kultuvrraideasetguin leat 
váikkuhan gaskaneaset (omd. Maffi, 
doaim. 2001; Oviedo & Maffi (2000: Posey, 
doaim. 1999); Skutnabb-Kangas 2000, 
kapihttal 2; Skutnabb-Kangas, Maffi & 
Harmon, 2004; gč. maid www.terralingua.
org). Mo sierranas álbmogat váikkuhit 
iežaset birrasii, čielgá sin kultuvrralaš 
minstariiguin, ja maiddái sin gielain. 

Mii galgat dárkileappot geahčadit moad
de ovdamearkka. Kultuvrralaš guottut 
šibihiid, spiinniid, roahtuid ja beatnagiid 
bierggu geavaheami hárrái borramuššan, 
váikkuhit olmmošsuohkatvuhtii ja dáid 
namahuvvon ealliid leavvamii ja eallindilá
lašvuođaide. Mátta-Austrália aborigiinnat 
dovde eanet go 40 000 borahahtti šattu. 
Hárve dain šattuin leat joavdan eurohpalaš 
sisbahkkejeaddjiid borramušgárrái. Euroh
palaččat eai leat eai katalogiseren eaige 
atnui váldán dáid borramušaid. Dat váikku
ha dasa man álkit dat seilot dahje jávket 
(“borahahtti, ruonas” vai “árvvohis rássi” 
jna.). 

Nuppe beales dáid álbmogiid dárkilis 
máhttu báikkálaš luonddu ja dan geavahea
mi birra, maid sii leat dárbbašan ceavzi
ma dihtii, lea váikkuhan sin áddejupmái, 
kultuvrii, gillii ja kosmologiijii. Jos dihto 
álbmogii, mas dat lea guhká orron, lea álki 
fidnet ealliidproteiinnaid, muhto šaddo
proteiinnaid fas váttis fidnet, omd. árktalaš 
guovlluin, de lea unnán jáhkehahtti ahte 
dakkár oskkoldagat mat dorjot ruotnasiid 
borrama livčče sáhttán doppe bohciidit, 
iige nu leat dáhpáhuvvange.  

Dán gaskavuođa birra ja buotlágan 
šláddjiivuođaid gaskasaš váikkuhusaid 
birra dieđusge eanaš álgoálbmogat leat 
álo diehtán. Ollu dan máhtus mii álgoál
bmogiin dahje čeardaálbmogiin ja báike
gottiid álbmogiin (dárbbašlaš) osiid birra 
mat leat siskkáldasat ekovuogádagain, ja 
daid osiid gaskasaš dilálašvuođaid birra, 
ja dange birra mo mii olmmožin galgat 
seailluhit biošláddjiivuođa, lea kodejuvvon 
álgoálbmogiid dahje čeardaálbmogiid ja 
báikegoddeálbmogiid unna gielažiidda. 

Dakkár kodemis lea vižžojuvvon sámiin ja 
luosa gođđosajiin ovdamearka. Suopmelaš 
guollebiologat leat gieskat «fuomášan» 
ahte luossa sáhttá gođđanguovlun geava
hit viehka unna jogažiid mat golget Detnui. 
Pekka Aikio, Suoma sámedikki daláš pre
sideanta (persovnnalaš gulahallan, skábma
mánu 29. b. 2001), sáhtii muitalit ahte dáid 
jogažiin máŋgga joga árbevirolaš sámi 
namma dávjá siskkilda duon sámegiela 
sáni mii mearkkaša «luosa gođđosadji». 
Dát lea ekologalaš máhtus buorre ovda
mearka mii lea cieggan álgoálbmotgillii. 
ICSU, International Council of Science 
(www.icsu.org ), mieđiha jagi 2002 raport
tastis maid ICSU Study Group ráhkadii, 
ahte álgoálbmogiid dahje čeardaálbmo
giid árbevirolaš ekologalaš máhttu, AEM, 
dávjá lea ollu darkileabbo go oarjemáilmmi 
dieđalaš máhttu. ICSU vuorjašuvvá dainna 
mo dákkár máhtut galget seailluhuvvot ja 
bissut ja moaitá skuvllaid (2002, siidolohku 
váilu):

Universála oahpahusprográmmat 
leat olmmošlaš ovdáneapmái dehálaš 
reaiddut, muhto dat sáhttet maid 
heahppášuhttit álgoálbmogiid gielaid 
ja máhtuid sirdima buolvvas bulvii. 
Almmá dáhtu haga dat sáhttet vuoldit 
kultuvrralaš šláddjiivuođa, duššadit 
olbmuid sosiála oktiigullevašvuođa ja 
nuoraid vierásmahttit ja jorbbodahttit. 
[…] Go luonddufágain oahpahit álgo
álbmotmánáid das mo dieđa oaivvilda 
luonddu doaibmat, de dat mearkkaša 
ahte dat hilgu mánáid vánhemiid ja 
vánhenvánhemiid máhtuid doallevaš
vuođa ja fámu. Vaikko mánáid ván
hemiin sáhttá leat vuđolaš ja dárki
lis áddejupmi báikkálaš birrasis, de 
luohkkálanja oahpahus dajakeahttá 
čájeha ahte diehtagis dat lea mearri
deaddji fápmu go “duohtavuohta” 
galgá čilgejuvvot, ja nu báikkálaš álgo
álbmotmáhttu šaddá vuolit ja boarás
muvvan oahppun. […] Hohpolaš dárbu 
lea álggahit doaibmabijuid mat galget 
ovddidit báikkálaš máhtuid ja álgo
álbmáhtuid buolvvaidgaskasaš sirdima. 
[…] Árbevirolaš máhtuid gáhtten danne 
ferte dáhpáhuvvat gielaid gáhttemiin 

(dannego gielat leat áibbas mearridead
dji dehálaš reaidu kultuvriiheivvolaš 
máhttokodemii). 

Vejolaš lea (oarjemáilmmi) dutkiide alcce
seaset áicat daid máhtuid mat leat jo 
kodejuvvon álgoálbmotgillii, muhto dakkár 
áican dáhpáhuvvá várra unnimusat duhát 
jagi maŋŋá álgoálbmogiid fuomášumi, 
nugo luosaid gođđosajiid dáfus. Muhto 
máŋgga dáhpáhusas máhttu sáhttá jávkat 
dakkár vugiid mielde mat dagahit ahte 
(oarjemáilmmi) dieđalaš áican ii leat šat 
vejolaš, dahje ahte máhtu fuomášuvvo, 
muhto menddo maŋŋit (eanadoallu dahje 
buođuid huksen sáhttá omd. goikadit joga
žiid, juoga mii viidát dáhpáhuvvá Ásias).

Luisa Maffi (Terralingua presideanta) 
čájehii iežas doavtterbarggus (1994) ahte 
dálkkasšattuid máhttui ja daid geava
heapmái gullevaš dárkilis čehppodagat 
jávket go Mexicoa álgoálbmotnuorat šaddet 
guovttegielagin eaige oaččo oahpahusa 
iežaset gillii. Dat máhttu ii sirdás espánnja
gillii, mas eai leat sánit dakkár dárkilis 
erohusaiguin iige dárbbašlaš sátnevárri 
ságastallamii. Vaikko sátnevárri livččiige 
espánnjagielas, de olbmot dattetge sáhttet 
leat “birasanalfabehtat”; namalassii máhtu 
haga namahit ealliid, šattuid ja eanadagaid 
erenoamášvuođaid (Mühlhäusler 2003: 
41), omd. gávpotlaš oktavuođas, dahje jos 
sin teknologiijiisoddji máilmmegovva atná 
luonddu passiiva “ekomašiidnan” maid 
mii olmmožin sáhttit geavahit dahje ávki
neamet atnit nugo ieža dáhttut. Dat dat lea 
muhtumassii sivva go “growthism”-ideo
logiija (ibid.: 132) ain nagada ceavzit. 

Seailluheaddji árbevierut mat ovddidit 
eana- ja luondduriggodagaid ceavzilis 
geavaheami ja bohtet oidnosii báikkálaš 
eatnigielas, leat James Nationsa oaivila 
mielde “dat maid Hazel Henderson gohčo
da ‘kultuvrralaš DNAn’ mii sáhttá doarjut 
ceavzilis ekonomiijaid huksema dearvvas 
ekovuogádagain mat leat dán min áidna 
jorbadasas (Gell-Mann 1994: 292)” 
(Nations 2001: 470 geardduhus).

Oviedo ja Maffi dadjaba (2000: 2):

Máŋgga sajis máilmmis lea duođaštuv
von ahte dávjá duššefal álgoálbmogat 

ja álbmogat main lea árbevirolaš eallin
vuohki leat dain ekovuogádagain mat 
leat dearvasat, eaige biliduvvon eko
vuogádagat, omd. duoin viehka čavd
des ja suhkkes trohpalaš arvevuvddiin 
mat leat Amazonasis, Borneos ja Papua 
Ođđa-Guineas (čálli-guoktá deattuhus).

Dain guovlluin maidda mii earát leat ásai
duvvan (main dávjá lea jahkodagaid molsa
šuddi dálkkádat), mii leat eallán ja biliidan 
máilmmi biošláddjiivuođa. Dieđusge miige 
livččiimet koloniseren ásaidettiineamet 
daidda guovlluide mat ain leat unnán 
biliduvvon, jos livččii vejolaš. Jared Dia
mond (1991, 1998) lea jáhkehahtti vuoh
kái čájehan ahte dat mii doaladii min dáin 
guovlluin eret, lea dat duohtadilli ahte 
oarjemáilmmi olbmot eai gierdda trohpalaš 
dálkkádaga. Dannego biliideami sivva 
eanaš leat olbmot, de sáhttit dan loahppa
jurdaga dahkat ahte dat álgoálbmogat maid 
eará álbmogat eai leat koloniseren, leat 
leamaš ja leat ain biošláddjiivuođa seailuma 
dehálaš bisuheaddjit. Dat máhttu mainna 
sii doibmet ovttas (báhcán) luondduin 
bilitkeahttá dan, lea oassi das mii gohčo
duvvo “árbevirolaš ekologalaš máhttun” 
(AEMan).

Protecting traditional knowledge from 
the grassroots up nammasaš raportta 
várás maid galge ráhkadit IIEDii 
(International Institute for Environment 
and Development) jagi 2009, de 
čađahedje Swiderska, Argumedo, Pant, 
Vedavathy, Munyi, Mutta, Herrera, 
Song ja Li “mieldečađaheaddji dutkama 
álgoálbmogiid ja báikkálaš servodagaid 
dehálaš biošláddjes guovlluin: mijikenda- 
ja maasai-guovlluin Kenyas, quechua-
guovlluin Perus, kuna- ja embera-
wounaan-guovlluin Pánamas, lepchas- ja  
limbus-guovlluin Himalaya nuortaoasiin 
Indias, yanadi-guovllus India Andhra 
Pradesh-guovllus, adhivasi-guovllus 
India Chattisgarh-oasis ja zhuang- ja 
yao-guovlluin Guangxis, mii lea Kiinnás 
mátta-oarjin”. Sin “Policy Pointers” 
čoahkkái gesset moadde loahppajurdaga 
(2009: 1), ja dat sohpet ollásit oktii munno 
ákkastallamiin. Moai gerdo duššefal 
daid mat eanemusat gullet áššái dán 

oktavuođas: “intellektuála vuoigatvuođat 
maiguin čalmmustahttojuvvo gávppálaš 
vuoigatvuođaide, eai heive árbevirolaš 
máhtuid (ÁM) gáhttemii, mat ovddimusat 
gullet ceavzimii. Báikkálaš vieruide 
cieggan vuoigatvuohta ja geavat doibmet 
ÁMa beaktilis seailluheaddjin oktasaš 
vuoigatvuođaid gáhttema suodjalettiin. 
… ÁMa gáhttejeaddji politihkka berre 
lágiduvvot lahkalagaid ovttasráđiid 
álgoálbmotservodagaiguin riikkaidgaskasaš 
juridihkalaš láhkačohkiid vuođul. ÁM-
vuoigatvuođaid fertejit biokultuvrralaš 
árbbi vuoigatvuođat čuovvut - árbevirolaš 
territoriat, resurssat ja kultuvrrat” (čálli-
guoktá deattuhus). Nugo Susanna Mancini 
ja Bruno de Witte jáhkehahtti vuohkái 
leaba čájehan, de diehttalas “gielalaš 
vuoigatvuođat [...] leat kultuvrralaš 
vuoigatvuođaid viiddis kategoriijas 
mearkkašahtti dehálaš oassi” (2008: 247).

Jos dat dárkilis máhtut biošláddjiivuođa 
čuolbmáivuođa birra, ja dange birra 
mo olmmoš galggašii hálddašit 
ekovuogádagaid daid ceavzilis vugiid 
mield mat leat kodejuvvon unna 
álgoálbmotgielaide dahje čeardagielaide, 
de daid gielaide ja kultuvrraide lea dárbu 
sihkkarastit buoret dilálašvuođaid. Dat 
gielat fertejit sirdojuvvot buolvvas bulvii, 
bearrašiin ja skuvllas. Jos máilmmi gielalaš 
šláddjiivuohta ii galggaš gillát njulgekeahtes 
vahága gielalaš álbmotsoardima boađusin, 
de gáibiduvvo ahte čađahuvvojit 
stuorra nuppástusat skuvllalágádusa 
giellapolitihkas.81 Dát vuohten čájeha ahte 
MGO sáhttá leat mearrideaddji dehálaš 
searvvaoassi mii lea mielde seailluheamen 
oppa ekovuogádaga midjiide, ja dainna 
lágiin maiddái oppa olmmošsohkagoddái. 

Kapihttaliin dás ovdabealde moai letne 
čájehan ahte sierranas vuogit dakkár 
oahpahusas man vuođus lea ÁČU-mánáid 
gielaid duššadeapmi, leat dagahan hui ba
hás vahágiid ÁČU-mánáid ja ÁČU-servo
dagaid gielaide ja kultuvrii, ja ahte doppe 
lea ain odnege nu, gos dakkár oahpahus 
lágiduvvo. Duođaštus lea odne viiddis, ja 
moai jáhkke ahte veadjemeahttun lea dan 
vuostálastit, ahte dakkár oahpahusvuogit 
leat njulgestaga sivva go dakkár gielat ja 
kultuvrrat muhtumassii dahje ollásit dušša
duvvojit. Nugo leat oaidnán, de eiseválddit 
mat geavahit dahje leat geavahan dakkár 
oahpahusvugiid, leat dábálaččat diehtán 
mo bahás dat váikkuha ja dávjá dáhttonge 
dagahit dakkár váikkuhusa.  

Dás ovddabealde moai dattetge letne 
maiddái buktán ovdan viiddis duođaštusa 
das man vahátlas gielladuššadeapmi lea 
ÁČU-mánáide, ja ahte dan váikkuhus mii 
ihtá máŋgga láhkai dávjá čuovvu sin čađa 
eallima. Nugo mii maid leat oaidnán, de 
eiseválddit leat dávjá leamaš diđolaččat dán 
vahátlaš váikkuhusa birra. Duollet dálle 
dattetge čuoččuhuvvo ahte ÁČU-mánáid 
gielladuššadeami vahátlaš čuovvumušaid 
ii leat leamaš álo nu álki fuomášit, vaikko 
mis odne leat buorit dieđut daid birra, ja 
ahte eiseválddit mat ovddeš áiggiid hábme
jedje dán politihka, dušše vigge buoridit 
ÁČU-mánáid dilálašvuođaid geahčča
lettiineaset sin oasáidahttit ja diehttalas 
ovttaláhkáditge servodaga gievrrat gillii 
ja kultuvrii. Dieđusge dát ii leat mihkkege 
ándagassii addin ákkaid maid dat stáhtat 
sáhttet geavahit mat ain atnet dakkár 
oahpahusvugiid, juoga mii odnege viidát 
dáhpáhuvvá ollu, ollu riikkain. Dakkár ák
kaid geavaheapmi šahttá sulastahttit kolo
nisttalaš miellaláhkái, ja mo jo dal leaš, de 
lea váttis doaladit dakkár beasadanákkain, 
go duokkar gielladuššadeami hirbmat va
hátlaš váikkuhusaid dutkit leat guhkes áig
giid jo duođaštan gitta otnážii, eai duššefal 

pedagogat, muhto dakkár stuorra riikkaid
gaskasaš ásahusatge go UNESCO. Danne 
njulgestaga ii leat vejolaš dahje dohkálaš 
go eiseválddit čuoččuhit ahte sii eai leat 
diehtán dákkár váikkuhusa birra, addofal 
daid áiggiid go dát áššit duođaštuvvojedje.  

Oahpahus mii lea vuođđuduvvon giella
duššadeapmái, lea, nu oaivvildetne, vearre
dahku dan sáni beaivválaš anu mearkka
šumis. Čuovvovaš guovtti kapihttalis moai 
áigo dangis divaštallat, galgatgo dákkár 
oahpahusa geavaheami gohčodit vearre
dahkun álbmotrievtti gáržžit tehkihkalaš 
mearkkašumis. Dán kapihttalis moai áigo 
divaštallat álbmotgoddima. Vuos moai 
geahčadetne daid váikkuhusaid mat dakkár 
oahpahusas leat ÁČU-mánáid ja -servo
dagaid gielaide ja kultuvrii, vai dasto sáhtte 
geahčadit mo váikkuhusat leat ÁČU-
mánáide alcceseaset. 

Dat gielaid ja kultuvrraid bilideapmi 
maid gielladuššadeami sierranas vuogit leat 
leamaš mielde dagaheamen ja ain dálge 
dagahit, lea dávjá gohčoduvvon ‘kultuvr
ralaš álbmotgoddimin’. Rafaël Lemkin, 
gii fuomášii geavahit álbmotgoddima 
doahpaga, oaivvildii ahte dat doaba berre 
gokčat ii duššefal rumašlaš dalle go lea 
sáhka “čearddalaš joavkkuid” duššadeamis, 
muhto maiddái dalle go “čearddalaš joavk
kuid eallima áibbas dárbbašlaš vuođđo
eavttut biliduvvojit dainna áigumušain 
ahte nu joavkkut iežage jávket”. Son čuju
hii “čearddalaš joavkkuid politihkalaš ja 
sosiála ásahusaid bilideapmái mat leat 
kultuvrra, giela, čeardadovddu, oskku ja 
ávnnaslaš birgema várás.” (Lemkin 1944: 
79, čálli-guoktá deattuhus). Kultuvrralaš 
álbmotgoddima jurdaga birra divaštallo
juvvui vuđolaččat go ledje bargamin 
ONa konvenšuvnnain mii galgá hehttet 
ja ráŋggáštit álbmotgoddima vearredagu 
(‘Álbmotgoddinkonvenšuvdna’) (http://
www.hrweb.org/legal/genocide.html).82 
Vuosttamuš árvalusas maid ON-čállingotti 

Utdanning av urfolksbarn som språklig folkemord og en forbrytelse mot menneskeheten? Et globalt perspektiv

olmmošvuoigatvuođaossodat ráhkadii 
(UN doc. E/447), čilgejuvvui álbmotgoddin 
vearredahkun buot nálálaš, čearddalaš, 
gielalaš, oskkoldatlaš dahje politihkalaš 
olmmošjoavkkuid vuostá, “man ulbmil lea 
áibbas dahje muhtumassii bilidit daid dahje 
hehttet daid ceavzimis dahje ovdáneames” 
(artihkkal 1.II). Daid vearredaguid maid 
álbmotgoddin siskkilda, lea Lemkina (1944) 
oaivila mielde vejolaš juohkit golmma šlá
djii: rumašlaš, biologalaš ja kultuvrralaš 
šládjan. Goalmmát šládja mearkkaša ahte 
“joavkku mihtilmasvuođat biliduvvojit” 
čuovvovaš vugiiguin:

a) 	mánát sirdojuvvojit bákkuin eará 
olmmošjovkui,

b)	 bákkuin ja systemáhtalaččat fievrridit 
dakkár olbmuid eret mat ovddastit 
joavkku kultuvrra, 

c) 	gieldit čeardagiela geavaheami, vel 
priváhtage gulahallamiin,

d) 	systemáhtalaččat duššadit jogo girjjiid 
mat leat prentejuvvon čeardagillii dahje 
oskkoldatlaš čállagiid, dahje gieldit ođđa 
prentemiid,

e) 	systemáhtalaččat bilidit historjjálaš 
dahje oskkoldatlaš muitomearkkaid 
dahje atnit daid heivemeahttumit, dahje 
bilidit dahje gilvit dokumeanttaid ja 
dávviriid main lea historjjálaš, dáiddalaš 
dahje oskkoldatlaš árvu, ja dávviriid mat 
geavahuvvojit oskkoldatlaš oktavuođain 
(UN Doc. E/447).

Kultuvrralaš álbmotgoddima jurdaga barg
guin jotke álbmotgoddinkonvenšuvnna 
álgoárvalusas maid dat ad hoc-lávdegoddi 
ráhkadii maid ONa ekonomalaš ja sosiála 
ráđđi lei nammadan. Maid álbmotgoddin 
mearkkaša mearriduvvui guovtti artihk
kalis, artihkkalis II, mii gieđahallá ‘rumaš
laš ja biologalaš’ álbmotgoddima, ja artihk
kalis III, mii gieđahallá  ‘kultuvrralaš’ 
álbmotgoddima. Artihkkal III nannii ahte 
álbmotgoddin maiddái gokčá “juohke 
mielaeavttot dagu man ulbmil lea duššadit 
giela, oskkoldaga dahje kultuvrra mat gullet 
čearddalaš, nálálaš dahje oskkoldatlaš 
joavkkuide, daid lahtuid čearddalaš dahje 
nálálaš álggu vuođul dahje daid  oskkoldat
vuogádaga geažil, ovdamearkka dihtii:

1 	 Gieldit joavkku giela geavaheames 
beaivválaš gulahallamis dahje skuvllas, 
dahje gieldit áigečállagiid prentemis 
joavkku gillii, ja daid gilvimis,

2 	 Bilidit dahje hehttet girjerájuid, dávvi
rvuorkkáid, skuvllaid, historjjálaš muito
mearkkaid, ipmilbálvalusbáikkiid dahje 
eará kulturásahusaid ja jovkui gullevaš 
dávviriid geavaheami.” (UN Doc. E/
AC.25/12).

Go álbmotgoddinkonvenšuvnna loahpa
laš árvalus ráhkaduvvui, de kultuvrralaš 
álbmotgoddinjurdagis ii šaddan mielde 
dannego arvat stáhtaid, eanaš oarjemáil
bmái gulli stáhtaid, vuostálastima geažil. 
Dán vuostálastima sivaid čilgejedje ná, ahte 
joavkkuid rumašlaš duššadeapmi lei ollu 
bahát go daid joavkkuid kultuvrra dušša
deapmi, ja ahte kultuvrralaš álbmotgoddin 
sáhtášii dagahit “boasttu gáibádusaid” 
(vearálaš gáibádusaid) buktimiid, ja lassin 
vel dát sáhtášii heađuštit kultuvrralaš ja 
gielalaš olmmošjoavkkuid ovttaláhkádeami. 
Ja imaštahtti goit lea, ahte muhtun riikkaid 
sáttaolbmot, maiddái USA- ja Kanáda-
sáttaolbmotge, balastadde ahte álgoálbmot
joavkkut sáhtášedje ovddidit gáibádusaid, 
jos kultuvrralaš álbmotgoddin váldojuvvo 
mielde.83

Dannego kultuvrralaš olmmošgoddin 
ii váldojuvvon mielde Álbmotgoddin
konvenšuvnna loahpalaš hápmái, de 
konvenšuvnna doaibmaviidodat dakkár 
politihka ja geavadiid ektui maid moai 
letne čilgen dás ovddabealde lea, viehka 
ráddjejuvvon. Nugo Schabas dadjalastá, 
“Álbmotgoddinkonvenšuvnna ovdabarg
guid vuođul orru leamen veadjemeahttun 
atnit kultuvrralaš álbmotgoddima vearre
dahkun, jos dat ii čatnas rumašlaš dahje 
biologisk álbmotgoddimii.” (Schabas 2000: 
187). Deba leage dalle nu, ahte dakkár 
politihkka man ulbmil lea duššadit joavk
kuid, álgoálbmot- ja unnitlohkojoavk
kuidge, kultuvrraid ja gielaid, ja masa 
gielladuššadeapmi gullá oassin, ii sáhte 
ihcalassii Álbmotgoddinkonvenšuvnna 
vuođul adnojuvvot álbmotgoddimin. 

Muhto maid de dan bilideaddji čuoh
cima hárrái mii gielladuššadeamis lea 
álgoálbmogiid ja unnitloguid eallimii? 

Álbmotgoddinkonvenšuvnna artihkkal 
II čilge álbmotgoddima leat juohkelágan 
dahku mii lea namahuvvon artihkkala 
lađđasiin, a) rájis e) rádjai, ja dát loga
hallan galgá leat dievas, ja čilgehus lea ahte 
áigumuš “duššadit áibbas dahje muhtu
massii nationála, etnalaš, nálálaš dahje 
oskkoldatlaš joavkku danin manin dat lea”. 
Vaikko álgoálbmot- dahje unnitlohko
jurdda ii leat erenoamážit namahuvvon, 
de ii sáhte goittotge leat olus eahpádus das 
ahte álgoálbmogat ja unnitlogut adnojuv
vojit suodjaluvvon joavkun, ee. daid čeard
dalašvuođa vuođul. Dannego Álbmot
goddinkonvenšuvnna historjá šattai nu go 
bajábealde skovvejuvvui, de dat ii imaštahte 
ahte eanaš dagut maid Álbmotgoddinkon
venšuvnna artihkkala II lađđasat, a) rájis  e) 
rádjai, gieđahallet rumašlaš duššadeami: 
goddit joavkku miellahtuid (lađas a)), 
dagahit joavkku miellahtuide bahás rumaš- 
dahje miellavahága (lađas b)), mielaeavttus 
bidjat joavkku dakkár eallindillái mainna 
áigumuš lea dagahit jovkui rumašlaš dušša
deami ollásit dahje muhtumassii (lađas c)), 
dahje biologalaččat bilidit, bákkuin čađahit 
doaibmabijuid maiguin ulbmil lea hehttet 
riegádahttimiid joavkkus (lađas d)), mat 
gullet suodjaluvvon joavkkuide. Guokte 
leat dakkár mearrádusa lađđasiin, a) rájis e) 
rádjai, mat eai heive nu bures dán skovvái. 

Vuosttamuš mearrádus lea artihkkala 
guovtti lađđasis b) mii čujuha ii duššefal 
joavkku miellahtuide čuohcán bahás 
rumašlaš vahágahttimiidda, muhto sidjiide 
maiddái čuohcán bahás mielladilálaš 
vahágii.84 Nubbi mearrádus lea lađas e) 
mii čujuha dasa ahte “mánát bákkuin 
sirdojuvvojit joavkkus nuppi jovkui”. Dát 
maŋimuš mearrádus lea erenoamáš miella
giddevaš dannego dat gieđahallá ovtta dain 
daguin mat adnojuvvojedje kultuvrralaš 
álbmotgoddimin ONa čállingotti bargo
joavkku álgoárvalusas, nugo lea čilgejuvvon 
dás ovddabealde, ja go ii lean daid čilge
husaid logus mat gieđahalle rumašlaš dahje 
biologalaš álbmotgoddima, mat ráhka
duvvojedje konvenšuvnna ovdabargguin. 
Namahastojuvvon lea ahte lađas e) váldo
juvvui mielde Álbmotgoddinkonvenšuvdnii 
“dadjat jo dušše dakkár lasáhussan mas 
eai olus divaštallan dahje árvvoštallan.” 

(Schabas 2000: 175). Lađđasa b) vuollásaš 
“psyhkalaš  vahát” nammasaš doahpaga 
geaveaheapmi lasihuvvui maid maŋŋit 
konvenšuvdnii, ja vaikko dat vuolgga
hii eambbo divaštallama, ja álggus muh
tun stáhtaid vuostálastima, de eai dange 
mearkkašupmi ja váikkuhusat bohciidaht
tán olus fuomášumi (ibid.: 159 160).

Artihkkalii II gullevaš lađđasis b) ii leat 
áibbas čielggas maid dagahit “bahás rumaš
laš dahje psyhkalaš vahága” sisttisdoallá. 
Orru leamen nu ahte veagalváldima dahje 
earálágan sohkabeallásaš veahkaválddi 
artihkkal gokčá. Miellagiddevaš datte lea 
ahte vahátviidodat, vaikko dat livččiige 
viiddis, ii dárbbaš mearkkašit ahte vahát 
lea bissovaš.85 Dál leat ollu duođaštusat 
mat čájehit ahte internáhtaskuvllain leat 
leamaš ja ain leat ollu rumašlaš veahkaváldi 
ja sohkabeallásaš illásteamit86. Oassi dáin 
duođaštusain leat buktojuvvon ovdan dán 
girjji vuosttas oasis. Jos “bahás rumašlaš 
vahát” siskkilda veagalváldima ja eará
lágan sohkabeallásaš veahkaválddi, de dát 
sáhttá nannosit dasa čujuhit, ahte ollu 
álgoálbmotmánáid vásáhusat internáhta
skuvllain sáhttet leat dagahan dakkár bahás 
rumašlaš ja mielladilálaš vahága mat gullet 
dan šládjii maid lađas b) gieđahallá. Nugo 
namahuvvui dokumeantta vuosttas oasis, 
de álgoálbmotmánáid vázzin internáhtas
kuvllain ja sin earálágan váillálaš oahpahusa 
vásiheapmi, leat maiddái dagahan arvat 
guhkesáigásaš rumašlaš čuohcimiid 
sidjiide. Dattetge eahpiduvvo, ahte dakkár 
eambbo bistevaš čuohcimiid lađas b) ii 
govčča. Veagalváldimat ja sohkabeallásaš 
veahkaváldi, ja duot rumašlaš irradeakti
vuohta, mat dávjá dáhpáhuvve internáhta
skuvllain, čuhcet sihke dakkaviđe ja njuolga 
olbmui ja guhkes áigái ja vel gávalaččat. 
Go dasttánaga ii vuhtto rumašlaš vahát, 
de ii leat njulgestaga oppa čielggasge, ahte 
bohciidit guhkesáigásaš gávalaš rumašlaš 
čuohcimat mat leat doarvái dan čuočču
husa doarjjan, ahte “rumašlaš vahága” 
lea dakkár skuvllavázzin dagahan mii lea 
leamaš. Dakkár ágga buktá áigái guhkes ja ii 
eisege moge čielga ja deaivilis sivvaráiddu, 
ja hui jáhkehahtti lea ahte dat dagahivččii 
hálddaškeahtes váttisvuođaid. Vejolaš lea 
ahte goas nu boahtteáiggis dohkálaččat 

duođaštuvvo dakkár sivvaráidu dahje dihto 
áššis, muhto oppalohkái lea dál hui váttis 
dađe eambbo dadjat. 

Mii leat maid oaidnán ahte internáhta
skuvllaid ja earálágan váillálaš oahpahusa 
geavaheapmi lea dagahan hui bahás psyh
kalaš čuohcimiid, ja váttis lea daid viiddis 
duođaštusaid vuođul mat leat dás biddjo
juvvon ovdan, luohkkádit dakkár čuohci
miid “psyhkalaš vahágin”. Nugo mii leat 
oaidnán, de dakkár vahágis lea duođaid 
sodju šaddat bissovaš vahágin, ja vaikko 
vahát ii ferte, nugo dás bajábealde nama
huvvui, leat bissovaš ovdalgo lađas b) dan 
gokčá, de berre bissovaš vahát nannet 
čuoččuhusa ahte vejolaš psyhkalaš vahát 
maid dakkár oahpahus lea dagahan, lea 
“bahá”. Dađe bahát lea nu, ahte “bahás 
psyhkalaš vahága” doaibmaviidodat ain 
lea eahpečielggas álbmotrievttis ja bissu 
váttis áššin (Schabas 2000: 161). Dát 
lađas geažida ahte psyhkalaš vahát sáhttá 
čuožžilit sorjákeahttá rumašlaš vahágis: 
“bahás rumašlaš dahje psyhkalaš vahát”, ja 
danne fertet jáhkkit ahte bahás psyhkalaš 
vahága dahkan almmá dagakeahttá rumaš
laš vahága vejolaččat sáhttá leat álbmot
goddin artihkkala II vuođul. Váttisvuohta 
lea ahte dakkár daguid go veagalváldima ja 
sohkabeallásaš veahkaválddi, nugo tribu
nálat lea gávnnahan, lađas b) gokčá, ja dak
káriin lea sihke čielga rumašlaš ja psyhkalaš 
oassi. Jos lea vejolaš duođaštit ahte dan 
psyhkalaš tráumas maid dihto ”miella
dili vahágahtti dahku lea buktán áigái, lea 
váikkuhusat mat leat ovttadássásaččat 
daiguin mat vulget dakkár mielladilálaš ja 
rumašlaš tráumas mii bohciida veagalváldi
mis, de sáhttá leat vejolaš hukset ággan 
otnáš áššedovdiid geavahettiin, ahte dakkár 
tráuma lea nu bahás psyhkalaš vahát, ahte 
dan ferte sáhttit gohčodit álbmotgoddimin.  

Čielggas lea daid duođaštusaid vuođul 
maid moai letne buktán ovdan girjji vuost
tas oasis, ahte váillálaš oahpahusas, ja 
erenoamážit internáhtaskuvlla oahpahusas, 
sáhttet leat bahás ja duođaid bissovašge 
heajos čuohcimat sin psyhkalaš dearv
vasvuhtii geat leat vásihan dan. Váttis lea 
dattetge dás mearridit leago vai iigo leat 
psyhkalaš vahát nu bahá ahte dan sáhttit 
dadjat gullat nu bahás psyhkalaš vahága 

šládjii ahte konvenšuvdna dan gokčá, 
erenoamážit otnáš láhkadili geažil. Dárbu 
lea konkrehta diggecealkámušaide go 
galgat sáhttit mearridit gullágo vai iigo gula 
psyhkalaš vahát maid gielladuššadeapmi 
lea dagahan, nu bahás šládjii ahte dan 
lea vejolaš gohčodit álbmotgoddimin 
artihkkala II lađđasa b) vuođul. Dárbu lea 
geavahit áššedovdiid mat gullet álbmot
rievtti olggobeallásaš surggiide, main 
juristtain lea unnán áššemáhttu, vai jurist
taide čuvgejuvvošedje sivvaráiddut maidda 
gullet váillálaš oahpahusa guhkesáigásaš 
čuovvumušat. Erenoamážit oahpahus
sosiologiija, sosiolingvistihka, geava
huslingvistihka, mánáidpsykiatriija ja 
psykologiija áššedovdit sáhttet doarjut 
rievtti dan barggus mas dulkojit doahpaga 
“bahás psyhkalaš vahága” doaibmaviido
daga, go geahčadit mo mánáid kognitiiva 
ja dovddolaš ovdáneapmi lea váillálaš 
oahpahusa dilis ja go dakkár giellanuppás
tus bággejuvvo sidjiide maid gielladušša
deapmi dávjá mielddis buktá. Otnáš dilis 
dáid áššebeliid birra lea unnán áddejupmi. 

Nubbi vejolašvuohta lea artihkkala 
II lađas c), mii čujuha dasa go diđolaš 
ulbmil lea dagahit joavkku dakkár eallin
dilálašvuođaide mat galget sin duššadit 
rumašlaččat. Tennant ja Turpel (1990: 
296) leaba árvalan vejolažžan ákkastallat 
ahte dat sosiála, ekonomalaš ja kultuvr
ralaš dilálašvuođat maidda stáhtat daga
hit eallit, galget stáhtaid ulbmiliid mielde 
dagahit álgoálbmogiid rumašlaš dušša
deami, ja soai atniba jugešvuođa, mánáid 
jámolašvuođa, iešsoardimiid ja dávddaid 
viidodaga duođaštussan dasa. atniba 
jugešvuođa, njuoratmánáid jámolaš
vuođa, iešsoardimiid ja dávddaid viido
daga duođaštussan dasa. Dađe bahát 
lea nu, ahte ággaráidu ii leat dárkilit 
válmmaštuvvon, ja dát guoskkai innu-
álbmogii mii orru Quebecas ja Labradoras 
Kanádas, mainna meannudedje hejot 
máŋgga sierranas láhkái, ja oahpahus lei 
das dušše unna oasáš. Muhto oassi dain 
vugiin, omd. sierranas NATO-riikkaid 
vuollegasat girdi jágárgirddiid girdda
šeamit sin bajil, vurje hui ollu innu-
álbmoga beaivválaš eallima ja sin borra
muša háhkama masa gulle árbevirolaš 

fuođđobivdu ja guollebivdu main sii elle ja 
birgejedje. Akayesu-áššis Rwanda vástesaš 
Riikkaidgaskasaš vearredahkkiidtribunálas 
duopmárkontuvra dajai ahte artihkkala 
II lađas c) “berre áddejuvvot bilideaddji 
vuohkin mainna dahkki ii dasttánaga 
gotte joavkku miellahtuid, muhto loahpa
loahpas geahččala sin duššadit rumaš
laččat”. Ja dán lađđasa dulkodettiin sii 
gávnnahedje ee. ahte daid vugiid gaskkas 
maidda čujuhuvvo, namalassii “ dagahit 
álbmotjovkui borramušheađi, nu ahte sii 
bahá láhkai cevzet, dan systemáhtalaččat 
ádjit sin ruovttuin eret ja geahpedit áibbas 
dárbbašlaš medisiinnalaš bálvalusaid unni
mus dárbbu rájáid vulobeallai.”.87 Eará áššis 
tribunála celkkii ahte eallindilálašvuođat 
siskkildit “veagalváldimiid, álbmotjoavkku 
nealgudeami, dárbbašlaš medisiinnalaš 
bálvalusaid geahpedeami unnimus dárbbu 
rájáid vulobeallai ja váilevaš idjadan
vejolašvuođaid addima govttolaš áigái”.88 
Dát ovdamearkkat fuomášuhttet ávn
naslaš osiid maid gáhttejuvvon joavkku 
lahtut dárbbašit ceavzimii, ja čielggas ii 
leat gulletgo dat doaibmabijut maidda 
Tennant ja Turpel čujuheaba, seamma 
šládjii vai sudno iežaska govvidan váikku
husšládjii, mii siskkilda alkoholismma, 
njuoratmánáid jámolašvuođa, iešsoardi
miid ja dávddaid, ja dat leat ovttaláganat 
go duot viehka dasttánas ja njulgestaga 
negatiiva čuohcimat maid veagalváldimat, 
borramušaid ja orrunsajiid váilun dagahit. 
Vaikko gielladuššadeamis leat bahás 
čuohcimat, nugo lea čájehuvvon, de lea 
váttis veardidit dakkár oahpahusa borra
mušaid ja orrunsaji váilumiin, go lea sáhka 
dasttánas ja njulgestaga vahátlaš čuohci
miin mat bohciidit dasttánaga dahje oane
his áiggi daid maŋŋá. 

Artihkkala II lađđasa e) dárkilis doai
bmaguovlu ja dakkár dagut maid dat gokčá, 
eai leat nu čielgasat go dat mat gullet lađđa
sii b). Nugo jo lea daddjojuvvon, de lađas 
e) čujuha dakkár dahkui go “sirdit mánáid 
bákkuin ovtta joavkkus eret nubbái”, ja 
dalle de lea vejolaš jearrat iigo dát govčča 
goittotge internáhtaskuvllaid geavaheami. 
Váikkuheaddji stuorra eahpečielggasvuohta 
lea dattetge dán mearrádusa hárrái. Mii 
guoská omd. sátnái “sirdit”, de lea jearaldat 

fertego sirdin leat fysalaš, dan mearkka
šumis ahte mánát duođaid váldojuvvojit 
ovtta joavkkus eret ja biddjojuvvojit eará 
jovkui, vai leago nu, ahte sin vierrudeapmi 
iežaset joavkkus masa gullet, vaikko or
rotge ain joavkkus, lea doarvái? Sátni 
“bákkuin” orru mearkkašeamen fysalaš 
sirdima, vaikko moai áigoge geahčadit dár
kileappot “sirdit bákkuin” doahpaga, mii 
lea dás dasttá vulobealde. Leago nu ahte 
sirdin ferte leat bissovaš ovdalgo láhka dan 
gokčá, namalassii ahte ulbmil lea, go má
nát guđđet iežaset álgojoavkku, ahte sii eai 
galgga beassat máhccat goassege, vai leago 
nu, ahte láhkii lea doarvái go mánát sir
dojuvvojit eará jovkui gaskaboddosaččat, 
dasságo sii leat kultuvrralaččat nuppástuv
van eará jovkui (dábálaččat eanetlohkui)? 
Máŋgga dáhpáhusas internáhtaskuvllaid 
geavaheapmi ii dagahan álgoálbmotmánáid 
bissovaš fysalaš sirdima eret sin álgojoavk
kus. Muhto čielggas lea daid duođaštusaid 
vuođul mat leat boahtán ovdan eará sajiin 
dán girjjis, ahte vaikko mánát fertejit inter
náhtaskuvlla vázzit, de sii fysalaččat máhc
cet iežaset ruovttuservodagaide, ja dattetge 
sii leat  psyhkalaččat šaddan vierrásat ieža
set kultuvrii, gillii ja velá bearrašiige. Juoh
kelágan gaskavuođaide dakkár oahpahus 
lea hui bilideaddji. Dat mii maid lea dehálaš 
dás, lea ahte internáhtaskuvllaid geava
heapmi dávjá lea dagahan bissovaš fysa
laš boatkaneami ruovttubirrasiin: mii lea 
dakkár dievas boatkaneapmi maid lađđasa 
velá čavgadeamosge dulkon árvvoštallá. 89

Datge lea eahpečielggas, maid doaba 
“sirdit mánáid bákkuin” mearkkaša lađđa
sis e). Eahpádus ii leat das, ahte fysalaš 
bákku geavaheapmi ii leat mánáid bákkolaš 
sirdin, muhto das mo daid vugiid dáfus 
main lea unnit bággen? Árvaluvvon lea 
omd. ahte “sirdit bákkuin” sáhttá siskkil
dit áitagiid dahje vuortnoheami, vaikko 
ii dárbbaš leat ráddjejuvvon daidda.90 
Goittotge lea vejolaš ákkastallat ahte 
internáhtaskuvllaid geavaheapmi muhtun 
dáhpáhusain mielddisbuktá ahte “mánát 
bákkuin sirdojuvvojit iežaset joavkkus 
eret ja biddjojuvvojit eará jovkui”.91 Nugo 
lea čájehuvvon dás bajábealde, de lea 
áibbas čielggas ahte mánát leat bákkuin 
ruovttuineaset sirdojuvvon ja sáddejuvvon 

eret vázzit internáhtaskuvllaid, ja go 
dakkár bággu lea adnojuvvon ja mánát 
biddjojuvvon eará bearrašiidda, de dat 
lea nannoseamos ágga dadjat ahte dakkár 
geavada gokčá lađas e). Dannego stáhtalaš 
fápmu, namalassii gievrramus fápmu, daja
keahttá lea internáhtaskuvllaid geavaheami 
duogábealde, de ii njulgestaga dáhpáhuva 
fysalaš bággu, go dasa ii leat dárbu. Dát 
gusto erenoamážit dallego geavat lea nu 
bures cieggan ahte álgoálbmotmánáid 
vánhemat leat dohkkehan dakkár proseassa 
maid eai sáhte garvit. Dát lea ovdamearka 
das maid Galtung gohčoda goalmmát 
bággenvuohkin, namalassii jurddagovvá
dusaid geavahemiin (Galtung 1980). 
Vuosttamuš dan golmma proseassas mat 
leat mielde doaibmamin  (gč. Skutnabb-
Kangas 2000: 408-413) go jurddagovvá
dusat atnojuvvojit neavvun bágget vuollái
duvvan joavkku dohkkehit iežaset vuolibuš 
sajádaga ja velá leat mielde nanusmahtti
min dan sin sajádaga, gievrrat joavku 
bajiduvvo máinnolmasvuhtii, ja dan mielde 
máidnojuvvojit maiddái joavkku giella, 
kultuvrrat, norpmat, árbevierut, ásahusat, 
ovdánandássi ja olmmošvuoigatvuođaid 
gieđahallan, ja nuppi proseassas fas nu, 
ahte unnitjoavkkut dahje vuolláiduvvan 
joavkkut heahppášuhttojuvvojit ja masset 
árvvu, ja dan mielde maiddái sin gielat, 
kultuvrrat, norpmat, árbevierut, ásahusat, 
ovdánandássi, olmmošvuoigatvuođaid 
gieđahallan ja nu ain, ja dainna lágiin 
sin atnet leat árbevirolaččat, bázahallan 
ovdáneami dáfus ja dakkárat geat eai sáhte 
iežaset heivehit ođđaáiggi čuovvoleaddji 
teknologalaš diehtojuohkinservodahkii, 
ja vel goalmmát proseassas doaibmá 
joavkkuid gaskavuođa jearggalmahttin 
(jeargadeapmi) ekonomalaš, politihkalaš, 
psykologalaš, oahpahuslaš, sosiologalaš ja 
lingvistalaš vuođus, vai dat maid gievrrat 
joavku dahká dahje gievrrat joavkkut dah
ket, álo orrot bures doaibmamin ja vel 
ávkinge unnitloguide dahje vuolláiduvvan 
joavkkuide (eanetlohku “veahkeha”, 
“doarju”, “sivilisere”, “modernisere”, “oahpa
ha demokratiija”, “addá sidjiide vuoigat
vuođaid” ja “bisuha máilmmeráfi”). 
Njuohkáneapmi dán geavadii ja dan dego 
duohta “dohkkeheapmi” vuolgá dattetge 

álo dakkár dilis, mas fápmojuohku ii eise
ge leat dássit, ja dávjá vásáhusasge ahte 
duogábealde lea čiegus muhto badjel
mearálaš ja fámolaš stáhtaváldi, nugo 
oaidnit ovdamearkkas 46:

Ovdamearka 46: Muhto struktuvrra 
geažil mánáin (ja vánhemiin) mealgadii 
ii lean vejolašvuohta beassat das eret. 
Kanáda mearridii jo jagi 1894 ahte buot 
álgoálbmotmánáin galgá leat bággu 
boahtit skuvlii, ja mearriduvvui vel 
”lasáhus mearrádussii mii áittii ’gitta
váldimiin ja fievrridemiin skuvlii ja 
doalahemiin doppe’ buot mánáid geaid 
sin vánhemat dahje vánhensadjásaš 
olbmot hehttejit boahtimis. Ja vel gidda
gassiige sáhttet dakkár vánehemat dahje 
vánhensadjásaš olbmot dubmejuvvot” 
(Richardson 1993: 101). Mánáid lei 
vejolaš doalahit skuvllas gitta dasságo 
sii devde 18 jagi. Richardson lea gullan 
máŋgasa muitaleamen mo Mackenzie 
Valley báhpat ’bohte lahtain johkaráiggi 
vulos ja válde juohke báikegottis indiána
mánáid mielddiset skuvlii, ja mo mánáid 
vánhemat sin sáddejedje meahccái vai 
dohko čiehkádit’ (ibid.: 101-102). Sihke 
spihčá ja seakti ledje dávjá anus: ’Indian 
Affairs lávii áitit olbmuid, ahte sii eai 
oaččo oaju jos eai sádde mánáideaset 
skuvlii’ (Buckley Petawabano, cree-
almmái Mistissini-reserváhtas Davvi-
Quebecas, Richardson 1993: 107 
sániid mielde). Otnáš Danmárkkus leat 
arvat áirasat Folketingetis ja báikkálaš 
politihkárat eavttuhan áitagiid geavahit. 
Árvaluvvon ii leat duššefal, ahte oadju 
ii berre máksojuvvot unnitlohkománáid 
vánhemiidda jos mánát bohtet menddo 
maŋŋit skuvlii maŋŋágo sii leat leamaš 
luomus vánhemiid ruovtturiikkain, 
muhto maiddái ahte skuvla berre 
biehttalit mánáid váldimis vuostá dan 
jagi. Dát leat ‘jure justa ovttalágan ášši 
go dat maid leat vásihan arvat stáhtain 
USAs’.92 Árvaluvvon lea maiddái, ahte 
čađahuvvojit iskosat gávnnahan dihtii 
golmmajahkásaš unnitlohkománáid 
dánskkagiela máhtu, dainna áitagiin 
ahte mánát fertejit vázzit dánskkagiela 

ovdaskuvlla, jos eai ceavzze iskosis (gč. 
maid ovdamearkka 20).

Dákkár “ráhkaduvvon mieđiheami” (Her
man ja Chomsky 1988) ránskalaš sosiologa 
Pierre Bourdieu lea geahčadan dárki
lit erenoamážit oahpahusa oktavuođain, 
main vánhemat dohkkehit oapmineaset 
dan maid eai sáhte garvit, ja nu sii máŋgga 
dáhpáhusas “dohkkehit” geavahuvvon 
ákkastallama. Dasto vel ollu vánhemat (ja 
mánát) balastaddet dan (fysalaš, ekono
malaš ja politihkalaš) fámus maid sii dihtet 
ahte stáhtaid ovddasteaddjit sáhttet geava
hit jos vánhemat (dahje mánát) biehttalit 
jeagadeames ja searvamis duohtadillái, 
man sii dávjá dihtet leat bilideaddji. Go 
eiseválddit leat geavahan dakkár vugiid 
oaččuhan dihtii álgoálbmotmánáid boahtit 
internáhtaskuvllaide ja sullasaš ásahusaide, 
de oidno ahte dat leat garra duođaštus das 
ahte doarvái leat geavahan bággema. Jos 
fágalaš doarjagat váilot, de lea dattetge 
buoremusge dáhpáhusas unnán jáhkehahtti 
ahte doaba “sirdojuvvot bákkuin” gokčá 
dakkár vugiid mat geavahuvvojedje čađahit 
dakkár sirdima almmá áitagiid haga maid 
čielga vejolaš fysalaš fápmu doarju, vaikko 
vel livččiige ovttamielalašvuohta das ahte 
doaba “sirdin” sáhttá gokčat internáhta
skuvllaid. 

Loahpalaččat lea vejolaš ákkastallat ja 
gohčodit dan álbmotgoddimin, go leat 
dihto bealit mielde muhtun oahpahus
vugiin mat leat vuođđuduvvon gielladušša
deapmái, namalassii dan mearkkašumis 
mii lea Álbmotgoddinkonvenšuvnna 
artihkkala II dihto lađđasiin, vaikko vel 
kultuvrralaš álbmotgoddin nammasaš 
doaba ii leat váldojuvvon mielde Álbmot
goddinkonvenšuvdnii. Dakkár ákkat leat, 
mo jo ležžet, luovos jurdagat, ja riekte
oahpas lea unnán, nugo dat oahppa lea 
ovdánan dássážii, mii geažida ahte leažžá 
olus vejolaš lihkostuvvat dáid ákkai
guin. Dat mii vuođđun addá buore
mus doaivagiid leat internáhtaskuvllaid 
geavaheapmi ovttas rumašlaš ja/dahje 
sohkabeallásaš illástemiid viiddis duođa
štusaiguin, nugo bajábeal divaštalla
miid vuođul oaidnit. Vaikko vel dakkár 
oahpahusvuogit galggašedje áddejuvvot 

álbmotgoddimin artihkkala II vuođul, de 
dattetge lea ovddas dakkár hehttehus maid 
jáhku mielde orru leamen veadjemeaht
tun jávkadit go áigumuš lea lihkostuvvat 
čuoččuhusain ahte dakkár oahpahusvuogit 
fertejit áddejuvvot álbmotgoddimin. Dat 
vuolgá das, ahte artihkkala II siskkildan 
dagut fertejit maid sisttiset doallat miella
dilálaš oasi, jos dat galggašit dohkkehuvvot 
álbmotgoddimin Álbmotgoddinkon
venšuvnna vuođul. Dán mielladilálaš oasi 
lea artihkkal II álggaheapmi mearridan, 
namalassii “áigumuššan duššadit áibbas 
dahje muhtumassii nationála, etnalaš, 
nálálaš dahje oskkoldatlaš joavkku danin 
manin dat lea”. Dát áššebealli dat doaibmá 
stuorámus hehttehussan lihkostuvvamii, 
go gáibádusat biddjojuvvojit buotlágan 
oahpahusvugiide mat leat vuođđuduvvon 
gielladuššadeapmái maid moai divaštalle 
Álbmotgoddinkonvenšuvnna oktavuođas. 
Nugo lea daddjojuvvon, de dakkár oahpa
husvuogit sáhttet ja duođaid váikkuhitge 
dasa, ahte álgoálbmotgielat ja álgoálbmot
kultuvrrat biliduvvojit, vaikko dakkár 
oahpahusvuogit dábálaččat eai geavahuvvo 
áigumušain viggat duššadit álgoálbmogiid 
fysalaččat.93

Mii lea stuorámus váttisvuohta, lea 
duot viiddis ovttamielalašvuohta das, ahte 
joavkku fysalaš dahje biologalaš bilideami 
áigumuš lea áibbas dárbbašlaš oassi jos 
galggaš leat vejolaš buktit ovdan čuočču
husa álbmotgoddima birra Álbmotgoddin
konvenšuvnna vuođul. Dát vuolgá mearrá
dusas mii dahkkojuvvui, ahte “kultuvrralaš 
álbmotgoddin” ii galgga váldojuvvot mielde 
konvenšuvnna oassin. Álbmotriektekon
venšuvdna lea cealkán ná: 

Nugo čielgasit bođii ovdan konven
šuvnna ovdabargguin, de dákkár bili
deapmi siskkilda joavkku ávnnaslaš 
bilideami, jogo fysalaš dahje biologalaš 
vugiiguin, iige joavkku nationála, 
gielalaš, oskkoldatlaš, kultuvrralaš 
dahje identitehta eará osiid bilideami. 
. . . Guđat lávdegotti ráhkadan kon
venšuvnna teaksta maid ONa váldo
čoahkkin dohkkehii, ii siskkil doahpaga 
‘kultuvrralaš álbmotgoddin’, mii lei 
duon guovtti álgoárvalusa teavsttain, 

ja njulgestaga dušše logahallá daguid 
mat gullet ‘fysalaš’ dahje ‘biologalaš’ 
álbmotgoddima kategoriijii.94

Artihkkalat 31 ja 32 Wien-konvenšuvnnas 
lihttorievtti birra celket ahte čujuhusaid 
ovdabargguide lea vejolaš geavahit dušše 
go dihto mearrádusa dábálaš mearkka
šupmi, namalassii dan áigumuša ja ulbmila 
vuođul, šaddá “seagas ja máŋgga láhkai 
áddehahtti”. Vejolaš lea ovddidit buriid 
ákkaid manne ii berre leat lohpi čujuhit 
ovdabargguide, dannego ii gávdno dakkár 
máŋggaoaivilvuohta dahje eahpečielggas
vuohta. Aiddonassii dan lea vejolaš 
ákkastallat, ahte “bilideapmi” doahpagis 
dakkár áddejupmi mii ráddjejuvvo 
fysalaš bilideapmin, ii soaba nu bures 
oktii daiguin artihkkala II osiiguin mat 
definerejit dakkár vearredaguid. Nugo 
lea namahuvvon, de artihkkal II lađas 
b) addá diehttevassii ahte álbmotgoddin 
siskkilda bahás rumašlaš dahje mielladilálaš 
vahága mii dahkkojuvvo dainna ulbmiliin 
ahte joavku galgá duššat. Nugo jo lea 
namahuvvon, de bahás rumašlaš vahát 
ja bahás mielladilálaš vahát juohkásit 
guovtti čielgasit sierra molssaeaktun, ja 
dan geažil jo duššefal bahás mielladilálaš 
vahága dagaheapmi sáhttá leat seamma 
go álbmotgoddin. Jos dakkár “bilideapmi” 
galggašii ráddjejuvvot leat duššefal fysalaš 
bilideapmi, de šaddá imaš go dakkár dahku 
mii dagaha bahás mielladilálaš vahága 
mas ii leat mielde fysalaš bilideapmi, okto 
sáhttá gohčoduvvot álbmotgoddimin, 
vaikko lea diehttalaš vejolaš dagahit dakkár 
vahága dainna áigumušain ahte dat loahpas 
šaddá fysalaš bilideapmin (nugo eanaš 
áššedovdiid oaivila mielde dát mearrádus 
berre dulkojuvvot).

Lasi doarjaga “bilideami” doahpaga 
dakkár áddejupmái, mii manná guhkkelii 
go duššefal fysalaš bilideapmái, mii gávdnat 
artihkkala II lađđasis c), mas miellaeavttot 
dahku lea dagahit joavkku dakkár eallin
dilálašvuođaide maiguin ulbmil lea dan 
joavkku fysalaččat bilidit, lasihuvvo daidda 
daguide mat leat álbmotgoddima dagut. 
Ágga lea ahte go Álbmotgoddinkonven
šuvdna mudde bilideami doahpaga lađđa
sis c) sániin “fysalaš”, de dat geažida ahte 

“bilideapmi” doahpagis ferte leat viidát 
mearkkašupmi go duššefal fysalaš bili
deami mearkkašupmi. Jos oaivil lei ahte 
“bilideapmi” galggai leat ráddjejuvvon fysa
laš bilideapmái, de ii livčče dárbu muddet 
sáni “bilideapmi” nugo dat lea dahkkojuv
von lađđasis II c).

Beroškeahttá dáin dulkonvejolašvuođain, 
de riikkaidgaskasaš tribunálat orrot ain 
leamen illá viiddidit doahpaga mearkka
šumi dan ulbmilii masa lea dárbu, vai 
álbmotgoddin fátmmastivččii viidábut ja 
eambbo go joavkku duššefal fysalaš dahje 
biologalaš bilideami.95 Seamma láhkai 
erenoamáš stuorra eanetlohku dutkiinge 
joatkevaččat dulkojit dárbbašlaš ulbmila 
dego dat livččii ráddjejuvvon joavk
ku fysalaš dahje biologalaš bilideapmái. 
Vaikko váillálaš oahpahusa dihto vuogit, 
erenoamážit go dat gullet internáhta
skuvllaid doibmii, sáhttet leat álbmot
goddin dan mearkkašumis mii addojuvvo 
diehttevassii artihkkala II lađđasiin b), c) 
dahje e), de orru leamen dan geažil hui 
unnán jáhkehahtti, namalassii dárbbašlaš 
duođaštusaid haga ahte ulbmil lea leamaš 
bilidit álgoálbmoga fysalaččat dahje bio
logalaččat, ahte lea vejolaš oaččuhit áigái 
duopmocealkima mas daddjojuvvo ahte dát 
lea álbmotgoddin. Nugo lea namahuvvon 
eará sajiin dán kapihttalis, de goit lea nu, 
ahte lea issoras váttis ollit loahppajurdagii 
go váilot áššái erenoamážit gullevaš dieđut. 
Dákkár duohtadieđut sáhttet boahtit 
ovdan duššefal konkrehta diggeáššiin. 
Moai danne letne viggan skovvet makkár 
vuđđui lea vejolaš vuođđudit čuoččuhusa 
álbmotgoddima birra dannego oahpahusa 
sierranas vuogit gullet gielladuššadeapmái, 
ja várret vejolaš áššečuoččaldahttiid 
duoid hui bahás riektedilálaš hehttehusaid 
hárrái, mat dakkár ášši ovdii bohtet heađu
štussan. Moai geardduhetne ahte dát lea 
gal hui šállošahtti, go mii jurddašit man 
bahás dát negatiiva čuovvumušat čuhcet 
dakkár deaivvahallan joavkkuid álbmo
gii ja bođu olbmuide, ja vel go Rafaël 
Lemkina viiddis áddejupmi álbmotgoddi
ma doahpagis, mii siskkilda maiddái kul
tuvrralaš álbmotgoddimage, ii leat šaddan 
geatnegahtti riikkaidgaskasaš juridihkalaš 
norbman. Vaikko dál orru jáhkehahtti ahte 

máilmmeservodat ii šat áiggo geavahit 
eambbo áiggi dán čuolbmačilgehussii, nugo 
historjá orru čájeheamen go váldit vuhtii 
dáhpáhusaid Álbmotgoddinkonvenšuvnna 
ráhkadeami áiggi, go muhtun stáhtat 
vuorjašuvve kultuvrralaš álbmotgoddima 
doahpaga geažil. Álbmotgoddinkonven
šuvnna máŋga stáhtalaš oasehasain leat 
ain dálge dakkár vuorjašumit, muhto moai 
oidne dange, ahte ollu dutkit ja organisa
šuvnnatge ain ákkastallet garrasit ja 
munno mielas erenoamáš bures, vai viiddi
deapmi govččašii kultuvrralaš álbmot
goddimage. Vuođđolágaide dávjá bohtet 
čálalaš nuppástusat dahje lasáhusat, ja 
fakultatiiva beavdegirjjiide lasihuvvojit 
sierranas reaiddut, ja ođđa reaiddut diva
štallojuvvojit ja hábmejuvvojit dannego 
ođđa áddejupmi čuožžila das mo stáhtalaš 
politihkka váikkuha munno ákkastallama 
máŋgga guovdilis suorgái.96. Ii oktage otnáš 
reaidduin dahje daid dulkomiin sáhttet 
mange láhkai gohčoduvvot bassin. Go 
kultuvrralaš (maiddái gielalaš) álbmot
goddin hilgojuvvui konvenšuvnnas (maid 
bures govvidii Ward Churchill, 1997, gč. 
maid Leo Kupera jagi 1981 mannosaš 
girjjis, Genocide: Its Political Uses in the 
Twentieth Century), de sivva dasa ledje 
mohkkás politihkalaš šiehtadallamat ja 
fápmopolitihkka. Politihkalaš fámut sáhttet 
nuppástuvvat joatkevaš aktivismma ja 
deattu geažil. 

Jos moai galge ain čalmmustahttit 
dáláš konvenšuvnna ráŋggáštanoasi (mii 
gieđahallá álbmotgoddima ráŋggášteami 
hehttema ja ráŋggáštusa), de sáhttet veaháš 
pesimistalažžan boahtit ovdan dat juri
dihkalaš divaštallamat mat gieđahallet 
Konvenšuvnna doaibmaviidodaga bahás 
ráddjemiid ja hástalusaid, namalassii jos 
oahpahussii guoski giellavuoigatvuođaid 
rihkkumat galget leat mielde. Muhto 
jos moai baicce čalmmustahtte konven
šuvnna eastadeaddji oasi (Leo Kupera 
girjjiin okta (1985) lea ožžon nama “The 
Prevention of Genocide”, gč. maid su girjji 
mii ilmmai jagi 1984), de dili lea vejolaš 
geahčadit eará láhkai. Divaštallamat 
das, mii álbmotgoddin lea, leat buktán 
áigái árvalusaid das mo buoridit dáláš 
konvenšuvnna. Okta ovdamearka árva

lusain lea dat go Ward Churchill jagi 1997 
ilbman girjjistis, maŋŋágo lea vuđolaččat 
divaštallan sierranas divaštallamiid, 
dulkomiid ja boasttodulkomiid ovdáneami 
álbmotgoddima birra, buktá ovdan ođđa 
álbmotgoddinkonvenšuvnna árvalusa, 
man vuođus leat Lemkina ovddasmanni 
barggut. Churchillii leat maid váikku
han divaštallamat Jean Paul Sartres 
komeanttaid (1968) birra, mat sus leadje 
álbmotgoddima hárrái. Etnogoddimii 
(álbmotgoddima vuollásaš kategoriijii) 
leat maid árvaluvvon ollu definišuvnnat. 
Lemkinis lei dat oaivil, ahte etnogoddin lea 
álbmotgoddima vuollásaš kategoriija (su 
álbmotgoddima vuollásaš kategoriijat ledje 
fysalaš, biologalaš ja kultuvrralaš álbmot
goddin) mii lea seamma bahá go fysalaš ja 
biologalaš vuollekategoriijat. The Society 
for Threatened Peoples / Gesellschaft für 
bedrohte Völker (http://www.gfbv.de/
index.php?change_lang=english), ovda
mearkka dihtii, atná čuovvovaš daguid 
etnogoddimin (ja daid nubbi čuokkis lea 
dán girjji guovdileamos oassi):

1. 	Čearddalaš joavkku sirdin bákkuin 
2. 	Álbmoga kultuvrra eatnigiela 

njálmmálaš ja čálalaš geavaheami 
duolbman

3. 	Demografiija ja ovddidanpolitihka 
mielaeavttot suollemas gieđahallan

4. 	Árbevirolaš ekonomalaš 
vuogádagaid bilideapmi, erenoamážit 
čeardaálbmogiid

5. 	Mišonearaid bággen iežaset oskui
6. 	Viesuid systemáhtalaš bilideapmi go dat 

leat oassi kulturárbbis, ja oskkoldatlaš ja 
kultuvrralaš báikkiid biliideapmi sihke 
ráfi ja soađi áiggi (Selbmann 1998, 43, 
gč. maid van Bruinessen 1994).

Go riikkaidgaskasaš gáibádus stuorru 
doarvái, de šaddá velá dán suorggisge 
vejolaš oaččuhit áigái nuppástusaid.

Álbmotgoddin ii leat áidna rihkkunvuohki 
álbmotrievtti mielde. Dál lea dábálaččat 
dohkkehuvvon ahte duot nuppit kate
goriijat leat soahterihkkumat, rihkku
mat olmmošsohkagotti vuostái, badjelii
meahttin, biinnideapmi ja terrorisma 
(Cassese 2003: 738-54). Vugiid ja váikku
husaid geažil mat leat sierranas oahpa
husain maid vuođus lea gielladuššadeapmi, 
de gánnáha árvvoštallat leago nu ahte 
oahpahusa mas  lea sáhka gokčá muhtun 
dáin eará rihkkumiin. Dát guoská ere
noamážit dasa man muddui ja makkár 
dilálašvuođain gielladuššadeaddji oahpahus 
lea ‘rihkkun olmmošsohkagotti vuostái’? 
Doaba rihkkun olmmošsohkagotti vuostái 
lea viehka ođđa ovdáneapmi álbmot
rievttis, nugo eará rihkkunvuogitge leat 
riikkaidgaskasaš rievttis, ja ollu ašše
bealit mat čatnasit dasa mii gohčoduvvo 
rihkkumin, leat eahpečielgasat ja leat 
ain ovddiduvvomin. Dannego nu ollu 
leat eahpečielga áššebealit mat čatnasit 
‘rihkkumii olmmošsohkagotti vuostái’, de 
moai dán kapihttalis sáhtte duššefal skovvet 
doahpaga ja buktit árvalusaid dasa mo dat 
sáhtášedje gullat áššái. Váttis lea buktit 
loahpalaš čuoččuhusaid, erenoamážit go 
dihto áššiin váilot čielga dieđut dannego 
leat juridihkalaš eahpečielggasvuođat. Ášši 
ain eambbo váttásmuvvá dan duohtadili 
geažil, ahte eanaš áššit main lea sáhka 
rihkkumiin mat gullet riikkaidgaskasaš 
riektái, gieđahallojuvvojit riikkalaš 
duopmostuoluin. Dat duopmostuolut 
geavahit riikkalaš lágaid go gieđahallet 
riikkaidgaskasaš riekteprinsihpaid vaikko 
lea jo ásahuvvon Riikkaidgaskasaš ráŋggáš
tusduopmostuollu. Dehálaš erohusat 
čuožžilit das mat rihkkumiid dat gullet 
ráŋggáštusaid vuollái, go dat sirdojuvvojit 
riikkalaš lágaide. Danne munno divaštallan 
ferte leat dábálaš hámis. Daid ollu váttis

vuođaid geažil maid moai letne váldda
hallan mannan kapihttalis, ja mat gusket 
dasa mo mearridit leatgo dihto giella
duššadanvuogit álbmotgoddin, de moai 
oaivvildetne ahte dattetge lea álkit dihto 
oahpahusvugiid, maid vuođus lea giella
duššadeapmi, bidjat dan kategoriiji mii lea 
rihkkun riikkaidgaskasaš rievtti mielde, 
vaikko datge doaba, ‘rihkkun olmmoš
sohkagotti vuostái’, dagaha arvat váttis
vuođaid. 

Doaba ‘rihkkun olmmošsohkagotti 
vuostái’ geavahuvvui vuosttamuš geardde 
ođđaáigásaš oktavuođas go sáhka lei 
das mo Turka lei viivvuheamet gottašan 
armenialaččaid, jagi 1915. Riikkaidgaskasaš 
riekteprinsihppa hábmejuvvui jagi 1945, 
nuppi máilmmesoađi maŋŋá. London-
šiehtadusas mii siskkildii Charter of the 
International Military Tribunal (masa 
Nürnberg-proseassage lei vuođđuduvvon, 
gč. Cassese 2008: 101-108). Vaikko dát 
guhká geavahuvvui vearjoriidduid okta
vuođas,97 de ii leat dál šat nu. Dál lea 
dábálaš oaivil ahte dakkár rihkkumat 
sáhttet dahkkojuvvot ráfiáiggige (Cassese 
2008: 108; Schabas 2001: 37). Antonio 
Cassese, riikkaidgaskasaš ráŋggáštusrievtti 
hárrái ovddimus dutkiin okta, lea árvalan 
ahte kategoriija rihkkun olmmošsohkagotti 
vuostái dál lea šaddan álbmotrievttálaš 
árbevieru oassin, ja ahte vaikko doaba lea 
“viiddis”, de dain goit leat arvat oktasaš 
dovdomearkkat. Vuosttažettiin, de dat leat 
“erenoamáš eatnjehas rihkkumat dannego 
dat olbmoárvui leat duođaid fasttes falle
heamit, dahje ovtta olbmui dahje eanet 
olbmuide čuohcci issoras heahppášuhttin 
dahje duššáiduhttin”. Nuppádassii, de 
dat eai leat áibbas hárvves dahje dušše 
soames dáhpáhusat, muhto “oassi viiddis 
dahje systemáhtalaš geavadis masa gullet 
eatnjehas irradeaktivuođat, mat leat jogo 

7	 Álgoálbmogiid vástesaš oahpahus ja rihkkumat 
sin vuostái mat gullet riikkaidgaskasaš rivttiide 
– olmmošsohkagoddái čuohcci rihkkumat

eiseválddiid politihkas oassi dahje dakkárat 
maid eiseválddit diđolaččat ja jávoheamet 
diktet dáhpáhuvvat”. Goalmmádassii, de 
dakkár rihkkumat sáhttet dahkkojuvvot 
sihke soađi áiggi ja ráfi áiggi. Njealjádassii, 
de dat dahkkojuvvojit siviila olbmuid 
vuostái dahje álbmotrievttálaš árbevieru 
mielde (muhto eai Riikkaidgaskasaš 
ráŋggáštusduopmostuolu njuolggadusaid 
98 mielde) vašálaš doarruid vuostái 
vearjoriidduin (Cassese, 2008, 98-101).

Dievasleamos válddahallan das mat leat 
“rihkkumat olmmošsohkagotti vuoštái”, lea 
Riikkaidgaskasaš ráŋggáštusduopmostuolu 
Romá-mearrádusain, mat leat 
suoidnemánu 17. b. 1998 manu (“Romá-
mearrádusat”) (http://untreaty.un.org/
cod/icc/statute/romefra.htm). Romá-
mearrádusaid artihkkala 7, lađas 1 defiidne 
“rihkkun olmmošsohkagotti vuostái” 
makkár fal ihkinassii dagu dain daguin 
maid vuosttas lađas buktá ovdan “go dat lea 
dahkkojuvvon viiddis dahje systemáhtalaš 
falleheami oassin siviila álbmoga vuostái ja 
eiseválddiid dieđedettiin dan”. Artihkkala 
7 vuollelađas 2 a) defiidne “falleheami 
siviila álbmoga vuostái” dakkár dahkun 
mii siskkilda máŋga dagu maidda lađas 1 
čujuha, namalassii siviila álbmoga vuostái. 
Cassese dadjala ahte čujuhusas ‘siviila 
álbmogii’ lea sivain okta dasa go doahpagis 
‘rihkkumat olmmošsohkagotti vuostái’ 
nugo lea mearriduvvon Romá-mearrá
dusain, lea čavgadat geavaheapmi go dan 
doahpagis maid áddejit álbmotrievttálaš 
árbevieru mielde, mas dagut mat dahkko
juvvojit doarruid vuostái, maiddái sáhttet 
gullat doahpaga vuollái.99 Lassin vuolle
lađas 2 a) addá diehttevassii ahte dakkár 
daguid čađaheapmi fertejit “leat stáhtalaš 
dahje organisatuvrralaš politihkka vuođul 
man ulbmil lea čađahit dakkár fallehemiid”. 
Cassese ákkastallá ahte dát gale lea vuohki 
mainna Romá-mearrádusat ráddjejit 
doahpaga ‘rihkkun olmmošsohkagotti 
vuostái’, dan ektui mo doaba áddejuvvo 
álbmotrievttálaš árbevieru mielde. Árbe
vierrorievttis lea doarvái ahte stáhta njulge
staga diktá dahje luoitá jávohaga falle
hemiid čađahuvvot (Cassese 2008: 125).

Ovdalgo moai jotke gávnnahan dihtii 
mat daguid dat leat mas dás lea sáhka, 

de lea vejolaš oaidnit hámiid dakkár 
ákkastallamis mas dihto oahpahus
vuogit mat leat vuođđuduvvon giella
duššadeapmái, sáhttet muhtun dilálalaš
vuođain adnojuvvot leat “rihkkumat 
olmmošsohkagotti vuostái”. Go dakkár 
oahpahusvuogit geavahuvvojit álgoálbmot
mánáid várás, nugo mii leat oaidnán 
miehtá dán girjji, de dat dábálaččat čađa
huvvojit mearkkašahtti stuorra oasi dan 
álgoálbmogis mii lea stáhtas, ja deba leage 
vejolaš ákkastallat ahte dat čađahuvvojit 
“viiddis ja systemáhtalaš” vuođus. Dákkár 
oahpahusvuogit čađahuvvojit rievtti 
mielde dadjat jo álo oassin ÁČU-mánáid 
oahpahusa lážáldagas, ja dakkár dilálaš
vuođain lea váttis áddet mo dáid vugiid 
livččii vejolaš gohčodit earágo “viiddis ja 
systemáhtalaš” vuohkin. Seamma láhkai 
lea, áibbas čielgasit, vejolaš čuoččuhit ahte 
go dakkár oahpahusvuogit main vuođus 
lea gielladuššadeapmi, geavahuvvojit, de 
dat siskkildit “eanet daguid” mat deaividit 
siviila álbmogii. Ja čabo čielggas lea ahte 
dakkár oahpahusvuogit leat sihke stáhta 
politihka mielde ja dan ovdamunnin, dasgo 
stáhta dábálaččat stivre oahpahuspolitihka 
eanaš beliid jos jo ii visot. Das gitta 
mat daguid leat dahkkojuvvon, juoga 
maid moai áigo geahčadit dárkileappot 
dás vulobealde, de sáhttá leat nu ahte 
guovdilis definišuvnnat gokčet duššefal 
moadde oahpahusvuogi maid vuođus lea 
gielladuššadeapmi. Nu lea omd. dihto 
veahkaválddálaš vugiid dáfus, mat dáhpá
huvvet internáhtaskuvllain, ja maid stáhta 
sáhttá čuoččuhit vulget organisašuvnnaid 
politihka čađahuvvon bohtosiin, omd. 
dakkár institušuvnnain go girkuin mat 
kanádalaš internáhtaskuvllaid vuogádagas 
leat ožžon ovddasvástádussan jođihit 
oahpahusvuogádaga. Jos Cassese čuočču
hus lea riekta, das ahte doaba rihkkun 
olmmošsohkagotti vuostái álbmotrievttálaš 
árbevieru mielde fátmmasta guhkkelii 
ja boahtá atnui vel dallege go stáhta lea 
njulgestaga diktán dahje jávohaga luoitán 
fallehemiid dáhpáhuvvat, de stáhta ii 
beasaše ovddasvástádusastis go lea nanne
juvvon ahte stáhta diđii ahte dakkár dagut 
dahkkojuvvojit iige čađahan doaibmabijuid 
dan vuostái. Ollu ovdamearkkat munnos 

dán girjjis čájehit ahte nu lea dáhpáhuvvan 
ja ain dálge dáhpáhuvvá. 

Nugo šaddat oaidnit, de mearrideaddji 
jearaldat ja dat masa čatnasa stuorámus 
eahpečielggasvuohta juridihka hárrái, 
aŋkke jo das mii guoská ákkastallamii 
ahte muhtun gielladuššadanvuogit gullet 
doahpaga vuollái, lea dat jearaldat man 
kategoriijii gullevaš dagut leat rihkkun 
olmmošsohkagotti vuostái. Dagut mat 
leat logahallojuvvon Romá-mearrádusaid 
lađđasis 1, leat: a) olmmošgoddin, b) 
luohtahuhttin, c) olbmuid slávan dahkan, 
d) álbmoga eretfievrrideapmi dahje bággo
fárreheamit, e) giddagassii bidjan dahje 
eará bahás fysalaš friddjavuođaeretváldin 
mii rihkku vuđolaš álbmotrievttálaš njuolg
gadusaid, f ) biinnideapmi, g) veagalváldin, 
sohkabeallásaš šlávavuohta, bággen sohká
beali gávppašeapmái, bággejuvvon áhpe
hisvuohta, bággosteriliseren ja juohke
lágan eará sohkabeallásaš veahkaváldi 
mii lea seamma bahá, i) olbmuid bággo
jávkadeapmi ja j) apartheid nammasaš 
rihkkun. Eatnašat dáin eai govčča daid 
gielladuššadanvugiid maid moai letne 
váldán ovdan dás, earágo várra sohka
beallásaš veahkaváldi maid g) čilge. Mii leat 
oaidnán ahte sohkabeallásaš veahkaváldi 
lea dáhpáhuvvan viidát dihto internáhta
skuvllaid vuogádagain. Váttis lea dábálaš 
vuođus dadjat leago vai iigo dát leat leamaš 
nu viiddis ahte dan lea vejolaš gohčodit 
rihkkumin olmmošsohkagotti vuostái, ja 
go vel stáhtaolggobeallásaš ásahusain dát 
lea dáhpáhuvvan, de lea dehálaš jearrat 
fátmmastago álbmotrievttálaš árbevierru, 
maid Cassese čuoččuha, nu viidát ahte dat 
gokčet dakkár daguid diktima. Jearaldat 
lea man muddui galget dárkilis dieđut 
gáibiduvvot leat, ovdalgo lea vejolaš 
čuoččuhit ahte stáhta lea “diktán” dakkár 
daguid dáhpáhuvvat, lea maid dehálaš. 
Riekteoahppa ii leat njulgestaga čielgga
duvvon dákkár čuolbmačilgehusaid okta
vuođas, ja mo jo leaš, de lea váttis dahkat 
abstrákta loahppajurdagiid dan hárrái 
almmá dieđekeahttá čielga duohtadieđuid 
mat gullet dihto áššiide. Romá-mearrá
dusaid sátnegeavaheapmi rahpá dattetge 
dakkár vejolašvuođaid. 

Guokte eará dagu vel leat artihkkala 

7 lađđasis 1, mat sáhttet ilbmat buoret 
bohtosiiguin. Várra lea stuorámus fápmu 
dakkár vejolaš čuoččuhusas go ahte dihto 
oahpahusvuogit maid vuođus lea giella
duššadeapmi, leat rihkkun olmmošsohka
gotti vuostái, ja vuođđun dása sáhttá leat 
h):

juohke dovdáhahtti joavkku dahje 
servodaga doarrádallan go ságas leat 
.. . nálli, čearddalaš gullevašvuohta, 
nationála gullevašvuohta, etnalaš 
gullevašvuohta, kultuvra, oskkoldat, 
… dahje eará sivaid geažil mat dábálaš 
áddema mielde eai adnojuvvo lobá
lažžan álbmotrievtti vuođul, juohke 
dagu dáfus mii lea namahuvvon dán 
nummaris, dahje juohkelágan eará 
rihkkuma geažil mii gullá [Riikkaid
gaskasaš ráŋggáštus]duopmostuolu 
jurisdikšuvnna vuollái.

Cassese namahastá ahte maŋimuš gáibádus 
maid 1 h) bidjá, ahte doarrádallan ferte 
dáhpáhuvvat “juohke dagu oktavuođas 
mii lea namahuvvon dán nummaris dahje 
juohke earálágan rihkkuma oktavuođas 
mii gullá Duopmostuolu jurisdikšuvnna 
vuollái”, ii leat dakkár gáibádus mii čatnasa 
doahpagii “rihkkun olmmošsohkagotti 
vuostai” nugo dat áddejuvvo álbmot
rievttálaš árbevieru mielde (ibid.: 125-126). 
Dát lea dehálaš dán girjji divaštallama 
oktavuođas gielladuššadeami birra, dasgo 
lađas 1 ii govčča buot dakkár oahpahusa 
vugiid maid moai letne válddahallan, várra 
earret sohkabeallásaš veahkaválddi mii 
lea namahuvvon dás ovdalis. Artihkkala 7 
vuollelađas 2 g) čilge ahte “doarrádallan” 
galgá áddejuvvot vuođđovuoigatvuođaid 
mielaeavttot ja bahás rievideapmi mii ii 
leat lohpi álbmotrievtti mielde joavkku 
dahje servodaga identitehta geažil. 
Romá-mearrádusat eai cealkke dárkilit 
mat “vuođđovuoigatvuođat” leat. Aŋkke 
jo ovtta áššis lea tribunála čađahan 
vuđolaš gieđahallama mii guoská doarrá
dallama rihkkumii dan oktavuođas go 
bosnialaš musliimmaid viesut ja opmo
dagat viidát biliduvvojedje. Dát ášši 
gávnnahuvvui leat “vuođđoolmmoš
vuoigatvuođaid fasttes rihkkun”.100 

Duopmárkontuvra buvttii mearkkašupmin 
ahte vaikko olmmošvuoigatvuođaid viiddis 
doaibmaguovlu lea dynamalaš ja viiddis, de 
eai buot rihkkumat olmmošvuoigatvuođaid 
vuostái leat rihkkun olmmošsohkagotti 
vuostái. Kontuvra ákkastalai nu, ahte 
doarrádallan “unnimusat” ferte leat seam
ma bahá go duot eará dagutge mat leat 
logahallojuvvon danin (dán áššis ságas 
ledje dat dagut mat ledje logahallojuvvon 
ICTY-mearrádusain, vaikko leat ollu ovtta
láganvuođat dain ja dain kategoriijain mat 
leat mearriduvvon Romá-mearrádusaid 
artihkkala 7 lađđasis 1). Tribunála jotkkii 
ná:

Áidna loahppajurdda maid dasto lea 
vejolaš dahkat dán artihkkala geava
heamis, lea ahte duššefal vuođđo
olmmošvuoigatvuođaid fasttes dahje 
eatnjehas biehttaleapmi sáhttá leat 
rihkkun olmmošsohkagotti vuostái. . . ja 
dovdáhan dihtii dakkár vuoigatvuođaid 
rihkkumiid mat, go daidda dáhpáhuvvet 
vahátlaš bahkkemat, sáhttet leat 
doarrádallamat, eanet defiidnejuvvon 
paramehterat mat leat olbmoárvvu 
defiidnema várás, leat riikkaidgaskasaš 
olmmošvuoigatvuođastandárddain, 
dakkáriin mat omd. leat jagi 1948 
mannosaš Olmmošvuoigatvuođaid 
máilmmejulggaštusas, ONa jagi 1966 
guovtti olmmošvuoigatvuođaid kon
venšuvnnas ja eará riikkaidgaskasaš 
instrumeanttain olmmošvuoigatvuođaid 
birra, dahje humanitára rievtti birra. 
Dáid teavsttaid sierra mearrádusai
guin lea vejolaš dovdát vuođđo
vuoigatvuođaid čoahki, mii guoská 
buot olbmuide, ja mat, jos daid vuostái 
rihkkojuvvo bahás, sáhttet leat rihkkun 
olmmošsohkagotti vuostái, álo gitta 
das makkár dilálašvuođas lea sáhka. 
Doarrádallan lea bahás falleheapmi dáid 
vuoigatvuođaid vuostái, ja das lea áigu
muššan čuoldit olbmo eret servodagas 
vealaheaddji ákkaiguin. 

Go mii váldit dáid dieđuid vuhtii mat leat 
dás ja buktojuvvon ovdan máŋgga giella
duššadeami geavaheami ja beaktilvuođa 
birra, erenomažit kapihttala 2 ákkaid 

vuođul, ahte dakkár oahpahusvuogit leat 
vuođđoolmmošvuoigatvuođaid rihkkumat 
ja velá viiddisge rihkkumat, de orru leamen 
nu, ahte dákkár rihkkumiin olmmošsohka
gotti vuostái, leat vejolašvuođat. Duopmár
kontuvrra loahppajurdda lei ná:

Duopmárkontuvra danne defiidne 
doarrádallama vealaheami vuođul daid 
vuođđovuoigatvuođaid fasttes rihkku
min mat leat mearriduvvon riikkaid
gaskasaš árbevierrorievttis dahje 
soahpamušrievttis, seamma duođalaš 
dásis go duot nuppit dagut mat gildo
juvvojit artihkkalis 5 [mii Romá-mearrá
dusain lea seamma go artihkkal 7]. 
. . doarrádallamiid lea dárbu árvvo
štallat ii bođu dáhpáhussan muhto 
áššiid oktiigullevaš dilis mas deasta 
adnojuvvo daid kulmulatiiva beaktil
vuođas. . . Čoahkkáigeassun čuoččuhus 
ferte siskkildit čuovvovaš osiid: a) 
daid osiid mat [ICTY] mearrádusaid 
mielde gáibiduvvojit buot rihkkumiin 
olmmošsohkagotti vuostái, b) vuođđo
vuoigatvuođa fasttes rihkkuma mii lea 
seamma duođalaš dásis go eará dagut 
mat gildojuvvojit artihkkalis 5 [dátge 
seamma Romá-mearrádusaid artihkkal 
7], c) vealaheami ákkaid (ibid., teaksta
oasis 616-27).

Dát ohpit čájeha ahte doarrádallanrihkku
ma dárkilis definišuvdna rahpá vejolaš
vuođa ákkastallat ahte aŋkke jo muhtun 
oahpahusvuogit man vuođus lea giella
duššadeapmi, sáhttet leat rihkkun 
olmmošsohkagotti vuostái. Dattetge lea 
dán definišuvnnas ollu mii ain lea eahpe
čielggas. Mii fertet maid atnit muittus 
ahte dán áššis lei ollu fysalaš veahkaváldi, 
ja go tribunála deattuha čujuhusaid eará 
daguide mat leat rihkkumat olmmošsohka
gotti vuostái ja main oluin lea mielde hui 
ollu fysalaš veahkaváldi, de ii leat čielgga
duvvon gokčojuvvojit go duššefal irra
deaktileamos oahpahusvuogit maid vuođus 
lea gielladuššadeapmi mas lea viiddis ja 
systemáhtalaš veahkaváldi. Dássážii leat 
njulgestaga menddo ollu vástitkeahtes 
gažaldagat das mat daguid gullet katego
riijii doarrádallan. Dattetge rahpasit 

vejolašvuođat go lea čielga čatnasat dán 
kategoriijas olmmošvuoigatvuođaid 
standárddaide. 

Romá-mearrádusaid artihkkala 7 
lađđasa 1 earálágan daguid mat sáhttet leat 
guovdilat dás, gieđahallá k), unnit eanet 
visogokči mearrádus mii čujuha “eará 
sullasaš olmmošmeahttun daguide maid 
dahkkit mielaeavttos hálidit dagahit stuorra 
gillámušaid dahje dagahit bahás vahága 
olbmo rupmašii, dahje olbmo psyhkalaš 
dahje rumašlaš dearvvasvuhtii”. Nugo moai 
letne čájehan, de dákkár oahpahusvuohki 
mii čađahuvvo álgoálbmotmánáid skuvlla
vázzimis, dávjá dagaha bahás psyhkalaš 
vahága, mii dávjá šaddá bissovaš vahágin. 
Nugo jo lea namahuvvon, de dakkár oahpa
hus viggá maid dagahit heajut rumašlaš 
dearvvasvuođa guhkibu vuollái. Nugo 
mii jo leat  oaidnán, de dása gullá dat 
maid sáhttit govvidit sániiguin “bahás 
vahát”. Vaikko moai oaivvildetne ahte dat 
oahpahusvuogit mat leat govviduvvon 
dás ovdalis, leat vuođđovuoigatvuođaid 
rihkkun, de lea munno oaivila mielde váttis 
orrut dagakeahttá dan loahppajurdaga, ahte 
psyhkalaš ja fysalaš gillámuš maid dakkár 
oahpahus dagaha, maiddái lea “olmmoš
meahttun dagut”. Arvat eahpečielggas
vuođat čatnasit dattetge dán kategoriija 

definišuvnnaide, nugo doarrádallange, mat 
eai leat vel áibbas čielgan duopmostuoluin 
ja tribunálas. Erenoamáš váttes hástalus lea 
dat gáibádus ahte dagut fertejit sulastahttit 
eará daguide maid lađas 1 gieđahallá. Nugo 
lea daddjojuvvon doarrádallama hárrái, de 
dát sáhttá geažidit ahte dakkár daguin ferte 
leat ollu fysalaš veahkaváldi. Dát sáhttá 
vejolaččat ráddjet doahpaga geavaheami 
gielladuššadeami dihto oahpahusvugiid 
oktavuođas. Dattetge dát kategoriija rahpá 
muhtun vejolašvuođaid nugo doarrá
dallange, ja buktá oidnosii ággaráiddu. 

Muhto vuohten lea váttis buktit ovdan 
čielga loahppajurdaga daid váttisvuođaid 
geažil mat čatnasit dan definišuvdnii 
maid moai letne divaštallan, ja daid 
dábálaš váttisvuođaid geažil mat gullet 
dahkošlájaid abstrákta árvvoštallamii 
almmá čujutkeahttá čielga duohtadieđuide 
dihto áššiin. Moai loahpahetne dán oasi 
vuhtii válddedettiin ahte riekteoahpas 
dát lea hui dynámalaš suorgi, ja ahte 
danne lea vejolaš ahte rihkkumiid lohku 
olmmošsohkagotti vuostái, erenomážit 
dat kategoriijat mat dás leat deattuhuvvon, 
stuorru ja dan mielde šaddá stuorátge 
vejolašvuohta dasa, ahte gielladuššadeami 
dihto oahpahusvuogit galget ráŋggáštuvvot 
álbmotrievtti vuođul.

8.1	 Mo berre ÁČU-oahpahus lágiduv-
vot dutkanbohtosiid vuođul?

8.1.1	 Ideologiija nuppástuhttin bákkolaš 
	 ovttaláhkádeamis maid assimileren 
	 dagaha dakkár teoretiseremii mii lea 
	 vuođđuduvvon riggudeapmái ja 
	 duođalaš oktiigullevašvuhtii 

Okta eaktu jos olmmoš oppanassiige 
galggaš guldalit ÁČU-olbmuid oaiviliid 
das mii lea buorre oahpahus, mearkkaša 
ideologalaš nuppástusa mas ÁČU-olbmot 
ja sin ollu gielat eai šat leat váttisvuohtan, 
muhto baicce riggudeaddji šláddjiivuohtan, 
ja mas ÁČU-olbmuid dohkálaš oahpahus 
lea olmmošvuoigatvuohta. Dili dán muttus 
gáibiduvvo teoretiseren man ulbmil lea 
riggudit, maiddái oahpahusage hárrái. Dalle 
guovtte- dahje máŋggagielatvuohta šaddá 
dađistaga olbmuid oaivila mielde buorrin, 
ii duššefal ÁČU-olbmuide (geaidda dát lea 
áibbas dárbbašlaš), muhto maiddái gievrrat 
joavkkuide ja servodahkii oppalohkái. 

ÁČU-olbmot gáibidišgohtet ieža 
beassat iežaset luohkkádit buori vuogi 
mielde álgoálbmogin, čeardaálbmogin 
ja unnitlohkun (positiiva ieš-
luohkkádeapmi), ja ahte sidjiide dál galget 
dat vuoigatvuođat dáhkiduvvot maid 
dat gáibida. Álggus sierranas joavkkut 
dahje álbmogat vigge guhtege sierra 
láhkai ovddidit iežaset dili. Muhtumat 
deattuhedje čielgasat gielalaš, kultuvrralaš 
ja oahpahuslaš vuoigatvuođaid, ja 
muhtumat fas eambbo čalmmustahtte 
servodatekonomalaš vuoigatvuođaid 
maidda eanavuoigatvuođatge gullet, 
namalassii intrumentála vuoigatvuođaid 
(geahča dárkilat válddahallama čuoggás 
3.2.). Maŋŋá eanaš joavkkut dahje 
álbmogat leat geahččalan juksat goappašiid 
vuoigatvuođaid (gč. Skutnabb-Kangas, 
Phillipson, Panda & Mohanty 2009 ja 

sis gávnnat válddahallama sierranas 
viggansurggiid birra).

ÁČU-oahpahusa dáfus, de dat ideologiija 
man ulbmil lea riggudit, álgá gáibádusain 
ahte galget leat luohkát ja skuvllat main 
eatnigiella lea oahpahusgiella, ahte 
álggus galget leat gaskaboddosaš mállet 
árra sirdimiin, dasto mállet main lea 
maŋŋidis sirdin, ja dađistaga vel seaillu
hanmállet. Boarrasat unnitloguide ja 
álgoálbmogiidda mat jo leat gielalaččat 
ovttaláhkáduvvon, dát dávjá sáhttá leat 
ealáskahtttinproseassa oassi. Sii leat 
álggahan sierralágan prográmmaid man 
vuođus leat ealáskahtti giellalávgumat 
(gč. Skutnabb-Kangas & McCarty 
2008 vai oainnát mo sierralágan mállet 
čilgejuvvojtit). Maorit Aotearoas/Ođđa 
Zealánddas leat álggahan ’giellabesiid’ 
(Kōhanga Reo) ja ovdaskuvllaid main 
oahpahusgiella lea maori-giella. Hawaii-
sullot oanehis áiggi dan maŋŋá ožžo 
Pūnana Leo. Goappašiid sajiin leat dál 
skuvllat mat leat vuođđuduvvon duššefal 
giellalávgumii iežaset gillii101. Norgga ja 
Suoma osiin Sámis leat čuovvolan dan 
málle. Demográfalaččat viehka unna sámi 
álbmogii (unnit go 1000 geavaheaddjái, ja 
muhtumin unnit go 400 geavaheaddjái) 
oahpahus eatnigillii lea viehka ođđa ášši102. 
Mohawk-skuvllat Kanádas leat maiddái 
heivvolaš ovdamearkkat dán ealáskahttin
barggus (gč. mo Kanerahtahere Michelle 
Davis (2008) válddahallá Kawenni:io/
Gaweni:yo Mohawk School. Geahča maid 
Bear Nicholas (2009) guhte čállá rahčama 
birra ásahit dákkár skuvllaid Kanádai).

Olbmuide geat hállet gievrrat giela, 
nugo eŋgelasgielalaččat Kanádas, suoma
gielalaččat Suomas dahje espánnjagiela
laččat Katalonias (Catalunya) leat álgga
han giellalávgunprográmmaid (gč. dás 
vulobealde). Dain mánát oahpahuvvojit 
unnitlohkogillii, mii lea oahpahusgiella 

8	 Mat oahpahusvugiid sohpet láhkačohkiide ja 
dutkanbohtosiidda? 



110

GÁLDU ČÁLA 1/2010

(namalassii ránskkagillii, ruoŧagillii/eŋ
gelasgillii ja katalánagillii). Ovddimusat 
gievrrat giela geavaheaddjit háliidit dákkár 
prográmmaid eanemusat reaidulaš sivaid 
geažil go oidnet (ekonomalaš ja bargo
márkanii guoski) ovdamuniid maid 
guovttegielalašvuohta addá. 

Lassin eambbo árbevirolaš oahpahussii 
guoski ekspressiiva ja reaidulaš ákkaid 
maid ÁČU-olbmot ja muhtun hárve sisa
fárrejeaddji unnitlogut geavahit ággan 
riggudanperspektiivva geažil, ja dávjá dát 
ákkat čatnasit olmmošvuoigatvuođaide. 
Dain sáhttá eat oktagaslaš čalmmustahttin 
(‘gielalaš olmmošvuoigatvuohta lea beassat 
sihke oahppat eatnigiela vuđolaččat ja 
almmolaš gielage vuđolaččat’). Dain sáhttá 
maid leat eambbo oktasaš čalmmustahttin 
(‘unnitlohkui dahje álbmogii lea vuoigat
vuohta beassat eallit, ja dát eaktuda ahte 
olmmoš oahppá vuđolaččat sihke G1 ja 
G2’). Goappašagaid ovttasdoaibmama lea 
vejolaš dovddahit ákkain ahte gielalaš ja 
kultuvrralaš šláddjiivuohta lea dárbbaš
laš ii duššefal máilbmái, muhto lea juohke 
servodahkii buorre resursa. Biošláddjii
vuođa ja gielalaš ja kultuvrralaš šláddjii
vuođa gittalasvuođa (oassi 5.2.4) geavahit 
álgoálbmogat ja velá čeardaálbmogatge 
dađistaga eambbo. 

Ovdamearkkat leat gal das, mat čájehit 
ahte go ÁČU-olbmuid vuoigatvuođaid 
hárrái lea buorránan miellaguoddu, de 
stáhtaid oahpahuseiseváldditge sáhttet 
dohkkehit prográmmaid main lea maŋŋidis 
sirdin. Dát dáhpáhuvai omd. USAs árrat 
1990-logus, muhto 1990-logu loahpas jo 
ja dan rájis badjánišgođii vuosteháhku. 
Ruotas dáhpáhuvai seamma láhkai 
moaddelot jagi ovdal. Seammás eambbo 
olmmošvuoigatvuođaid deattuheaddji 
gáibádusat dávjá álget buktit oidnosii 
fápmodoaru mii guoská ÁČU-oahpahussii 
ja daid dahkat dábálaš vuostálasvuođaid 
oassin, main earru lassána, nugo lea 
dáhpáhuvvamin máilmmi miehtá. 

Muhtun guhkásoaidni pedagogat ja 
vánhemat mat gullet sihke unnitloguide 
ja gievrrat álbmogii, leat maiddái buohta
stahttigoahtán dán guovtti joavkku. Sii 
čuoččuhit ahte alladássásaš guovtte- ja 
máŋggagielatvuohta lea buohkaide ovda

munnin, ahte gievrratge joavkkut dárbba
šit šaddat guovttegielalažžan, nama
lassii vai buot joavkkut duođaid bures 
oasáiduvvet servodahkii. Dalle lea dárbu 
ahte sihke gievrrat joavkkut ja geahnohis 
joavkkut nuppástuhttet iežaset ja mihtet 
ahte oahpahusa olis fertejit leat giella
vuoigatvuođat, vai čearddalaš riiddut ja 
bieđganeamit eastaduvvojit. Ávki ii leat 
geahččalit nuppástuhttit ÁČU-mánáid, 
vai heivešedje eanetlohkoskuvlii. Doarvái 
ii lea dušše viggat addit ÁČU-mánáide 
heahteveahkkereaidduid, vai birgejit 
rasisttalaš servodagas. Iige leat doarvái 
riggudit gievrrat joavkku mánáid go dušše 
veaháš buktet eará kultuvrraid oidnosii. 
Dan sadjái lea dárbu nuppástuhttit skuvla
vuogádaga ollásit. Servodat ferte nuppá
stuvvat. Guovtteguvlosaš skuvllat USAs 
geažidit dan, muhto čađahuvvojit ollu 
geahččaladdamat máilmmi miehtá, muhto 
daid birra leat unnán dieđut báikkálaš 
servodaga olggobealde. 

Dávjá lea leamaš nu, ahte ÁČU-olbmuid 
reaidulaš dárbbut dušše leat divaštallo
juvvon (sii fertejit oahppat G2) dahje 
gievrrat joavkkuid reaidulaš ovdamunit 
(guovttegielalaččat ožžot buoret bargguid) 
mat čatnasit sierralágan oahpahusvugiide. 
Molssaeaktu lea ahte sii divaštallet duššefal 
daid dárbbuid mat vulget čearddalaš dahje 
gielalaš áigumušain ja gullet identitehtii, ja 
maid dihto oahpahusvuogit sáhttet dagahit 
ÁČU-olbmuide. Muhto unnit jáhkaskas 
olmmošvuoigatvuođaperspektiiva maiddái 
ihtigoahtá. Dat ovttastahttá sihke reaidulaš 
ja dovddolašvuođa dahje dovddahemiid 
ovdduid. 

Dát ođđa diskurssat leat maid ovddi
dišgoahtán buoret oahpahusmálliid, ja 
dain máŋga leat jo namahuvvon. Dát leat 
vierisgiellaoahpahusa nana mállet, maiguin 
lea buorre vejolašvuohta ollašuhttit buot 
njeallje ulbmila mat logahallojuvvojit oasis 
4.1., ja várra ollašuhttet vel eambbo. Oasis 
8.1.2 moai áigo buktit ovdan dáin málliin 
muhtumiid. 

8.1.2	 Sihke ÁČU-mánáid ja gievrrat joavkkuid 
mánáid oahpahusa nana málliid ovdanbuktin 
Giellalávgunprográmmat gievrrat joavkku 
mánáid várás

Giellalávgunprográmma lea prográmma 
mas gielalaš eanetlogu dahje gievrrat 
joavkku mánát main lea alla árvodássásaš 
eatnigiella, mieleavttus válljejit (áigeguov
dilis molssaeavttuin) oažžut oahpahusa 
vieris gillii (unnitlohkogillii). Mánát biddjo
juvvojit luohkáide main leat dušše eanet
logu mánát, ja buohkain seamma eatni
giella (klassihkalaš málle), dahje luohkáide 
main oahpahusgiella lea buohkaide vieris 
giella. Oahpaheaddji lea guovttegielalaš 
vai mánát álggus besset geavahit iežaset 
giela, vaikko oahpaheaddji vástidage 
sidjiide vieris gillii. Dakkár várra ii leat, 
ahte mánáid eatnigiella ii ovdán dahje 
jávká oahpahusgiela geažil, dannego sii 
leat additiiva oahppanbirrasis. Kanáda 
lea leamaš ovddasmanni giellalávgunpro
grámmaid dáfus (gč. Lambert & Tucker 
1972; Swain & Lapkin 1982). Eatnašat leat 
ain dakkárat main ránskkagiella lea oahpa
husgiella (eanaš eŋgelasgielalaččaid várás), 
muhto máŋga earáge giela leat mielde. 
Eanet go miljon máná leat oahpahuvvon 
dahje oahpahuvvomin dáin prográmmain 
Kanádas. Eanaš eurohpálaš riikkain ja 
USAs leat maid moadde giellalávgunpro
grámma sierranas gielaid várás. 

Dákko lea dárbu várret. USAs (Kanáda 
ektui leat viehka unnán giellalávgunpro
grámmat) ollu oahpahuseiseválddit ja 
politihkárat geavahišgohte árrat 1980-logus 
namahusa struktuvrralaš giellalávgun 
(“structured immersion”) gielladuššadan
prográmmaid várás main sisafárrejeaddji 
unnitloguid mánát vásihedje gielladušša
deami, go luohkáin geavahuvvui duššefal 
eŋgelasgiella. Wallace Lambert, gii geava
hišgođii giellalávgunprográmmaid jagi 
1967 Kanádas, vikkai duššás vuostálastit 
(gč. omd. Lambert 1984). Čielggas berre 
leat, ahte dát lea doahpaga boasttu geava
heapmi, dannego giellalávguma duogáš 
prinsihpat leat áibbas boastut áddejuvvon. 
Juohke giellalávgunprográmma lea álo 
additiiva, ja gielladuššadeapmi fas lea 
álo subtraktiiva (váillálaš) ja dagaha 
unnimusat dan, ahte mánáid eatnigiella 
muhtumassii duššá. Maiddái doahpagiid 
additiiva ja subtraktiiva oahppan dahje 
oahpahus lea Lambert (1975) geavahiš
goahtán.

ÁČU-olbmotge, geat eai šat máhte dan 
giela maid ieža atnet iežaset giellan (oassi 
3.1), leat dađistaga eambbo geavahiš
goahtán giellalávgumiid, vai sáhtášedje fas 
ealáskahttit iežaset giela, dahje dan ođđasis 
oahppat, nugo namahuvvo oasis 8.1.1. 
Gč. maid Huss 1999, 2003. Buot geavatlaš 
dilálašvuođain lea nu, dego bilkun, ahte 
gievrrat giella lea daid ÁČU-mánáid eatni
giella geat eai šat hálddaš iežaset giela nu 
bures ahte atnet dan eatnigiellan. Danne 
lea sin vejolaš máttuid gillii oahpahit, mii 
dalle lea sidjiide vieris giella vaikko sii 
anášedjege dan giela iežaset giellan. 

Giellalávgunprográmmaid lihkostuvvama 
vuođul lea čielggas, ahte UNESCOs II 
lean riekta jagi 1953 mannosaš girjjistis 
Vernacular languages in education, go 
celkojuvvui dábálaš duohtavuohtan 
ahte eatnigiella aksiomáhtalaččat lea 
buoremus oahpahusgiella. Jo, dát lea gal 
duohta álgoálbmogiid, čeardaálbmogiid 
ja unnitloguid mánáid hárrái, muhto go 
mánát geat gullet gielalaš eanetlohkui, 
gievrrat jovkui, oahpahuvvojit nuppi 
gillii dahje vieris gillii, de lea ášši áibbas 
earálágan. Mo mánáide geavvá sorjá das 
leago oahpahus G2-gillii subtraktiiva 
(dagaha sin eatnigiela eretmolsuma) vai 
additiiva (viiddida sin gielalaš vejolaš
vuođaid almmá mange vára haga ahte sin 
eatnigiella vaháguvvá). ÁČU-mánáide lea 
oahpahus G2-gillii subtraktiiva, iige berre 
dan geažil čađahuvvot. Gielalaš eanetlogu 
mánáide dakkár oahpahus lea additiiva ja 
berre dan geažil geavahuvvot jos dáhttu lea 
ahte sii galget šaddat guovttegielalažžan. 

Dán erohusa lea hui dehálaš áddet. 
Dábálaš duohtavuohtan ii leat vejolaš 
cealkit ášši nugo dahkkojuvvui UNESCO 
aksioma dulkojuvvomis. Dihto dilálašvuo
đain (namalassii giellalávgumis) buresge 
lihkostuvvá oahpahit dihto mánáid dakkár 
gillii mii ii leat sin giella. 

Giellaseailluhanprográmmat (”language 
shelter”) unnitloguid várás
Giellaseailluhanprográmma dahje ”langu
age shelter”-prográmma lea prográmma 
mas dakkár gielalaš unnitloguid mánát 
geaid eatnigielas lea unnán árvu, vállje
jit mieleavttus (molssaeavttuin mat sis 

leat) oahpahusa iežaset eatnigillii. Mánát 
biddjojuvvojit unnitloguid mánáid 
searvái geain lea seamma eatnigiella. 
Oahpaheaddji lea guovttegielalaš. Sii ožžot 
buori oahpahusa gievrrat gielas nuppi 
giellan dahje vieris giellan, ja dás oahpahit 
guovttegielalaš oahpaheaddjit. Dakkár 
skuvllaid dábálaččat etnolingvisttalaš 
unnitlohkoservodagat ieža jođihit. Álg
gus geavahuvvo oahppiid eatnigiella 
eanaš fágaid oahpahusas, erenoamážit 
kognitiivvalaččat váttes, dekontekstuála 
fágain, ja gievrrat giella dahje riikkagiella 
fas lea duššefal giellafága. Maŋŋá geavahit 
muhtun (muhto eai eisege buot) seaillu
haprográmmat eanetlohkogiela oahpa
husgiellan gaskkohagaid. Buori seailluhan
prográmmas dattetge geavahuvvo 
unnitlohkogiella oahpahusgiellan arvat 
(dahje eanaš dahje buot) fágain skuvllas. 
Gávcci jagi lea unnimus gáibádus (gč. maid 
(Skutnabb-Kangas & Mohanty 2009).
Muhtun hárve rikkkalaš unnitloguide 
seailluhanprográmmat leat čabo čielga ja 
’lunddolaš’ vuohki mo oahpahit mánáid, 
ja vel lunddolaš olmmošvuoigatvuohta. 
Eanaš dákkár unnitloguide dát vuohki lea 
dovdomearkkalaš, omd. ruoŧagielalaččaide 
Suomas, afrikaans- ja eŋgelašgielalaččaide 
Mátta-Afrihkás ja ruoššagielalaččaide 
Esttes ja Lietuvas, ahte jogo sii leat 
dakkár unnitlogut main ovdal lei fápmu, 
dahje mat leat sirdáseamen dillái mas 
sii fertejit dohkkehit ahte ieža eai šat 
leat stivremin eaige sáhte šat bágget 
loguid dáfus stuorát jovkku ala iežaset 
dáhtu. Muhto sis lea ain doarvái fápmu 
organiseret iežaset mánáid oahpahusa 
mas sin iežaset giella lea oahpahusgiella. 
Dieđusge berre leat vuođđudeaddji, 
ihcalassii čielga gielalaš ja oahpahuslaš 
olmmošvuoigatvuohta buot etnolin
gvisttalaš unnitloguide beassat geavahit 
iežaset giela váldogiellan oahpahusas. 
Muhto duohtadilli lea ahte eanaš ÁČU-
olbmot máilmmis eai sáhte ávkineaset 
geavahit dán vuođđovuoigatvuođa. Dušše 
unna logožis álgoálbmogiin (mat leat 
loguid dáfus unnitlohku iežaset riikkas) 
leat seailluhanprográmmat, muhto dain 
eatnašis eai leat dakkárat. Sisafárrejead
djiid ja báhtareaddjid ollu unnitlohko

mánáinge ii leat vejolašvuohta geavahit 
seailluhanprográmma, vaikko lea vejolaš 
duođaštit ahte dakkár prográmmat addet 
mánáide alladássásaš guovtte- dahje 
máŋggagielalašvuođa, buoridit akademalaš 
bohtosiid ja buktet áigái servodaga mas lea 
eambbo ovttadássásašvuohta. 
Dákkár máŋggagielat prográmmaid ulbmil 
lea dáhkidit ahte gielalaš unnitloguid 
mánát sáhttet seailluhit ja ovddidit iežaset 
eatnigiela eatnigiela geavaheaddjiid 
dássái (nationála unnitloguid, álgo
álbmogiid dássái), dahje sullii dan dássái 
(sisafárrejeaddjiid unnitloguid dássái). 
Sii sáhttet maid oahppat gievrrat giela 
dahje riikkagiela eatnigiela geavahead
djiid dássái (jos fal prográmma bures 
doaibmá, ja manne ii galggaše) ja buoridit 
lohkan- ja čállinčehppodaga goappašiid 
gielain. Go Eurohpás lea sáhka, de sii 
dábálaččat ohppet vel eanet vieris gielaid. 
Muhtun prográmmaid main eatnigiella 
lea oahpahusgiellan afrihkálaš riikkain, 
lea maid vejolaš gohčodit seailluhan
prográmman, muhto eanaš prográmmat 
leat ain gaskaboddosaš mállet main lea 
árra sirdin, namalassii dat leat geahnohis 
prográmmat. Birgit Brock-Utne lea dárkon 
ahte eanetlohkogiella máŋgga afrihkálaš 
riikkas gieđahallojuvvo seamma láhkai 
go unnitlohkogielat gieđahallojuvvojit 
industiijalaš máilmmis. 

Dákkár máŋggagielat prográmmat 
riggudit stuorraservodaga go dat ovddidit 
pluralismma ja olbmuid gaskasaš 
áddevašvuođa, ja go vel dáhkidit ahte 
unnitlogut ožžot gielalaš ja oahpahuslaš 
vejolašvuođaid oasáiduvvat sosiálalaččat, 
ekonomalaččat ja politihkalaččat. 

Das leat oidnon positiiva bohtosat. 
Máilmmibáŋkku gieskadaš raporta (maid 
Nadine Dutcher ráhkadii, beaivemearri 
váilu, gč. maid su ovddeš raporttaid 
mat leat jagiid 1982 ja 2004 manu) addá 
čoahkkáigeasu muhtun prográmmain 
main lea maŋŋidis sirdin, ja seailluhan
prográmmain, ja das leat mielde viidámus 
árvvoštallamatge maid USAs čađahedje 
David Ramirez ja su fágaguoimmit, erenoa
mážit Wayne Thomas ja Virginia Collier 
(gč. oasi 8.1.3). Dutkamis mas suoma
gielalaš bargosehtui gulli nuorat Ruoŧas (gč. 

oasi 8.1.3) geain eanaš lei ovccejahkásaš 
oahpahus suomagillii, buohtastahtto
juvvojedje eanaš ruoŧŧilaš gaskaseađu 
mánáiguin geat vázze bálddalas luohkáid 
seamma skuvllain. Lassin dasa, ahte sii 
jukse mealgadii seamma buriid bohtosiid 
go suomagielalaš iskkusjoavkkut Suomas 
dahke suomagiela iskosis, de sii vel jukse 
veaháš buorbuš bohtosiid go ruoŧŧilaš isk
kusjoavkkut dahke ruoŧagiela váttes iskosis. 
Sin skuvlabohtosat ledje veaháš buore
buččat go ruoŧagielalaš oahppiid bohtosat. 
Sis lei positiiva guovttegielalaš, guovt
tekultuvrralaš ja ‘guovtteriikkalaš’ iden
titehta. Dát lea maid málle mii lassin buriid 
oahpahusulbmiliid ollašuhttimii, nama
lassii daid mat leat buktojuvvon ovdan 
oasis 4.1, soahpá gáibádusaide ollašuhttit 
olmmošvuoigatvuođaid, nugo dat leat 
celkojuvvon Haag-rávvagis (gč. oasi 2.4.). 

Máŋga unnibuš ja stuoribuš 
geahččaladdama omd. Nepálas ja Indias 
(Orissas, Andhra Pradeshis), leat dál 
(2009) vuođđuduvvon málliide main lea 
árra sirdin, main álgoálbmogiid dahje 
čeardaálbmogiid mánát sirdojuvvojit 
prográmmii mas gievrrat giella lea 
oahpahusgiella goalmmát luohká maŋŋá 
(gč. Hough ja earáid 2009; Yonjan-
Tamang ja earáid 2009 Nepála hárrái, ja 
Mohanty ja earáid 2009 India hárrái). Dál 
jo dát skuvllat olahit buoret bohtosiid go 
skuvllat mat eai leat máŋggagielalaččat. 
Bures bearrái gehččojuvvon dutkamis 
maid čađahii Giridhari Hota (2009) šadde 
omd. 50 máná mat gulle kisan-čearda
álbmogii ja ledje máŋggagielalaš (MGO) 
skuvllas mas ožžo oahpahusa eatnigillii, 
buohtastahttojuvvot golmma variábela 
dáfus 50 mánáin mat vázze sullasaš skuvl
las mii ii lean máŋggagielalaš, ja mat ledje 
vuosttas luohká loahpas. Sihke jahká
saš gaskamearálaš skuvliiboahtin (140 
beaivvi duoid nuppiid 126 beaivvi ektui) ja 
giellabohtosat čájehedje statistihkalaččat 
čielga erohusa MGO-mánáid vuoitun. 
Matematihkkabohtosatge ledje buorebut, 
vaikko erohus ii lean statistihkalaččat 
stuoris. ÁČU-organisašuvnnat, dutkit ja 
earátge vigget dattetge jáhkihit (regio
nála ja federála) eiseválddiide ahte dát 
prográmmat berrejit viiddiduvvot sihke 

horisontálalaččat (eanet skuvllaide ja 
gielaide) ja vertikálalaččat (bajit luohkká
dásiide). Sii orrot leamen lihkostuvvamin 
dan jáhkihit, goittotge Nepálas (gč. 
(Skutnabb-Kangas & Mohanty 2009: 2009; 
gč. maid Awasthi 2004; Yadava & Turin 
2006). Dr. Sushan Acharya ja professor 
Yogendra Yadava joavkoraporta guovtti 
bargobájis njukčamánus ja cuoŋománus 
2009 Kathmandus Nepálas, main eise
válddiin ledje arvat ovddasteaddjit mielde, 
leaba buori doaivvus. Munnos nubbái 
bođii seamma dovdu, ahte bajimuš oahpa
huseiseválddiin lea albma beroštupmi, 
go deaivvaime sin njukčamánus 2009103. 
Yadava eavttuhii dákkár prográmma jo 
raporttastis mii ilmmai jagi 1994, Yadava & 
Grove 1994.

Nepálas ja Orissas  prográmmat 
geavahit dahje atnet vuođus báikkálaš 
árbevirolaš (ekologalaš) máhtuid dahje 
álgoálbmotmáhtuid (ÁEM/ÁM), ja muhtun 
dáhpáhusain dat doallá deaivása maiddái 
oahpahanvugiidge dáfus. Oassi goit 
oahpponeavvuin lea báikkálaš servodat 
ráhkadan, sihke mánát ja olbmot geain lea 
ÁM-/ÁEM-máhttu (gč. Hough ja earáid 
2009; Panda & Mohanty 2009). Hough ja 
earát 2009 čájehit maid mo dilálašvuođain 
sorjájeaddji ja kultuvrii heivehuvvon 
oahpahus čađahuvvo buriid bohtosiid 
lohpideaddji MGO-prošeavttas Nepálas. 
Nepálas ulbmil lea ahte buot (eanet go 100) 
giellajoavkkut galget oažžut oahpahusa 
iežaset eatnigillii vuosttamuš skuvllajagiid 
(gč. maid Awasthi 2004; Yonjan-Tamang, 
Hough ja Nurmela 2009). Balto (1997, 
2005, doaim. 1996) divaštallá mo dakkár 
oahpahusa lea vejolaš čađahit ja mo dat 
lea čađahuvvon sámiid servodagas. Panda 
& Mohanty (2009, gč. maid Mohanty & 
Panda 2007) buohtastahttiba árbevirolaš 
oahpahusa man vuođđu lea bajiloahppan, 
mas maid eatnigiella lea oahpahusgiella, 
dakkár oahpahusain man vuođđu lea 
mánáid ja servodaga árvevirolaš máhttu, 
ja soai geavaheaba dan máhtu maid soai 
leaba háhkan viiddis etnográfalaš dutka
miin. Mii lea erenoamáš dán ”MGO 
Pluss”-prográmmas gávcci skuvllas 
Orissas, lea ahte dat doalvu mánáid alit 
abstráktendássái, go dat ovddida sin 

pragmáhtalaš ja báikegoddemáhtu dieđalaš 
jurddašanvugiid ja máhtuid guvlui. Sullasaš 
unnit geahččaladdamat čađahuvvojit 
máŋgga sajis máilmmis. Eatanašat dain 
eai leat, dađe bahát, čilgejuvvon dieđalaš 
vuogi mielde, vai earát daid álkit sáhtášedje 
viidát geavahit. Dán máhtu gilvimii 
gáibiduvvo ÁČU-olbmuin ollu viidát 
gulahallanfierpmádaga ovddideapmi. 

Arvat latiinna-amerihkálaš riikkain leat 
sullasaš geahččaladdamat čađahuvvomin 
(omd. King & Benson 2004, referánssat 
jalga čujuhit Hornbergerii ja Pérezii 2009, 
Pérez & Trapnell 2010, Peru hárrái). 
Miellagiddevaš lea (ja dát sáhttá leat 
menddo doaivvuheaddji áddejupmi) ahte 
prográmmat dássážii eanaš leat leamaš 
gaskaboddosaš mállet árrasirdimiin, ja 
ideologiijat ja gáibádusat fas bealisteaset 
eambbo čalmmustahttet riggudeami. Dásge 
ÁM-/ÁEM-áššebealit leat deattuhuvvon, 
ja kolonialismma maŋŋásaš moaiti teoriija 
adnojuvvo hui dehálažžan. Ollugat sis 
geat leat ráhkadan dáid prográmmaid, leat 
geavahan artihkkala 8j árbevirolaš máhtuid 
birra, mii lea Biologalaš šláddjiivuođa 
konvenšuvnnas mii lea jagi 1992 manu (gč. 
oasi 5.2.4), vai sáhttet bealuštit báikká
laš máhtuid atnuiváldima. Dál atnet 
unnit eanet buot prográmmat mat leat 
álgoálbmogiid ja čeardaálbmogiid várás, 
vuođđuneaset ođđa álgoálbmotjulggaštusa 
(UNDRIPa), dahje aŋkke jo čujuhit dasa, 
erenomážit arihkkaliida 13 ja 14, ja vel 
geatnegahtti konvenšuvdnii ILO 169 (gč. 
kapihttala 2 dán guovtti instrumeantta 
hárrái).

African Academy of Languages 
(ACALAN) bargu lea maid jáhkihit 
afrihkálaš eiseválddiide man dehálaš lea 
álggahit ja/dahje viiddidit MGOa eatnigiela 
vuođul aŋkke jo guđat luohkkádássái, 
dávjá gávccát luohkkádássái (gč. ACALAN 
2007, ACALAN 2008, www.acalan.
org). Arvat ođđasat cealkámušat mat 
leat namahuvvon ovdalis (omd. Asmara-
julggaštus ja ACALANa The Language 
Plan of Action for Africa, oassi 5.2.1), 
geahččalit nuppástuhttit ovddeš áiggi 
čáppa sániid dili ja čađatkeahttáivuođa. 
Čađatkeahttáivuođa lea moaitán omd. 
Neville Alexander jagi 2006, gč. 5.2.1). ONa 

olmmošvuoigatvuođaráđi Álgoálbmot
vuoigatvuođaid áššedovdimekanismma 
1. sešuvnnas (Genève, golggotmánu 1.-3. 
2008) máŋga oasseváldi (doCip Update No 
82, juovlamánus 2008 – guovvamánnui 
2009, siidduin 11-15, gč. www.docip.org) 
addet ovdamearkkaid maid vealaheamis, 
oahpahusmearrádusaid váillis ja velá 
gustojeaddji juridihkalaš mearrádusaidge 
čađaheami váillis. Sullasaš duođaštusat 
biddjojuvvojedje ovdan juovlamánus 
2009 ONa unnitlohkoáššiid foras (ollu 
oaivilcealkámušat gávdnojit dás: http://
www2.ohchr.org/english/bodies/hrcouncil/
minority/oral_statements_forum_
minority_2008.htm). ÁČU-oahpahusa 
váilevaš gielalaš olmmošvuoigatvuođat 
beroštahttet eambbo ja eambbo, ja dan 
geažil lea eambbo doaivva boahtte áiggi 
hárrái. 
	 Guovtti maŋimuš prográmmas maid 
moai háliidetne namahit, lea ráddjejuvvon 
demográfalaš viiddodat, muhto dat gullet 
oktii máŋggain dehálaš ÁČU-Guovtte
guvlosaš prográmma ja European Schools-
málle (EU) unnitloguid JA eanetloguid 
várás. Guovtteguvlosaš prográmma 
lea prográmma mas leat sullii 50 % 
unnitlohkománát (oktasaš eatnigielain) 
ja 50 % eanetlohkománát. Dohkálaš 
guovttegielalaš oahpaheaddji oahpaha sii 
oktanaga. Álggus sii geavahit unnitlohko
giela oahpahusgiellan, ja maŋŋá sii 
geavahit goappašiid. Fágan goappašat 
gielat oahpahuvvojit guktuid joavkkuide. 
Guovttegielalaš prográmma ovttastahttá  
”language shelter”-prográmma unnitlogu 
várás ja giellalávgunprográmma eanetlogu 
várás. USAs eanet go 200 skuvlla geavahit 
guovtteguvlosaš prográmma. Eanaš pro
grámmain unnitlohkogiella lea espánnja
giella. Máŋgga dáhpáhusas gievrrat 
giela geavaheaddjit, namalassii eŋgelas
gielalaččat, leat duohta ságas dakkár 
mánát geain vánhemat dahje áhkut ja ádját 
geavahit prográmma unnitlohkogiela. 
Dat mearkkaša ahte sidjiide dat lea giela 
ealáskahtti giellalávgunprográmma. 
Dan bohtosat leat duođaštuvvon leat 
buorit, muhto mohkkái (gč. Dolson & 
Lindholm 1995; Genesee, Lindholm-
Leary, Saunders & Christian 2006; 

Lindholm-Leary 2001). Prográmmat 
eai leat hállan veara olus viidánan USA 
olggobeallai, muhtumassii gievrrat giela 
eatnigielalaččaid dárbbu geažil, geat háliidit 
oahppat unnitlohkogiela. Dat čájeha ahte 
riggudanperspektiiva gielaid jurddašeami 
dáfus ain lea mánálaš dásis, aŋkke jo go 
sáhka lea čađaheapmi. 

European Schools-málle lea prográmma 
mas juohke giellajoavku (duššefal almmo
laš EU-gielaid dáfus) oahpahuvvojit sierra 
iežaset juhkosiid mielde. Álggus oahpa
hus čađahuvvo duššefal mánáid iežaset 
gillii, mii lea oahpahusgiella. Maŋŋá 
sii muhtumassii oahpahuvvojit eará 
juhkosiid mánáiguin ovttas, man oahpa
husas okta dahje guokte vieris giela leat 
oahpahusgiellan. Oahppit daid vuos ohp
pet giellafágan ovdalgo dat gielat váldo
juvvojit atnui oahpahusgiellan čielga 
kontekstuála fágabirrasis. Duššefal gávccát 
luohká maŋŋá dát gielat váldojuvvojit 
atnui oahpahusgiellange dekontekstuála 
intellektuálalaččat ja gielalaččat váttis 
fágain dárkilit ráhkaduvvon plánaid 
mielde. Vuosttas luohkkáceahki rájis 
guovttenuppelogát luohkkáceahki 
rádjai oahpahuvvo sihke eatnigillii ja 
vuosttamuš vieris gillii. Eatnigiella 
adnojuvvo oahpahusgiellan arvat fágain 
miehtá prográmma. Guovtti maŋimuš 
luohkkáceahkis, 11. ja 12. luohkkácehkiin, 
lassána fas daid fágaid lohku main eatni
giella geavahuvvo oahpahusgiellan, ja 
eatnigiella dalle geavahuvvo oahpahus
giellan dušše gielalaččat váddámus fágain, 
nugo filosofiijas dahje alladássásaš mate
matihkas. Buot fágain mánát sáhttet maid 
válljet man gillii sii háliidit čađahit iskosiid 
maiguin ožžot International Baccalaureate 
(IB) duođaštusa. Buot bargit leat guovtte- 
dahje eanetgielalaččat. Dáid skuvllaid 
bohtosat leat viehka buorit (Baetens 
Beardsmore 1995), muhto daid lohku ii leat 
dattetge stuoris (14 i 2009, gč.  http://www.
eursc.eu/index.php?l=2).

Vaikko máŋggagielalaš oahpahusa nana 
vuogit mat leat dás ovdalis čilgejuvvon, 
gullet sierranas sosiolingvisttalaš diliide, 
main jurdagis leat oahppiid gielalaš 
duogážat ja gielat mat geavahuvvojit 
luohkkálanjain, ja iešguđetlágan sosio

politihkalaš duohtadilit, main jurdagis 
leat skuvllavázzi joavkkuid ja servodaga 
muđuid fápmogaskavuohta, de buohkain 
lea oktasaš ulbmilin kultuvrralaš ja gielalaš 
šláddjiivuohta, masa gullet oahppiid 
guovtte- ja eanetgielalašvuohta, ja vel 
lohkan- ja čállinčehppodagat máŋgga gillii, 
nugo čielgasit lea celkojuvvon unnimus 
ulbmilin. Dat leat maiddái vuođđuduvvon 
daidda sulastahtti prinsihpaide maid moai 
válddahalle oasis 8.2. Dás vulobealde 
moai áigo geahčadit dáin prošeavttain 
muhtumiid bohtosiid. 

8.1.3	 Konkrehtalaččat buriid prošeavttaid 
	 ovdanbuktin
Moai álge čoahkkái geassit guokte stuorá
buš guovdilis dutkama USAs (Ramirez 
ja earát ja vel Thomas & Collier), guokte 
unnibuš dutkama (Indialaš álgoálbmogiid 
iskkadeami ja ruoŧŧilaš sisafárrejeaddji 
unnitloguid iskkadeami, Saikia & Mohanty, 
Skutnabb-Kangas) ja guokte stuorábuš 
afrihkálaš iskkadeami (Etiopia ja Burkina 
Faso gievrrat eanetloguid; Heugh ja 
earát., Ilboudo & Nikièma). Dannego 
álgoálbmogat dahje čeardaálbmogat 
eanaš dáhpáhusain leat demográfalaččat 
hui ráddjejuvvon joavkkut, de leat dušše 
hárve stuoribuš buohtastahtti iskkadeamit 
mat čielgasit čájehit mo oahpahusgiella 
váikkuha bohtosiidda. Dákko lea dehálaš 
dárkileappot geahčadit prošeaktabohtosiid 
duogáš prinsihpaid.  

Ramirez ja earáid (1991) iskkadeapmi 
buohtastahtii golbma joavkku maidda 
buohkanassii gulle 2352 espánnjagielalaš 
unnitlohkooahppit. Vuosttamuš joavk
kus lei duššefal eŋgelasgiella oahpahus
giellan (muhto dáinge oahppiin ledje 
guovttegielalaš oahpaheaddjit, ja ollugat 
ožžo oahpahusa espánnjagillii giellafágan, 
juoga mii dáhpáhuvvá viehka hárve giella
duššadanprográmmain). Nuppi joavkkus 
ledje oahppit geain lei árra sirdin ja geain 
lei okta dahje guokte jagi espánnjagiella 
oahpahusgiellan ovdalgo sirde eŋgelasgillii 
oahpahusgiellan. Goalmmát joavkkus 
ledje oahppit geain lei maŋiduvvon sirdin 
ja geain lei njealji jagis guđa jagi rádjai 
espánnjagiella oahpahusgiellan, ovdalgo 
sirde eŋgelasgillii oahpahusgiellan. 

Luonddojierbmi geažida ahte sii geat 
álge árrat ja geaidda eŋgelasgiella váikku
hii eanemusat, namalassii oahppit geain 
lei dušše eŋgelasgiella, galge olahit 
buoremus bohtosiid eŋgelasgielas, mate
matihkas ja muđuidge, ja ahte dat oahppit 
fas geain lei maŋŋidis sirdin ja geat 
maŋŋit oahpahuvvogohte eŋgelasgillii, ja 
geaidda danne eŋgelasgiella unnimusat 
váikkuhii, galge olahit heajomus bohtosiid 
eŋgelasgielas jna. Muhto bohtosat šadde 
baicce leat áibbas nuppeláganat. Oahppit 
geain lei maŋŋidis sirdin olahedje 
buoremus bohtosiid. Dehálaš lea fuomá
šit ahte velá daiddage oahppiide geain 
lei maŋŋidis sirdin, ii lean sin 5-6 jagi 
oahpahus eatnigillii doarvái juksat 
buoremus bohtosiid eŋgelasgielas. Sin 
geavlegovvosa vuođul sii dattetge ledje 
áidna oahppit geain ledje muhtumassii 
vejolašvuođat maŋŋá juksat eŋgelasgielas 
seamma buori dási go eatnigiela geava
headdjiin lea, go duon guovtti nuppi 
joavkku oahppit bázahalle eambbo ja 
eambbo, vaikko sin álgu lei buorre, ja sin 
danne soite árvvoštallat dakkárin geat eai 
goassege doaba iežaset eŋgelasgielalaš 
luohkkáguimmiid eŋgelasgiela máhtus 
dahje eará fágaid máhtus. 

Thomas & Colliera iskkadeapmi (gč. 
girjjálašvuođa listtus guktuid namaid) 
lea máilmmis stuorámus ceakkomihtolaš 
(longitudinála) dutkan mas fáddán leat 
unnitlohkooahppiid oahpahus. Das leat 
mielde eanet go 210 000 oahppi, ja dat 
siskkilda vuđolaš dutkamiid sihke gávpot
laš ja boaittobealálaš guovlluid USAs ja 
máŋga sierranas oahpahusmálle. Buot 
málliid ovttas geahčadettiin ilmmai ahte 
dat oahppit geat olle guhkemussii guovtte
gielalašvuođa ja skuvllabohtosiid dáfus, leat 
aiddonassii dat oahppit geain lei leamaš 
eatnigiella váldooahpahusgiellan guhkemus 
áiggi. Dán áigodaga guhkkodahkii, mas 
lei oahpahus G1-gillii (vuosttas giella) lei 
nannoseamos predikáhtor mánáid sihke 
čehppodaga ja ovdáneami hárrái G2-gielas, 
eŋgelasgielas ja sin dábálaš skuvlafágain. 
Thomas & Collier cealkiba (2002: 7): 
”nannoseamos predikáhtor G2-oahppiid 
bohtosiid hárrái, lea formála G1-skuvlema 
guhkkodat [G1 oahpahusgiellan]. Mađe 

eambbo oahpahus G1-gillii mánáidskuvllas, 
dađe buoret G2-bohtosat.” 

Sihke Thomas & Colliera iskkadeamis 
ja Ramireza ja earáid iskkadeamis 
lei eatnigielalaš oahpahusa áigodaga 
guhkkodat deháleabbo go buot eará 
fáktorat (ja ollu ledjege fáktorat mielde) 
guovttegielalaš oahppiid skuvllabohtosiid 
árvideamis. Dat lea maid ollu deháleabbo 
go servodatekonomalaš árvodássi. Dat 
lea erenoamáš dehálaš, go mii geahčadit 
ÁČU-olbmuid servodatekonomalaš 
árvodási. Heajomus bohtosiid 
goappašiid iskkademiin, main vel ollugat 
oahpahusas báhce eret , jukse dábálaš 
gielladuššadanprográmmaid oahppit, ja 
dain prográmmain oahppiid eatnigiella 
(G1) jogo ii oppanassiige dorjojuvvon dahje 
oahppit ožžo dušše veaháš oahpahusa 
eatnigielas fágan. 

Hui bures bearrái gehččojuvvon 
iskkadeapmi lea Saikia & Mohantys 
dutkan (2004), man fáddán leat bodo-
álbmoga mánát Assamis Indias. Viiddis 
váikkuhanáŋgiruššama maŋŋá doppe 
leat álggahan oahpahusa mas eatnigiella 
lea oahpahusgiellan. Saikia ja Mohanty 
buohtastahtiiga golbma joavkku njealját 
luohkkádásis mas ledje 45 máná guđege 
joavkkus ja mas soai geahčadeigga arvat 
iskkosbohtosiid gielas ja matematihkas. 
“Dát golbma joavkku ledje ovttaláganat 
servodatekonomalaš árvodási, oahpahusa 
kvalitehta ja čoahkkebáikkiid ekologalaš 
dilálašvuođaid dáfus”. Joavku BB, 
bodo-mánát geain bodo-giella lei 
oahpahusgiellan, jukse mearkkašahtti 
buoret bohtosiid BUOT iskosiin go joavku 
BA, bodo-mánát geain assam-giella lei 
oahpahusgiella, namalassii regiuvnnalaš 
giella mii sidjiide lea nubbi giella. Joavku 
BA olahedje heajomus bohtosiid buot 
iskosiin. Joavku AA, mánát geaidda 
assam-giella lei eatnigiella (namalassii 
regiuvnnalaš eanetlohku) ja geat 
oahpahallojuvvojedje eatnigillii, olahedje 
golmma matematihkkaiskosis buoremus 
bohtosiid guovtti matematihkkaiskosis. 
Muhto giellaiskosiin ii lean mihkkege 
erohusaid bohtosiid dáfus joavkkuin BB ja 
AA. ”Gávnnaheamit dulkojuvvojit nu, ahte 
dat čájehit eatnigiela positiiva rolla bodo-

ISKKOSBOHTOSAT 
ruoŧagielas (1-13)

Oahppi iežas máhtto
árvvoštallan ruoŧagielas (1-5)

M Sa M Sa

Ruoŧa dárkkistanjoavku 5,42 2,23 4,83 0,26

Suomagielalaš 
subjeavttat

5,68 1,86 4,50 0,41

Tabealla 4	 Ruoŧagiela iskosa bohtosat ja mo oasseváldit leat árvvoštallan iežaset 
	 ruoŧagiela hálddašeami

M = gaskaárvu, Sa = standárdaearru, sisafárrejeaddji unnitloguid suomagielalaš 
bargoseađu nuorat Ruoŧas 9 jagi skuvllavázzima maŋŋá, geain eanaš lei suomagiella 
oahpahusgiellan, ruoŧa dárkkistanjoavku: eanaš gaskaseađu nuorat seamma skuvlla 
bálddalaš luohkáin, ruoŧagiela iskkus: dekontekstuála (iige kontekstuála) CALP-
šlájat iskkus mas vurdojuvvo ahte gaskaseađu subjeavttat olahit buoremus bohtosiid 
(Skutnabb-Kangas 1987).

mánáide oahpahusgiellan.” Čađahuvvon 
leat čuđiid mielde dán sullasš unnibuš 
iskkadeamit eanaš máilmmeosiin (vaikko 
daid hárve leat bures bearrái geahččan) mat 
čájehit sullasaš bohtosiid .

Dát bohtosat čájehit daid seammáid 
go (aktotona ja sisafárrejeaddji) 
unnitloguid mánáid dutkamatge. 
Heivvolaš ovdamearkan dás lea unnibuš 
iskkadeapmi mas dutkojuvvojedje 
suopmelaš sisafárrejeaddji bargosehtui 
gullevaš unnitlogut Stockholmmas 
Ruoŧas (Skutnabb-Kangas 1987). Dán 
iskkadeamis oahppit vázze luohkáin main 
suomagiella geavahuvvui oahpahusgiellan, 
ja sin buohtastahtte sihke suopmelaš 
dárkkistanjoavkkuin Suomas ja ruoŧŧilaš 
dárkkistanjoavkkuiguin mat vázze 
seamma skuvlla bálddalas luohkáin. 
Dakkár váttes (CALP-vuđot) ruoŧagiela 
iskkus main gaskaseađu mánát dábálaččat 
olahit buoret bohtosiid go bargoseađu 
mánát, geavahuvvui neavvun mihtidit 
sin ruoŧagiela máhtu. Ovcci-jahkásaš 
oahpahusa maŋŋá mas oahpahusgiella 
lei eanaš suomagiella, ja mas ruoŧagielas 
lei buorre oahpahus nubbigiellan, dát 
suopmelaš bargoseađu oahppit ožžo veahá 
buoret bohtosiid ruoŧagielas go ruoŧŧilaš 
oahppit bearrái gehččojuvvon joavkkuin, 
main eanaš ledje gaskaseađu oahppit (gč. 
tabealla 4).

Ruoŧagiela iskosis lei vejolaš olahit 
eanemusat 13 čuoggá. Dat duohtaášši 
ahte gaskaárvu lei birrasii 5, čájeha 
man váttis iskkus lei. Miellagiddevaš 
lea ahte suomagielalaš nuorat olahedje 
buoret bohtosiid ruoŧagiela iskosis, 
vaikko sii árvvoštalle iežaset ruoŧagiela 
máhtu (alimus čuokkislohku lei 5) 
veaháš heajubun go ruoŧagielalaš nuorat 
árvvoštalle iežaset máhtu. Mearkkašahtti 
maid lea go olmmoš atná skuvlla leat 
demokráhtalaš ásahussan, ahte buot 
suomagielalaš nuoraid ruoŧagiella lei alla 
dásis. Sin bohtosat ledje lagat gaskameari 
(= sis lei vuolit standárdaearru go 
ruoŧagielalaš nuorain), ja ruoŧagielalaš 
nuoraid ruoŧagiela máhttu fas bealistis 
rievddaldii eambbo. Dát čájeha dange 
ahte oahpahusgiella lea dehálaš 
servodatekonomalaš dássejeaddji, vel 
nubbigiela máhtuge hárrái. Dan lassin sin 
suomagiela máhttu lei mealgadii seamma 
buorre go suomagiela máhttu Suomas 
suomagielalaš dárkkistanjoavkkuin.  

Dál moai áigo dárkileappot geahčadit 
eará dutkanbarggu, ja dát lea hui stuorra 
dutkan, mii čájeha dili mas eatnigiela 
geavaheapmi oahpahusgiellan lea joatkán 
vuosttamuš guđa jagi maŋŋá ja addán 
buriid bohtosiid, ja eará sullasaš dutkama 
mas buorit bohtosat váikkuhit dasa 
ahte geavahišgohtet viiddiduvvon málle 

maŋŋidis sirdimiin. Dát dáhpáhuvai 
Etiopias ja Burkina Fasos, guovtti geafes 
afrihkálaš riikkas, main eŋgelasgiella ja 
ránskkagiella leat leamaš gievrrat alla 
árvodássásaš gielat ja oahpahusgielat dan 
guovtti riikka oahpahusas. 

Etiopias lea jagi 1994 rájis leamaš 
hutkás ja boahtteáigái heivehuvvon 
riikkalaš oahpahuspolitihkka man 
vuođus lea 8 jahkásaš oahpahus 
eatnigillii. Sierranas regiuvnnain lea 
váldi ráhkadit iežaset lávdaduvvon 
čađahanplánaid. Muhtun regiuvnnain 
lea sirdin eŋgelasgillii oahpahusgiellan 
jo 4 dahje 6 jagi maŋŋá skuvlii álgima. 
Amháralaš giella geavahuvvo oktasaš 
giellan ja dan ohppet buot oahppit 
vuosttasgiellan dahje nubbigiellan. 
Etiopialaš oahpahusdepartemeanta diŋgui 
dutkama mii fátmmastii buot regiuvnnaid 
(Heugh ovttas earáiguin 2007; gč. maid 
Heugh 2009; Benson 2009; Heugh & 
Skutnabb-Kangas, doaim., 2010). Beaktilit 
čohkkejuvvojedje dieđut árvvoštallama 
várás miehtá oppa oahpahusvuogádaga. 
Dát čájehedje hui čielga minstariid 
mat ledje 8., 10. ja 12. luohkkácehkiid 
oahppobohtosiin. Gávccát luohká dieđut 
čájehedje ahte oahppit geain lei leamaš 
8 jáhkásaš oahpahus eatnigillii, ja vel 
eŋgelasgiella fágan, olahedje buoret 
bohtosiid, beroškeahttá matematihka, 
biologiija, kemiija jna. lohkamušain, go 
dat oahppit geain lei leamaš ohpahus 
eŋgelasgillii viđat dahje čihččet luohká rájis. 
Dan lassin sin eŋgelasgiela bohtosat ledje 
buorebut go bohtosat eanaš regiuvnnain 
main lei árra sirdin. Spiehkastagat ledje 
“riggát ja eambbo urbána gávpotstáhtat 
Addis Abeba ja Harare, main oahppit geain 
eatnigiella lea oahpahusgiellan guhtta jagi, 
álo olahedje buoret bohtosiid eŋgelasgielas. 
Nu leige vurdojuvvon servodatekonomalaš 
bohtosiid geažil, ja dannego gávpotlaš 
oahppiin lea veaháš oktavuohta 
eŋgelasgielain go sii eai leat skuvllas. 
Oanehaččat lea vejolaš dadjat ahte dieđut 
čájehit ahte mađe guhkibut eatnigiella 
lea leamaš oahppiin oahpahusgiella, dađe 
buorebut leat sin akademalaš bohtosat 
oktiibuot” (Heugh 2009: 105). Dát čájeha 
hui čielgasit ahte vaikko njeallje jagi dahje 

vel guhttage jagi oahpahus eatnigillii lea 
buoret go geahnohis mállet árra sirdimiin 
(geahča afrihkálaš bohtosiid maid Heugh 
buktá ovdan ovdamearkkas 22), de lea 
(unnimusat) gávcci jagi oahpahus eatnigillii 
áibbas dárbbašlaš vai lea vejolaš sirdit 
gielalaš ja kognitiiva máhtu eatnigielas 
nubbigillii dahje vierisgillii. 

Burkina Faso guovttegielalaš 
prográmmain (maŋŋidis sirdimiin) leat 
sullii seamma buorit bohtosat (gč. Paul 
Taryam Ilboudo ja Norbert Nikièma 
artihkkala dás: Heugh & Skutnabb-
Kangas, doaim., 2010). Riikka 59 gielas 
49 gielas leat unnit go 100 000 hálli, ja 
duššefal ovtta gielas, moore-gielas, leat 
eanet go miljon geavaheaddji. Ovdalgo 
Burkina Faso geavahišgođii eatnigiela 
oahpahusgiellan, riikkas vuhttojuvvojedje 
buot mihtilmas dovdomearkkat das 
ahte oahpahusvuogádat ii doaibman: 
“unnán oahppit besse viidáseappot 
bajit luohkkái ja olut fertejedje vázzit 
luohkáid ođđasit dahje eai oppanassiige 
čađahan skuvlavázzima. Gánddain 34 % 
ja nieiddain 42 % šadde fas analfabehtan. 
Aivve 22 oahppi 100 oahppis geat álge 
vuođđoskuvlii, čađahedje skuvlavázzima 
guđa jagis (vuođđoskuvlla dábálaš áiggis), 
ja sis duššefal 17 cevze loahppaiskosis. 
Duhát oahppis geat čálihedje iežaset 
vuosttas luohkkái, duššefal 17 cevze 
baccalaureate-iskosis (mii addá joatkka
skuvlla loahppaduođaštusa) 13 jagi maŋŋá 
go sii skuvlii álge. Vaikko eanet go bealli 
lohkamušain geavahuvvui oahppan dihtii 
ránskkagiela, oahppiin duššefal 20-25 % 
máhtte lohkat ja čállit dohkálaččat go sii 
gerge vuođđoskuvllas” (Ilboudo & Nikièma 
2010). Geahččaladdan árra sirdima málliin 
álggahuvvui golmma gielas jagi 1979. 
Ollu stuorát geahččaleapmi maŋŋidis 
sirdima málliin álggahuvvui jagi 1994, ja 
jagi 2008 rádjai ledje measta 7000 máná 
dáinna málliin čađahan loahppaiskosa (mii 
lea ránskkagillii) ja sin ceavzinproseanta 
lei 75,54 % ja dábálaš skuvllain daid 
oahppiidgis ceavzinproseanta geain 
ránskkagiella lei leamaš oahpahusgiella, 
lei 64,91 % (ibid., Tabealla 5). Sávaldat lea 
viiddidit prográmma horisontálaččat (eanet 
skuvllaide ja gielaide) ja vertikálalaččat 

(gitta gávccát luohkkádássái). “Prográmma 
lea čájehan ahte afrihkálaš eatnigielat 
sáhttet leat beaktilis oahpahusneavvut 
skuvllas”, ja ahte “máŋggagielalaš 
oahpahusa lea vejolaš čađahit, ahte dat lea 
ceavzilis ja govttolaš vuohki goluid dáfus 
iige divraseabbo go ovttagielalaš oahpahus 
vierisgillii” (ibid.).

Norgga ja Suoma104 bealde sámiin lea 
vuoigatvuohta oažžut oahpahusa eatni
gilllii,  ja Norgga bealde sámiin lea buoret 
giellasuodjalus (gč. Aikio-Puoskari 2009) 
ja Ruoŧas fas leat unnit vuoigatvuođat go 
Suomas. Sámiin lea maid Sámi allaskuvla 
mas sámegiella lea oahpahusgiella, sámi 
dutkaninstituhtta, sierra sámedikkit 
jna. Gáldu, Álgoálbmotvuoigatvuođaid 
gelbbolašvuođaguovddážis (http://www.
galdu.org) leat liŋkkat hui ollu dieđuide 
sámiid birra, mat gullet daid álgoálbmogiid 
searvái main leat eanemus giella-, kultur- ja 
oahpahusvuoigatvuođat máilmmis (muhto 
ain unnán vuoigatvuođat eatnamiidda ja 
čáziide).

Ruoŧagielagiin Suomas, ovddeš áiggi 
autoktona unnitlohku, ja ránskkagielagiin 
Quebecis Kanádas, soaitá leat buoret dilli 
go buot eará nationála unnitloguin das 
mii guoská gielaid oahpahussii. Jasone 
Cenoz (2008; gč. maid Cenoz, 2009) lea 
čađahan stuorebuš dutkanbarggu báska
laččaid ássanguovlluin mas lea buohta
stahttán mánáid geat leat miehtá iežaset 
skuvlavázzima ožžon oahpahusa báskka
gillii ja nubbigiela oahpahusa espánnjagillii 
(málle D), mánáiguin geain lea leamaš jogo 
espánnjagiella (málle A) dahje goappašat 
gielat (málle B) oahpahusgiellan. Eanaš 
A- ja B-málle mánáin lea espánnjagiella 
eatnigiella, vaikko vel ollugiin sis lea báska
laš duogáš. Mánát geain oahpahusas lei 
málle D, jukset čielgasit iežaset buoremus 
bohtosiid báskkagielas, muhto sii čehppot 
seamma muddui go nuppitge joavkkut 
espánnjagielasge, vaikko sii leat dan oahp
pan nubbigiellan. Sii jukset seamma buriid 
dahje buoret bohtosiid go nuppit joavkkut 
matematihkasge ja luonddudiehtagiinge. 
Dan lassin sii buorebut ohppet engelasgiela 
go nuppit joavkkut, ja eŋgelasgiella lea buot 
joavkkuin leamaš vierisgiella. Deba leage 
sin metalingvisttalaš diđolašvuohta leamaš 

sidjiide ovdamunnin. ÁČU-olbmot sáhttet 
oažžut oahpahusa eatnigillii almmá dan 
haga ahte sin máhttu gievrras gielas dahje 
eará fágain šaddá leat heajut, ja sii sáhttet 
juksat buoret bohtosiid arvat sierranas 
fágain. 

Daid buriid bohtosiid dán ja eará 
geahččaladdamiin ja málliin mat leat 
válddahallojuvvon dán oasis, lea vejolaš 
geavahit muhtun konstruktiiva prisihpaid 
gávnnaheami vuođđun, ja vel vuođđun 
soames várrehussii das mii ii berre dahkko
juvvot. 

 
8.2	 Nana málliid vuođđoprinsihpaid 

árvvoštallan – rávvagiidda lahka-
neapmi

Nana mállet ja daid geahččaladdamat mat 
leat čilgejuvvon dás ovdalis osiin 8.1, 8.2 
ja 8.3, čájehit buriid bohtosiid vuosttamuš 
golmma ulbmila ektui maid moai bijai
me oasis 4.1, namalassii alladássásaš 
guovtte- ja máŋggagielalašvuođa, govtto
laš vejolašvuođa juksat buriid skuvla
bohtosiid ja buriid mággagielalaš dahje 
máŋggakultuvrralaš identitehtaid ja 
miellaguottuid. Geažideamit leat dasa ahte 
njealját ulbmilge lea ollašuhttojuvvon. 

Daid prinsihpaid mat eanaš leat leamaš 
vuođus, lea vejolaš saniiguin hábmet gávcci 
rávan maid dutkamat dorjot. Dat čájehit 
vejolaš háltti maid lohkki sáhttá čuovvut ja 
maidda doaivumis sáhttá guorrasit. Moai 
letne daid ja vel ain eambbo ávdnasiid 
geavahan go letne ráhkadan loahpalaš 
rávvagiid. Dá leat prinsihpat (gáldu: 
Skutnabb-Kangas 1995: 12-17).

1 	 Doarjjo (= geavat váldooahpahusgiellan 
aŋkke gávcci vuosttamuš skuvlajagi) 
dan giela (guovtti gielas mii 
vurdojuvvo dahkat ahte mánná šaddá 
guovttegielalažžan) mii unnimusat 
vurdojuvvo ovdánit álla formála 
dássái. Buot ÁČU-mánáide dát giella 
lea álgoálbmogiid, čeardaálbmogiid 
ja unnitloguid eatnigiella. Gievrrat 
joavkku mánáide dat berre maid leat 
unnitlohkogiella.105 

2 	 Eanaš geahččaladdamiin mánát álggus 
juhkkojuvvojit joavkkuide iežaset G1 
vuođul. Buorre ii leat mánáid juohkit 

seahkalas joavkkuide álggus, ja ii eisege 
kognitiivvalaččat váttis dekontekstuála 
fágain.106

3 	 Buot mánát, eaige dušše ÁČU-
mánát, galget juksat álladássásaš 
guovttegielalašvuođa. Dát orru 
leamen erenoamáš dehálaš go gielalaš 
eanetloguid ja gielalaš unnitloguid 
mánát leat oktanaga seamma 
luohkkálanjas. 

4 	 Buot mánáin galgá leat ovttadássásaš 
eatnigiela oahppu ja sii galget seamma 
bures dovdat oahpahusgiela. Čáppa 
sánit buohkaid eatnigiela árvvu birra, 
interkulturalismma birra jna. eai leat 
olus ávkin jos dat eai čuovvoluvvoš 
skuvllaid geavatlaš organiseremiin.

	
Dárbu lea bidjat ovtta mađe stuorra 
gáibádusaid mánáid ja oahpaheaddjiid 
máhttui mii sis lea sierranas áššáigulle
vaš gielain, nu ahte buohkat ollašuhttet 
seamma gáibádusaid. Sihke unnit
lohkománát ja eanetlohkománát fertejit 
leat guovtte- dahje máŋggagielalaččat dahje 
šaddat guovtte- dahje máŋggagielalažžan. 
	 Gielain ferte leat ovttaárvosaš sadji 
diibmoplánas ja alit oahpus, iskosiin ja 
árvvoštallamiin, giellafágaid árvosániid 
mearrideamis, fysalaš birrasis (galbbain, 
skoviin, bustávain, skuvlla hálddahusgielas, 
gielain mat geavahuvvojit čoahkkimiin, 
čoahkkanemiin jna.), oahpaheaddjiid 
árvodásis ja bálkkás, sin bargoeavttuin, 
karriearaminstariin jna. (gč. Skutnabb-
Kangas & García 1995 main lea dákkár 
fáktoriid guhkes logahallan).
	 Vejolaš lea dásset mánáid oahpahusgiela 
máhtu máŋgga vuogi mielde:
A 	Buot mánát máhttet oahpahusgiela 

(seailluhanprográmma, ”European 
Schools” álggus),

B 	 Mánáin ii oktage máhte oahpahusgiela, 
dahje buohkat leat dan oahppamin 
(giellalávgunprográmma, ”European 
Schools” dihto fágain maŋŋelat muttus) 
ja

C 	Buot mánáin molsašuddá oahpahus
giella dakkár giellan maid sii ’máhttet’ 
ja maid sii ’eai máhte’ (guovtteguvlosaš 
prográmma maŋŋidis muttus, 
prográmma mas leat molssaeavttot 

beaivvit (50 % unnitlohkománát ja 50 
% eanetlohkománát, oahpahusgiella 
molsašuddá juohke beaivvi).

5	  Buot oahpaheaddjit galget leat 
guovtte- dahje máŋggagielalaččat. Nu 
sii sáhttet šaddat buorre rollamállen 
mánáide ja doajut sin giellaoahpahusas 
čalmmustahtidettiineaset dan mii 
gielain lea ovttalágan ja earalágan ja 
ovddidettiineaset sis metalingvisttalaš 
diđolašvuođa. Juohke mánná skuvllas 
galgá máhttit hállat rávesolbmuin geas 
lea seamma eatnigiella go sus alddis.  

	 Dán gáibádusa gievrrat joavkku 
oahpaheaddjit dávjá vásihit 
áittan, dannego olus sis eai leat 
guovttegielalaččat. Dieđusge ii leat buot 
ÁČU-oahpaheaddjiinge alladássásaš 
guovttegielalašvuohta. Dattetge ii 
leat nu dehálaš ahte oahpaheaddjis 
lea áibbas buorre máhttu gievrrat 
gielas, ovdamearkka dihtii dan giela 
jietnadeamis, nubbigiela oahpaheami 
oktavuođas mas buot mánáin lea buorre 
vejolašvuohta gullat ja lohkat gievrrat 
giela eatnigielalaš geavaheaddjiid 
teavsttaid skuvlla olggobealde. 
Ollugiin II leat seamma vejolašvuohta 
gullat dahje lohkat báikkálaš ÁČU-
giela formála oktavuođain. Dávjá 
lea alladássásaš máhttu ÁČU-gielas 
deháleabbo oahpaheaddjái go 
alladássásaš máhttu gievrrat gielas.  

	 Oahpaheaddjiid gievrrat giela máhttu 
lea baicce hui dehálaš dakkár diliin main 
gievrrat giella lea ovddeš kolonisttalaš 
vierisgiella maid mánát, erenoamážit 
boaittobealde, eai beasa gullat dahje 
geavahit iežaset beaivválaš eallimis. Dat 
duohtadilli ahte ollu oahpaheaddjit, 
erenoamážit Afrihkás, vaikko eai 
eatnažat sis, oppalohkái máhttet oalle 
hejot ovddeš koloniijagiela ja datge 
lassin, ahte sis eatnigiella ii geavahuvvo 
oahpahusgiellan, lea dehálaš fáktor mii 
čilge manne dábálaš skuvlabohtosat 
leat nu heajut Afrihkás ja eara sajiin. 
Oahpaheaddjithan dávjá viehka hejot 
hálddašit eatnigielasetge eambbo 
formála oktavuođain, muhtumassii 
dannego sis dávjá lea leamaš ovddeš 
koloniijagiella oahpahusgiellan (gč. 

omd. Alidou ja earáid 2006; Benson 
2009; Heugh 2009).

6	 Mánáide berrejit vierisgiela oahpahit 
sin eatnigillii ja/dahje dan berrejit 
čađahit oahpaheaddjit geat máhttet 
mánáid eatnigiela. Vierisgiella ii 
berre goassege oahpahuvvot fágan 
mas eará gielat leat oahpahusgiellan. 
Ovdamearkka dihtii turkkalaš mánáin 
ii berre leat eŋgelasgiela oahpahus 
duiskkagillii, muhto turkkagillii, eaige 
álgoálbmotmánát Nepálas berre 
oahpahuvvot eŋgelasgillii, muhto iežaset 
eatnigillii. 

7	  Buot mánáin galgá leat sihke G1 ja G2 
bákkolaš fágan gitta 12. luohká radjai107. 
Goappašat gielat galget oahpahuvvot nu 
ahte boahtá ovdan maid dat mearkkaša 
ÁČU-mánáide, namalassii leago dat sin 
eatnigiella, nubbigiella vai vierisgiella. 
Ollu ÁČU-mánát bággejuvvojit oahppat 
gievrrat giela dahje riikkagiela G2 
giellan dego dat livččii sin G1. 

8	 Goappašat gielat galget geavahuvvot 
oahpahusgiellan muhtun áiggi mánáid 
skuvlavázzimis, muhto mo ja man guhká 
dat dat berre dahkkojuvvot, lea gitta das 
leago ÁČU-mánáin vai gievrrat joavkku 
mánáin sáhka. Dás ovddosguvlui moai 
čoahkkáigesse daid dieđuid maid moai 
letne viežžan dutkanbargguin, vuos 
eatnigiela rolla birra, dasto nubbigiela 
dahje vierisgiela rolla birra ja dan 
erohusa birra mii dain lea ÁČU-mánáid 
ja gievrrat joavkku mánáid hárrái. 
Geavatlaš sivaid geažil moai gohčodetne 
sin UNNITLOHKOMÁNNÁN ja 
EANETLOHKOMÁNNÁN. 

	 EANETLOHKOMÁNÁIDE eatnigiella 
ferte leat oahpahusgiella goittotge 
muhtun kognitiivvalaččat váttis dekon
tekstuála fágain, unnimusat luohkká
cehkiin 8-12, ja várra vel áratge. Álggus 
kanádalaš mánát eai ožžon giella
lávgunprográmmain oahpahusa eatni
gielas fágan, muhto dat lea dál nuppá
stuhttojuvvon. Olugat ožžot eanaš 
oahpahusa eatnigillii jo 6. luohkká rájis, 
ja dat soaitá leat menddo árrat. 

	 Muhto ENETLOHKOMÁNÁIDE lea 
vejolaš addit oahpahusa mas G2 lea 
oahpahusgiella goittotge muhtun 

fágain (dahje veláge buot fágain dahje 
mealgadii buot fágain) mat leat kogni
tiivvalaččat álkit kontekstuála fágat jo 
álggu rájis. G2 lea maid vejolaš geavahit 
oahpahusgiellan, aŋkke jo muhtumassii, 
kognitiivvalaččat váttis dekontekstuála 
fágain, goit luohkkácehkiin 8-12, nu 
mo čájehuvvui European Schools-
málles. Dábálaš giellaprográmmain, 
ovdamearkka dihtii Kanádas, dat ii 
dahkkojuvvo (muhtumassii dannego dat 
loahpahuvvojit ovdal dán muttu), ja dan 
geažil daid bohtosat eai leat seamma 
vávastahtti buorit (vaikko buorit gale 
leat) go EU-skuvllain.

	 UNNITLOHKOMÁNÁIDE eatnigiella 
galgá geavahuvvot oahpahusfágan 
álggus buot fágain. Aŋkke muhtun 
fágain G1 ferte geavahuvvot 
oahpahusfágan skuvlavázzima miehtá 
gitta 12. luohkkái, muhto fágaid válljen 
molsašuddá. Čuovvovaš ovdáneampi 
orru bures doaibmamin:

- 	 sirdin das mii lea oahpis, dasa mii lea 
amas sisdoalu dáfus,

- 	 sirdin dihto giela oahpahusas fágan 
dakkár oahpahussii mas dat lea oahpa
husgiella. Dát lea govviduvvon sániiguin 
“vuos oahpat lohkat, de logat oahppat”,

- 	 sirdin oahpahusas mii lea G2-gillii 
kognitiivvalaččat álkit dekontekstuála 
fágain dakkár oahpahussii mii lea G2-
gillii kognitiivvalaččat váttis dekon
tekstuála fágain. 

	 Dat progrešuvdna mii geavahuvvo 
buot mánáid oahpahusas European 
Schools-málles, lea measta ideála unnit
lohkománáide. Unnitlohkoeatnigiela 
progrešuvdna lea ná:

1 	 Buot fágat oahpahuvvojit eatnigillii 
vuosttamuš guokte jagi.

2 	 Buot kognitiivvalaččat váttis dekon
tekstuála guovdilis fágat oahpahuvvojit 
eatnigillii vuosttamuš 7 jagi.

3 	 Oahpahus eatnigillii unnu luohkká
cehkiin 8-10, ja dasto lassána eatnigiela 
geavaheapmi oahpahusgiellan luohkká
cehkiin 11-12, erenoamážit váddámus 
fágain sihkkarastin dihtii ahte oahppit 
vuđolaččat leat ádden daid, máhttet 
hállat dahje čállit daid birra ja máhttet 
daid kritihkalaččat árvvoštallat. 



122

GÁLDU ČÁLA 1/2010

4 	 Eatnigiella oahpahuvvo fágan 
skuvlavázzima miehtá 1. luohká rájis 12. 
luohká rádjai. 

	 Nubbigiela progrešuvdna EU-skuvllain 
lea ná:

1 	 Nubbiggiella oahpahuvvo fágan skuvla
vázzima miehtá 1. luohká rájis 12. 
luohká rádjai. 

2 	 Nubbigiella geavahuvvogoahtá oahpa
husfágan 3. luohkás jo, muhto duššefal 
ovtta dahje moatti fágas mat kogni
tiivvalaččat eai leat nu váddát eaige leat 
kontekstuála (nugo “European hours” 
dahje valáštallan). Oahpahus sáhttá 
čađahuvvot seahkalas joavkkuin, muhto 
buoremus lea dan dahkat eará mánái
guin geain maiddái lea dát giella G2-
giellan. 

3 	 Oahpahus kognitiivvalaččat váttes 
dekontekstuála fágain álggahuvvo 
G2-gillii easkka 8. luohkás, go mánáin 
dát giella lea leamaš fágan 7 jagi 
(luohkkácehkiin 1-7), ja go dán gillii 
lea oahpahuvvon kognitiivvalaččat 
álkit kontekstuála fágain 5 jagi (luohk
kácehkiin 3-7). Mánáid ii berre ovdal 
8. luohká oahpahit G2-gillii kogni
tiivvalaččat váttis kontekstuála fágain 
oktanaga mánáiguin geain dát oahpa
husgiella lea sin G1. Skuvllain mat 
geavahit European Schools-málle dát 
dábálaččat ii dáhpáhuva oppa luohkká
cehkiin 9-12ge bákkolaš fágain, earágo 
dušše válljenfágain.  

	 Go prinsihpat geavahuvvojit daid gievr
rat málliid várás mat leat divaštallo
juvvon dás ovdalis, de orru leamen 
nu ahte European Schools-málle, 
mainna oahppit duođaid olahit buore
mus bohtosiid, ožžot eanet plussa
čuoggáid go buot eará mállet. Vaikko 
ollugat dáin skuvllain muhtun láhkai 
leat njunušskuvllat, de dat orrot lihko
stuvvamin dannego málles lea nana 
dieđalaš vuođđu, eaige dannego dat leat 
njunušskuvllat.  

8.3	 Rávvagat ÁČU-mánáid oahpahusa 
várás 

Moai loahpahetne muhtun rávvagiiguin 
ÁČU-mánáid oahpahusa várás mat leat 
ráhkaduvvon daid dutkanbohtosiid vuođul 
mat leat divaštallojuvvon dán girjjis. Dáid 
rávvagiid vuođus leat golbma eavttu. 
Vuosttamuš eaktu lea ahte oahpahus berre 
leat nu, ahte mánáide lea vejolaš ollašuhttit 
buot njealji ulbmila mat leat biddjojuvvon 
oasis 4.1. Nubbi eaktu lea ahte eavttut 
berrejit soahpat dutkanbohtosiidda. 
Ja goalmmát eaktu lea ahte eavttut 
berrejit leat olmmošvuoigatvuođaid 
ja eará láhkačohkiid mielde, maiddái 
nugohčoduvvon ’soft law’ mielde, mat 
gusket álgoálbmogiid, čeardaálbmogiid ja 
unnitloguid oahpahussii108.

Ráva 1: E atnigiella berre geavahuvvot 
oahpahusa váldogiellan vuosttamuš gávcci 
jagi
1a	ÁČU-mánáid oahpahusas berre 

sin vuosttasgiella dahje sin iežaset 
giella (dahje okta dain go mánná 
lea máŋggagielalaš) leat oahpahusa 
váldogiella unnimusat gávcci vuosttas 
jagi (dahje goit ii álggage unnit go guhtta 
vuosttamuš jagi) stáhtalaš skuvllain, 
eaige sii galgga dárbbašit máksit 
skuvlavázzima ovddas. 

1b	Jos eatnigiella ii geavahuvvo oahpa
husgiellan gávccát luohká maŋŋá, 
de dat berre dattege geavahuvvot 
njálmmálaččat luohkkálanjas, ja dat 
berre leat fága miehtá skuvlavázzima. 

Ráva 2: Buorre oahpahus go fágan lea 
gievrrat báikkálaš dahje riikkalaš giella
2	 ÁČU-mánáide berrejit bures oahppan 

guovttegielalaš oahpaheaddjit addit 
buori oahpahusa gievrrat báikká
laš gillii dahje riikkagillii nubbigiellan 
árra luohkkádásis, álggus vuos 
njálmmálaččat. Maŋŋá dat giella galgá 
oahpahuvvot fágan miehtá skuvla
vázzináiggi. Dat berre oahpahuvvot 
nubbigiellan (dahje vierisgiellan), ja 
oahpahusas galget nubbigiela dahje 
vierisgiela oahpahusa pedagogihkka 
dahje oahpahanvuogit geavahuvvot, iige 

giella berre oahpahuvvot dego dat livččii 
mánáid eatnigiella.

Ráva 3: Eatnigiela oahpahusgiellan 
geavaheami nuppástuhttin gievrrat 
báikkálaš dahje riikkalaš giela geavaheapmái 
oahpahusgiellan
3a	Muhtun fágain sáhttá oahpahus leat 

gievrrat riikkalaš gillii ja/dahje riikkaid
gaskasaš gillii bajimus luohkkácehkiin, 
muhto ii ovdalgo oahppit leat 7. luohkás, 
ja aivve dalle go oahpaheaddjiin lea 
dohkálaš máhttu.

3b	Jos lea dárbu, de lea vejolaš árabut 
oahpahišgoahtit nubbigillii ovtta dahje 
guovtti geavatlaš fága (valáštallama, 
musihka, ruovttuoahpu jna.), muhto 
kognitiivvalaččat ja/dahje gielalaččat 
váttis fágat (nugo matematihkkka, 
servodatfágat dahje historjá) berrejit 
oahpahuvvot máná vuosttasgillii unni
musat 7. luohkkái, ja áinnasge vel 
guhkibut. 

Ráva 4: Eanet giellafágat 
ÁČU-mánát berrejit oažžut vejolašvuođa 
oahppat eanet gielaid skuvlafágan, maiddái 
dakkár gielage go ovdamearkka dihtii 
arábagiela, eŋgelasgiela, ránskkagiela, 
espánnjagiela, ruoššagiela jna. mat 
geavahuvvojit riikkaidgaskasaččat, jos 
dat jo ii leš gievrrat báikkálaš giella dahje 
riikkagiella nu mo namahuvvui dás ovdalis 
rávvagis 2.

Ráva 5: Dilálašvuođaide várrugasat 
čatnaseaddji kultuvrralaš sisdoallu ja 
oahpahusvuogit
Doarvái ii leat geavahit eatnigiela 
váldooahpahusgiellan. Oahpahusa ja 
oahpahusvugiid kultuvrralaš sisdoallu galgá 
ollašuhttit guokte eavttu. Vuosttažettiin 
dat fertejit várrugasat čatnasit ja anihit 
álgoálbmogiid, čeardaálbmogiid dahje 
unnitloguid dilálašvuođaide. Dat fertejit 
árvvus atnit joavkku árbevieruid, máhtuid, 
árvvuid, historjjá ja identitehtaid, ja 
maiddái gudnejahttit sin árvodási hálli 
dahje čálli álbmogin, ja joavku galgá 
beassat árvvoštallat leatgo oahpahusvuogit 
dohkálaččat  (gč. omd. Hough, Thapa 

Magar & Yonjan-Tamang 2009).
Nuppádassii fertejit oahpahusvuogit ja 
oahpahusa sisdoallu vuođđuduvvot mánáid 
ja báikkálaš servodaga vásáhusaide ja 
máhtuide ja doalvut mánáid pragmáhtalaš 
jurddašeamis dieđalaš jurddašeapmái, 
namalassii BICSas (olbmuidgaskasaš 
vuđolaš gulahallančehppodagain) 
CALPii (kognitiiva-akademalaš giella
hálddašeapmái) geavahettiin Cumminsa 
namahusaid, gč. Cummins 1991, 2009 ja 
juolgemearkkašumiid 65 ja 83).
 
Ráva 6: Guovtte- dahje máŋggagielalaš 
oahpaheaddjit geain lea buorre oahppu 
ÁČU-mánáid oahpaheaddjiin ferte 
diehttalasge leat buorre oahppu, muhto 
hui dehálaš lea maid dat ahte sii leat 
unnimusat guovttegielagat. Ovttagielalaš 
oahpaheaddji (ja erenoamáš dakkár gii ii 
hálddaš máná giela) ii máhte buohtastahttit 
gielaid ja mánáin ovttas gávnnahit mo 
gielat leat ovttalágánat ja maid lea dárbu 
sierra oahppat. Dakkár oahpaheaddji 
ii máhte veahkehit máná nu ahte su 
metalingvisttalaš diđolašvuohta ovdána, 
namalassii mii lea deháleamos vuođđu 
daidda ovdamuniide mat leat mánáin 
geain lea alladássásaš guovtte- dahje 
máŋggagielalašvuohta daid mánáid ektui 
guđet dušše hálddašit ovtta giela (omd. 
Mohanty 1995, gč. oasi 5.2.3). Ja lea vel 
nu ahte ovttagielalaš oahpaheaddji ii leat 
miige buriid rollamálliid mánáide geat 
galggašedje šaddat guovttegielagin. 

Ráva 7: ÁČU-vánhemat ja servodat ja vel 
oahpahuseiseváldditge dárbbašit máhtu 
dakkár oahpahusválljema birra man vuođus 
leat doarvái dutkamat. Dárbu lea geahččalit 
váldit atnui buriid málliid
Jos ÁČU-vánhemat galggažit sáhttit válljet 
oahpahusa mielaset mielde mánáidasaset, 
de sii dárbbašit doarvái vuđolaš ja dutkamii 
vuođđuduvvon dieđuid daid proseassaid ja 
oahpahusvugiid birra maid máŋggagielalaš 
oahpahus siskkilda, ja daid guhkesáigásaš 
čuovvumušaid birra, maid molssaeavttut 
(mat fertejit leat) dagahit ja maid sin iežaset 
válljenge dagaha. Jos nu ii dáhpáhuva, de 
sin “dieđuide vuođđuduvvon mieđiheapmi” 
maid sii galget addit álgoálbmogin dahje 

čeardaálbmogin (gč. UNDRIPa kapihttala 
2) veadjemeahttun dahku ja njulgestaga 
beahttu. Oahpahuseiseváldditge dárbbašit 
dakkár dieđuid dannego hárváin sis 
leat doarvái dieđut, ja ollu mearrádusat 
dahkkojuvvojit odne váilevaš dieđuid 
vuođul. Hui dehálaš lea oaččohit sin 
beroštišgoahtit buriin málliin ja daid 
bealušteaddji ákkain ja dan dutkamis mii 
lea daid vuođus. 

Ráva 8: Dárbbašlaš lea systemáhtalaččat 
čađahit nuppástusaid skuvllain ja servodagas 
buoridan dihtii vejolašvuođa oažžut 
kvalitehtaoahpahusa 
Skuvla speadjalastá servodaga. 
Ovttadássásašvuođa systemáhtalaš 
váiluma servodagas skuvla speadjalastá ja 
joatká. Álgoálbmogat, čeardaálbmogat ja 
unnitlogut leat servodaga árvodásiiid dáfus 
vuolimusas. Dárbu lea systemáhtalaččat 
čađahit nuppástusaid buot dásiin. 
Fápmoolbmuide lea dárbu juohkit eanet 
dieđuid das mo dálá vuogádat ii dušše 

vahágahte álgoálbmogiid, čeardaálbmogiid 
ja unnitloguid, muhto maiddái lea 
vaháginge oppa máilmmiviidosaš 
servodahkii, go dat dagaha ekonomalaš, 
oahpahuslaš ja hutkáivuođalaš hedjoneami. 
Dannego gielalaš šláddjiivuohta lea 
unnumin, man dagaheapmái skuvllaid 
váikkuhus lea dehálaš sivva, de otná 
vuogádat maiddái dagaha dieđuid ja 
máhtuid jávkama das mo mii galgat 
seailluhit biošláddjiivuođa, ja nu dat dagaha 
dán jorbadasa olmmošsohkagoddái heajut 
eallindilálašvuođaid (omd. Skutnabb-
Kangas, Maffi & Harmon 2003; Maffi, 
doaim. 2001). Munno ulbmil dáinna girjjiin 
lea leamaš addit muhtun neavvuid maid 
vuođul lea vejolaš áddet manne lea dárbu 
dahkat nuppástusaid ja maid nuppástusaid 
mii fertet čađahit, ja maid muhtun 
hástalusat duođaid buktet mielddiset.   

ja 3, 5 sesotho-giela. Dan lassin vel hállet eanet go 1 miljon 

and Crimes Against Humanity (geahča Skutnabb-Kangasa 
2005).

7	 E793, 1948; 78 U.N.T.S. 277, fámuiduvai ođđajagimánu 12. 
b. 1951; olles teavstta lea vejolaš gávdnat dás: http://www1.
umn.edu/humanrts/instree/x1cppcg.htm

8	 Riikkaidgaskasaš konvenšuvdna siviila ja politihkalaš 
vuoigatvuođaid birra (the “ICCPR”) (http://www2.ohchr.
org/english/law/ccpr.htm), ja Riikaidgaskasaš konvenšuvdns 
ekonomalaš, sosiála ja kultuvrralaš vuoigatvuođaid birra 
(the “ICESCR”).   

9	 Dát speadjalastojuvvo maid dehálaš árra UNESCO-
konvenšuvnnas maid moai áigo dárkileappot geahčadit dás 
vulobealde: Jagi 1960 mannosaš Konvenšuvdna mii lea 
vealáheami vuostá oahpahusas (http://www.unesco.org/
education/pdf/DISCRI_E.PDF). Dán konvenšuvnna artihkkala 
5 lađas 1 a) cealká ahte oahpahusa ulbmil earret eará galgá 
leat geahččalit ollásit ovddidit oahppi iešvuođalági. 

10	 Dát boahtá maid ovdan Konvenšuvnnas mii lea vealaheami 
vuostá oahpahusas. Dan konvenšuvnna artihkkala 5 
lađas 1 a) cealká ahte oahpahus galgá geahččalit nannet 
olmmošvuoigatvuođaid ja vuođđofriddjavuođaid 
árvvusatnima, ja dat galgá ovddidit buot riikkaid ja 
nállejoavkkuid  dahje oskojoavkkuid gaskasaš áddevašvuođa, 
gierdavašvuođa ja ustitvuođa.

11	 Njukčamánu 20. b. 2009 rádjai 193 riika ledje 
vuolláičállagiinniset dohkkehan CRCa, ja ICESCRa fas leat 
duššefal 160 riikka dohkkehan: geahča http://www.bayefsky.
com/docs.php/area/ratif/node/1.

12	 Vaikko dat ii erenoamážit gieđahala oahpahusa, de 
gánnáha fuomášit CRCa artihkkala 17. Dan vuođul 
soahpamuša oasálaččat dovddastit ahte hivvomediain 
dehálaš rolla, ja ahte stáhtat galget dáhkidit ahte mánnái 
leat geavahahtti dieđut ja eará čuvgehanávdnasat 
sierranas riikkalaš ja riikkaidgaskasaš gálduin, 
erenoamážit dakkáriid maiguin ulbmil lea ovddidit máná 
sosiála, vuoiŋŋalaš ja morálalaš buorredilálašvuođa ja 
rumašlaš ja mielladilálaš dearvvasvuođa. Dán ulbmila 
ollašuhtidettiineaset oasálaččat galget álggahit sierranas 
doaibmabijuid, dange mii daddjojuvvo lađđasis d), 
movttiidahtit hivvodieđihangaskaomiid erenoamážit 
fuolahit unnitlohkojovkui dahje álgoálbmogii gulli máná 
gielalaš dárbbuid. Dás leat eahpitkeahttá čuovvumušat 
mediaselskáhpiid politihkkii, muhto dat govvida maiddái 
beroštumi mii boahtá ovdan CRCas daid mánáid gielalaš 
identitehtas ja sin dárbbuin geat gullet unnitloguide 
dahje álgoálbmogiidda, ja dat ášši lea áššáigullevaš go 
áigumuš dulkot daid oahpahussii gulli mearrádusaid 
doaibmaviidodaga, mat leat artihkkaliin 18 rájis 30 rádjai.   

13	 Mearrádusat mat eai leat ICESCRa artihkkalis 13, 
muhto baicceAfrihkálaš vuođđodokumeanttas mánáid 
vuoigatvuođaid ja čálggu birra, namalassii artihkkalis 11, 
ja dat dadjet ahte mánáid oahpahusas maiddái galgá leat 
áigumuš bisuhit ja nannet buriid afrihkálaš morálalaš 
miellaguottuid, árbevirolaš árvvuid ja kultuvrraid 
(lađas 2 c)), ja ahte stáhtalaš oasálaččat galget álggahit 
doaibmabijuid erenoamáš nissonolbmuid várás, vitmadis 
ja heajosdilálaš mánáid várás sihkkarastin dihtii ahte buot 
servodatosiin ožžot ovttadássásaš oahpahusa. (lađas 3 e)). 

Mearkkastagat:

14	 Amerihkálaš olmmošvuoigatvuođakonvenšuvdna 
(http://www.oas.org/juridico/english/sigs/b-32.html) 
vuolláičállojuvvui jagi 1969. 

15	 Ášši main lea dahkamuš láhkačohkiid  áššebeliin mat 
gieđahallet giellageavaheami Belgia skuvlavuogádagas, 
suidnemánu 23. b. 1968, Eurohpálaš olmmošvuoigatvuođad
uopmostuolus, ráidu A, Vol. 6, s. 31 (http://cmiskp.echr.coe.
int////tkp197/viewhbkm.asp?action=open&table=F69A27FD
8FB86142BF01C1166DEA398649&key=13939&sessionId=280
905)71&skin=hudoc-en&attachment=true). 

16	 Kypros Turkka vuostá, Eurohpálaš 
olmmošvuoigatvuođaduopmostuolu riektecealkámuš 
miessemánu 10. b. 2001, applikašuvdna nr. 25781/94 (http://
cmiskp.echr.coe.int/tkp197/portal.asp?sessionId=28090571
&skin=hudoc-en&action=request). 

17	 (1974), 414 U.S. 563 (lea vejolaš gávdnat dás: http://
straylight.law.cornell.edu/supct/html/historics/USSC_
CR_0414_0563_ZS.html. )

18	 Amerihká ovttastuvvon stáhtat ja Somália leat dain stáhtain 
guokte mat eai leat vel dohkkehan CRCa.

19	 Geahča Tomaševski (2001), ja maiddái http://www.right-
to-education.org/content/primers/_rte03.pdf. 4-A-málle “ 
[ONa] ekonomalaš, sosiála ja kultuvrralaš vuoigatvuođaid 
lávdegoddi dohkkehii iežas dábálaš komenttas nr. 13”: 
Wilson (2004: 165). Geahča maid Tomaševskis raportta ONii, 
E/CN.4/1999/49, osiid 51-74; E/CN.4/2000/6, osiid 32-65; E/
CN.4/2001/52, osiid 64-65.

20	 Duncan Wilson (2004) lea geavahan dán 4-A-málle 
go dárkilit ja kritihkalaččat árvvoštalai nationála 
unnitloguid suodjaleami vástesaš rápmakonvenšuvnna 
(“rápmakonvenšuvnna”) goziheami  (http://
conventions.coe.int/Treaty/Commun/QueVoulezVous.
asp?NT=157&CL=ENG) das mii guoskkai oahpahussii gullevaš 
unnitlohkovuoigatvuođaide. Geahča maid Skutnabb-
Kangasa 2004a.

21	 Tomaševski (2004), oassi 12, oassi 10, vaikko son várre 
ahte “oahpahussii beassan čiehká erohusa mii lea nuvttá 
oahpahussii beassamis ja oahpahussii beassamis  dušše 
máksima aivve ruđa máksimiin”. Iežame divaštallamis moai 
čatne ”beassama” dárbui” ja vel dasa ahte oahpahus galgá 
leat nuvttá.

22	 Nugo ovdalis daddjui, USA alimusriekti dovddastii dán dás: 
Lau v. Nichols (1974) 414 US 563.

23	 Dát ráva lea vižžojuvvon ILO-konvenšuvnna nr. 169, 
artihkkala 28 lađđasis 1, masa dattetge lea lasihuvvon “go 
lea geavatlaččat vejolaš”.

24	 Dábálaš komeanta nr. 11 (2009), ”Álgoálbmotmánát 
ja sin vuoigatvuođat konvenšuvnna vuođul”, ONa 
mánáidlávdegoddi, 50. čoahkkimastimat, ođđajagimánu 12.-
30. beivviid 2009: Dokumeanta CRC/C/GC/11 (http://www.
crin.org/docs/GC.11_indigenous_New.pdf). 

25	 Lávdegoddi buvttii mearkkašumi dasa ahte CRC lei 
ONa vuosttamuš vuođđudeaddji olmmošvuoigatvuođa
instrumeanttain okta mas leat áibbas čielga čujuhusat 
álgoálbmotmánáide arvat mearradusain (lađđasis 1), geahča 
artihkkala 30 (lađđasa 2), artihkkala 29 (lađđasa 3) ja 
artihkkala 17 (lađđasa 4), ja buot dain leat árvvoštallojuvvon 
ovdalis dán kapihttalis.

26	 Geahča ovdamearkka dihtii Olmmošvuoigatvuođaid 
máilmmejulggaštusa artihkkalis 2, mii cealká ahte “[j]
uohkehaš sáhttá gáibidit buot daid vuoigatvuođaid mat leat 
namahuvvon dán julggaštusas, almmá maid ge erohusaid 
haga, beroškeahttá omd. nális, liikeivnnis, sohkabealis, 
gielas, oskkoldagas, politihkalaš dahje eará oavilis, 
čearddalaš dahje sosiála duogážis, opmodagas, riegádeamis 
dahje eará dilis”, juoga mii unnit eanet geardduhuvvo 
ICCPRa artihkkala 2 lađđasis 1 ja ICCPRa artihkkala 2 lađđasis 
1. CRCa mearrádusat vealatkeahttáivuođa birra artihkkala 
2 lađđasis 1 leat veakáš earaláganat: “Dat stáhtat mat 
leat dán konvenšuvnna oasálaččat, galget árvvus atnit ja 
sihkkarastit daid vuoigatvuođaid mat leat mearriduvvon 
dán konvenšuvnnas juohke mánnái sin juristikšuvnna 

sisskobealde, almmá mangelágan vealaheami haga, ja 
beroškeahkkái máná, su vánhemiid dahje su váhnekiid 
sadjásačča nális, gielas, oskkoldagas, politihkalaš dahje 
eará oainnus, nationála, čearddalaš dahje sosiála duogážis, 
opmodatdilálašvuođain, doaibmavádjitvuođas, riegádeamis 
dahje eará diliin”. ECHRa artihkkal 14 mainna lea vejolaš 
buohtastahttit, cealká ahte olmmoš ii galgga vealahuvvot 
nationála gullevašvuođa ja vel giela geažil. 

27	 Geahča ovdamearkka dihtii ICCPRa artihkkala 26 
mas celkojuvvo ahte “[b]uot olbmot leat lágalaččat 
ovttadássásaččat ja sii leat vuoigaduvvon oažžut 
vealatkeahtes láhkasuodjalusa. Dán oktavuođas láhka 
galga gieldit juohkelágan vealaheami ja dáhkidit buot 
olbmuide ovttadássásaš ja beaktilis suodjalusa vealaheami 
vuostá omd. náli, liikeivnni, sohkabeali, giela, oskkoldaga, 
politihkalaš dahje eará oainnu, čearddalaš dahje sosiála 
duogáža, opmodaga, riegádeami dahje eará dili geažil”. 
Sullii seamma beaktil lea Protokoll nr. 12 ECHRii Vealaheami 
dábálaš gildosa birra (2000) (http://conventions.coe.int/
Treaty/Commun/QueVoulezVous.asp?NT=177&CM=1&D
F=16/08/2009&CL=ENG), mii bođii fápmui cuoŋománu 
1. b. 2005, ja mas artihkkala lađas 1 cealká ahte “[b]uot 
lágalaš vuoigatvuođat galget sihkkarastojuvvot olbmui 
su vealakeahttá omd. sohkabeali, náli, liikeivnni, giela, 
oskkoldaga, politihkalaš dahje eará oainnu, čearddalaš 
dahje sosiála duogáža, nationála unnitlohkui gullevašvuođa, 
opmodaga, riegádeami dahje eará diliid geažil”.

28	 Geahča omd. Ian Brownlie, Principles of Public International 
Law, (Oxford: Oxford University Press, 2008), 7. doaim., 
siidduid 510-12. Vealatkeahttáivuođa vuođđojurdaga 
govvideami jus cogens-norbman lea dehálaš go ságas lea 
gažaldat riikkaidgaskasaš ráŋggáštusovddasvástádusas, 
ja dan moai geahčadetne dárkileappot kapihttalis 7 dás 
vuollelis. 

29	 (1974) 414 U.S. 563.
30	 skábmamánu 13. b. 2007, Applikašuvdna nr. 57325/00 

(http://cmiskp.echr.coe.int/tkp197/view.asp?item=2&portal
=hbkm&action=html&highlight=D.H.%20%7C%20others%20
%7C%20Czech%20%7C%20Republic&sessionid=28092386&
skin=hudoc-en). 

31	 Duođašteapmi čájehii ahte duššefal 1,8 % mánáin geat eai 
gullan rom-álbmogii, gárte sierralágan skuvllaide Ostrava 
nammasaš gávpogii, mas moaitámušat álggus bohte, go 
rom-mánáin 50,3 % biddjojuvvojedje dakkár skuvllaide. 
Deba vejolašvuohta lei 27 gearddi stuorát ahte rom-mánát 
biddjojuvvojedje dakkár skuvlii: teakstaoassi 18, ibid.

32	 Ovdamearkka dihtii buot gulahallan maid 
olmmošvuoigatvuođalávdegoddi lea ožžon dássážii, ICCPRa 
”unnitlohkoartihkkala”, artihkkala 27 birra, lea boahtán 
álgoálbmogiidda gulli olbmuin. Sihke stáhtat ieža ja 
áššáigullevaš soahpamušorgánat mat gullet Eurohpáráđi 
instrumeanttaide, ja mat leat árvvoštallojuvvon dán 
oasis, čearddalaš unnitloguid gáhttema gieđahalli 
rápmakonvenšuvnnas  (“rápmakonvenšuvnnas”) (http://
conventions.coe.int/Treaty/Commun/QueVoulezVous.
asp?NT=157&CL=ENG) ja Eurohpálaš lihtus regionála gielaid 
dahje unnitlohkogielaid várás (“lihttu unnitlohkogielaid 
birra”) (maid lea vejolaš gávdnat dás: http://www.coe.
int/T/E/Legal_Affairs/Local_and_regional_Democracy/
Regional_or_Minority_languages/), mieđihit ahte dát 
instrumeanttat gustojit sámiide mat leat álgoálbmot.

33	 Suoinemánus 2009 dain ovcci ledje lulliámerihkálaš 
stáhtat (Argentiidná, Bolivia, Brasiila, Chile, Colombia, 
Ecuadora, Paraguay, Peru ja Venezuela), njeallje ledje 
gaskaámerihkálaš stáhtat (Costa Rica, Guatemála, Honduras 
ja Mexico), njeallje ledje eurohpálaš stáhtat (Danmárku, 
Nederlánda, Norga ja Espánnja) ja vel Fiji-sullot ja Nepála. 
Geahča: http://www.ilo.org/ilolex/cgi-lex/ratifce.pl?C169. 

34	 143 stáhta jienastedje beali, njealle jienastedje vuostá 
(Austrália, Kanáda, Ođđa Zealánda ja USA), oktanuppelot 
stáhta fas eai jienastan (Azerbaižána, Bangladesha, Bhutána, 
Burundi, Colombia, Georgia, Kenya, Nigeria, Ruošša 

federašuvdna, Samoa ja Ukraidna). Julggaštusa dorjo buot 
dat stáhtat mat leat vuolláičállagiiniset dohkkehan ILO-
konvenšuvnna nr. 169, earret guokte stáhta; Colombia (mii ii 
jienastan) ja Fiji-sullot (geaid ovddasteaddji ii jienatan go lei 
eret). Geahča http://www.un.org/News/Press/docs/2007/
ga10612.doc.htm. Datge berre namahuvvot ahte Austrália 
ráđđehus dieđihii cuoŋománu 3. b. 2009 ahte datge dál 
doarju UNDRIPa: http://www.hreoc.gov.au/about/media/
media_releases/2009/21_09.html. 

35	 Eurohpáráđis leat dál njealljelogi čieža lahttostáhta: 
geahča http://www.coe.int/aboutCoe/index.
asp?page=47pays1europe&l=en. 

36	 Vaikko stáhta artihkkala 3 vuosttas lađđasa vuođul sáhttá 
dárkileappot čilget ahte lihtu Oasi III mearrádusat, maid 
moai dás vuollelis áigo geahčadit dárkileappot, sáhttet 
geavahuvvot dakkár almmolaš giela hárrái mii unnibut 
geavahuvvo oppa stáhta territorias dahje dan osiin. 
(Dakkár giela ovdamearka mii lea dán mearrádusa ávkin 
atnán, lea ruoŧagiella Suomas, vaikko vel ruoŧagielagiin jo 
ledje mearkkašahtti vuoigatvuođat (várra vel eambboge 
go dat maid lihttu unnitlohkogielaid birra gáibida) Suoma 
vuođđalága mielde.)

37	 Artihkkal 8 lea lihtu oasis III, ja oasi III mearrádusat 
gustojit duššefal daidda guvllolaš gielaide dahje 
unnitlohkogielaide maid stáhta erenoamážil dadjá. Dan 
lassin leat geatnegasvuođat oasis III mearriduvvon čieža 
sierra artihkkalis, ja 69 lađđasis ja vuollelađđasis, ja 
stáhtat eai dárbbaš válljet eanet go 35 dáin lađđasiin dahje 
vuollelađđasiin daid gielais várás maid oassi III galgeá 
gáhttet: artihkkala 2 nubbi lađas. Artihkkalis 8 hárrái 
mii lea oahpahusa birra, leat logi sierranas lađđasa ja 
vuollelađđasa, ja stáhtat mat mihtet geatnegasvuođaide 
dihto guvllolaš giela dahje unnitlohkogiela oktavuođas 
oasi III vuođul, eai dárbbaš válljet eanet go golbma dáin 
lađđasiin dahje vuollelađđasiin: artihkkala 2, nubbi lađas.

38	 “CSCE”, dahje “Eurohpá sihkkavuođa ja ovttasbarggu 
konferánsa”, maŋŋil oaččui nama OSSE.

39	 Dehálaš lea fuomášit ahte dan 56 stáhtas mat leat 
mielde OSSEs, eai leat mielde duššefal Eurohpáráđi 46 
lahttostáhta, muhto maiddái arvat eará stáhtatge mat eai 
adnojuvvo Eurohpá oassin geográfalaš mearkkašumis, 
namalassii ovddeš sovjetlihtu republihkat Gaska-Ásias nugo 
Kasahstána, Kirgisistána, Tajikistána, Turkmenistána ja 
Usbekistána ja vel lassin USA, Kanáda ja Vatikánastáhta.

40	ILO-konvenšuvdna nr. 169 gieđahallá dušše fáttá mii gullá 
gulaskuddamii álgoálbmogiiguin ja čeardaálbmogiiguinn 
ja ovttasbargui daiguin, ja boahtá erenoamáš čielgasit 
oidnosii artihkkala 6 vuosttas lađđasis, mas daddjo ahte 
go konvenšuvnna mearrádusat galget geavahuvvot, 
de stáhtat galget  ”a) váldit oktavuođa áššáigullevaš 
álbmogiin, heivvolaš bargovugiiguin ja erenoamážit daid 
ovddasteaddji ásahusaiguin, go jurdagis lea doibmii bidjat 
lágaid dahje hálddahuslaš doaibmabijuid mat nuolgga 
váikkuhit daid dillái, b) ásahit váikkuhangaskaomiid vai dat 
álbmogat friddja sáhttet oasi váldit, unnimusat seamma 
bures go álbmoga eará oasit, buot mearrádusdásiin mat 
leat álbmoválljen, hálddahuslaš ja eará orgánain main lea 
ovddasvástádus daidda guoski politihkas ja prográmmain, 
c) ásahit váikkuhangaskaomiid mat ollásit galget ovddidit 
dáid álbmogiid iežaset ásahusaid ja áŋgiruššamiid, ja go lea 
lunddolaš, háhkat dárbbašlaš resurssaid dan várás”.

41	 Fámu suolggalaš sirdin álgoálbmogiidda lea maid álo 
dehálaš fáddá konvenšuvnnas: geahča artihkkala 1 c), ibid.

42	 Artihkkala 7 vuosttas lađas, ovdamearkka dihtii 
cealkáá ahte”olbmuin geain lea álgoálbmotduogáš, 
lea vuoigatvuohta eallimii, rumašlaš ja mielladilálaš 
rukkomeahttunvuhtii, friddjavuhtii ja olmmošlaš 
oadjebasvuhtii”, ja artihkkala 24 nubbi lađas cealká ahte 
olbmuin geain lea álgoálbmotduogáš, lea ovttadássásaš 
vuoigatvuohta oažžut vejolašvuođa un alldássásaš rumašlaš 
ja mielladilálaš dearvvasvuođa dási go jo vejolaš, ja stáhtain 

lea geatnegasvuohta álggahit dárbbašlaš doaibmabijuid vai 
dát vuoigatvuohta dađistaga ollásit ollašuhttojuvvo.

43	 Doaba bákkolaš fárreheapmi internáhtaskuvllaid 
oktavuođas, gieđahallojuvvo dárkileappot kapihttalis 6 go 
moai gieđahalle riekteoahpa ja álbmotgoddima oktavuođa. 

44	Suomas, ovdamearkka dihtii, orrot sullii 70 % buot sámi 
mánáin geat eai leat deavdán 10 jagi, sámi árbevirolaš 
guovlluid olggobealde (Aikio-Puoskari 2009; 228).

45	 Dát defiidnejuvvo artihkkalis 2 “molssolmasvuohtan 
(variabilitehtan) mii lea buot gálduid ealli mekanismmain, 
maiddái earret eará eatnamiid, mearaid ja eará čáziid 
ekovuogádagain ja ekologalaš čoahkádusain maidda dat 
gullet oassin: dás lea sáhka šlájaid siskkáldas šláddjiivuođas, 
šlájaid gaskasaš šláddjiivuođas ja ekovuogádagaid 
šláddjiivuođas”.

46	  Geahča Skutnabb-Kangas 2000, mas definišuvnnat 
divaštallojuvvojit vuđolaččat.

47	  Eatnigielaid ja daidda guoskevaš divaštallamiid buot 
definišuvnnat leat vižžojuvvon Skutnabb-Kangasa 
sierranas almmuhuvvon čállosiin mat leat ilbman 1970-
logu álggu rájis ovddas guvlui. Son lea várra dat dutki 
oppa máilmmis gii eanemusat lea bargan sihke eatnigiela 
ja guovttegielalašvuođa definišuvnnaid vuogádahkan 
lágidemiin.

48	 Jos skuvla omd. cealká ahte ÁČU-mánáid eatnigiella lea 
gievrrat giella dannego mánná dan geavaha eanemusat 
ja dan buoremusat hálddaša, de dát definišuvdna mii lea 
vuođđuduvvon máhttui dahje doibmii, unnán váldá vuhtii 
dan duohta dili ahte ÁČU-mánná dábálaččat ii beasa válljet 
dan giela maid son dáhttu geavahit eanemusat dahje 
oahppat buoremusat formála oktavuođain, nugo skuvllas 
ja eará ásahusain. Dávjá skuvla ii váldde vuhtii dan, ahte 
go mánná ii máhte bures iežas álgoeatnigiela (= eatnigiela 
man čilgeneaktu lea álgu), de dat vuolgá das ahte son ii leat 
ožžon vejolašvuođa geavahit ja oahppat iežas álgoeatnigiela 
doarvái bures ásahuslaš oktavuođain, main erenoamážit 
ollu mánát oarjemáilmmis besset leat eanaš beivviid eanaš 
áiggi leat (namalassii mánáidgárddiin, skuvllain, skuvllaid 
astoáigeortnegiin). Go giella unnán geavahuvvo, de das 
šaddá leat váilevaš máhttu, erenoamážit go mánáin lea 
sáhka. Go olbmos lea heajos máhttu iežas álgoeatnigielas 
(dannego su eatnigiela leat menddo unnán fuolahan su 
vuosttamuš jagiid ásahusain, namalassii go sivva lea ovddeš 
vealaheapmi), de dat dilli dávjá geavahuvvo vuođđun 
bealuštit dohkálažžan lasi vealaheami. Mánná luohkkáduvvo 
eanetlohkogiela geavaheaddjin, dahje das biehttaluvvo 
álgoeatnigiela oahpahus dannego son ii máhte dan giela 
doarvái bures, dahje dannego son máhttá eanetlohkogiela 
buorebut, ja dan geažil ii ‘dárbbáš’ oahpahusa eatnigielas. 
Ollu álgoálbmogat (davviriikkain sámit, Austrálias 
aboriginiinnat jna.) sáhttet dan bártái šaddat, ahte sin eai 
searvát lahttun geat almmolaččat besset ovddastit iežaset 
joavkku, dannego sii eai šat hálddaš álgoeatnigielaset (man 
sii gildojuvvojedje oahppamis), dahje dannego sin vánhemat 
dahje ádját ja áhkut eai máhttán giela. De dasto lea vejolaš 
giela geavaheaddjiid njieddji logu vuođul bealuštit váilevaš 
fálaldagaid álgoálbmotgielas (geahča omd. Aikio 1988 
sámiid hárrái), juoga mii fas dagaha dan giela vel unnit 
geavaheami ja heajut máhtu olbmuide. Seammalágan 
stoahkan loguiguin dáhpáhuvvá go sisafárrejeaddjiid 
unnitlohkogielagiidda biehttaluvvojit bálvalusat. Sihke 
mánáid ja rávesolbmuid giellavuoigatvuođat (rávesolbmuid 
hárrái omd. vuoigatvuohta oažžut dieđuid iežas gillii, 
beassat jienastit dahje beassat geavahit eatnigiela 
bargosajis) leat dajakeahttá vuođđuduvvon doaimma dahje 
máhtu definišuvdnii. Geahča maid Skutnabb-Kangas 2000, 
oasi 3.2.

49	 Toves leat guokte eatnigiela iežas duogáža geažil, 
suomagiella ja suomaruoŧagiella, atná goappašagaid iežas 
giellan, ja goappašat joavkkut atnet su eatnigielalažžan. 
Dábálaččat son hálddaša goappašiid gielaid seamma 
bures go gii fal “ovttagielalaš” jogo suomagielalaš dahje 

ruoŧagielalaš ademihkár, muhto leat gal maid muhtun 
funktionála ereohusat. Muhtun surggiin sátnevárri lea 
sus buoret suomagielas, ja muhtun (hárve) eará surggiin 
sus lea buoret sátnevárri ruoŧagielas. Odne son geavaha 
eŋgelasgiela eambbo go mange eará giela, go dat lea su 
váldogiella iežas bargodoaimmain, ja su brihttalaš isit hállá 
eanemusat eŋgelasgiela suinna (muhto dánskkagielage 
dánskalaččaid searvvis). Su eŋgelas sátnevárri lea buoret 
arvat fágasurggiin dál go suomagielas dahje ruoŧagielas 
dallego fárrii Suomas 30 jagi dás ovdal ja bargagođii 
dáin fágasurggiin, ja su eanadollui gullevaš sátnevárri lea 
dábálaččat buoremus dánskkagielas (sus lea ekologalaš 
eanadáloš). Deba ii leatge su eatnigiella ii álggu dáfus 
iige vel siskkáldas identifiserema dáfus nuppástuvvan, 
muhto su eatnigiella erenoamážit doaimma dáfus ja 
muhtumassii máhtu dáfus lea nuppástuvvan. Suomagiela 
dihtorterminologiija dáfus son ovdána johtilit dannego 
son lea oahppan iežas 8-jahkásaš suomagielalaš áhkkobis 
muhtun jagiid (go su terminologiija lea dássážii leamaš 
eŋgelasgillii ja muhtun muddui dánskkagillii).

	 Roberta áidna eatnigiella lea eŋgelasgiella, vaikko son 
lea oahppan arvat eará gielaid formála skuvlavázzimis, 
iešoahpahallamis, ja das mii guoská portugálagillii, sihke 
iešoahpahallamis ja giellalávgumis, maid son čađahii go 
son nuorra almmájin lei masá jagi Brasiillas. Son hálddaša 
skohttalaš giela buoremusat dain gielain maid lea oahppan, 
ja das sus lea alla dássi iežas čálalaš ja njálmmálaš 
čehppodagas. Su náittosguoibmi, guhte lea eret Olggut 
Hebriiddaid Isle of Lewis nammasaš báikkis Skottlánddas, 
hállá duššefal skohttalaš gealagiela eatnigiellan. Son hálai 
dušše veaháš eŋgelasgiela dasságo skuvlii álggii, mas son 
oaččui oahpahusa eŋgelasgillii gitta nuoraidskuvlla rádjai, 
ja nuoraidskuvllas son beasai válljet gealagiela skuvlafágan, 
vaikko dat lei oahpahusgiellage. Vaikko son hállá gealagiela 
njuovžilit ja máhttá lohkat ja čállit dan gillii, de sutnje 
nugo ollugiidda ja várra eanaš gealagielagiidda dovdo 
iežas oahpahusa geažil vuohkkaseabbo hállat eŋgelasgiela 
formála oktavuođain, ja dange geažil go eŋgelasgielas 
lea fámolaš sosiála árvodássi su ahkásaččaid gaskkas. 
Robert ja su eamidis lea guovttejahkásaš gánddaš geasa 
soai dábálaččat hállaba skohttalaš gealagillii. Sudnos 
eamidiinnis lea dáhpi háleštit sihke eŋgelasgillii ja gealagillii 
vaikko vel geahččaleabage hállat nu ollu gealagiela go fal 
vejolaš gánddaža gullut. Vaikko gánddaš ii vel máhte dadjat 
eambbo go moadde sáni, de sus dovdo ahte son ádde sihke 
skohttalaš gealagiela ja eŋgelasgiela (eŋgelasgiela dannego 
son gullá ollu eŋgelasgielagiid hállamin eŋgelasgiela, ja 
dannego Robert guovttos eamidiin eaba ása gealagielalaš 
birrasis, ja vel go dakkárge servodagain Skottlánddas 
eŋgelasgiella gullo beaivválaččat). Eŋgelasgiella lea sidjiide 
garvvekeahtes ja beaivválaš oassi mealgadii eallima buot 
osiin, ja nu lea maiddái eanaš gealagielalaš bearrašiidda, 
erenoamážit daidda mat orrot árbevirolaš gealagielalaš 
guovlluid ja Skottlándda gávpogiid olggobealde. Dáid 
dieđuid vuođul Tove danne čilge Roberta bearraša ná: 
Roberta eatnigiella lea juohke láhkai eŋgelasgiella. Su 
eamida eatnigiella álggu ja identifikašuvnna dáfus lea 
skohttalaš gealagiella, muhto son sáhttá eŋgelasgiela 
atnit eatnigiellan máhtu dáfus, ja guktuid atnit iežas 
eatnigiellan doaimma dáfus (barggustis son dávjá geavaha 
gealagiela). Gánddas leat guokte eatnigiela álggu ja várra 
identifikašuvnnage dáfus, ja vel doaimma dáfus, muhto 
gealagiella sáhttá leat su eatnigiella máhtu dáfus. Guokte 
maŋimučča sáhttet nuppástuvvat. 

50	 Geahča Annika Pasanena artihkkaliid mat leat jagi 2006 
manu ja muitalit dan beaivvi birra go Malu-Sina-Jampu-
Ture (Tor Mikalsen lea su namma dárogillii) oaččui ođđa 
eatnigiela, namalassii sámegiela. Son pláne álggahit 
Facebook-joavkku man namma soaitá šaddat ”Morsmålet 
vi ikke fikk lære” (Tor Mikalsen, tor.mikalsen@gmail.com). 
Muhtun ovdamearkkat munnos oasis 3.2. čájehit maid 
dakkárge giela dovdán eatnigiellan maid olmmoš ii máhte.

51	 “Muhtumiidda sis geat fertejedje gillát internáhtaskuvllaid, 
sáhttet áiggi mielde mieđihuvvot buhtadus sin 
giellamassima geažil (Cloud v. Canada (Attorney General) 
[2005] 1 C.N.L.R. 8)”, nu čállá advokáhta David Leitch (2005). 
Diggeášši álggii jagi 1992 iige leat vel loahpahuvvon (Cloud v. 
Canada, Attorney General).

52	 Muhtumassii leat leamaš sullii seammalágan garra 
vuostálasvuođat divaštallamiin biošláddjiivuođa ja dan 
láhkagáhttema birra. Dákko oassi dieđa-/teknologiija-/
industriijakompleavssas (ja lassáneaddji mearis 
militearaindustriijalaš ja bioteknologiijalaš-/medisiinnalaš 
kompleavssain, geahča Alternatives to Economic 
Globalization. A Better World Is Possible 2002; Chomsky 
1994, 1996, 2000; Chomsky & Herman 1979; Kneen 1999; 
Pilger 1998, 2003; Shiva 1991, 1993, 1997; Singer 2003, 
main leat válddahallamat ja moaitámušat daidda) ovddastit 
instrumentála árvvuid, ja Sacred Balance fas ovddasta 
iešárvvuid mat leat eambbo ekspressiiva.  Ekofeminisma 
(omd. Reichel 1997) ja čikŋodatekologiija (omd. Næss 1989) 
bealuštit instrumentála árvvuid čiekŋalis nuppástuvvama 
intrinsikála árvun, ja nu dahká maid Posey (1999: 14), 
muhto behtolaš romantiserema haga mas álgoálbmogat 
gaskavuođaset geažil lundui šattašedje govviduvvot 
“ekologalaš buorremielalaš luđohassan”, nugo omd. Jared 
Diamond lea duođaštan vearrin (geahča Diamond 1991, 
1998, 2003) ja maid ollu álgoálbmogat iežage leat hilgon 
vearrin (Posey 1999: 7).

53	 Dain logahallan? Go sániiguin “ethnic organizations” 
ohccojuvvui Google-ohcanreaidduin suoidnemánu 4. b. 

šláddjiivuođa gáhttema ja ovddideami birra (CLT-2005/
CONVENTION DIVERSITE-CULT REV. USA ja Israel ledje áidna 
stáhtat mat jienastedje dán konvenšuvnna vuostá. 

103	Ovdamearkka dihtii vuođđudii ONa váldočoahkkin 
Álbmotriektekommišuvnna (ILC) skábmamánu 21. b. 
1947 ja dáhtui ILC seamma beaivvi ráhkadit álgoárvalusa 
mas sáhkan leat “rihkkumat olmmošsohkagotti ráfi ja 

oadjebasvuođa vuostá”, ja vástádussan dasa ILC sániiguin 
govvidii “dihto rihkkumiid gullevažžan álbmotriektái”, 
mii maiddái siskkilda “rihkkumiid olmmošsohkagotti 
vuostái” mat čilgejuvvojit leat: “Olmmošgoddimat, 
olbmuidjávkadeapmi, olbmuid šlávvandahkan, 
bággosirdimat ja eará olmmošmeahttun dagut mat 
dahkkojuvvojit siviila álbmoga vuostá dahje doarrádallamat 
politihkalaš, olmmošnálálaš dahje oskkolaš sivaid geažil, 
go dakkár dagut dahje dakkár doarrádallan čađahuvvo 
rihkkumiid oktavuođas ráfi vuostá [nugo ILC lea čilgen 
čujuhettiinis soahtamii] soahterihkkumiiguin”: geahča 
Brownlie 2008: 588.

104	Dahje ovddeš Jugoslávia dahje Rwanda vástesaš 
riikkaidgaskasaš soahterihkkuidtribunála njuolggadusain. 

105	Cassese ákkastallá (2008: 124-125) ahte doaba 
‘rihkkumat olmmošsohkagotti vuostá’ rievtti mielde 
leat álbmotrievttálaš árbevirrui gullevaš oassi ja danne 
vuođđojurdagiid mielde dan eai ráddje Roma-mearrádusat. 

106	Duopmárkontuvra mii lea ovddeš Jugoslávia vástesaš 
riikkaidgaskasaš soahterihkkuidtribunálas, gáldu: Kupreškic 
and others, ICTY, Trial Chamber, duopmocealkámuš 
ođđajagemánu 14. b. 2000 (ášši nr. It-95-16-T).

107	Geahča omd. dás: Bentona 2007; Durie 1997; Harrisona 
& Papa 2005; Hemara 2000 Aotearoa ja Kaomea hárrái 
2005; Slaughter 1997; Warner 2001; Wilson 1999; Wilson & 
Kamana 2001; Wilson ja earát 2006 Hawai-sulluid hárrái.

108	Geahča Aikio-Puoskaria 2009 mas lea visogovva, geahča 
maid Aikio-Puoskaria & Skutnabb-Kangasa 2007, ja oppa 
raportta Revitalizing the Periphery mas dát artihkkal lea 
vižžojuvvon. Geahča maid Aikio-Puoskaria girjjálašvuođa 
logahallamis mii lea TSKa neahttasiiddus: www.tove-
skutnabb-kangas.org, eanet dieđuid hárrái. 

109	Aviisa Himalayan Times dieđiha suoidnemánu 14. b. 
2009 ođđa stáhtalaš politihkkadokumeantta birra ođđa 
bušeahttajagi ja bušeahta almmuheami oktavuođas. 
Oahpahusoasis daddjojuvvo ná: “Buot nepálalaččat galget 
oažžut vejolašvuođa čađahit iežaset vuođđooahpahusa 
eatnigillii”. 

110	Sin gohčodit heaitin (”drop outs”) váilliid teoriijain, main 
heajos skuvlabohtosiid sivva biddjojuvvo oahppiide, sin 
iešvuođaláhkái, sin vánhemiidda ja sin kultuvrii. Geahča 
mearkkastaga 5.

111	 Geahča čoahkkáigeasu ja referánssaid mat leat 
čuovvovaččat: Baker 1993; Baker & Prys Jones 1998; 
girjjálašvuođa logahallama cujuhusat Cumminsii, Dolson 
& Lindholm 1995; Huss 1999, 2003; Huss ja earát (doaim.) 
2003; Leontiev 1995; May & Hill 2003; May ja earát 2003; 
Skutnabb-Kangas 2000, 2004, doaim. 1995 ja 8-čatnosaš 
ráidu Encyclopedia of Language and Education, erenoamážit 
Cummins & Corson, doaim. 1997. Geahča Encyclopedia 
nuppi ođasmahttojuvvon prentosa, maid Nancy Hornberger 
redigerii, erenoamážit čanu maid son redigerii ovttas Jim 
Cumminsiin ja Stephen Mayiin. Buot dát čujuhusat (ja ollu 
eanetge) leat olámuttus girjjálašvuođa logahallamis dás: 
http://www.tove-skutnabb-kangas.org/en/Tove-Skutnabb-
Kangas-Bibliography.html.

112	Moai geavahetne Suoma ovdamearkan. Suoma 
vuođđoláhka (731/1999 http://docs.google.com/gview?a
=v&attid=0.2&thid=11fec7912f728b30&mt=application%
2Fpdf) ná cealká 17. lađđasis bajilčállaga vuolde: “Olbmo 
vuoigatvuohta iežas gillii ja kultuvrii”:

	 “Suoma riikkagielat leat suomagiella ja ruoŧagiella. Lágain 
galgá sihkkarastojuvvot ahte buohkain lea vuoigatvuohta 
geavahit iežas giela, jogo suomagiela dahje ruoŧagiela, 
duopmostuoluin ja eará eiseválddiid luhtte iežas ášši 
oktavuođas, ja vel beassat almmolaččat gulahallat iežas 
gillii. Almmolaš eiseválddit galget sihkkarastit ahte 
riikka suomagielalaš ja ruoŧagielalaš álbmogiid kultur- ja 
servodatdárbbut gokčojuvvojit ovttadássásažžan.  

	 Sámiin álgoálbmogin, ja rom-álbmogis ja eará joavkkuin, lea 
vuoigatvuohta seailluhit ja ovddidit iežaset giela ja kultuvrra. 
Lágaiguin lea mearriduvvon ahte sámiin lea vuoigatvuohta 

geavahit sámegiela go sis lea dahkamuš eiseválddiiguin. 
Singe vuoigatvuođat geat geavahit mearkagiela, ja vel singe 
vuoigatvuođat geat doaibmavádjitvuođa geažil dárbbašit 
dulkon- ja jorgalanveahki, galget nannejuvvot lágain.” Sihke 
Sámedikki ja giellavuoigatvuođaid fuolahit sierra lágat: 
Láhka Sámedikki birra 974/1995 http://docs.google.com/
gview?a=v&attid=0.1&thid=11fec7912f728b30&mt=appli
cation%2Fpdf; Láhka sámegiela birra 1086/2003 http://
docs.google.com/gview?a=v&attid=0.3&thid=11fec7912f72
8b30&mt=application%2Fpdf; Cealkámuš Sámedikki birra 
1727/1995 http://docs.google.com/gview?a=v&attid=0.4&th
id=11fec7912f728b30&mt=application%2Fpdf. 

113	Skuvllat mat geavahit European Schools-málle, eai čuovo 
dán vuođđojurdaga ollásit, dannego sii álget oahpahit 
maiddái mánáidge geat gullet gielalaš eanetloguide iežaset 
eatnigillii. Ovdamearkka dihtii ožžot itáliagielalaš mánát 
dán skuvlamálles Itálias álggos oahpahusa itáliagillii eaige 
unnitlohkogillii. Muhto de fas itálialaš mánát leat unnitlohku 
eará dakkár skuvllain eará EU-riikkain. 

114	Espánnja-eŋgelasgielalaš guovtteguvlosaš prográmmat 
leat USAs spiehkastagat. Doppe leat seamma luohkás 
seahká 50 % unnitlohkománát ja 50 % eanetlohkománát. 
Álggos buohkat ožžot oahpahusa unnitlohkogillii, maŋŋá 
goappašiid gielaide. Dát sáhttá leat mearrideaddji fáktor das 
go espánnjagielalaš mánát muhtumin olahit viehka muddui 
unnibui vávastahtti bohtosiid goappašiid gielain, daid 
mánáid ektui geat seamma luohkás leat eŋgelasgielalaččat. 
Dušše dat jo ahte seamma luohkás leat eanetlohkogielalaš 
mánát sáhttá unnitlohkománáide dagahit dan dovddu 
ahte  sii leat vuolibuččat, vaikko oahpahusgiella livččiige sin 
unnitlohkogiella. 

115	Go mánáid nuppi giela dahje vierisgiela oahpahus galgá 
álgit fágan, de báikkálaš dilálašvuođat mearridit. Muhtun 
dáhpáhusain lea vejolaš álgit dušše njálmmálaččat vuosttas 
luohká rájis jo, muhto máŋgga dáhpáhusas dat maŋiduvvo 
vel máŋggainge jagiin. Dat sorjá das man ollu mánát besset 
giela gullat ja dárbbašit giela, oahpaheaddjiid máhtus ja 
gávdnamis, ja oahpponeavvuid gávdnamis goappašiid gillii 
jna.

116	Rávvagiid vuođđu lea Skutnabb-Kangas 2008a.





Dr. Tove Skutnabb-Kangas lea vihttalot jagi leamaš 
álššalaččat mielde giellavuoigatvuođaid gáhttemis. 
Tove dutkanberoštumit leat gielalaš olmmošvuoigat
vuođat, gielalaš álbmotgoddin, lingvisisma (rasisma 
mas lea lingvisttalaš čilgenmálle), máŋggagielalaš 
oahpahus, gielalaš imperialisma ja eŋgelasgiela sub-
traktiiva leavvadeapmi, áitojuvvon gielaid doarjun ja 
gielalaš ja kultuvrralaš šláddjiivuođa ja biošláddjii
vuođa gaskavuohta. Tove lea čállán dahje lágidan sullii 
50 girjji ja eanet go 400 artihkkala ja girjekapihttala 
mealgadii 40 gillii (lassi dás: www.tove-skutnabb-
kangas.org). Son ássá orgánalaš eanadoallodáložis 
Danmárkkus isidiinnis, gii lea Robert Phillipson.

Dr. Robert Dunbar lea riekteoahpa ja keltalaš giela 
lektor Aberdeena universitehtas, mas son lea ráhkadan 
ovddasmanni másterprográmma gielalaš unnitlo-
guid vástesaš giellapolitihka ja giellaplánema várás. 
Son lea daid máilmmi njunušdutkiin okta geat barget 
riekteoahpain ja gielalaš unnitloguid gáhttemiin. Son 
lea Eurohpáráđis unnitlohkogielaid áššedovdiid gask-
kas ja vel ”Senior Non-resident Research Associate” 
čuovvovaš ásahusas: European Centre for Minority 
Issues. Son lea maid logaldalli ja skohttalaš gealagiela 
gáhttejeaddji aktivista, go dat giella lea Eurohpá eane-
musat áitojuvvon unnitlohkogielaid logus, ja son lea 
”Bòrd na Gàidhlig” nammasaš lávdegotti lahttu, mii 
lea gealagiela lávdegoddi, ja ”MG ALBA” nammasaš 
organisašuvnna lahttu, mii ovttas ”BBC Scotland” ása-
husain jođiha ”BBC ALBA”, mii lea Skottlánda digitála 
TV-bálvalus gealagillii.

Gáldu – sorjákeahtes, áigeguovdilis ja luohtehahtti 
gáldu sámiid ja eará álgoálbmogiid vuoigatvuođaid 
birra.

GÁLDU - Álgoálbmotvuoigatvuođaid gelbbolašvuođaguovddážis lea ulmil 

buoridit dieđuid gilvima ja olbmuid áddejumi sámiid ja álgoálbmogiid 

vuoigatvuođaid birra. Doaibmamuš lea ee. čohkket, válmmaštit ja lágidit 

áššáigullevaš dieđuid ja duođaštusaid álgoálbmogiid vuoigatvuođaid 

birra riikkas ja olgoriikkas. Ulbmiljovkui gullet buohkat geat ohcet dieđuid 

álgoálbmogiid vuoigatvuođaid, maiddái sin skuvllaid, eaktodáhtolaš 

organisašuvnnaid, almmolaš ásahusaid ja eiseváddiid birra.


